
УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ

 ЧУУЛГАНЫ 2009 ОНЫ 6 ДУГААР САРЫН 19-НИЙ 

Монгол Улсын Их Хурлын 2009 оны хаврын ээлжит чуулганы 2009 оны 6 дугаар сарын 19-ний өдөр (Баасан гараг)-ийн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 74 гишүүнээс 55 гишүүн ирж,  74.3 хувийн ирцтэй байв. Үүнд:


Чөлөөтэй: П.Алтангэрэл, Д.Арвин, Х.Баделхан, Ц.Батбаяр, Сү.Батболд, Х.Баттулга, Б.Бат-Эрдэнэ, Г.Батхүү, С.Баяр, Ц.Даваасүрэн, Д.Очирбат, С.Оюун, Ш.Сайхансамбуу, Ж.Сүхбаатар, Х.Тэмүүжин, Ч.Хүрэлбаатар, М.Энхболд, Ө.Энхтүвшин.


Өвчтэй: Д.Хаянхярваа.


Нэг. Биеийн тамир, спортын тухай хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Эрүүл мэндийн сайд С.Ламбаа, дэд сайд Ж.Цолмон, тус яамны Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, мэргэжилтэн Д.Байгалмаа, Төрийн захиргааны удирдлагын газрын мэргэжилтэн Ш.Мөнгөнцэцэг, Биеийн тамир, спортын хорооны дарга Ч.Наранбаатар, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Д.Мөнхцэцэг нарын бүрэлдэхүүнтэй ажлын хэсэг байлцав.


Хуулийн төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг УИХ-ын гишүүн Д.Кёкүшюзан Батбаяр танилцуулав.


Байнгын хорооны танилцуулгатай холбогдуулан УИХ-ын гишүүдээс асуулт, санал гараагүй болно.

Д.Дэмбэрэл: - Төслийн 2 дугаар зүйлийн 1 дэх хэсгийн 7 дугаар зүйлийн 7.1.4 дэх заалтыг дараахь байдлаар өөрчлөн найруулах:

 “Олимп, тивийн наадам, дэлхийн зэрэглэлийн тэмцээнд амжилттай оролцож медаль хүртсэн тамирчин, түүний дасгалжуулагчийг шагнаж урамшуулах болон үндэсний хэмжээний тэмцээний мөнгөн шагналын хэмжээ, түүнийг олгох журам батлах” гэж өөрчилье гэсэн байнгын хорооны дэмжсэн саналыг дэмжье.

Зөвшөөрсөн

36

Татгалзсан

20

Бүгд


56

64.3 хувийн саналаар дэмжигдлээ.

Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг  баталъя.

Зөвшөөрсөн

46

Татгалзсан

10

Бүгд


56

82.1 хувийн саналаар хууль батлагдлаа.

Уг асуудлыг 10 цаг 25 минутад хэлэлцэж дуусав.

Хоёр. Монгол Улсад 2009-2012 онд оруулж болох цагаач гадаадын иргэдийн тоо, бүтэц, байршлын тухай Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Гадаадын иргэн, харьяатын асуудал эрхлэх газрын дарга М.Мөнхөө, тус газрын Бодлого зохицуулалт, үнэлгээний хэлтсийн дарга Л.Батсүх, Хууль зүй, дотоод хэргийн яамны Хууль зүйн бодлогын газрын мэргэжилтэн Г.Сувдаа, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт А.Адъяасүрэн нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Б.Чойжилсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн Р.Раш, Л.Гүндалай, Н.Ганбямба нарын асуусан асуултад Хууль зүйн байнгын хорооны дарга, УИХ-ын гишүүн Х.Жекей хариулж, тайлбар хийв. 

Д.Дэмбэрэл: -УИХ-ын гишүүн Ч.Сайханбилэгийн гаргасан, тогтоолын төслийг анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн 
44

Татгалзсан

11

Бүгд


55

80.0 хувийн саналаар дэмжигдлээ.

Монгол Улсад 2009-2012 онд оруулж болох цагаач гадаадын иргэдийн тоо, бүтэц, байршлын тухай Улсын Их Хурлын тогтоолын төслийг баталъя.

Зөвшөөрсөн 
38

Татгалзсан

16

Бүгд


54

70.4 хувийн саналаар тогтоол батлагдлаа.

Уг асуудлыг 10 цаг 40 минутад хэлэлцэж дуусав.

Гурав. Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга Б.Долгор, тус газрын Хуулийн хэлтсийн шинжээч Д.Мөнх-Эрдэнэ, Цөмийн энергийн газрын дарга С.Энхбат, Төрийн өмчийн хорооны зөвлөх Д.Байлыхүү, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Б.Балган, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Х.Бадамсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн Л.Гантөмөр, Р.Буд, Н.Ганбямба, Л.Гүндалай нарын асуусан асуултад Эдийн засгийн байнгын хорооны дарга, УИХ-ын гишүүн Ц.Баярсайхан, УИХ-ын гишүүн Э.Бат-Үүл нар хариулж, тайлбар хийв.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Нэг. Байнгын хороодын дэмжсэн санал:

Д.Дэмбэрэл: -УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан, Н.Энхболд нарын гаргасан, ”Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого” батлах тухай УИХ-ын тогтоолын төслийн 1.2 дахь заалтыг дараахь байдлаар өөрчлөн найруулах:

1.”Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого”-ыг хавсралт ёсоор баталсугай.

2.”Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого”-ыг хэрэгжүүлэх хөтөлбөрийг боловсруулан баталж, тухайн жилд авч хэрэгжүүлэх арга хэмжээ, түүнд шаардагдах хөрөнгийг жил бүрийн эдийн засаг, нийгмийг хөгжүүлэх үндсэн чиглэлийн төсөл, улсын төсвийн төсөлд тусган, оруулж ирж байхыг Монгол Улсын Засгийн газар (С.Баяр)-т даалгасугай” гэсэн 

Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье.

Зөвшөөрсөн

37

Татгалзсан

14

Бүгд


51

72.5 хувийн саналаар дэмжигдлээ.

 2. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын нийтлэг үндэслэлийн “…зорилго…” гэснийг “…зорилт…” гэж өөрчлөх гэсэн Эдийн засгийн байнгын хороо дэмжсэн саналыг дэмжье.  

Зөвшөөрсөн

38

Татгалзсан

13

Бүгд


51

74.5 хувийн саналаар дэмжигдлээ.

3. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын нийтлэг үндэслэлийн “…нийгэм, эдийн засаг…” гэснийг “…эдийн засаг, нийгэм…” гэж өөрчлөх гэсэн Эдийн засгийн байнгын хороо дэмжсэн саналыг дэмжье.   

Дээрх санал найруулгын шинж чанартай байсан тул редакциар авав.

4. УИХ-ын гишүүн З.Энхболдын гаргасан, Бодлогын нийтлэг үндэслэлийн нэг дэх өгүүлбэрийн …экспортлогч гэсний дараа “…тэргүүлэгч орны нэг болох” гэж нэмэх гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье.

Зөвшөөрсөн

38

Татгалзсан

11

Бүгд


49

77.6 хувийн саналаар дэмжигдлээ.

5. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын нийтлэг үндэслэлийн хоёр дахь өгүүлбэрийн “…салбар…” гэснийг “…чиглэл…” гэж өөрчлөх гэсэн Эдийн засгийн байнгын хороо дэмжсэн саналыг дэмжье.  

Дээрх санал найруулгын шинж чанартай байсан тул редакциар авав.

6. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын нийтлэг үндэслэлийн гурав дахь өгүүлбэрийн “…эрчим хүч…” гэснийг “…эрчим хүчийг…” гэж өөрчлөх гэсэн Эдийн засгийн байнгын хороо дэмжсэн саналыг дэмжье.  

 Дээрх санал найруулгын шинж чанартай байсан тул редакциар авав.
7. УИХ-ын гишүүн Н.Энхболд, Р.Гончигдорж, Ч.Хүрэлбаатар нарын гаргасан,  Бодлогын нийтлэг үндэслэлд дөрөв дэх өгүүлбэр болгон “Бодлогыг хэрэгжүүлэхдээ улс орныхоо стратегийн ач холбогдлыг нэмэгдүүлэх, нөлөө бүхий улсуудын стратегийн сонирхлыг Монголд буй болгох бодлого баримтална” гэж нэмэх гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье. 

Зөвшөөрсөн

36

Татгалзсан

12

Бүгд


48

75.0 хувийн саналаар дэмжигдлээ.

 8. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 3.2-т “…боловсруулалт…” гэсний дараа “…баяжуулалт…” гэж нэмэх гэсэн Эдийн засгийн байнгын хороо дэмжсэн саналыг дэмжье. 

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

 9. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 3.3.1 дэх заалтын “…дараахь нөхцөл шаардлагыг хангасан…” гэснийг хасах гэсэн Эдийн засгийн байнгын хороо дэмжсэн саналыг дэмжье.  

Зөвшөөрсөн

29

Татгалзсан

19

Бүгд


48

60.4 хувийн саналаар дэмжигдлээ.

10. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 3.3-т 3.3.2 гэсэн дараахь заалтыг шинээр нэмэх:

“3.3.2. Стратегийн хөрөнгө оруулагчид нь дараахь нөхцөл байдлыг хангасан байвал зохино. Үүнд:” гэж нэмэх гэсэн Эдийн засгийн байнгын хороо дэмжсэн саналыг дэмжье. 

Зөвшөөрсөн

33

Татгалзсан

15

Бүгд


48

68.8 хувийн саналаар дэмжигдлээ.

11. УИХ-ын гишүүн Э.Бат-Үүлийн гаргасан, Бодлогын 3.3. дараахь утгатай өгүүлбэр нэмэх. 

“Цөмийн энергийг энхийн зориулалтаар ашиглахад хамтран ажиллах гэрээ байгуулсан хоёроос доошгүй улсыг төлөөлөх стратегийн хөрөнгө оруулагчтай хамтран ажиллана.” гэсэн Эдийн засгийн байнгын хороо дэмжсэн саналыг дэмжье.

Дээрх саналтай холбогдуулан УИХ-ын гишүүн Л.Гүндалай, Л.Гантөмөр, Д.Энхбат нар санал хэлж, УИХ-ын гишүүн Э.Бат-Үүл тайлбар хийв.

Зөвшөөрсөн

38

Татгалзсан

12

Бүгд


50

76.0 хувийн саналаар дэмжигдлээ.

 12. УИХ-ын гишүүн Ч.Хүрэлбаатар, О.Чулуунбат, Д.Хаянхярваа нарын гаргасан, Бодлогын төслийн 3.3.1-д …татан гэсний дараа “…оролцуулсан төрийн болон дотоодын хувийн хэвшлийн аж ахуйн нэгжтэй…” гэж нэмэх гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье 

Зөвшөөрсөн

35

Татгалзсан

18

Бүгд


53

66.0 хувийн саналаар дэмжигдлээ.

13. УИХ-ын гишүүн Н.Энхболд, Р.Гончигдорж нарын гаргасан Бодлогын  3.3.1.1-ийн а/-г дараахь байдлаар өөрчлөн найруулах:

“а/ Нийтлэг үндэслэлд заасан нөлөө бүхий улсуудтай харьцах тухай бодлого зарчимд нийцсэн,” гэж өөрчлөн найруулах гэсэн Эдийн засгийн байнгын хороо, Аюулгүй байдал, гадаад бодлогын байнгын хороод дэмжсэн саналыг дэмжье. 

Зөвшөөрсөн

38

Татгалзсан

15

Бүгд


53

71.7 хувийн саналаар дэмжигдлээ.

14. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 3.3.1.1-ийн г/ дэх заалтыг дараахь байдлаар өөрчлөн найруулах:

“г/ цацраг идэвхт ашигт малтмалын боловсруулалт, борлуулалтаар дэлхийн зах зээлд тогтвортой, тэргүүлэх байр суурь эзэлсэн,” гэж өөрчлөн найруулах гэсэн Эдийн засгийн байнгын хороо дэмжсэн саналыг дэмжье. 

Зөвшөөрсөн

40

Татгалзсан

13

Бүгд


53

75.5 хувийн саналаар дэмжигдлээ.

15. УИХ-ын гишүүн Х.Бадамсүрэн, Ц.Баярсайхан, С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 4.5 дахь хэсгийг дараахь байдлаар өөрчлөх:

“4.5. Гадаад орнуудын туршлагыг судалсны үндсэн дээр цөмийн болон цацраг идэвхт хаягдлын хадгалалт, дахин боловсруулалт, булшлалт зэрэг үйл ажиллагааг нарийн хяналттайгаар орчин үеийн өндөр технологи, техник ашиглан өөрийн оронд хэрэгжүүлэх чиглэл баримтална.” гэж өөрчлөх гэсэн Эдийн засгийн байнгын хороо дэмжсэн саналыг дэмжье.  

Дээрх саналтай холбогдуулан УИХ-ын гишүүн Д.Энхбат, Л.Гүндалай нар санал хэлэв.

Зөвшөөрсөн

26

Татгалзсан

26

Бүгд


52

50.0 хувийн саналаар дэмжигдлээ.

Дээрх заалттай холбогдуулан ажлын хэсгээс Д.Насанжаргал тайлбар хийв.

16. УИХ-ын гишүүн Х.Бадамсүрэн, Ц.Баярсайхан,С.Бямбацогт, Д.Дамба-Очир, Д.Одхүү, А.Тлейхан нарын гаргасан, Бодлогын 5.6, 7.1 дэх заалтуудын “…боловсронгуй болгоно…” гэснийг тус тус “…боловсруулж мөрдүүлнэ” гэж өөрчлөх гэсэн Эдийн засгийн байнгын хороо дэмжсэн саналыг дэмжье.  

Зөвшөөрсөн

29

Татгалзсан

23

Бүгд


52

55.8 хувийн саналаар дэмжигдлээ.

Хоёр. Байнгын хороодын дэмжээгүй санал

Д.Дэмбэрэл: 1.УИХ-ын гишүүн Я.Батсуурийн гаргасан, Бодлогын 3.1.2-ын “…хайгуулын ажлыг…” гэсний дараахь “…улсын төсвийн…” гэснийг хасах гэсэн Эдийн засгийн байнгын хороо, Аюулгүй байдал, гадаад бодлогын байнгын хороодын дэмжээгүй саналыг дэмжье.

Зөвшөөрсөн

33

Татгалзсан

19

Бүгд


52

63.5 хувийн саналаар байнгын хорооны санал дэмжигдлээ.

2. УИХ-ын гишүүн О.Чулуунбатын гаргасан, Бодлогын 3.1.4, 3.2.2 дахь заалтуудыг хасах гэсэн Эдийн засгийн байнгын хороо, Аюулгүй байдал, гадаад бодлогын байнгын хороодын дэмжээгүй саналыг дэмжье.

Зөвшөөрсөн

36

Татгалзсан

16

Бүгд


52

69.2 хувийн саналаар байнгын хорооны санал дэмжигдлээ.

3. УИХ-ын гишүүн Я.Батсуурь, Х.Жекей нарын гаргасан, Бодлогын 3.1.4-ийг дараахь байдлаар өөрчлөн найруулах:

 “3.1.4. Цацраг идэвхт ашигт малтмал нь Монгол Улсын үндэсний аюулгүй байдал, эдийн засагт онцгой ач холбогдолтойг харгалзан цацраг идэвхт ашигт малтмалын ордыг хэмжээнээс нь үл хамааран стратегийн ач холбогдол бүхий ордод хамааруулах эсэхийг Цөмийн энергийн тухай хуулиар зохицуулна” гэсэн Аюулгүй байдал, гадаад бодлогын байнгын хороо дэмжсэн,  Эдийн засгийн байнгын хороо дэмжих боломжгүй гэсэн саналыг дэмжье.

Зөвшөөрсөн

31

Татгалзсан

19

Бүгд


50

62.0 хувийн саналаар Эдийн засгийн байнгын хорооны санал дэмжигдлээ.

 Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 12 цаг 10 минутад хэлэлцэж дуусав.


Дөрөв. Улсын бүртгэлийн ерөнхий хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Улсын бүртгэлийн ерөнхий газрын дарга Л.Мөнхбаатар, тус газрын Хуулийн этгээдийн улсын бүртгэлийн газрын дарга Ц.Ганболд, бүртгэлийн газрын дарга Ж.Майзориг, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Төсвийн байнгын хорооны зөвлөх Ё.Мөнхбаатар, Хууль зүйн байнгын хорооны зөвлөх Б.Баасандорж, референт Э.Ганболд, А.Адъяасүрэн нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Д.Одбаяр танилцуулав.


Байнгын хорооны санал, дүгнэлттэй холбогдуулан УИХ-ын гишүүн Л.Гантөмөрийн асуусан асуултад Хууль зүйн байнгын хорооны дарга, УИХ-ын гишүүн Х.Жекей хариулж, тайлбар хийв.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Байнгын хороо дэмжсэн санал:


Д.Дэмбэрэл: -УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 3.1.1 дэх хэсгийг “үнэн” гэсний дараа “зөв” гэж нэмэх гэсэн саналыг дэмжье.

Зөвшөөрсөн

33

Татгалзсан

16

Бүгд


49

67.3 хувийн саналаар дэмжигдлээ.


2. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 4.5 дахь хэсгийг  “4.5. Өмчийн хэлбэр, өмчлөгчийн иргэний харьяалал харгалзахгүйгээр Монгол Улсын нутаг дэвсгэрт байгаа эд хөрөнгийн эрх үүсэх, өөрчлөгдөх, дуусгавар болгохтой холбоотой хуульд заасан бүртгэлийн үйл ажиллагааг эд хөрөнгийн эрхийн улсын бүртгэл гэнэ.” гэж өөрчлөх гэсэн саналыг дэмжье.

Зөвшөөрсөн

35

Татгалзсан

14

Бүгд


49

71.4 хувийн саналаар дэмжигдлээ.

 3. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан,  Төслийн 5.2 дахь хэсгийг “Улсын бүртгэлийг улсын бүртгэлийн асуудал эрхэлсэн төрийн захиргааны байгууллагын даргын баталсан улсын бүртгэл хөтлөх журмын дагуу хөтөлнө” гэж өөрчлөх гэсэн саналыг дэмжье.

Зөвшөөрсөн

35

Татгалзсан

12

Бүгд


47

74.5 хувийн саналаар дэмжигдлээ.

4. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 5.3.10 заалтыг “гадаадад зорчих эрхийн” гэж өөрчлөх гэсэн саналыг дэмжье.

Зөвшөөрсөн

34

Татгалзсан

11

Бүгд


45

75.6 хувийн саналаар дэмжигдлээ.

5. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан,  Төслийн 5.4 дэх хэсэгт “5.4.13. жижиг дунд үйлдвэр эрхлэгч иргэн, хуулийн этгээдийн,” гэсэн заалт нэмэх гэсэн саналыг дэмжье.

Зөвшөөрсөн

33

Татгалзсан

11

Бүгд


44

75.0 хувийн саналаар дэмжигдлээ.

6. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 5.5 дахь хэсгийн “5.5.11-5.5.15” дахь заалтуудыг тус тус хасах нь зүйтэй гэсэн саналыг дэмжье.

Зөвшөөрсөн

32

Татгалзсан

12

Бүгд


44

72.7 хувийн саналаар дэмжигдлээ.

7. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн Хоёрдугаар бүлгийн гарчгийг “Улсын бүртгэлийн байгууллагын тогтолцоо, удирдлага, чиг үүрэг” гэж өөрчлөх гэсэн саналыг дэмжье.

Зөвшөөрсөн

38

Татгалзсан

  7

Бүгд


45

84.4 хувийн саналаар дэмжигдлээ.

8. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 7.1, 15.2, 15.3, 16.3-т заасан “алба” гэснийг “салбар” гэж өөрчлөх гэсэн саналыг дэмжье.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжигдлээ.

9. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 7.3 дахь хэсгийг “Улсын бүртгэлийн асуудал эрхэлсэн төрийн захиргааны байгууллагын харьяанд сургалт, судалгааны нэгж байж болно” гэж өөрчлөх гэсэн саналыг дэмжье.

Дээрх саналтай холбогдуулан УИХ-ын гишүүн Ц.Нямдоржийн асуусан асуултад Хууль зүйн байнгын хорооны дарга, УИХ-ын гишүүн Х.Жекей хариулж, тайлбар хийв.

Зөвшөөрсөн

32

Татгалзсан

13

Бүгд


45

71.1 хувийн саналаар дэмжигдлээ.

10. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 7.4 дэх хэсгийг “Улсын бүртгэлийн асуудал эрхэлсэн төрийн захиргааны байгууллагын дүрмийг Засгийн газар батална” гэж өөрчлөх гэсэн саналыг дэмжье.

Зөвшөөрсөн

36

Татгалзсан

12

Бүгд


48

75.0 хувийн саналаар дэмжигдлээ.

11. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 7.5 дахь хэсгийг “Улсын бүртгэлийн байгууллагын үйл ажиллагааг улсын төсвөөс санхүүжүүлэх бөгөөд энэхүү төсөв нь уг байгууллагын үүрэг, зорилтоо бүрэн хэрэгжүүлэх шаардлагыг хангасан байна.” гэж өөрчлөх гэсэн саналыг дэмжье.

Зөвшөөрсөн

35

Татгалзсан

13

Бүгд


48

72.9 хувийн саналаар дэмжигдлээ.

12. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 7 дугаар зүйлд “7.6. Улсын бүртгэлийн байгууллагын орон нутаг дахь салбар, нэгж, ажилтны бүртгэлийн үйл ажиллагаагаа хэвийн явуулах нөхцөлийг бүрдүүлэхэд аймаг, нийслэл, сум, дүүргийн Иргэдийн Төлөөлөгчдийн Хурал, Засаг дарга дэмжлэг үзүүлнэ.” гэсэн хэсэг нэмэх гэсэн саналыг дэмжье.

Зөвшөөрсөн

37

Татгалзсан

  9

Бүгд


46

80.4 хувийн саналаар дэмжигдлээ.

 13. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 8.2.9 дэх хэсгийн “улсын бүртгэгчийг бэлтгэх, мэргэшүүлэх сургалт зохион байгуулах” гэж өөрчлөх гэсэн саналыг дэмжье.

Зөвшөөрсөн

36

Татгалзсан

10

Бүгд


46

78.3 хувийн саналаар дэмжигдлээ.

 14. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төсөлд дор дурдсан 9 дүгээр зүйл нэмэх.

“9 дүгээр зүйл. Улсын бүртгэлийн асуудал эрхэлсэн төрийн захиргааны байгууллагын даргын бүрэн эрх
 9.1.Улсын бүртгэлийн асуудал эрхэлсэн төрийн захиргааны байгууллагын дарга дараахь бүрэн эрхийг хэрэгжүүлнэ. 

9.1.1.улсын бүртгэлийн байгууллагын үйл ажиллагааг улсын  хэмжээнд удирдан зохион байгуулах,

9.1.2.улсын бүртгэлийн үйл ажиллагаанд дагаж мөрдөх дүрэм, журмыг энэ хууль, бусад хууль, тогтоомжид нийцүүлэн баталж, биелэлтийг хангуулах,

9.1.3.улсын бүртгэлийн байгууллагын үйлчилгээний стандартыг мөрдүүлэх,

9.1.4.орон нутаг дахь бүртгэлийн байгууллагын дарга, бүртгэгчийг томилох, чөлөөлөх,

9.1.5.улсын бүртгэлийн байгууллагын албан хаагчийн үйл ажиллагаанд хяналт тавьж, түүний хууль зөрчсөн шийдвэрийг өөрчлөх, хүчингүй болгох,

9.1.6.улсын бүртгэлийн байгууллагын албан хаагчийг шагнаж, урамшуулах, сахилгын шийтгэл ногдуулах,

9.1.7.улсын бүртгэлийн байгууллагыг төлөөлж дотоод, гадаадын байгууллагатай харилцах, 

9.1.8.улсын бүртгэлийн байгууллага албан хаагч, бусад ажиллагсдын аюулгүй байдал, эрх, хууль ёсны ашиг сонирхлыг хамгаалах, 

9.1.9.хууль тогтоомжид заасан бусад эрх, үүрэг” гэсэн зүйлийг нэмье гэсэн саналыг дэмжье.

 Дээрх саналтай холбогдуулан УИХ-ын гишүүн Ц.Нямдоржийн асуусан асуултад УИХ-ын гишүүн Д.Одбаяр, Х.Жекей нар хариулж, тайлбар хийв.

  9.1.4 дүгээр заалтыг байнгын хорооны хуралдаанаар дахин ярьж, оруулж ирэхээр тогтов. 

Зөвшөөрсөн

34

Татгалзсан

12

Бүгд


46

73.9 хувийн саналаар дэмжигдлээ.

15. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 9 дүгээр зүйлийн дугаарыг “10” болгон өөрчилж дор дурдсанаар өөрчлөн найруулах:

“10 дугаар зүйл. Улсын бүртгэлийн үйл ажиллагаанд хяналт тавих
10.1.Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавих чиг үүргийг Улсын бүртгэлийн асуудал эрхэлсэн төрийн захиргааны байгууллагын хяналт шалгалтын асуудал хариуцсан нэгж хэрэгжүүлнэ.

10.2.Энэ хуулийн 10.1-д заасан нэгж нь хяналтын улсын ахлах байцаагч, хяналтын улсын байцаагчаас бүрдэнэ. 

10.3.Улсын бүртгэлийн асуудал эрхэлсэн төрийн захиргааны байгууллагын дарга нь Ерөнхий байцаагч байна. 

10.4.Ерөнхий байцаагчийн эрхийг Засгийн газар, хяналтын улсын ахлах байцаагч болон хяналтын улсын байцаагчийн эрхийг Ерөнхий байцаагч олгоно.

10.5.Хяналтын улсын ахлах байцаагч болон хяналтын улсын байцаагч нь Улсын бүртгэлийн хяналтын дүрэмд заасан бүрэн эрхийг хэрэгжүүлнэ. Улсын бүртгэлийн хяналтын дүрмийг Засгийн газар батална.

10.6.Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавихдаа улсын бүртгэлийн асуудал эрхэлсэн төрийн захиргааны байгууллагын даргын баталсан журмыг баримтална.

10.7.Улсын байцаагч нь улсын бүртгэгчийн эрхтэй байна”. гэсэн саналыг дэмжье.

Зөвшөөрсөн

37

Татгалзсан

10

Бүгд


47

78.7 хувийн саналаар дэмжигдлээ.

Дээрх саналтай холбогдуулан УИХ-ын гишүүн Ц.Нямдорж санал хэлэв.  

16. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан,  Төслийн 10 дугаар зүйлийн гарчгийг “Улсын бүртгэгч, түүний эрх, үүрэг” гэж өөрчлөх гэсэн саналыг дэмжье.

Дээрх саналтай холбогдуулан УИХ-ын гишүүн Л.Гантөмөр, Д.Энхбат нар санал хэлэв.

Зөвшөөрсөн

30

Татгалзсан

16

Бүгд


46

65.2 хувийн саналаар дэмжигдлээ.

17. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 10.3 дахь хэсгийн “Хуульчийн сонгон шалгаруулалтад тэнцэж гэрчилгээ авсан” гэснийг “Дээд боловсролтой” гэж өөрчилье гэсэн саналыг дэмжье.

Дээрх саналтай холбогдуулан УИХ-ын гишүүн Ц.Нямдоржийн асуусан асуултад УИХ-ын гишүүн Д.Одбаяр хариулж, тайлбар хийв.

Зөвшөөрсөн

18

Татгалзсан

26

Бүгд


44

59.1 хувийн саналаар дэмжигдсэнгүй.

Өглөөний хуралдаан 13 цаг 05 минутад  завсарлав.


Үдээс хойшхи хуралдаан 15 цаг 20 минутад эхэлж, ирвэл зохих 74  гишүүнээс     44 гишүүн ирж, 59.4  хувийн ирцтэй байв.Үүнд:


Чөлөөтэй: П.Алтангэрэл, Н.Алтанхуяг, Д.Арвин, Х.Баделхан, Н.Батбаяр, Ц.Батбаяр, Сү.Батболд, Б.Бат-Эрдэнэ, Э.Бат-Үүл, Г.Батхүү, С.Баяр, С.Баярцогт, С.Бямбацогт, Л.Гантөмөр, Л.Гүндалай, Ц.Даваасүрэн, Д.Дамба-Очир, С.Ламбаа, Ц.Нямдорж, Д.Одхүү, Д.Очирбат, С.Оюун, Р.Раш, Ш.Сайхансамбуу, Ж.Сүхбаатар, Х.Тэмүүжин, Д.Тэрбишдагва, Ч.Хүрэлбаатар, М.Энхболд.


Өвчтэй: Д.Хаянхярваа.
 

Улсын бүртгэлийн ерөнхий хуулийн төсөл (анхны хэлэлцүүлэг)-ийг үргэлжлүүлэн хэлэлцэв.

Төслийн 10.3-тай холбогдуулан
УИХ-ын гишүүн Х.Жекей тайлбар хийв. 10.3-ыг эцсийн хэлэлцүүлгийн үед байнгын хороогоор дахиж ярилцахаар тогтов.




18. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 10.5.2 дахь заалтыг “энэ хуулийн 5.3, 5.4, 5.5-д заасан улсын бүртгэл хийлгэх тухай хүсэлт, түүнд хавсаргасан нотлох баримт бичгийг хүлээн авч хянан, улсын бүртгэлд бүртгэх эсэх тухай шийдвэр гаргах,” гэж өөрчилье гэсэн саналыг дэмжье.

Зөвшөөрсөн

34

Татгалзсан

21

Бүгд


55

61.8 хувийн саналаар дэмжигдлээ.

19. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 10.5 дахь хэсэгт “10.5.14.шаардлагатай гэж үзвэл үл хөдлөх эд хөрөнгө байгаа газар биечлэн очиж түүний хэмжээ, байршилтай танилцах” гэсэн саналыг дэмжье.

Зөвшөөрсөн

39

Татгалзсан

14

Бүгд


53

73.6 хувийн саналаар дэмжигдлээ.

20. УИХ-ын гишүүн Ч.Сайханбилэгийн гаргасан, Төслийн 11.3 дахь хэсгийн “байгууллага” гэсний дараа “Мэдээлэл, шуудан, харилцаа холбоо, технологийн асуудал хариуцсан төрийн захиргааны байгууллага” гэж нэмэх гэсэн саналыг дэмжье.  

Зөвшөөрсөн

36

Татгалзсан

16

Бүгд


52

69.2 хувийн саналаар дэмжигдлээ.

21. УИХ-ын гишүүн Ч.Сайханбилэгийн гаргасан, Төслийн 11.8 дахь хэсгийг “Улсын бүртгэлийн нэгдсэн сангийн мэдээлэл нь Үндэсний дата төвд хадгалагдана. Үндэсний дата төвийг болон Улсын бүртгэлийн мэдээллийн нэгдсэн санг бүрдүүлэх, ашиглах, хадгалах журмыг Засгийн газар батална.” гэж өөрчлөх гэсэн саналыг дэмжье.

Зөвшөөрсөн

35

Татгалзсан

17

Бүгд


52

67.3 хувийн саналаар дэмжигдлээ.

22. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 11 дүгээр зүйлд “11.10.Лавлагаа мэдээллийг цахим хэлбэрээр олгож болно.” гэсэн хэсэг нэмэх гэсэн саналыг дэмжье. 

Зөвшөөрсөн

39

Татгалзсан

13

Бүгд


52

75.0 хувийн саналаар дэмжигдлээ.

23. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 12.2 дахь хэсгийг “Улсын бүртгэлийн эх нотлох баримтыг архивт хадгалах журмыг бүртгэлийн асуудал эрхэлсэн төрийн захиргааны байгууллагын дарга батална.” гэж өөрчлөх гэсэн саналыг дэмжье. 

Зөвшөөрсөн

38

Татгалзсан

15

Бүгд


53

71.7 хувийн саналаар дэмжигдлээ.

24. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслөөс 12.4, 12.5 дахь хэсгийг тус тус хасах гэсэн саналыг дэмжье. 

Зөвшөөрсөн

37

Татгалзсан

14

Бүгд


51

72.5 хувийн саналаар дэмжигдлээ.

 25. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 14.5.2 дахь заалтын “хамааралтай” гэсний дараа “лавлагаа” гэж нэмье гэсэн саналыг дэмжье.

Зөвшөөрсөн

36

Татгалзсан

14

Бүгд


50

72.0 хувийн саналаар дэмжигдлээ.

 26. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 14.8 дахь хэсгийг “Улсын бүртгэлийн асуудал эрхэлсэн төрийн захиргааны байгууллага нь улсын бүртгэлийн тоон мэдээг Үндэсний статистикийн хороо, Төв банк, Татварын асуудал эрхэлсэн төрийн захиргааны байгууллагад улирал бүр гаргаж өгнө” гэж өөрчлөх гэсэн саналыг дэмжье. 

Зөвшөөрсөн

36

Татгалзсан

12

Бүгд


48

75.0 хувийн саналаар дэмжигдлээ.

 27. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 16.3 дахь хэсгийн “мэдүүлэг” гэснийг хасах, мөн хэсгийн “нотлох баримт” гэсний дараа “бүрэн гүйцэд” гэж нэмье гэсэн саналыг дэмжье. 

Зөвшөөрсөн

38

Татгалзсан

10

Бүгд


48

79.2 хувийн саналаар дэмжигдлээ.

 28. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 17.1.8 дахь заалтыг “улсын бүртгэлд өмнө нь бүртгэгдсэн эрх хүчинтэй байхад дахин бүртгэж, гэрчилгээ олгох,” гэж өөрчлөх гэсэн саналыг дэмжье.  

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

 29. УИХ-ын гишүүн Д.Одбаяр, Р.Гончигдорж, Д.Тэрбишдагва, Б.Чойжилсүрэн нарын гаргасан, Төслийн 17 дугаар зүйлийн дараа дор дурдсан агуулга бүхий зүйл нэмэх. 

“19 дүгээр зүйл. Улсын бүртгэлийн үйлчилгээний хөлс

19.1.Хуульд заасан журмын дагуу улсын бүртгэлд бүртгүүлэх, лавлагаа мэдээлэл өгөхөд үйлчилгээний хөлс төлнө

19.2.Үйлчилгээний хөлсний хэмжээг Засгийн газар тогтооно гэсэн саналыг дэмжье.  

Зөвшөөрсөн

36

Татгалзсан

12

Бүгд


48

75.0 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 15 цаг 35 минутад хэлэлцэж дуусав.


Улсын Их Хурлын дэд дарга Н.Энхболд хуралдааныг даргалав.

 Тав. Улсын Их Хурлын гишүүн Р.Гончигдоржоос Монгол Улсын Ерөнхий сайдад тавьсан “2008 онд улсын төсөв болон зээл, тусламжаар гүйцэтгэх зам барилгын ажлын гүйцэтгэл, үр дүн ба өнөөгийн байдал, цаашид хэрхэн ажиллах талаарх асуулга”-ын хариуг сонсох.

 Монгол Улсын Ерөнхий сайдад тавьсан асуулгатай холбогдуулан Зам, тээвэр, барилга, хот байгуулалтын сайд Х.Баттулга, тус яамны Төрийн нарийн бичгийн дарга Ж.Бат-Эрдэнэ, Барилгын газрын дарга Б.Баасан, Авто замын газрын дарга Б.Энхтөр,  УИХ-ын Тамгын газрын Байнгын хороодын ажлын албаны референт Ц.Цэрэн нарын бүрэлдэхүүнтэй ажлын хэсэг байлцав.

“2008 онд улсын төсөв болон зээл, тусламжаар гүйцэтгэх зам барилгын ажлын гүйцэтгэл, үр дүн ба өнөөгийн байдал, цаашид хэрхэн ажиллах талаарх асуулгын хариуг Зам, тээвэр, барилга, хот байгуулалтын сайд Х.Баттулга танилцуулав.

Асуулгатай холбогдуулан УИХ-ын гишүүн Р.Амаржаргал, Х.Бадамсүрэн, Н.Ганбямба, А.Тлейхан, Х.Жекей, Д.Зоригт, Р.Буд, Я.Батсуурь, Д.Одбаяр, Д.Дондог, Д.Оюунхорол, Ж.Энхбаяр, Ц.Цэнгэл нарын асуусан асуултад ажлын хэсгээс Х.Баттулга, Ж.Бат-Эрдэнэ, Б.Энхтөр нар хариулж, тайлбар хийв.

УИХ-ын гишүүн Р.Гончигдорж санал хэлэв.

УИХ-ын гишүүд асуулгын хариуг 18 цаг 15 минутад сонсов.

Бусад. Эцсийн найруулга.

Улсын Их Хурлын дэд дарга Н.Энхболд Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. (18.19)

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хуулийн эцсийн найруулгыг сонсов.

Хуралдаан 18 цаг 20 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




       Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







       Д.ЭНЭБИШ

 МОНГОЛ УЛСЫН ИХ ХУРЛЫН 2009 ОНЫ ХАВРЫН  ЭЭЛЖИТ

ЧУУЛГАНЫ 2009 ОНЫ 6 ДУГААР САРЫН 19-НИЙ ӨДӨР

(БААСАН ГАРАГ)-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 15 минутад эхлэв. 

 
Д.Дэмбэрэл: -Алтангэрэл гишүүн, Баделхан гишүүн, Балдан-Очир гишүүн, Д.Батбаяр гишүүн, Н.Батбаяр гишүүн, Бат-Үүл гишүүн, Я.Батсуурь гишүүн, Баярсайхан гишүүн, хоёр Баярсайхан хоёулаа орж ирье. Болд гишүүн, Бямбацогт гишүүн. За гишүүд суудлаа эзэлчихье.  

Эрхэм гишүүд ээ,  Та бүхний энэ өдрийн амар амгаланг айлтгая. УИХ-ын хаврын ээлжит чуулганы 2009 оны 6 дугаар сарын 19-ний өдрийн нэгдсэн хуралдааны ирц 63.5 хувийн ирцтэй байна. Ийм учраас хуралдааныг нээснийг мэдэгдье. Тэр үүдээр байгаа гишүүдийг оруулчихъя.

 
Өнөөдрийн чуулганы хуралдааны хэлэлцэх асуудлыг танилцуулъя. Биеийн тамир, спортын тухай хуульд нэмэлт, өөрчлөлт оруулах тухай хуулийн төсөл эцсийн хэлэлцүүлэг. 


Монгол Улсад 2009-2012 онд оруулж болох цагаач гадаадын иргэдийн тоо, бүтэц байршлын тухай УИХ-ын тогтоолын төсөл, Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай УИХ-ын тогтоолын төсөл анхны хэлэлцүүлэг.

 
Улсын бүртгэлийн ерөнхий хуулийн төсөл анхны хэлэлцүүлэг.


Зар сурталчилгааны тухай хуульд нэмэлт, өөрчлөлт оруулах тухай, Архидан согтуурахтай тэмцэх хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг.


Хууль, УИХ-ын бусад шийдвэрийн төсөл боловсруулах өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг.

УИХ-ын 2006 оны 55 дугаар тогтоолд өөрчлөлт оруулах тухай УИХ-ын тогтоолын төсөл.

Үндэсний статистикийн хорооны зөвлөлийн бүрэлдэхүүнийг шинэчлэн батлах тухай УИХ-ын тогтоолын төсөл.

Үйлдвэрлэл,технологийн паркийн эрх зүйн байдлын тухай хуулийн төсөл.

Аж ахуйн үйл ажиллагааны тусгай зөвшөөрлийн тухай, Аж ахуйн нэгжийн орлогын албан татварын тухай, Үл хөдлөх эд хөрөнгийн албан татварын тухай, Газрын төлбөрийн тухай, Гаалийн тариф, Гаалийн татварын тухай, Газрын тухай хуулиудад нэмэлт, өөрчлөлт оруулах тухай хуулийн төслийн хэлэлцэх эсэх

УИХ-ын гишүүн Гончигдоржоос 2008 оны улсын төсөв болон зээл тусламжаар гүйцэтгэх зам барилгын ажлын гүйцэтгэл, үр дүн ба өнөөгийн байдал, цаашид хэрхэн ажиллах талаар Монгол Улсын Ерөнхий сайдад тавьсан асуулгын хариу.

15 цагаас Засгийн газрын мэдээллийн цагтай. Эрчим хүч, ашигт малтмалын салбарын өнөөгийн байдал, цаашдын зорилт гэсэн сэдвээр Монгол Улсын Ерөнхий сайд Баяр мэдээлэл хийнэ. Өнөөдрийн чуулганы хуралдаанаар эдгээр асуудлуудыг хэлэлцэхээр байна. 

Хэлэлцэх асуудалдаа ороод явъя. Эхний асуудал Биеийн тамир, спортын хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт оръё. 

Уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны дүгнэлт гарсан байна. Байнгын хорооны дүгнэлтийг Д.Кекүшюзан Батбаяр гишүүн танилцуулна. Батбаяр гишүүнийг индэрт урьж байна. 

Д.Батбаяр: -Улсын Их Хурлын дарга, эрхэм гишүүд ээ, 

УИХ-ын чуулганы 2009 оны 6 дугаар сарын 10-ны өдрийн нэгдсэн хуралдаанаар  Биеийн тамир, спортын тухай хуулинд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Байнгын хороо 2009 оны 6 дугаар сарын 16-ны өдрийн хуралдаанаараа хуулийн төслийн эцсийн хэлэлцүүлэг хийснийг та бүхэнд танилцуулж байна.

1.УИХ-ын чуулганы нэгдсэн хуралдаанаар дэмжигдсэн төслийн 1 дүгээр зүйлийн 1 дэх хэсгийн 3 дугаар зүйлийн 3.1.11-д чийрэгжүүлэлт гэж хүний хөдөлгөөний идэвхийг сайжруулах замаар эрүүл мэндийг бэхжүүлэх, нөхөн сэргээх үйл ажиллагаа гэсэн заалт нэмж, үүнтэй уялдан төслийн 1 дүгээр зүйлийн 2 дахь хэсгийн 8-ын 1 дүгээр зүйл болон, З дахь хэсгийн 9.3.5-д биеийн тамир гэсний дараа чийрэгжүүлэлт гэж тус тус нэмсэн. 

Төслийн 1 дүгээр зүйлийн 8.1-д субъект гэснийг байгууллагын шинжээч гэж, З дугаар зүйлийн дэлхийн тивийн аварга гэснийг тивийн наадам, дэлхийн зэрэглэлийн гэж тус тус өөрчилсөн. 

2.УИХ-ын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу төслийн 7.1.4 дэх заалтаар дахин санал хураах шаардлагатай гэж Байнгын хорооны гишүүд үзсэн тул төслийн 2 дугаар зүйлийн 2 дахь хэсгийн 7.1.4-т олимп, тивийн наадам, дэлхийн зэрэглэлийн тэмцээнд амжилттай оролцож медаль хүртсэн тамирчин, түүний дасгалжуулагчийг шагнаж урамшуулах болон үндэсний хэмжээний тэмцээний мөнгөн шагналын хэмжээ, түүнийг олгох журам батлах гэж өөрчлөх саналыг санал нэгтэй дэмжсэн болно. Саналын томъёоллыг та бүхэнд тараасан. 

З.Олимпийн төрлөөр дэлхийн аварга, олимпийн аварга болсон тамирчдад орон сууц олгох асуудлыг шагнал урамшуулал олгох журамдаа тусгаж оруулахыг Засгийн газарт байнгын хорооны хуралдааны протоколоор үүрэг болгон өгөх нь зүйтэй гэж үзлээ. Чуулганы нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж тусган зүйл заалтыг найруулгын болон техникийн шинжтэй зарим засварыг хийж, төслийн эцсийн хэлэлцүүлэгт бэлтгэсэн хувилбараар та бүхэнд тараасан байгаа.

УИХ-ын эрхэм гишүүд ээ. 

Биеийн тамир, спортын тухай хуульд нэмэлт,  өөрчлөлт оруулах тухай хуулийн төслийн эцсийн хэлэлцүүлгийг хийж, төслийг баталж өгөхийг та бүхнээс хүсье.

 Анхаарал тавьсанд баярлалаа.

Д.Дэмбэрэл: -Батбаяр гишүүнд баярлалаа. Байнгын хорооны санал дүгнэлтээс асуух асуулттай гишүүн байна уу, асуух асуулттай гишүүн алга байна. 

Ажлын хэсэгт Ламбаа Эрүүл мэндийн сайд, Цолмон Эрүүл мэндийн дэд сайд, Наранбаатар Биеийн тамир, спортын хорооны дарга, Төгсдэлгэр Эрүүл мэндийн яамны Нийгмийн эрүүл мэндийн бодлогын хэрэгжилтийг зохицуулах газрын дарга, Мөнхцэцэг Эрүүл мэндийн яамны Төрийн захиргааны удирдлагын газрын мэргэжилтэн, Байгальмаа Эрүүл мэндийн яамны Нийгмийн эрүүл мэндийн бодлогын хэрэгжилтийг зохицуулах газрын мэргэжилтэн нар чуулганы хуралдаанд оролцож байна. 

Одоо зарчмын зөрүүтэй санал алга байна тиймээ. Нэг санал байгаад байгаа юм биш үү. Тэр чинь аль нь юм бэ. Зарчмын зөрүүтэй санал чинь алга байна. Байнгын хорооноос зарчмын зөрүүтэй санал оруулж ирсэн байна. Би тэр саналын томъёоллыг уншиж танилцуулъя. 

Төслийн 2 дугаар зүйлийн 1-ийн 7 дугаар зүйлийн 7.1.4 дэх заалтыг дараахь байдлаар өөрчлөн найруулах. Олимпийн тивийн наадам, дэлхийн зэрэглэлийн тэмцээнд амжилттай оролцож медаль хүртсэн тамирчин, түүний дасгалжуулагчийг шагнаж урамшуулах болон үндэсний хэмжээний тэмцээний мөнгөн шагналын хэмжээ, түүнийг олгох журам батлах гэж өөрчилье гэсэн саналыг Байнгын хороо оруулж ирсэн байна. Байнгын хорооны саналаар санал хураалт явуулчихъя. Дэмжье гэсэн санал хураалт явуулъя.

Хуралдаанд 56 гишүүн оролцож, 36 гишүүн зөвшөөрч, 64.3 хувийн саналаар энэ санал дэмжигдлээ. 

Одоо Биеийн тамир, спортын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя. Баталъя гэсэн санал хураалт явуулъя.

Санал хураалтад 56 гишүүн оролцож, 46 гишүүн зөвшөөрч, 82.1 хувийн саналаар хууль батлагдаж байна. 

Ажлын хэсэгт оролцсон хүмүүс болон энэ ажил дээр ажилласан УИХ-ын гишүүдэд баярлалаа. Хууль ердийн журмаар батлагдах нь ээ.

Дараачийн асуудалдаа оръё.

 Монгол Улсад 2009-2012 онд оруулж болох цагаач гадаадын иргэдийн тоо, бүтэц байршлын тухай УИХ-ын тогтоолын төслийн анхны хэлэлцүүлгийг эхэлье. 

Уг тогтоолын төслийн талаар Хууль зүйн байнгын хорооны санал дүгнэлтийг УИХ-ын гишүүн Чойжилсүрэн танилцуулна. Чойжилсүрэн гишүүнийг индэрт урьж байна.  

Б.Чойжилсүрэн: -Улсын Их Хурлын дарга, эрхэм гишүүд ээ, 
 
Улсын Их Хурлын чуулганы 2009 оны 6 дугаар сарын 11-ний  өдрийн нэгдсэн хуралдаанаар “Монгол Улсад 2009-2012 онд оруулж болох цагаач гадаадын иргэдийн тоо, бүтэц, байршлын тухай” Улсын Их Хурлын тогтоолын төслийг хэлэлцээд хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Тус байнгын хороо 2009 оны 6 дугаар сарын 17-ны өдрийн хуралдаанаараа дээрх хуулийн төслийн анхны хэлэлцүүлгийг хийлээ.
 
Байнгын хорооны хуралдаанаар Улсын Их Хурлын гишүүн Ч.Сайханбилэг Улсын Их Хурлын чуулганы хуралдааны дэгийн тухай хуулийн 16.3-т заасны дагуу Монгол Улсад 2009-2012 онд оруулж болох цагаач иргэдийн тоо, бүтэц, байршлын тухай” Улсын Их Хурлын тогтоолын төслийг анхны хэлэлцүүлгээр батлуулах нь зүйтэй гэсэн горимын санал гаргасныг хуралдаанд оролцсон гишүүд санал нэгтэйгээр дэмжсэн болно.
  
Улсын Их Хурлын эрхэм гишүүд ээ, 
 
“Монгол Улсад 2009-2012 онд оруулж болох цагаач иргэдийн тоо, бүтэц, байршлын тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооны санал, дүгнэлтийг хэлэлцэн баталж өгөхийг та бүхнээс хүсье. 
Анхаарал тавьсанд баярлалаа.
Д.Дэмбэрэл: -Чойжилсүрэн гишүүнд баярлалаа. Байнгын хорооны санал дүгнэлттэй холбогдуулаад асуух асуулттай гишүүн байна уу. За Ганбямба гишүүнээр тасаллаа. Раш гишүүн асуултаа тавья.

Р.Раш: -Би түрүүн хэлэлцэх эсэх асуудлыг ярьж байхад асуултаа тавьж, зарим хариуг авсан. Зүгээр энэ 4 жилийн, З жилийн хугацаатай бичиг баримтыг гаргаж байна. Яахав зүгээр ердийн байдаг л эд байх ийм юм байдаг юм гэж тэгж л одоо зүгээр арай домносон гэх нь юу юм бэ гаргаж байна л даа. Гол өнөөдөр олон түмний бас нэг яриад байгаа асуудал зөвшөөрөлгүй иргэдийн тухай асуудлыг цаашид бас нэг тийм төрөөс хардаг анхаардаг ийм л асуудал. Тэгэхээр энэн дээрээ гол анхаарлаа төвлөрүүлээсэй билээ гэдэг ийм зүйлийг хэлэх байна. 

Өнөөдөр олон түмэн бол тэртээ тэргүй ярьж байгаа. Сонин хэвлэлүүдээр ч бичигдэж байдаг. Гадаадын иргэн малчин хүмүүс байна. Тариачин ч тэртээ тэргүй тодорхой. Тэгээд янз бүрийн ажлуудыг ингээд эрхлээд тэр болгоныг бид нар мэдсэн ч мэдээгүй юм шиг явж байгаа ийм зүйлүүд зөндөө байна. Ялангуяа Улаанбаатар хот тэгээд манай газар тариалангийн район, цаг уурын таатай тэр л газрууд, Монгол хүн бараг л гишгэж үзээгүй тэр газар нутаг дээр өнөөдөр гадаадынхан хэзээ ч явахгүй юм шиг төвхнөчихсөн байгаа явдлыг л бодолцоосой билээ гэж бодож байна. Өөр хэлэх юм алга байна.

Д.Дэмбэрэл: -Баярлалаа. Санал байдалтай юм хэллээ. Энэн дээр байнгын хорооны зүгээс тайлбар өгөх юм байна уу. Алга байна. За Гүндалай гишүүн асуултаа тавья.

Л.Гүндалай: -Баярлалаа. Өнгөрсөн жилүүдэд гэх юм уу ойрын жилүүдэд 2 хөршөөс хэр зэрэг хэмжээний хүмүүс Монголд цагаач иргэд болж орж ирсэн тийм тоо баримт байна уу? Мөн шашны асуудлаар шашин сүм хийдийн асуудлаар ямар хүмүүс орж ирсэн бэ, Хэдэн хүмүүс цагаачилж орж ирсэн ийм тоо баримт байна уу. Энд танилцуулган дээрээ байна л даа. Урд хойд хоёр хөршөөс 30, 30 хүртэл хүнийг цагаачаар оруулж ирж болох жил болгон ийм квот тогтоосон байх юмаа.  Тэгэхээр энэ 30 гэсэн тоог яагаад 30 гэсэн юм бэ, энэнээс бага байж болохгүй юм уу гэж ингэж асуумаар байна.

Д.Дэмбэрэл: -За Жекей дарга хариулъя.

Х.Жекей: -Баярлалаа. Монгол Улсад цагаачлах зөвшөөрөл авсан гадаадын иргэдийн судалгаагаар бол нийтдээ 21 орны 2357 иргэн байгаа юм байна. Он оноор нь гаргасан. 21 орны 2357 гэж. Дээр нь Монгол Улсад оршин суугч гадаадын иргэн, харьяалалгүй хүний мэдээллээр авч үзэх юм бол нийтдээ 107 орны 31608 хүн байгаа юм байна. Гүндалай гишүүний тэр асууж байгаа хүний тооны асуудал бол 30-аас дээшгүй бусад орны харьяат иргэн 40-өөс дээшгүй байхаар тогтоосон тэрэнд бол энэ бол хуулийн заалттай холбоотой. Тогтоолын төсөл дотор нь 4 заалттай 4 асуудлыг тусгасан байгаа. Тэрний 2-т байж байгаа. Тэрийг уншчихаар бараг ойлгомжтой байгаа. Энд 2009-2012 онд жил бүр оруулж болох цагаач, гадаадын иргэдийн бүтцийг тогтоосон тоо хүний тоотой харьцуулж хуулийнхаа хүрээнд явагдсан тийм асуудал байгаа гэдгийг хариулах байна.

Д.Дэмбэрэл: -Баярлалаа. Ганбямба гишүүн асуултаа тавья. Ганбямба гишүүний асуултын дараа нэмээд хариулчихаарай.

Н.Ганбямба: -Баярлалаа. Гадаадын иргэд харьяатын эрх зүйн байдлын тухай хуулинд бас манайхаар зорчиж байгаа цагаач иргэдээсээ гадна цагаач иргэд ороод байнгын оршин суугчид ороод тэгээд хүн амын маань 1 хувиас илүү байж болохгүй. Бүр 1 улсын иргэн бол 0.33 хувиас илүү байж болохгүй гэсэн нэг хууль байдаг юм. Тэгээд  энэний хэрэгжилт хэр байдаг юм бол гээд нэгдүгээрт асуумаар байна.

 Манай байнгын хороо хэлэлцэж байх явц дундаа зөвхөн цагаач төдийгүй янз бүрийн замаар ороод ирчихсэн монгол дээр байнгын оршин суугч түр ажлаар бүр транзит оруулах юм бол бүр том тоо гарахаар байгаа юм. Нэг улсын иргэн гэдэг бол ойлгомжтой шүү дээ. Бид нэг улсын иргэн хүн амынхаа 0.33 хувиас илүүгүй нэг өдөр цаг минутад шүү монголын нутаг дэвсгэр дээр илүү байлгахгүй гэсэн ийм хуулийн хязгаарлалт хийж өгсөн байгаа юм. Одоо Монгол Улсын хүчин төгөлдөр хууль байгаа. 24.1-д заасан энэ заалтын хэрэгжилт ямар вэ нэгдүгээрт манай байнгын хороон дээр энэ хамгийн гол асуудал болж хэлэлцэгдсэн байх гэж бодоод би асууж байгаа юм.

Хоёрдугаарт цагаач иргэдийг зохицуулахын хажуугаар энэ янз бүрийн замаар орж ирдэг, жуулчлалын замаар орж ирдэг, эсвэл бичиг баримтын зөрчилтэй орж ирээд барилга дээр ажиллаж байгаа баахан хужаа нар байна. Монголын нутаг дэвсгэрээр тарчихсан өчнөөн олон янзын нүх сүв ухаж байгаа хужаа нар байна. Энэний тоо баримжааг ер нь яаж тооцсон юм байдаг юм бол. Байнгын хороон дээр сая хэлэлцэж байхдаа энэ тухай яригдав уу. Цагаач иргэдтэй холбоотой уялдаж очих юм бол гадаадын иргэд, харьяатын эрх зүйн байдлын тухай хуультай энэ одоо бид нарын хэлэлцэх гэж байгаа хууль чинь уялдана шүү дээ холбогдох ёстой байгаа юм. Тэгэхээр энэ хэдэн тоонуудыг лавламаар байна. 

Хоёрдугаарт энэ цагаач иргэд гэдэг маань яг нарийндаа өнөөдрийн бид нарын батлах гэж байгаа энэ тоо 0.8 хувиас доош байгаа тохиолдолд орос 30, хятад 30 гээд бусад орон 50 гээд тоо батлах гэж байна. Энэ цагаач иргэд гэдэг бол түрүүчийн миний хэлдэг орж гарч байгаагаас өөр ойлголт л доо. Цагаач чинь бол тухайн улсынхаа харьяат байгаа мөртлөө Монголд цагаачилж орж ирсэн энэ улсуудын асуудлыг зохицуулахаар энэ тоо хэлэлцэх гэж байна шүү дээ. Тэрэнтэй хамтад нь энэ байнгын хороон дээр ер нь Монголд байгаа хужаа нарын тоо, гадаад, дотоод Улаанбаатараар бүгчихсэн энэний асуудлыг хэлэлцэв үү гэдэг асуудлыг тодруулж асуух гэж байгаа юм.

 Гадаадад бол бүр усан онгоцны доод талын тэр нөгөө усан дотор бүсэлхийгээс доош татсан усан дотор хүртэл нуугаад орж ирсэн өчнөөн хужаа нарын асуудлыг Америкт бөөн асуудал болж ярьдаг юм билээ шүү дээ. Нууж оруулж ирээд нууцаар хийдэг. Манайд бол өөр янз янзын зөрчилтэй орж ирсэн энэ хужаа нарын тоо бас их байдаг бололтой юм. Ялангуяа манай Хэнтий аймагт маш их байгаа. Гадаадын иргэдийн эрх зүйн байдлыг зохицуулах албаныхан бол хэлж байгаа тоогоор нэлээдийг нь гаргаж байгаа, зохицуулж байгаа юм ярьдаг. Одоо бол ерөөсөө буурахгүй байгаа. Сум болгоны нутаг дээр л янз янзын газар нүх ухаж байгаа ийм хужаа нарын тоо их байх юм. Энэ талаар Байнгын хорооноос тодруулъя гэсэн юм.

Д.Дэмбэрэл: -Жекей гишүүн хариулъя. Сая Гүндалай гишүүний бас дутуу  хариулагдсан байна уу үгүй юу нэмээд хариулчих.

Х.Жекей: -За нэмье. Би хариулъя. Монгол Улсад 2009-2012 онд оруулж болох цагаач, гадаад иргэдийн тоо, бүтэц, байршлын тухай тогтоол энэ бол. Ямар учраас ингэж өргөн баригдаад байна вэ гэхээр Гадаадын иргэний эрх зүйн байдлын тухай хуулийн 24 дүгээр зүйлийн 2 дахь хэсэгт заачихсан байж байгаа. Монгол Улсын нутаг дэвсгэрт хувийн хэргээр удаан хугацаагаар болон байнгын оршин суугч цагаач гадаадын иргэдийн тоо нь Монгол Улсын харьяат хүн амын 0.8 хувиас доошгүй байгаа нөхцөлд Засгийн газар өргөн мэдүүлснээр УИХ-д тус улсад оруулж болох цагаач, гадаадын иргэдийн тоо, бүтэц болон засаг захиргаа, нутаг дэвсгэрийн нэгж, оршин суух цагаачийн тоог улс орноор нь бүрэн эрхийнхээ хугацаанд нэг удаа 0.8 хувиас дээш гарсан нөхцөлд жил тутам тогтооно гэж заасан байгаа юм. Яг тэрнийхээ дагуу энэ тогтоол орж ирсэн байгаа.

Энэний дагуу ингээд үзэх юм бол Монгол Улсад хувийн хэргээр удаан хугацаагаар оршин суугч болон байнгын оршин суугч, цагаач гадаадын иргэдийн нийт тоо 4669 буюу тус улсын харьяат хүн амын 0.17, өөрөөр хэлбэл 0.8-аас доош байна гэсэн үг гарч ирж байгаа юм. Гадаадын иргэний эрх зүйн байдлын тухай хуулийн 24 дүгээр зүйлийн 2 дахь хэсгийг үндэслэн энэ тогтоолыг 4 заалттайгаар өргөн барьсан байгаа гэдгийг хэлэх нь зүйтэй байна гэж ойлгогдож байна.

Монгол Улсад цагаачлах зөвшөөрөл авсан гадаад иргэдийн судалгааг би сая ярьсан тиймээ. 21 орны 2357 хүн байна. Энэн дотроо ингээд үзвэл хятадын хүн гэх юм бол БНХАУ-аас нийтдээ  одоо бүгд 115 байна. 2001-2008 оны хооронд 1302 хүн одоо байгаа юм байна. Цагаач. ОХУ-аас нийтдээ 990 хүн байна. 

Мөн Монгол Улсад оршин суугчдын иргэн харьяалалгүй хүний мэдээгээр бол ОХУ-д нийтдээ 107 орны 31608 хүнээс ОХУ-ын хүн бол 3623 байна. Хятадынх нь, БНХАУ-ын хүний хувьд бол 19271 хүн ингээд байгаа юм байна гэж. Энэний насаар нь, түр оршин суугчийн насанд хүрсэн хүн хэд байна. Насанд хүрээгүй хүүхэд хэд байна гэдгээр нь гаргасан тоо байна. Жишээлбэл хятадын хүн амын тэр байгаа улсуудаас насанд хүрсэн хүн 37, насанд хүрээгүй 5, түр оршин суугч нь 3343, тэгээд цагаач нь насанд хүрсэн хүн 1012, насанд хүрээгүй 2284 гээд ингээд нийлүүлэхээр 19271 гарч ирж байгаа юм. ОХУ-ын хувьд саяын байдлаар ингээд авч үзэх юм бол 2047-гоос насанд хүрээгүй 54, бусад тоонуудын хувьд цагаачийн хувьд 834 гээд ингээд нийтдээ 3623 хүн ингээд гарч ирж байна. Шашны байдал янз бүрийн байдлаар бид нар байнгын хороон дээр нарийн судалгаа гаргуулаагүй, шаардлагатай гэж үзвэл нарийн судалгаа гаргаж, Гүндалай гишүүнд хүргүүлье. 

Д.Дэмбэрэл: -За болно. Ажлын хэсгийн гишүүдээс Сумъяа Хууль зүй, дотоод хэргийн яамны Хууль зүйн бодлогын газрын мэргэжилтэн, Мөнхөө Гадаадын иргэн, харьяатын асуудал эрхэлсэн газрын дэд дарга, Батсүх Гадаадын иргэн, харьяатын асуудал эрхэлсэн газрын бодлого зохицуулалтын үнэлгээний хэлтсийн дарга нар чуулганы хуралдаанд оролцож байна. 

Гишүүд асуулт асууж хариултаа авлаа. Байнгын хороо энэ асуудлыг анхны хэлэлцүүлгээр нь баталъя гэсэн горимын санал гаргасан байна. Тийм учраас горимын саналаар санал хураалт явуулчихъя. Анхны хэлэлцүүлгээр нь баталъя.

55 гишүүн хуралдаанд оролцож, 44 гишүүн зөвшөөрч, 80.0 хувийн саналаар анхны хэлэлцүүлгээр батлах нь зүйтэй гэж гишүүд үзэж байна. 

Нэгэнт горимын санал дэмжигдсэн учраас Монгол Улсад 2009-2012 онд оруулж болох цагаач иргэдийн,  гадаадын иргэдийн тоо, бүтэц, байршлын тухай Улсын Их Хурлын тогтоолыг баталъя гэсэн санал хураалт явуулъя. 

54 гишүүн санал хураалтад оролцож, 38 гишүүн зөвшөөрч, 70.4 хувийн саналаар тогтоол батлагдлаа. 

Дараачийн асуудалдаа оръё. 

Монгол Улсын төрөөс цацраг идэвхт ашигт малтмалын болон цөмийн энергийн талаар баримтлах бодлого батлах тухай УИХ-ын тогтоолын төслийн анхны хэлэлцүүлгийг эхлүүлье. 

Тогтоолын төслийн талаар Эдийн засгийн байнгын хорооны санал дүгнэлт гарсан байна. Санал дүгнэлтийг УИХ-ын гишүүн Бадамсүрэн танилцуулна. Бадамсүрэн гишүүнийг индэрт урьж байна. 

Х.Бадамсүрэн: - Улсын Их Хурлын дарга, эрхэм гишүүд ээ, 

 

            Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай УИХ-ын тогтоолын  төслийг УИХ-ын чуулганы 2009  оны 6 дугаар сарын 04-ний өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

 

 
Тус байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2009 оны 6 дугаар сарын 17-ны өдрийн хуралдаанаараа хэлэлцээд гаргасан дараахь санал, дүгнэлтийг УИХ-ын нэгдсэн чуулганд танилцуулж байна.

 

 
УИХ-ын тогтоолын төслийн 2 дугаар заалтыг Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлогыг хэрэгжүүлэх хөтөлбөрийг боловсруулан баталж, тухайн жилд авч хэрэгжүүлэх арга хэмжээ, түүнд шаардагдах хөрөнгийг жил бүрийн эдийн засаг, нийгмийг хөгжүүлэх үндсэн чиглэлийн төсөл, улсын төсвийн төсөлд тусган оруулж ирж байхыг Монгол Улсын Засгийн газарт даалгасугай гэж өөрчлөх. Мөн төслийн 1 дүгээр заалтаас хөтөлбөр гэснийг хасах гэсэн ажлын хэсгийн гишүүдийн буюу УИХ-ын гишүүн Бадамсүрэн, Баярсайхан, Бямбацогт, Дамба-Очир, Одхүү, Тлейхан нарын наргасан саналуудыг хуралдаанд оролцсон гишүүдийн олонхи дэмжсэн болно.


Түүнчлэн тогтоолын төслийг Аюулгүй байдал, гадаад бодлогын байнгын хороо хуралдаанаараа хэлэлцээд гаргасан санал, дүгнэлтээ саналын томъёоллын хамтаар ирүүлснийг тус Байнгын хороо нэг бүрчлэн хэлэлцэн санал хураалт явууллаа. 

УИХ-ын гишүүн Бат-Үүл төслийн 3.3-т цөмийн энергийг энхийн зориулалтаар ашиглахад хамтран ажиллах гэрээ байгуулсан 2-оос доошгүй улсыг төлөөлөх стратегийн хөрөнгө оруулагчтай хамтран ажиллах гэж нэмэх саналыг хуралдаанд оролцсон гишүүдийн олонхи дэмжлээ.

Байнгын хорооны гишүүдээс гаргасан болон Аюулгүй байдал, гадаад бодлогын байнгын хорооноос ирүүлсэн зарчмын зөрүүтэй санал тус бүрээр санал хураалт явуулж, байнгын хорооны хуралдаанаар дэмжигдсэн, дэмжигдээгүй саналуудын томъёоллыг та бүхэнд бичгээр тараасан.

 
Улсын Их Хурлын эрхэм гишүүд ээ,

 

            Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлого батлах тухай УИХ-ын тогтоолын  төслийг  анхны хэлэлцүүлэгт бэлтгэсэн талаар тус  байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

 


Д.Дэмбэрэл: -Бадамсүрэн гишүүнд баярлалаа. Байнгын хорооны санал дүгнэлттэй холбогдуулаад асуух асуулттай гишүүд байна уу. Буд гишүүнээр, за Гүндалай гишүүнээр тасаллаа. Гантөмөр гишүүн асуултаа тавья.

Л.Гантөмөр: -Баярлалаа. Энэ бичиг баримт гарснаар ганцхан эргэлзээтэй асуудал бий болж байгаа юм. Яг уран олборлолтыг явуулаад борлуулалт хийхэд гарах зардлыг ер нь ямар хэмжээнд бодож байгаа вэ гэдэг асуулт байгаад байгаа юм. Тэгээд  ашиг нь ямар байдаг юм бэ. Тэгэхээр энэ бичиг баримт боловсрогдоод гарахад ураны бүх ордууд стратегийн орд болж байгаа. Магадгүй энэ бодлогоороо бол бид 50, 51 хувийг нь Монгол Улсын Засгийн газар эзэмшихээр болох байх гэж ингэж харагдаж байгаа. Гэтэл ураны өөрийнх нь нөөцийг тодорхойлсон геологи, хайгуулын ажил бол асар дутагдалтай харагдаж байгаа. Мөнгөн дүнгээр 4 тэрбум долларын хөрөнгө оруулалт хийх нь ээ гэсэн ийм дүр зураг байгаа. Энэ хөрөнгө оруулалтыг би байнгын хорооны хурал дээр асуусан л даа, хаанаас гарах вэ гэж. Хувийн хэвшил гарганаа, гадны хөрөнгө оруулагчид гарганаа гэж ингэж үзэж байгаа юм билээ.

 Тэгэхээр нэг асуулт гарч ирээд байгаа нь болохоор өөрийн хөрөнгөөр хайгуул хийгээд, нөөцийг нь батлаад тэгээд Засгийн газарт 50 хувийг нь шилжүүлээд тэгээд ажиллахад тэр компанид ашиг гарах уу гэдэг ийм л асуулт байгаа юм. Тэгэхээр зэрэг бидэнд бол энэ техник эдийн засгийн үндэслэл сүүлийн үеийн цөмийн энерги ашиглаж байгаа компаниудын жилд гаргадаг ашиг, ашиг байхгүй бол стратегийн бодлогоор улс орж ирнэ үү гэхээс биш тэр чиглэлийн ажил эрхэлдэг компаниуд оролцоно гэхэд бол хүндрэлтэй болчихоод байгаа юм л даа. Хэрвээ ашиггүй байх юм бол энэ чиглэлийн эрэл хайгуул хийх, олборлох, ашиглах ажлыг бол аль нэг улс гүрэнд даатгаж байна гэсэн ийм дүр зураг харагдаад байгаа юм нэгдүгээрт.

Хоёр дахь нэг асуулт нь энэ цөмийн ашиглалт явуулах компаниуд олон жилийн туршлагатай компани байх ёстой гэж зааж байгаа юм. Олборлох, боловсруулах олон жилийн туршлагатай гэсэн. Энэ хэдэн жилийн туршлагыг хэлж байгаа юм бэ гэж асуумаар байгаа юм. Ялангуяа энэ Азийн орнууд Солонгос, Япон гэсэн ийм улс орнууд бол гадаадын уул уурхай руу хийж байгаа хөрөнгө оруулалтаа бол худалдааны компаниудаараа дамжуулж хийдэг л дээ, ийм түүхтэй. Яг өөрснөө бол уулын ажил явуулах, ашиглах ажлыг хийдэггүй шүү дээ. Уулын туршлагатай компаниудад гэрээгээр олборлолтыг нь явуулах ажлыг хийлгээд байгаа юм. Тэгэхээр энэ гарцыг хаах юм биш үү гэсэн ийм дүр зураг харагдаж байна л даа. Ийм хоёр асуулт байна.

Д.Дэмбэрэл: -Байнгын хорооны дарга Баярсайхан хариулъя.

Ц.Баярсайхан: -Гантөмөр гишүүн байнгын хороон дээр бас энэ асуудлыг тавьж хуулийн төсөл санаачлагчаас бол зарим хариултыг авсан. Ер нь цацраг идэвхт ашигт малтмалыг стратегийн орд гэж тодорхойлсноор одоо энэ салбарт хайгуулын үйл ажиллагаа явуулж байгаа бүх лицензүүдийг хурааж авах, тэгээд тодорхой хэмжээнд төр оролцох нь ээ гэсэн энэ болгоомжлолыг УИХ-ын гишүүд Эдийн засгийн байнгын хороон дээр нэлээн ярьсан. Стратегийн ордод хамруулсан гэдэг нь энэ  салбарт төр 100 хувь оролцоно гэсэн үг биш. Төр мөн тодорхой хэсгээр оролцоно гэсэн ч үг бишээ гэж ингэж ойлгож байгаа. Харин энэ онцгой ач холбогдолтой, үндэсний аюулгүй байдалтай холбоотой анхаарал тавих ёстой бүтээгдэхүүний хувьд бол төрийн онцгой хяналтад байх ёстой гэсэн тэр зарчим үйлчлэх байхаа гэж ингэж ойлгогдож байгаа.

Хоёрт нь бол энэ салбарт хувийн хэвшлийнхэн мэдээж тодорхой хэмжээний хөрөнгө оруулалт хийгдэнэ. Тийм учраас цаашдаа цөмийн энергийн хууль орж ирэхдээ бол энэ хуулиар тодорхой харилцаануудыг зохицуулж өгөх байхаа гэж ингэж бодож байгаа. Туршлагатай улс орнуудын хувьд бол тодорхой хугацаа мэдэхгүй, өнөөдөр ураныг олборлож, баяжуулж ашиглаж байгаа улсууд бол бас тэргүүлэх орон бол 5 орон байгаа гэж байгаа. Энэн дээр мөн одоо Бат-Үүл гишүүний санал хураагдсан бас санал байгаа. Өөрөөр хэлбэл энхийг зорилгоор ашиглахад 2-оос доошгүй улсын төлөөллийг стратегийн хөрөнгө оруулагч гэж авч үзье. Зөвхөн нэг оронтой хамтарч ажиллахгүй гэсэн чиглэлийг Байнгын хорооны хуралдаанд оролцсон гишүүд санал нэгтэй дэмжсэн байгаа. Одоо санал хураагдана.

Гантөмөр гишүүний тодорхой асуудал дээр бас хууль санаачлагч нэмж хариулбал зүйтэй болов уу гэж ингэж бодож байна.

Д.Дэмбэрэл: -Гантөмөр гишүүн нэмээд тодруулаад асууя.

Д.Гантөмөр: -Би байнгын хорооны хурал дээр уг  нь Энхбат дарга, Долгор сайд хоёроос Путин ерөнхийлөгч манайд айлчлах үед Монатом компаний дор охин компани Росатомтай хамтарч байгуулах гэрээ хийх гэж байна гэсэн ийм сураг ажиг гараад байсан. Тэр гэрээ санамж бичиг ч гэдэг юм уу хийгдээгүй байгаа юм шиг билээ. Тэрийгээ УИХ-ын гишүүдэд үзүүлж болохгүй юу, үзүүлээч ээ гэж хүссэн л дээ. Тэгээд өнөөдрийн хүссэн учир шалтгаан нь бас чуулганы хуралдаанд орохдоо яг Засгийн газрын барьж байгаа бодлогыг гүйцэд ойлгоод орох юмсан гэсэн ийм бодол байсан юм л даа. Тэгээд та нар энийгээ яагаад өгч болохгүй байгаа юм бэ гэж асуумаар байгаа юм.

Д.Дэмбэрэл: -Баярсайхан. За энэ ажлын хэсгийн гишүүдээс Долгор сайд, Энхбат Цөмийн энергийн газрын дарга, Байлыхүү Төрийн өмчийн хорооны зөвлөх, Мөнх-Эрдэнэ Засгийн газрын Хэрэг эрхлэх газрын Хуулийн хэлтсийн шинжээч нар чуулганы хуралдаанд оролцож байна. За Баярсайхан дарга.

Ц.Баярсайхан: -Гантөмөр гишүүний шаардсан материалыг бол Энхбат дарга өгье гэсэн шүү дээ. Тэр материалыг гишүүдэд бас танилцуулах ёстой байхаа. Нэгэнт энэ стратегийн томоохон ач холбогдолтой ашигт малтмалын тухай ярьж байгаа нөхцөлд бол аливаа улстай хийгдэж байгаа яриа хэлэлцээр УИХ-ын түвшинд бас танилцуулагдаж нэг мөр нэгдсэн ойлголттой байх нь зүйтэй гэж ингэж бодож байна. 

Д.Дэмбэрэл: -Буд гишүүн асуултаа тавья.

Р.Буд: -Баярлалаа. Тэгэхээр энэ цацраг идэвхт ашигт малтмалын тухай бодлогын баримт бичиг батлагдсан тохиолдолд хэд хэдэн шинэ байгууллагууд бий болох нь л дээ. Жишээлбэл үндэсний хүрээлэн бий болох юм байна. Төрийн өмчит компани бий болох юм байна. Мөн Агентлагийн бүтэц, зохион байгуулалтыг боловсронгуй болгоно гэсэн байна. Тэгэхээр үүнтэй холбогдуулж хэдий хэмжээний нэмэлт зардал гарах юм бэ. Орон тоо хэдээр нэмэгдэх вэ, одоо ямар бүтэцтэй байгууллага байдаг юм, энэ бодлогын баримт бичиг батлагдсантай холбоотойгоор энэ шинэ байгууллагуудад хэдий хэмжээний зардал гарах вэ гэсэн  нэгдүгээр ийм асуулт байна.

Хоёрдугаарт нь ер нь өнөөдөр цөмийн энергийн комисс, энэ цөмийн энергийн цацраг идэвхт ашигт малтмалын талаар ажиллаж байгаа байгууллагуудын зардал нь чухам хаанаас санхүүжиж явдаг юм. Цаашдаа энэ байгууллагууд ямар үйл ажиллагааны зардлаар санхүүжих вэ гэсэн дараагийн асуулт байна. Мөн энэ цацраг идэвхт ашигт малтмал болон цөмийн энерги ашиглах тухай асуудлыг хэрэгжүүлэхдээ олон улсын болон үндэсний стандартыг чанд мөрдөнө гэж энэ баримт бичигт тусгасан байгаа юм. Тэгэхээр одоо өнөөдөр хөдөө орон нутагт энэ чиглэлийн хайгуул судалгааны ажил маш өргөн хүрээнд хийгдэж байна. Энэ ингээд улс орон даяар ингээд жаахан замбараа муутай яваад байх ёстой юм уу, эсвэл нэлээн чанд хяналтын дор явах ёстой юу. Тэгэхээр энэ стандартууд өнөөдөр мөрдөгдөж байгаа юу, жишээлбэл хайгуулын болон ашиглалтын стандартууд батлагдсан уу. Энийг хайгуул хийж байгаа компаниуд, хайгуул хийж байгаа мэргэжилтнүүд мөрдөж байна уу. Энэ ашгаасаа илүү гай тарих явдал хэрвээ одоо их буруу зөрүү ашиглах юм бол, технологи зөрчих юм бол тэр нь их байдаг юм байна лээ шүү дээ тиймээ. Олон улсад энэ чиглэлийн алдаа оноо гарсан явдал Черномбылийн атомын цахилгаан станцаас эхлээд байдаг шүү дээ. Тийм учраас энэ чиглэлийн хяналт ямар байх ёстой юм бэ гэсэн.

Дараагийн гурав дахь асуулт нь ер нь цаашдаа Засгийн газраас энэ чиглэлийн орд газрыг хайгуул ашиглалтын лицензээр олгохдоо бүсчилсэн маягаар бүс нутгийн хөгжилтэй нь холбож олгох гэж байна уу, эсвэл ерөөсөө Монгол орны бүх л нутаг дэвсгэрт одоо энэ хайгуул хийх, тэгээд ашиглалт хийх үйл ажиллагаагий нь зөвшөөрөөд явах гэж байгаа юм уу гэсэн ийм хэдэн асуулт байна.

Д.Дэмбэрэл: -Баярсайхан дарга хариулъя.

 
Ц.Баярсайхан: - Монгол Улсын төрөөс цацраг идэвхт ашигт малтмал болон цөмийн энергийн талаар баримтлах бодлогын хүрээнд бол салбарын удирдлага, зохион байгуулалт, хамтын ажиллагааны тодорхой бүлэг тавигдсан.  Энэ цацрагийн хамгаалалт, аюулгүй байдал, хяналтын цогц бодлого боловсруулж хэрэгжүүлэх, хүний нөөцийг бэлтгэх, цөмийн шинжлэх ухааныг хөгжүүлэх энэ асуудал нь Ерөнхий сайдын эрхлэх хүрээнд үйл ажиллагаа нь явагдах, цөмийн энергийн асуудал нь үндсэндээ бодлогын хувьд агентлаг хариуцах, тодорхой төсөл хөтөлбөрүүдийг гадна дотныхонтой хэрэгжүүлэхэд нь бол энэ агентлагийн дор бол Монатом гэж компани зохион байгуулсан гэж ингэж ойлгогдож байгаа.

Мэдээж энэ бидний баталж байгаа бодлогын хөтөлбөрийн 2 дахь зүйл дээр бол цаашдаа энэ бодлогыг хэрэгжүүлэх хөтөлбөр боловсруулж тухайн жилд авч хэрэгжүүлэх арга хэмжээ, түүнд шаардагдах хөрөнгийг жил бүрийн төсөв, үндсэн чиглэлдээ оруулж ирж байхыг Ерөнхий сайдад үүрэг болгосон ийм тогтоолууд батлагдаж байгаа. Энүүгээрээ мэдээж агентлагийн орон тоо, бүтэц, Монатом компаний бүтэц, зохион байгуулалтын асуудлыг Засгийн газар шийдээд төсөв, мөнгийг нь суулгаад явах байх аа гэж бодож байгаа. 

Буд гишүүн байнгын хороон дээр асууж байсан. Энэ салбарын хайгуулын ажил нэлээн эмх замбараа муутай, орон нутагт бол янз янзын хүмүүс энэ хайгуулын ажлыг хийж байна гэсэн ийм асуудлыг тавьж байсан. Тэгэхээр энэ бодлогын бичиг баримт гаргаснаар бол энэ хайгуулын ажилд бас тодорхой хэмжээний хяналт тавих ийм бололцоо бол бүрдэнэ гэж ингэж ойлгож байгаа юм.

Мэдээж аюулгүй байдлын хувьд бол асуудлууд гарч байсан. Тухайлбал Цэнгэл гишүүн Мардайн ордтой холбоотой, Мардайн ордоос иргэдийн өөрийнхөө хэрэглээнд авсан барилгын материал, бусад янз бүрийн юмнаас цацраг идэвхтэй бодисын илрэл нөлөөлөл байгаа юу гэсэн. Энэн дээр бас энэ агентлагийн хяналтын чиглэлээр ажиллаж байгаа хүмүүс тодорхой хариултыг өгсөн. Мардайн ордын орчим байгаа овоолго, хуучин ашиглаж байсан уурхай бол хяналтад байгаа гэж. Хайгуулын явцад бол чухам тодорхой хэмжээний хяналт олон улсын түвшинд тавигдах шаардлагуудыг энэ бодлого гарснаар энэ агентлаг бол бүрэн хэрэгжүүлэх бололцоотой болох байх аа гэж ингэж бодож байна.

Д.Дэмбэрэл: -Баярлалаа. Буд гишүүн тодруулъя.

Р.Буд: -Тэгэхээр энэ баримт бичгийн 4.1.2-т цөмийн судалгаа, технологийн үндэсний хүрээлэнг байгуулна гэж байгаа байхгүй юу. 4.1.3-т төрийн өмчит компани байгуулан ажиллуулах. Тэгэхээр энэ чинь мэдээж хэрэг шинэ орон тоо, зохион байгуулалт зардал шаардана. Тэгэхээр энэ зардал хаанаас гарах юм бэ. Тэр компаниуд аж ахуйн тооцоон дээр байх байх. Үндэсний судалгааны хүрээлэн бол төрөөс л зардал шаардсан ийм нэгж бий болох байх. Тэгэхээр энэнтэй холбогдсон зардлын тооцоог хэлж өгөөч. Одоо олж байгаа ашгаасаа зардал маань хаахнатайгаа явах юм. Энүүгээр бэлтгэгдсэн боловсон хүчин Монголд хэдий хэр байдаг юм гэсэн ийм асуудал.

Дараагийн зүйл нь Монгол Улсын нутаг дэвсгэрт яг хайгуулаар тогтоогдсон хэмжээ нь хэдий байдаг юм бэ. Ард иргэдээс эмзэглэл маш их байгаа шүү. Одоо энэ Ураны хайгуул маш их хийгдэж байна. Сум болгонд 1-2 газар өрөмдөөд явж байна. Тэгээд нөгөө хайгуул хийгээд өрмийнхөө шруфыг тагладаг юм уу, үгүй юм уу. (асуултын минут дуусав)

Д.Дэмбэрэл: -Нэмээд хариулъя Баярсайхан дарга.

Ц.Баярсайхан: -Одоогийн илэрсэн нөөцийг хэмжээг бол 63 мянган тонн гэж байгаа шүү дээ. Энэ нөөцийнхөө хэмжээгээр бол олон улсын түвшинд Монгол Улс нөөцөөрөө 15-д орж байна. Цаашдаа энэ нөөцийг нэмэгдүүлэх сая хүртэл тонн нэмэгдэх бололцоотой гэж ингэж үзэж байгаа юм. Ойрын жилүүдийн зорилт бол энэ нөөцийг нэмэгдүүлэх асуудал гэж төсөл санаачлагчаас байнгын хороон дээр танилцуулсан.

Мэдээж хүрээлэн, агентлагийн зардал бол улсын төсвөөс гарах байх гэж бодож байна. Харин компаний хувьд тодорхой хэмжээнд өөрсдөө үйл ажиллагаагаараа санхүүжигдэх ийм учиртай болов уу гэж ингэж бодож байна. Бид энэ бодлогын бичиг баримтыг баталснаар жил жилийн төсөвт энэ салбарт төрөөс зарцуулах хөрөнгийн хэмжээг батлаад явах, үндсэн чиглэлдээ бас тодорхой ашиглалтын бодлогыг нь тавиад хэрэгжүүлэх бололцоо гарах байх гэж ингэж л бодож байна.

Д.Дэмбэрэл: -Баярлалаа. Ганбямба гишүүн асуултаа тавья.

Н.Ганбямба: -Цөмийн энергийн талаар бодлогоо боловсруулж баталж гаргах гэж байна л даа. Хамгийн гол нь Байнгын хороон дээр энэ бодлогыг хэрэгжүүлэх явц дунд нэг орны буюу нэг хэсэг бүлгийн эрхшээлд орчихгүй байх тийм хаалтууд хэр зэрэг сууж өгсөн бэ гэдэг л гол анхаарал татаж байгаа юм. Тухайлбал лицензүүдийг шинэчилнэ гэдгийн цаана янз янзын булхай луйвар явагдахыг үгүйсгэх арга байхгүй. Энд бид нар бодлогодоо тодорхой юм суулгаж өгөх ёстой.

Хоёрдугаарт нь Оросууд ч бид нараас илүү мэдээлэлтэй байгаа. Бид нар бол ураны талаар дутуу мэдээлэлтэй байна шүү дээ. Ерөнхийдөө ураны нөөцтэй холбоотой. Тэгэхээр ийм ийм талын хаалтуудыг хийж өгөх талаар Байнгын хороон дээр хэр зэрэг асуудал яригдав гэж. Сая стратегийн ордод тооцохоор нэг заалт одоо санал хураалгах гээд босоогоор орж ирсэн байгаа шүү дээ. Тухайлбал хэдэн кг-аас  хэмжээнээс шалтгаалахгүй цөөхөн жаахан хэмжээний элс хүртэл стратегийн ордод оруулах ёстой юм уу, энийг аваачаад огт байхгүй хуулиар зохицуулахаар бодлого одоо бид баталж болох юм уу. Цөмийн энергийн хуулиар зохицуулна гээд нэг заалт явж байгаа юм. Гэтэл яг нарийндаа тэр хууль чинь огт сураггүй хуулийг, байхгүй хуулиар зохицуулна гээд бодлогыг бид нар өнөөдөр батлаад гаргаж болж байгаа юм уу, Байнгын хороо энэн дээр хариулт өгөхгүй юу.

Д.Дэмбэрэл: -Баярсайхан дарга.

Ц.Баярсайхан: -Ганбямба гишүүний асуултад хариулъя. Таны эхний асуултыг  бол Байнгын хорооны хурал дээр Бат-Үүл гишүүн их тодорхой ярьж, энэ бодлогыг баталснаар нэг оронтой зөвхөн хамтарч ажиллах, нэг орны монополь байдлыг тогтоож болохгүй гэсэн ийм байр суурийг илэрхийлж, тодорхой санал гаргаж энэ саналыг нь байнгын хорооны хуралдаанд оролцсон гишүүд дэмжсэн.

Бодлогын 3.3-т цөмийн энергийг энхийн зориулалтаар ашиглахад хамтран ажиллах гэрээ байгуулсан 2-оос доошгүй улсыг төлөөлөх стратегийн хөрөнгө оруулагчтай хамтран ажиллах гэсэн ийм томъёолол хийж өгч байгаа юм. Энэ нь  бол зөвхөн нэг оронтой ажиллахгүй, 2-оос доошгүй оронтой энэ салбарт хамтран ажиллах гэсэн ийм чиглэлийг энэ бодлогын баримт бичигтээ оруулъя. Энийг бол цаашдаа Засгийн газар үйл ажиллагааныхаа хүрээнд мэдээж бодлогоо хэрэгжүүлээд явах байх гэж бодож байна.

Хоёрт нь Аюулгүй байдлын байнгын хороо дэмжсэн зарим гишүүдийн гаргасан саналаар стратегийн ордод оруулах эсэх асуудлыг цөмийн энергийн хуулиар зохицуулах санал оруулж ирсэн юм. Төсөл санаачлагчийн зүгээс энэ талаар тодорхой тайлбаруудыг өгсөн. Цацраг идэвхт ашигт малтмал нь Монгол Улсын үндэсний аюулгүй байдал, эдийн засагт онцгой ач холбогдолтойгий нь харгалзаж, ордын хэмжээнээс үл хамааран стратегийн ач холбогдол бүхий ордод хамааруулна гэсэн 3.1.4 дэх заалтыг хэвээр аваад үлдэж байгаа юм.

Таны ярьсан ашигт малтмалын ордыг хэмжээнээс нь үл хамааран гэхээр зэрэг хэдэн кг ч байсан, хэдэн тонн ч байсан, хэдэн мянган тонн ч байсан бүгдээрээ стратегийн ордод хамаарагдахаар ингэж одоо бас болчихлоо. Хуучин бид нар бол орд гэж ярьж байсан бол хэмжээнээс нь үл хамаарна гэхээр зэрэг ашигт малтмалыг стратегийн орд гээд зарлачихлаа. Энэ бол Ашигт малтмалын хуулин дээр одоо байхгүй концепци л доо. Тийм учраас эхний хэлэлцүүлгийн дараа хоёр дахь хэлэлцүүлгийн үед төсөл санаачлагч ажлын хэсэг энийгээ арай илүү тодотгож таны саяын асууж ярьж байгаатай холбогдуулж хоёрдугаар хэлэлцүүлгийн үед илүү тодорхой болгоё гэсэн ийм л байдлаар төсөл дээр байгаа 3.1.4-ийг хэвээр нь авч үлдэе гэсэн санал байнгын хорооны гишүүд олонхи болсон байх.

Д.Дэмбэрэл: -Баярлалаа. Гүндалай гишүүн асуултаа тавья.

Л.Гүндалай: -Баярлалаа. Тэгэхээр энэ цацраг идэвхт ашигт малтмал үнэхээр стратегийн ач холбогдолтой ашигт малтмал. Тэгээд энэ ашигт малтмалаа бид нар гараасаа тавиад туучихсан байх юмаа Монгол Улс. Бүгд хувийн хэвшлийн гэх юм уу, гадаад, дотоодын нөхдүүдийн гарт оччихоод байгаа юм. Тэгэхээр энэ ураны нөөцөө Монгол Улс хэзээ эргүүлж авах юм бэ. Энийг нь  одоо гадны нөхдүүд, жишээлбэл Канадын нөхдүүд сая Гурванбулагийн ураны ордыг зарсан тухай гадуур их шуугисан шүү дээ. Ийм зүйл цаашид давтагдах юм уу. Мардайн орд, Гурванбулагийн орд, Дорнодын орд, мөн Дорноговийн бас нэг Гурвансайханы орд гээд миний л сонсож мэдсэн ийм 4 судалгаа шинжилгээ нь гарчихсан ураны нөөц газар байдаг юм байна. 

Тэгээд эд нар бүгдээрээ хувь хүмүүсийн эзэмшилд оччихжээ. Дандаа гадаадын нөхдүүд. Ингэж байж болж байгаа юм уу. Монгол Улс улс юм уу ер нь, тусгаар тогтносон бодлоготой улс мөн үү, биш үү. Яахаараа ураныхаа нөөцийг ингээд лиценз болгоод хүмүүст өгчихсөн байдгийг өнөөдрийг болтол таслан зогсоож чадаагүй юм бэ. Цаашдаа ингээд энэ хүмүүсийн гар дээр энэ байгаад байх ёстой юм уу. Байнгын хороо манай Их Хурал ямар байр суурьтай байгаа юм. Засгийн газар ямар байр суурьтай байгаа юм. Одоо дээр нь нэмж төсвийн хөрөнгөөр одоо энэ тусгасан хөрөнгийг нь харахад 4.4 их наяд төгрөг. 

Өөрөөр хэлбэл 4 триллион 400 млрд төгрөг бид нар гаргаж эрэл хайгуул хийх юм байна л даа. Тэр тусмаа улсаас мөнгө гаргаж эрэл хайгуул хийнэ гэсэн ийм зүйл орсон байх юм. Ийм байж болж байгаа юм уу. Ингэж их мөнгө үрж цацах хэрэг бид нарт байгаа юм уу. Байгаа нөөцөө өөрсдөө ашиглах ямар тийм боломж бололцоог хайсан юм уу. Эргүүлж авч энийгээ болдоггүй юм уу. Бусад ашигт малтмалаас энэ цацраг идэвхт бодис бүхий ашигт млтмал чинь арай өөр шүү дээ. Энийгээ ядахдаа ялгаж аваад энийгээ бид нар улсын хэрэгцээндээ авч үлдэх юм шүү, энийгээ бусад улс орон юу гэдэг юм бэ Франц, Англи, Америк, Орос одоо том том гүрнүүдтэй хамтарч, түншилж, ашиглаж, одоо ашиг олох ийм бодлогыг бид нар гаргамаар байна. Тэгэхгүй бол одоо энэ өнөөдрийн энэ оруулж ирсэн хуулийн төсөл бол бид өөрсдөө мөнгө гаргаад еще юм хайх болчихсон, байгаа юмаа эргүүлж өөрсөддөө авахаа больчихсон, ерөөсөө нэг ийм тунхаглалын чинээтэй гаргаж ирж байгаа, тэгээд баахан хөрөнгө мөнгө зарахаар болчихсон нэг ийм арга ядсан хуулийн төсөл явж байгаатай ер нь манай байнгын хороо, манай Их Хурал ямар саналтай байна вэ. Энийг ер нь болиод нэгдсэн нэг тийм жинхэнэ цэгц бодлого оруулж ирэх ямар боломж байна аа. 

Монгол ураны нөөцтэй, тэрүүгээрээ дэлхийд бараг тавд орчих гээд байна, аравт орчих гээд байна гээд яриад байдаг. Энийгээ хэзээ, яаж ашиглах гээд байгаа юм бэ. Ямар журмаар энийгээ одоо улс өөрийн болгох юм бэ. Хувь хүмүүс аваад тэрийг чинь энэ юу гэдэг юм бэ Иран, Пакистан, Хойд Солонгос гээд энэ олон одоо улс үндэстэн цөмийн зэвсгээр хөөцөлдөж байгаа өнөөдрийн энэ үед манай Монголын нэг иргэн эсвэл гадны нэг иргэн Монголын ураны нөөцийг нэг хэсгийг нь авчихсэн лицензтэй байна гэдэг ер нь энэ тохирч, таарч байгаа юм уу. Өнөөдрийг болтол энэ олон жилийн хугацаанд Монгол улс ямар ч бодлогогүй явсныг харуулж байгаа юм биш үү. 

Д.Дэмбэрэл: -Баярсайхан дарга хариулъя. Бат-Үүл гишүүн бас хариулж болно. Энэ ажлын хэсэг, саяын Гүндалайгийн хэлээд байгаа бодлогын асуудлууд, эдгээрийн шийдэгдэхгүй байгаа асуудал, бидний гаргах гэж байгаа бодлого энэ Улсын Их Хурлын тогтоолын түвшинд шийдэгдэж байна уу, үгүй юу гэдгийг бас сайн хариулах нь зүйтэй юмаа. За эхлээд Баярсайхан, дараа нь Бат-Үүл ажлын хэсгийн ахлагч энийг бас нэмж хариулъя.

Ц.Баярсайхан: -Тэгэхээр зарим орд газрын лицензүүдийг бас өөр хоорондоо заралцсан тухай, зарсан, өгч авалцсан тухай мэдээллийг бол байнгын хорооны хуралдаан дээр ярьсан л даа. Тэгэхдээ энэ салбарын бүх одоо хувийн хэвшлээс гүйцэтгэж байгаа хувийн хэвшлийн лицензүүдийг бол 100 хувь төр бол буцааж авахгүй байх л гэж ингэж бодож байна. Тодорхой томоохон ордуудын лиценз дээр бол Засгийн газар асуудлыг бол энэ бодлогынхоо хүрээнд шийдэх шаардлага бол байгаа гэж ингэж байнгын хороон дээр ойлгогдсон. Бусад лицензүүдийн хувьд бол нэгэнт стратегийн одоо ордод хамааруулж байгаа нөхцөлд энэ бодлогын хүрээнд бол бас тодорхой хяналттай, тодорхой үйл ажиллагаагий нь зохицуулах чиглэлээр хамтран ажиллана гэж ингэж ойлгогдож байгаа.

Энэ бодлогыг хэрэгжүүлэх хөтөлбөрийн хүрээнд бол нийтдээ нэг урьдчилсан тооцоогоор тэр 4 их наяд, 394 тэрбум төгрөгийг бол шаардлагатай гэсэн ийм тооцоог бол Их Хурлын гишүүдэд тараасан байгаа. Энэнээс 4 их наяд 317 тэрбумыг нь бол хувийн хэвшил гаргах юмаа гэсэн ийм тооцоо байгаа юм. 48 тэрбумыг нь бол улсын төсвөөс, 29 тэрбумыг бол зээл тусламжаар гэсэн ийм л тооцоо бол тараасан байна. Тийм учраас энэ салбарт хийгдэх хайгуул, тодорхой одоо хамтарч ажиллах хөтөлбөр бол хувийн хэвшил илүү одоо байдлаар оролцоно гэсэн ийм л одоо тооцоог бол харуулж байна гэж ингэж ойлгогдож байгаа.

Ер нь ашигт малтмалын хуулийн дагуу олгогдсон лицензүүдийн талаар бол бас төр бодлогоо ер нь нэг мөр байдлаар тодорхойлж, тодорхой зүйлүүдэд хариулт өгөх ёстой гэсэн таны байр суурьтай бас санал нэг байна.

Д.Дэмбэрэл: -Дараа нь сүүлд. Энэ түрүүчийн асуултуудад бид хариулахыг хичээе. Тэр Бат-Үүл гишүүн. Энэ Аюулгүй байдал, гадаад бодлогын байнгын хороо бас хэлэлцсэн. Тэгэхээр энэ нэг яригдаад байгаа зүйлүүдийг бид нар энэ Гүндалай гишүүн хууль гээд байна. Хууль биш л дээ. Энэ тогтоол, бодлого батлах гээд байгаа шүү дээ. За Бат-Үүл. Тогтоол батлах гэж байгаа шүү дээ.

Э.Бат-Үүл: -Ер нь бол үнэхээр өнөөдөр бол ураны хайгуулын эрх авсан тэгээд бүр тэр нь нэлээн замбараагүй авагдсан тийм байдал байгаа юмаа. Жишээ нь хэд хэдэн газар бол 10-аас доошгүй нэг хүн дээр 10-аас доошгүй одоо ураны хайгуул хийх эрх шилжчихсэн байх жишээтэй. Ийм их зүй бус байдал бол газар авчихсан юм байна лээ. Тэгээд одоо энэ оруулж ирж байгаа бодлого чинь л тэрийг цэгцлэх гээд байгаа юм. 

Өөрөөр хэлбэл энэ бодлогоор л одоо саяны тэр бодлогогүй байдлын уршгийг арилгах гээд байгаа юмаа гэдгийг одоо наана чинь бол ер нь ингээд бүх юмыг нь уялдуулаад  үзэх юм бол одоо энэ асуудал дээр ямар байдлаар хандах вэ гэдэг нь бол нэлээн тодорхой ороод ирсэн байгаа. Тэр Гүндалай гишүүний хэлж байгаа нэг зүйл дээр харин би бас тодотгож юм хэлэхгүй бол болохгүй байгаа юм л даа. Яг үнэндээ бол бид нар одоо нэлээн жаахан түвэгтэй эвгүй байдалд орчихоод байгаа юмаа. Одоо бол ер нь гадны хөрөнгө оруулагчид гайхаад байгаа нэг юм байгаа байхгүй юу. 

Бид бодлогогүй явж явж тэгээд нөгөө гадны хөрөнгө оруулагчид нь яг хууль дүрмийг нь ягштал бариад ороод ирсний дараа одоо танай хууль чинь ийм байсан, танай бодлого чинь ийм байсан. Танай урилга ийм байсан. Бид тэгээд энэ хуулийн чинь дагуу л орж ирээд л хуулийн чинь л дагуу ягштал баримтлаад, үйл ажиллагаа явуулсан чинь л одоо та нар одоо хураана, авна гээд ингээд зүй бус зүйл гаргаад байнаа гэдэг ийм зүйл харин манай энэ улсын нэр хүндийг аягүй хүнд байдалд оруулчихаад байгаа юм. 

Үнэхээр энэ чинь бол их түвэгтэй шүү дээ. Гэртээ урьж ирүүлчихээд зодоод байна гэдэг чинь одоо ер нь аягүй хүнд байдалд оруулж байгаа байхгүй юу. Одоо бид нар яг ийм байдал руу орчихсон явж байна. Одоо уран дээр ч ийм байдал нэлээн гарах гээд байна.Тийм учраас бол одоо би жишээ нь бол энэ байдлыг аль болох хууль зүйн дагуу зөв зохицуулах чиглэлээр, нэн ялангуяа ашигт малтмалын хуулинд бол шаардлагатай бол шүүхэд гомдол мэдүүлэх эрх манай талд байж байгаа. Шүүхэд гомдол мэдүүлэх юм бол тэр эрхийн бичиг одоо шилжихгүй зогсоогддог гэх мэтчилэнгийн ийм хуулийн хүрээнд арга хэмжээнүүдийг хийх нь зүйтэй. Өөрөөр хэлбэл би Гүндалай гишүүний хэлж байгаа дээр бид нар хуулийн хүрээнд ер нь их олон асуудлыг бол шүүхэд тавьмаар юм байна лээ. Тэгээд шүүхээр шийдүүлчихвэл хаанаа ч ойлгоно биднийг. Энэ бол одоо эд нар бол яг зүй ёсоороо тавьж байнаа гэдгийг хаана ч ойлгоно биднийг бол. Ингээд шийддэг нь зөв.

Дахиад хэлэхэд бол одоо яг энэ дээр чинь бодлогоо гаргах гээд яваад байгаа юм. Энэ замбараагүй байдлыг зогсооход чиглэгдсэн их олон заалтууд наана чинь байж байгаа. 

Д.Дэмбэрэл: -Баярлалаа. Энхболд даргад, та нар хэлэлцэх үедээ энэ Гүндалайгийн асуугаад байгаа асуудлууд шийдэгдэхээр цаана нь энэ бодлогын цаана явж байна гэж ойлгож болох уу, үгүй юу. 

За Бат-Үүл гишүүнийхээр бол явж байгаа юм байна. Та Гүндалай гишүүн. За нэмээд асуучихъя. Хууль ороогүй байнаа. Ойлгож байгаа байх.

Л.Гүндалай: -Тэгэхээр ийм байна шүү дээ. Монгол Улс ардчилсан улс болоод 20 жил боллоо гэж яриад байна. Тэгээд энэ хооронд ийм бодлогогүй явсан байна шүү дээ тийм үү. Тэгээд энэ шинжлэх ухаан, техник хөгжсөн эрин үед амьдарч байгаа мөртлөө бид нар өнөөдөр цацраг идэвхт бодисынхоо талаархи төрийн ямар нэг бодлого, бичиг баримт гаргаагүй ингээд явж байсан. Тэгээд өнөөдөр гэнэтхэн санасан юм шиг бүх юмаа өгчихөөд, ингээд явж байгаа нь гэдэгтэй ер нь би Их Хурлаас асуугаад байгаа байхгүй юу. Их Хурал маань энэ дээр юу хийгээд байгаа юм бэ. Тэгээд нэг л одоо орд газруудын талаар ярих гэхээр асуудал хөндөгддөг нь юу вэ гэхээр манай томчууд бүгдээрээ тэрэнтэй холбоотой байдаг. Тэгээд л дандаа энэ асуудал нь ингээд мөлийгөөд бөөрөнхий болоод алга болчихдог. Аль нэг орд газар, стратегийн эсвэл энэ ураны юмыг ярихад л хэн нэг нь тэрийг нь авчихсан байдаг байхгүй юу. Чухал чухал юм ярихаар л дандаа цаана нь хүн байж байдаг учраас энэ… (минут дуусав) 

Д.Дэмбэрэл: -Зөв л дөө. Томчууд гэдгийнхээ нэрийг хэл хэл одоо. Тийм. За Их Хурал гээд байх юм. Их Хурал чинь одоо энэ байнгын хороод бид одоо бодлогоо л ярьж байна шүү дээ. За Баярсайхан дарга. За Их Хурлын бодлого бол байнгын хороодоороо дамжаад Их Хурал.

Л.Гүндалай: -микрофонгүй ярив.

Д.Дэмбэрэл: -Баярсайхан.

Ц.Баярсайхан: -Гүндалай гишүүнээ. Ашигт малтмалын хуулийг батлах үед стратегийн орд газрыг баталсан Улсын Их Хурлын тогтоол баталсан. 15 ордыг бол стратегийн орд гэж одоо тогтоолоор баталсан байгаа. Тэгээд ашигт малтмалын хуулинд өөрчлөлт оруулахдаа энэ уран болон газрын ховор элементүүдийг стратегийн ордод хамруулах гэсэн заалт оруулах гэснээ тусгай хуулиар зохицуулна гэж үзээд ашигт малтмалын хуулиас энэ заалт нь бол ороогүй юм. Энэ нэмэлт, өөрчлөлтийг санаачилсан гишүүдийн одоо хуулийг бол энэ өнгөрсөн оны 12 сард Улсын Их Хурлаас буцаачихсан байгаа юм.

Тийм учраас одоо энэ бодлого батлагдсаны дараа цөмийн энергийн хууль орж ирээд энэ хуулиар бол энэ ашигт малтмалтай холбогдсон харьцааг бол зохицуулна, Засгийн газар өнөө бараг өнөө маргаашгүй өргөн барих гэж байгаа байх, ингэж ойлгож байгаа. 

Д.Дэмбэрэл: -За зүйтэй. Та нэмэлт минутаа авчихсан. Горимоороо явъя. Та ганцаараа мэддэг нь биш. Тэгэхээр та жаахан хүлээж бай л даа. Та минутаа нэмээд авчихсан. Энэ асуудлыг бол бид нар Их Хурлын ажлын хэсэг би захирамжаар байгуулсан. Яг энэ тухай асуудал бол хоцорч байна гэдгийг ойлгож байгаа. Бат-Үүл гишүүн дэд хэсгийг ахлаад ажиллаж байгаа нэгдүгээрт. Хоёрдугаарт бид нар бодлогыг нь оруулж ирлээ. Одоо дараачийн хуулийн асуудлыг сая Баярсайхан дарга хариуллаа. Орж ирэх юмаа гэж. Хоцорч явсан нь бол үнэн. Гэхдээ хоцорч явсныхаа далим болгоод энийгээ бүр хойшоо тавьчихаж болохгүй шүү дээ. Одоо урагшаа ороод алхам алхмаар нь явъя. Асуудлаа шийдье. 

За ингээд гишүүд асуулт асууж, хариултаа авлаа. Одоо байнгын хорооны оруулж байгаа саналуудаар санал хураалт явуулна. За үг бол байдаггүй шүү дээ. Энэ чинь бид нар анхны хэлэлцүүлэг явж байгаа. Тэр үг хэлэх гэж байгаа бол одоо орж ирж байгаа саналын томъёоллыг хураалгахад дэмжинэ, дэмжихгүй гэдгээр гишүүд үг хэлж болно. Тэрэн дээрээ хэлье.

Гишүүд ээ, зарчмын зөрүүтэй саналуудыг та бүхэнд сая тараасныг байнгын хороо илтгэсэн. Ийм зарчмын зөрүүтэй саналуудаар санал хураах ажлыг явуулъя. Энэ санал хураалтын үед яахав дэмжсэн, дэмжихгүй байгаа 3 хүртэл гишүүд үг хэлж болно. Тэр үедээ үг хэлмээр гишүүд байвал хэлчихье. Ингээд байнгын хорооны дэмжсэн саналууд байна. 

Монгол Улсын төрөөс цацраг идэвхт ашигт малтмалын болон цөмийн энергийн талаар баримтлах бодлого батлах тухай Улсын Их Хурлын тогтоолын төслийн 1.2-ын дараахь заалтыг дараахь байдлаар өөрчлөн найруулах. 

1.Монгол Улсын төрөөс цацраг идэвхт ашигт малтмалын болон цөмийн энергийн талаар баримтлах бодлогыг хавсралт ёсоор баталсугай.

2.Монгол Улсын төрөөс цацраг идэвхт ашигт малтмалын болон цөмийн энергийн талаар баримтлах бодлогыг хэрэгжүүлэх хөтөлбөрийг боловсруулан баталж, тухайн жилд авч хэрэгжүүлэх арга хэмжээ, түүнд шаардагдах хөрөнгийг жил бүрийн эдийн засаг, нийгмийг хөгжүүлэх үндсэн чиглэлийн төсөл, улсын төсвийн төсөлд тусган оруулж ирж байхыг Монгол Улсын Засгийн газар (С.Баяр)-т даалгасугай гэсэн заалтыг нэмье гэсэн байна. Эдийн засгийн байнгын хороо, Аюулгүй байдал, гадаад бодлогын байнгын хороо дэмжсэн санал байна. Улсын Их Хурлын гишүүн Бадамсүрэн, Баярсайхан, Бямбацогт, Дамба-Очир, Одхүү, Тлейхан, Н.Энхболд нарын гаргасан санал байна.

За байнгын хорооны саналаар санал хураалт явуулж байна. Дэмжье гэсэн санал хураалт явуулъя.

51 гишүүн санал хураалтанд оролцож, 37 гишүүн зөвшөөрч, 72.5 хувийн саналаар энэ санал дэмжигдэж байна.

2.Бодлогын нийтлэг үндэслэлийн зорилго гэснийг зорилт гэж өөрчлөх санал оруулж байгаа юм байна. Эдийн засгийн байнгын хороо дэмжсэн. Санал гаргасан Бадамсүрэн, Баярсайхан, Бямбацогт, Дамба-Очир, Одхүү, Тлейхан нарын гишүүд байна. Саналыг дэмжье. Хоёр дахь санал хураалт явж байна.

51 гишүүн санал хураалтанд оролцож, 38 гишүүн зөвшөөрч, 74.5 хувийн саналаар санал дэмжигдлээ.

3 дахь санал хураалт бол нийгэм, эдийн засаг гэснийг эдийн засаг нийгэм гээд. Энэ бол зүгээр редакцийн санал гэж ойлгох уу гишүүд ээ. За энэ редакцийн санал, хоёр үгийн байр солигдсон байна. Гишүүд редакцийн гэдгээр дэмжиж байна.

4 дэх санал хураалт. Бодлогын нийтлэг үндэслэлийн нэг дэх өгүүлбэрийн экспортлогч гэсний дараа тэргүүлэгч орны нэг болох гэж нэмье гэж Эдийн засгийн байнгын хороо, Аюулгүй байдал, гадаад бодлогын байнгын хороо дэмжсэн байна. Улсын Их Хурлын гишүүн З.Энхболдын гаргасан санал. За энэ саналыг дэмжье гэсэн санал хураалт явуулъя.

49 гишүүн санал хураалтанд оролцож, 38 гишүүн зөвшөөрч, 77.6 хувийн саналаар санал дэмжигдлээ.

5 дахь санал. Бодлогын нийтлэг үндэслэлийн хоёр дахь өгүүлбэрийн салбар гэснийг чиглэл гэх. За энэ салбар чиглэл хоёрын хооронд нэг их агуулгын ялгаа бий юу. Редакци гээд авчих уу. За энэ саналыг авлаа. 5 дахь саналыг авлаа. Салбар гэснийг чиглэл гэж авлаа. 

6 бол эрчим хүч гэснийг эрчим хүчийг гэж. За энэний цаана бол зарчмын агуулгын өөрчлөлт орж байна уу, үгүй юу. Энийг авчих уу, за авлаа. Эрчим хүч гэдгийг эрчим хүчийг гэж өөрчильё.

7 дахь санал хураалт. Бодлогын нийтлэг үндэслэлд дөрөв дэх өгүүлбэр болгон Бодлогыг хэрэгжүүлэхдээ улс орныхоо стратегийн ач холбогдлыг нэмэгдүүлэх нөлөө бүхий улсуудын стратегийн сонирхлыг Монголд буй болгох бодлого баримтална гэж нэмэх саналыг Эдийн засгийн байнгын хороо, Аюулгүй байдал, гадаад бодлогын байнгын хороо дэмжсэн байна. УИХ-ын гишүүн Н.Энхболд, Гончигдорж, Хүрэлбаатар нар гаргасан санал байна. За энэ саналыг дэмжье гэсэн санал хураалт явуулчихъя.

48 гишүүн санал хураалтанд оролцож, 36 гишүүн зөвшөөрч, 75.0 хувийн саналаар энэ санал дэмжигдэж байна.

8 дахь санал. Бодлогын 3.2-т боловсруулалт гэсний дараа баяжуулалт гэж нэмэх. Эдийн засгийн байнгын хорооны гаргасан санал байна. Бадамсүрэн, Баярсайхан, Бямбацогт, Дамба-Очир, Одхүү, Тлейхан, за энэ одоо үгийн нэлээн өөрчлөлт нэмж байгаа юм байна. Саналыг хураачихъя. Дэмжье гэсэн санал хураалт явуулъя.

48 гишүүн санал хураалтанд оролцож, 37 гишүүн зөвшөөрч, 77.1 хувийн саналаар санал дэмжигдэж байна. 

9 дэх санал. 3.3.1 дэх заалтын дараахь нөхцөл шаардлагыг хангасан гэснийг хасах саналыг Эдийн засгийн байнгын хороо дэмжсэн байна. Бадамсүрэн, Баярсайхан, Бямбацогт, Дамба-Очир, Одхүү, Тлейхан гишүүд гаргасан санал юм байна. Хасъя гэсэн санал хураалт явж байгаа юм байна шүү. Хасъя.

48 гишүүн санал хураалтанд оролцож, 29 гишүүн зөвшөөрч, 60.4 хувийн саналаар байнгын хорооны санал дэмжигдлээ.

10 дахь санал. Бодлогын 9.3-т 3.3.2 гэсний дараахь заалтыг шинээр нэмэх. 3.3.2. Стратегийн хөрөнгө оруулагчид нь дараахь нөхцөл байдлыг хангасан байвал зохино. Үүнд гэж нэмье гэж байгаа юм байна. Эдийн засгийн байнгын хороо дэмжсэн. УИХ-ын гишүүн Бадамсүрэн, Баярсайхан, Бямбацогт, Дамба-Очир, Одхүү, Тлейхан гишүүдийн гаргасан саналыг дэмжье. Байнгын хорооны саналаар гэсэн санал хураалт явж байна.

48 гишүүн санал хураалтанд оролцож, 33 гишүүн зөвшөөрч, 68.8 хувийн саналаар энэ санал дэмжигдэж байна.

11 дэх санал. Бодлогын 3.3. дараахь утгатай өгүүлбэрийг нэмэх. 

Цөмийн энергийг энхийн зориулалтаар ашиглахад хамтран ажиллах гэрээ байгуулсан хоёроос доошгүй улсыг төлөөлөх стратегийн хөрөнгө оруулагчидтай хамтран ажиллана. Эдийн засгийн байнгын хороо дэмжсэн байна. УИХ-ын гишүүн Бат-Үүл санал гаргасан байна. 

За дэмжиж хэлэх гэж байна, эсэргүүцэж хэлэх гэж байна уу. За Гүндалай.

Л.Гүндалай: -Тэгэхээр 2 улс оронтой буюу хоёроос доошгүй улс орон гэдгийг би эсэргүүцээд байгаа юмаа. Энийг бүр тав хүртэл нэмэх хэрэгтэй байгаа юм. Ер нь энхийн зориулалтаар цөмийн энергийг ашиглаж байгаа өндөр техник технологи хөгжсөн улс орнууд байна. Франц, Англи гээд. Энэ Америк мэтийн энэ улсуудтайгаа тодорхой ордуудыгаа бүр хамтарч ашиглах хэрэгтэй. Энэ хувь хүмүүс, янз бүрийн нөхдүүдэд өгчихсөн байгаа энэ орд газруудаа лицензийг нь буцааж улс хурааж авах хэрэгтэй. Алдаа гаргасан бол алдаагаа засах хэрэгтэй. Тэрний төлөө одоо бид нарыг манай улс орныг шүүхэд өгвөл өгнө биз. Бид хариуцлагаа хүлээгээд төлөх төлбөр юм байвал төлөөд энийгээ аваад эзэн нь юмаа мэдээд, тэгээд тэр тэргүүлэгч орнуудтай нийлж энхийн журмаар энэ уранаа ашиглах нь бид нарт хамаагүй их өгөөжтэй. 

Түүнээс биш хэн нэгэн гадна дотны бизнесменүүдэд энийг өгчихөөд тэгээд тэд нар нь тэрийг нь хаа нэг газар дамлаж зарж байдаг. Тэгээд өөрт нь ашиггүй бол хөрөнгө оруулалтыг хийдэггүй, бирж дээр хөрөнгө босгоод сууж байдаг. Иймэрхүү одоо тохиолдол Монголд зөндөө байгаад байгаа. Үнэхээр монголын ашигт малтмалаар бол хэдэн нөхдүүд тоглож гүйцэж байна даа яг үнэнийг хэлэхэд. Тэгээд энэ хууль журамгүй, ямар ч бодлогогүй байсныг нь одоо юу гэж үзэх ёстой юм бэ. Зориудаар ийм бодлогогүй байж ингэж 20 жил явж, бүх юмыг нь хувааж, үрэн таран хийчихээд одоо сүүлд нь яанаа гэж яриад байж таарахгүй ээ.

 Би энийг бол зориудаар иймэрхүү бодлого чиглэл гаргахгүй, зориудаар энийг нь орхигдуулж, ураны орд газар гэнгүүт хэний ч гэсэн толгойнд сэртхийж ороод ирэх вэ, энийг  чинь одоо лицензийг нь өгчихөж ер нь болж байна уу, үгүй юу гэдгийгээ тэр ашигт малтмалын одоо тэр дарга нар, тэр дээрх сайд нь мэдвэл мэдэхээр л одоо ийм зүйл шүү дээ тийм үү. Энэ бол зүгээр нэг алтны орд газар өгч байгаа юм биш. Энэ чинь уран. Гэтэл ийм юмаа өгөхдөө бодлогогүй хийснийг бид зориудаар бодлогогүй хийсэн гэж үзэж байгаа юм.

Тийм учраас энийг харин бид нар эргүүлж засах ёстой. Бид тэнэгтээ энийг ингэж алдаагүй байх. Магадгүй тэнэглэл энд нөлөөлсөн байх. Гэхдээ энд бол зориуд муухай хорон санаагаар Монгол Улсыг хорлох гэсэн нөхдүүд хувийн ашиг хонжоо хайж байсан нөхдүүд, дарга нар энийг зориуд анзааралгүй ингэж бодлого чиглэл гаргахгүй явсаар байж өнөөгийн ийм байдалд хүргэсэн. Зөвхөн энэ бол ураны орд газар ч биш Монгол Улсын бүхий л ашигт малтмал, газрын хөрсний баялаг ийм замаар, нохойн замаар орсон.

Би түрүүн хэлсэн. Энэ нохойн замаар орсон энэ зүйлд нь тэр хэдэн ченжүүд гэдэг, тэр гар хөл болсон нөхдүүд тэгээд манай одоо томчууд оролцсон байдаг аа. Олон орд газрыг та нар бүгдээрээ мэдэж байгаа. Яагаад Тавантолгойн газар өнөөдрийг болтол ингэж удаж ирсэн юм, та нар бүгдээрээ мэдэж байгаа. Цайрт минерал яасан юм, Нарийн сухайт яасан юм, Төмрийн ордоо бид нар яагаад өгөөд гаргуулаад байсан юм. Дарханы орд. Тэр одоо Багануурын нүүрсний уурхайн ойр орчмын бүх газруудыг нь хувийн хүмүүс авчихсан. Одоо Багануурын уурхай ашиглах талбайгүй болчихоод байна шүү дээ. Ийм бодлогогүй явж байна шүү дээ бид нар. Тэгээд энийгээ бид нар тэгээд бодлогогүй явлаа гээд ингээд суугаад байх юм уу, зориуд бодлогогүй явуулж ирлээ гэдэг дээр бид нар хариуцлага тооцох ёстой байсан юм уу. 

Тэгээд дараа нь бид нар энэ дээр юу яах хэрэгтэй шүү дээ. Төр одоо өөрийнхөө, ард түмнийхээ өмчийг өөрсдөө авах хэрэгтэй шүү дээ. Энэ чинь төрийн өмч гэж бид нар яриад л, бид хэд шийдээд байгаа юм шиг царайлаад байгаа боловч энэ чинь ард түмний өмч шүү дээ. Үндсэн хуулин дээрээ заагаа биз дээ. Хөрсөн доорхи бүх баялаг ард түмний өмч шүү гээд. Тэгвэл тэр ард түмнийхээ өмчийг авъя л даа. Гаргасан алдаагаа эргүүлж засъя л даа. Тийм. Чаддаг шүү дээ бид нар. Уг нь чадах ёстой шүү дээ. Тэрийг өнөөдөр наана нь нэг ийм юм бодлого гэдэг юм гаргаад мөлийлгөөд юу нь ч мэдэгдэхгүй алга болгож байсан, дараагийн юмыг нь хэзээ орж ирэхийг нь хүлээх ийм зүйл болж байна шүү дээ. 

Одоо ингээд 7 сарын эхээр чинь амраад засварлаад яваад өгнө шүү дээ. Тэгээд 10 сард цуглана шүү дээ. Ийм баймааргүй байна аа Их Хурал аа. Тэгэхээр ийм асуудлыг бид нар гаргамааргүй байна. Еще олон орнуудтай хамтарч ажилламаар байна. Яаралтай тэр Засгийн газруудтай нь манай Засгийн газар, Их Хурлаасаа яриад, элч төлөөлөгчөө явуулаад, тэр улс оронтой нь энэ орд газруудаа даруй түргэн ашиглаад, үр өгөөжийг нь ард түмэндээ хүргэмээр байна. Энийг бид нар ураны орд газраар эхэлмээр байна. Уран хамгийн…(минут дуусав)

Д.Дэмбэрэл: -За болно. Үгийг бол нэг л хүн үг хэлье гэсэн шүү дээ. За тэр Гүндалай гишүүн дэмжээд үг хэллээ. За битгий хашгичаад бай. 2-оос доошгүй гэдэг чинь 5 чинь орно шүү дээ. Томъёолол чинь бол зөв л байна шүү дээ. Дэмжиж байгаа юм байгаа биз дээ. Тайлбар хэрэггүй л дээ, энэ чинь ойлгомжтойгоос ойлгомжтой өгүүлбэр Гүндалайгийн хэлж байгаа юм л энэ дотор байж л байна шүү дээ. 

Та нар түрүүн үүнээс хойш үг хэлэх хүн саналаа энд өгөөд, дараа нь үгээ хэлдэг тэр журмаараа явмаар байна шүү дээ. Нэг нь үг хэлэхээр тэрнээсээ санаа аваад хойноос нь би үг хэлнэ, би үг хэлнэ гэдэг чинь буруу шүү дээ. За санал хураалт. Та нар ингэ. Гүндалай чи үгээ хэлчихсэн шүү дээ. Гантөмөр гишүүн сөрөг талд нь хэлэх гээд байгаа юм уу. Чимээгүй, та нар битгий хашгичаад бай. Энэ уг нь бол энэ компьютер дээр үг хэлэх хүмүүс нэрээ өгсөн байх ёстой шүү дээ, өгөөгүй. За Гантөмөр гишүүн эсэргүүцэж үг хэлэх гэж байна. За Гантөмөр эсрэг талаас хэлэх гэж байна. Юмыг яаж мэдэхэв гэж нэр өгнө гэдэг чинь юу гэсэн үг вэ.

Л.Гантөмөр: -Баярлалаа. Бат-Үүл гишүүн бол эдийн засгийн. Гүндалай байж бай даа. Бат-Үүл гишүүн Эдийн засгийн байнгын хорооны хуралдаан дээр энэ саналыг томъёолохдоо юу гэсэн бэ гэхээр энхийн зориулалтаар ашиглахад хамтран ажиллах гэрээ байгуулагдсан 2 орны 2 төлөөлөлтэй ажиллана гэж ингэж ийм санаагаар хэлсэн байхгүй юу. Жишээлбэл над бол одоо энэ Япон, Оросын хамтарч ажиллах санамж бичиг энэ байна л даа. Тэгээд энэ бол Японы талаас бол Үйлдвэрлэлийн яам нь, Оросын талаас бол Росатом компани хоёр байгаа байхгүй юу даа. Тэгээд энэ хоёр бол нэг нэгнийхээ эрх ашгийг хамгаалж ажиллана гээд ингээд санамж бичигт гарын үсэг зурчихсан байгаа юм. Тэгэхээр одоо Бат-Үүл гишүүний энэ томъёоллыг бид нар дэмжчихээд Япон, Орос хоёрыг төлөөлж байгаа байгууллага нь Росатом байгаа байхгүй юу. Төлөөлж байгаа стратегийн хөрөнгө оруулагчтай гэрээ хийнэ гэхээр зөвхөн одоо бидний хамгийн одоо цорын ганц сонголт нь бараг Росатомтай л гэрээ хийх ийм өгүүлбэр болчихсон байнаа.

Тийм учраас ийм агуулгаар бол байнгын хороон дээр санал хураагаагүй шүү гэдгийг хэлмээр байна. Одоо шууд томъеолоход юу вэ гэхээр Бат-Үүл гишүүний санаа бол Росатомтай ч ажиллая, тэр Японы хөрөнгө оруулагчтай нь бас ажиллая гэсэн байхгүй юу даа. Тэгэхээр зэрэг би зүгээр энэ өгүүлбэрийг байнгын хороон дээр юу гэж дэмжиж байсан бэ гэхээр цөмийн энергийг энхийн зориулалтаар ашиглахад хамтран ажиллах гэрээ байгуулсан 2-оос доошгүй улстай гэж ингэж томъёолж байсан, ингэж ойлгож байсан. Үгүй ээ, яагаад вэ гэхээр дангаараа нэг улстай биш хоорондоо ингээд гэрээ байгуулчихсан улсуудтай ажиллах нь зөв юм байнаа гэж байгаа байхгүй юу. Яагаад вэ гэвэл тэгэхээр зэрэг яг энэ томъёоллоор бол Дэмбэрэл дарга аа болохгүй шүү. 

Тэгэхээр зэрэг энэ дээр юу болох вэ гэхээр зэрэг 2-оос доошгүй улсыг төлөөлөөд жишээлбэл одоо Орос, Япон хоёр гэрээ хийчихсэн, тийм учраас Орос, Японыг төлөөлөөд Росатом орж ирэхэд л Росатомтай хамтарч ажиллана гэсэн болж байгаа байхгүй юу. Тэгэхээр стратегийн хөрөнгө оруулагч нь хоёр орныг төлөөлсөн нэг компани байж болохгүй ээ. Тэгэхээр энэ томъёоллыг Бат-Үүл гишүүн бол арай өөрөөр хэлсэн байх аа гэж би хувьдаа бодож байгаа юм. Тэгээд Бат-Үүл гишүүний санааг сонсмоор байна.

Д.Дэмбэрэл: -Батжаргалын Батбаяр гишүүн дэмжиж үг хэлэх гээд байна уу. За Батбаяр гишүүн. Дэмжиж үг хэлсэн хүн хоёр боллоо. Гантөмөр гишүүнийх бол бас томъёоллын хувьд бол өөр юм байсан гэсэн. Тэрнийг Тамгын газар хариулна шүү. 

Б.Батбаяр: -Би нэг л зүйлийг ойлгохгүй байгаа юмаа. Энэ ерөөсөө байна шүү дээ энэ хууль эрх зүйн орчин нь бүрэн бүрдээгүй, ийм юман дээр гэрээ хийж болдог юм уу. Ямар үндэслэл юмыг үндэслэж гэрээ хийгээд байгаа юм бэ гэдгийг чинь ерөөсөө ойлгохгүй байна шүү дээ. Сая ярилаа. Тэр Росатом, Япон ч гэнэ үү, юу ч гэнэ вэ тэгээд 2 улс оронтой энэ тэр гээд ингээд энэ чинь одоо захиалгаар бүтэж байгаа хууль тийм юм болж таарч байна шүү нөхөд минь. Энийг бол би буруу гэж бодож байна. Хэн ч байсан энэ дээр бол заавал 2 гэж оруулах нь бол буруу. Би Бат-Үүл гишүүний саналыг дэмжиж байна. Сонирхсон бүхэн дээр хэлэлцэх 2-оос, 2 гэж ерөөсө тоо тавиад хэрэггүй.  2-оос дээш гэж хийх нь зүйтэй гэж ингэж бодож байна.

Би бас нэг асуудлыг яримаар байна. Хэд байх нь бол хамаагүй шүү дээ. Хэн илүү нөхцөл тавина тэрэнтэй гэрээ хийх болохоос ерөөсөө тодорхойлж орж ирчихээд Росатом, Японтой хийнэ гэдэг юм бол энэ хууль биш шүү дээ энэ чинь. Захиалгаар ингэж хууль хийж болохгүй гэдгийг би хэлмээр байна.

Өөр нэг асуудал байна. Төр бол ерөөсөө бодлого тодорхойлохоос хөрөнгө эзэмшиж, мөнгө тараах механизм биш шүү. Энийг их сайн ойлгоорой. Одоо энэ дээр сая би Гүндалайгийн хэлсэн нэг үгийг эсэргүүцмээр байна. Төр хурааж аваад тэгнэ ингэнэ гэж яриад байх юм. Энэ чинь зөв юм уу. Би энийг бол буруу гэж бодож байгаа юм. Төр хурааж аваад гадаадад өгнө гэдэг бол бүр буруу тэр тусмаа. Өөрийнхөө иргэдийн эзэмшиж байгаа, өөрийнхөө иргэдийн хийж байгаа тэр зүйлийг үгүйсгэдэг төр Монгол орноос өөр газар байхгүй шүү. Би хэдийнэ телевизээр харж байлаа л даа. Уучлаарай, саяхан Монголын 5 сайхан залуу гарч ирээд ярьж байгаа байхгүй юу. Энэ Тавантолгойгий чинь одоо Хятадад өгнө л гэнэ, Оюутолгойгий нь Канадад өгнө гэнэ, юугий нь Орост өгнө  гэнэ. Үгүй ээ энэ чинь юу болж байнаа. Бидэнд яагаад итгэдэггүй юм бэ. Энэ монгол хүн монгол хүндээ. Монгол төр чинь итгэхгүй бид хэнийг харах юм бэ гэдэг асуудал тавьж байгаа байхгүй юу. Бид чадна гэж байна тэд нар. Тэр Айвенхоугийн хөрөнгийн бирж дээр босгосон мөнгийг тэр залуучууд босгож чадна гэж ярьж байна лээ шүү.

Айвенхоу юм уу Орос, Хятад хоёр хөрөнгийн бирж дээр мөнгө босгож, хөрөнгө оруулалтыг босгож чаддаг, Монгол залуучууд эх орондоо байгаа тэр зүйлийг босгож чадахгүй гэдэг тийм механизмыг, тийм сурталчилгааг энэ Их Хурал хийгээд байгаа шүү. Энэ хамгийн буруу шүү энэ бол. Би энэн дээр маш их эмзэглэж явдагаа энд хэлмээр байна. Баярлалаа. 

Д.Дэмбэрэл: -За яах вэ Бат-Үүл гишүүн түр хүлээж байя. 3 хүн таныг дэмжээд үг хэлээд байна. Тэр одоо энийг хүлээж авахгүй ээ, энэ буруу байна гэж байгаа хүн байна уу, үгүй юу. За Энхбат. Та нар одоо нэг горимыг хэлэхэд энэ дээр та нар нэрээ өгөх ёстой шүү. 

Д.Энхбат: -Уучлаарай. Ерөнхийдөө хууль тогтоолын төслийг ерөнхийд нь харахад бид нар Их Хурлын гишүүд намайг уучилна биз. Яг саармагжуулах тогтоолын төсөл байна. Өөрөөр бүрэн хийхгүй, дутуу хийж юмыг алдаг. Би юу хэлэх гэсэн юм бэ гэвэл би дөнгөж сая 7 хоног Азийн орнуудын чуулганд ороод ирлээ. Ердөө хоёрхон зүйлийг. Би зүгээр лекц унших гээгүй. Та бүгдэд анхааралд хэлэх гэсэн юм.

Усны эх үүсвэр, эрчим хүчний эх үүсвэр хоёроо л барьж үлдэх нь дэлхийн орнуудын дараагийн тавин жилийн стратегийн зорилт. Усны эх үүсвэр, эрчим хүчний эх үүсвэр. Монгол Улс энэ дээр маш хатуу бодлого барих хэрэгтэй. Бид бол өнөөдөр зүйрлэж хэлбэл дайны байдалд байна. Энэн дээр бол янз бүрийн либераль үзэл ерөөсөө байж болохгүй. Би Бат-Үүл гишүүнтэй нэг зүйл дээр санаа зөрж байна. Бат-Үүл гишүүн түрүүн хэллээ. Санаа нь зөв боловч буруу томъёолсон. Зочноо ирэхэд зодоод байна аа гэж. Гэхдээ та бүгд санаж байгаа байх. 19 дүгээр зууны үед Монголын тухай бичдэг гадаадын зохиолч нарт юу гэж бичдэг вэ гэвэл Монголд айлд очихоор авгайгаа өгдөг юм гэнэ лээ гэж. Энэ хууль одоо болтол үйлчилж байна. Монголчууд одоо очихоор баялагаа өгдөг юм гэнэ лээ, очсон зочин бүх баялгийг нь дураараа авдаг юм гэнэ лээ. Бид нар урд нь 18, 19 дүгээр зуунд магадгүй зарим хоцрогдсон нутгууд авгайгаа өгдөг байсан байж магадгүй. Тэгээд одоо яагаад сольж болдоггүй юм бэ. Авгайгаа өгөөд байх юм уу. Яг үүнтэй адилхан Монголчууд бид баялгаа өгөөд байх юм уу.  

Би юу хэлэх гэсэн юм бэ гэвэл та бүгд зөв ойлгоорой. Бид бизнес тэр гаднаас ирж байгаа бизнесменүүдтэй хүртэл ярихад тэд нэг зүйлийг хэлээд байгаа шүү. Танайд дандаа луйварчид түрүүлж ороод, юмыг чинь авчихаад байнаа. Гайгүй улсууд орох ямар ч боломж алгаа. Ерөөсөө Монголд дандаа буруу түрүүлж ороод байна. Одоо жишээлбэл анхных нь алхмууд дандаа буруу яваад байна. Тэгэхээр би нэг л дүгнэлт хийе. Ураны эрчим хүч бол магадгүй хүн төрөлхтний эрчим хүчний одоо өнөөдрийн байгалийн баялгийн сүүлийн боломж. Нефть дуусах гэж байна. Нүүрсээр ажиллахад боломжгүй болж байна. Гэтэл Монгол Улс энийгээ яагаад юм хоцрогдсон биш завшив гэдэг шиг авч үлдчихээд одоо өөрсдөө үрэн таран хийх тухай яриад сууж байна. Тэгэхлээр Монгол Улсыг бол эрчим хүчнийх нь эх үүсвэрийг гартаа оруулж авах гэж их оролдож байгаа. 

Тэгэхээр би бол юу хэлэх гэсэн юм бэ гэвэл энэ дээр зүгээр яаж алдаа гаргасан нь үнээн бид нар. Алдаа гаргасан нь үнэн. Гэхдээ одоо ганцхан л зарчмын асуудал байгаа юм. Ийм тогтоол ярихаас өмнө бид нэг зүйлийг шийдэх хэрэгтэй. Алдаагаа засах юм уу, үгүй юм уу. Хэрвээ засахгүй ээ гэвэл нэг өөр замаар явъя. Засъя гэвэл өөр замаар явъя. Энийгээ шийдээгүй байж байж нэг редакцийн хэдэн өгүүлбэрийг нийгэм, эдийн засгийг эдийн засаг нийгэм энэ тэр гэж засаад сууж байх нь өөрөө инээдтэй байхгүй юу. 

Тийм учраас одоо бол Монгол Улс би бол бодож байна. Бид яг энэ түүхэн зам дээр байж байна. Одоо алдаа гаргавал засахын аргагүй дараагийн алдаанууд гарна. Тийм учраас энэ тогтоолыг бол зарчмын хувьд гарч байгаагий нь дэмжиж байна. Ер нь бол ийм зүйлийг ярилцах ёстой. Гэхдээ энд байгаа томъёоллууд бол дэндүү түүхий, дэндүү сул байна. Уран дээрээ Монгол Улс л хатуу байр суурь барьж чадахгүй юм бол өөр ер нь юун дээр барих гээд байгаа юм бэ. Цаана нь ерөөсөө юм үлдэхгүй нь байна шүү дээ. Миний бодол бол ийм л байна.

Д.Дэмбэрэл: -Баярлалаа. Ингээд томъёоллынхоо талаар Бат-Үүл гишүүн тайлбар аваад тэгээд санал хураалт явна.

Э.Бат-Үүл: -Би нэгдүгээрт Их Хурлын гишүүд ээ, яг одоо юу хэлэлцэж байгаагаа ойлгооч дээ. Бид Засгийн газартаа улс төрийн шийдвэр гаргаж өгөх гэж байна шүү дээ. Бодлогоо ярьж байна бид нар. Бид хууль яриагүй ерөөсөө. Бид хуулийн тухай энд ерөөсөө яриагүй шүү дээ. Дараа нь бид хуулийг ярина. Хуулийн төсөл нь бэлэн болчихсон байж байгаа. Тэрэн дээр бид бүх юмаа нарийвчлаад ярина. Одоо бид нар бол урдах алдаагаа харин давтахгүйн тулд эхлээд бодлогыг нь яриад, тэр бодлогынхоо дагуу хуулиа хэлэлцье гэж ингэж ийм дэг рүү ороод байгаа байхгүй юу даа. Тийм учраас энэ удаад бол бодлого яриад байгаа гэдгийг ойлгож.

Хоёрдугаарт нь бол энэ хоёрдугаар хэлэлцүүлэг дээр тэртэй тэргүй редакцийн саналуудыг оруулъя гэж бодож байсан юмаа. Энэ өгүүлбэрийг сайн уншаач гэж би гишүүдээсээ хүсээд байгаа юм. Цөмийн энергийг энх тайвны, энхийн зориулалтаар ашиглахад хамтран ажиллах гэрээ байгуулсан 2-оос доошгүй улсыг уг нь хуулийн этгээд юм байгаа юм. Хуулийн этгээдийг стратегийн хөрөнгө оруулагчтай хамтран ажиллана гэж томъёолсон юм байгаа юм. Гүндалай гишүүний хэлж байгаагаар 5 болгох юм бол манайд тэгвэл энэ салбар, энэ бодлогыг хэлэлцэх ч хэрэггүй, одоо энэ асуудлаа бид зогсоох хэрэгтэй. Яагаад вэ гэвэл 5 улс хоорондоо хэлэлцээр хийж байж орж ирэх болж байгаа бахйгүй юу. Өөрөөр хэлбэл манай цөмийн энергийн салбарт. 

Харин тийм. Үгүй ээ харин тэгээд би гүйцээгээдэхье л дээ. Тэр тусмаа Гүндалайгийн хэлж байгааг авч болохгүй. Энэ юу вэ гэхээр бид нарын нэгдүгээрт түүхийн гашуун туршлага бий. ЗХУ байхад бид нар Мардайг нэг улстай хэлэлцэж хийчихсэн юмаа. Энэ бол маш өөрөөр хэлбэл тэгээд би Гүндалай байж бай л даа, би хэлээдэхье. 

Ер нь бол олон улсын дэлхийн практикийг дэлхийн одоо том том эдийн засагчид шинжээчид саяхан нэг том ном гаргасан байна лээ. Жижиг орон тухайн мэдэхгүй асуудлаараа хэзээ ч том оронтой эн тэнцүү хэлэлцээр хийж чадахгүй. Жижиг орон бол тухайн ордод том үндэсний, үндэстэн дамнасан корпорациудыг хэзээ ч хэлэлцээр хийж чадаагүй юм байнаа гэдгийг сая аягүй том ном гарсан шүү дээ. Жижиг орон бол ингэж чаддаггүй юм байна гэж бүр тов тодорхой хэлсэн байхгүй юу.

Тийм учраас зориуд бид нар нэг оронтой дангаараа сууж хийж болохгүй бид нар. Бид нар энэ дээр яагаад ч бид нар дийлж чадахгүй. Бид нар яаж байна вэ гэхээр хоёрдугаарт нь манай бодлогын гол стратеги нь юу вэ гэхээр ийм эрчим хүчийг энхийн зориулалтаар ашиглана гээд байгаа байхгүй юу. Энхийн зориулалтаар ашиглах олон улсын ганцхан болзол байдаг. Тэр нь дор хаяж 2 улс нийлж хамтарч ашиглахаар тохирсон байдаг. Тэгэхгүй бол бид нар жишээ нь ганцхан Оростой хийх юм бол Орос чинь өөрөө цөмийн цэнэгт хошуу үйлдвэрлэдэг орон байхгүй юу даа. Бид ганцхан Хятадтай хийх юм бол бид нараас одоо манайхаас олборлосон тэр түүхий эдийг цөмийн цэнэгт хошуу үйлдвэрлэхэд зарж байгаа үгүйг бид нар хэлж чадахгүй байхгүй юу. Ганцхан бид нар Америктай хийх юм бол бас ийм байдалд орчих байхгүй юу.

Тэгэхээр би юу гэж зориуд томъёолж оруулсан бэ гэхээр зэрэг бишээ, заавал хоорондоо хэлэлцээр хийсэн улс орнуудыг яриад байгаа байхгүй юу. Энэ хэлэлцээр хийсэн улс орон ямар байдаг вэ гэхээр зөвхөн энхийн зориулалтаар л хэлэлцээр хийж байгаа. Тэрнээс бүр цөмийн цэнэгт хошуу хийхээр хоорондоо хэлэлцдэг улс орон гэж байдаггүй байна л даа. Тэгээд зориуд оруулсан байхгүй юу. Тэр хоёрыг чөлөөтэй, яахав зүгээр яг энэ бодлогын хоёр дахь хэлэлцүүлэг дээр бид нар бодлогынхоо үг томъёоллыг бол зөв ойлгогдохоор янзалж болно. Тийм оруулагчидтай гэж томъёолчихож болно. Өөрөөр хэлбэл ер нь уг санаа нь бол тэр энхийн хэлэлцээр хийх баталгаатай хоорондооо тохирсон тийм улс орнуудтай л ярина гэж хэлээд байгаа юм. Тэгтэл нөгөө хоёр чинь хоёулаа нийлээд нэг хуулийн этгээд байгуулж болно шүү дээ. Жишээ нь Япон, Орос хоёр нэг хуулийн этгээд бариад ороод ирэхээр бид нар заавал Японы Засгийн газартай, заавал Оросын Засгийн газартай ярих болчихоод байгаа байхгүй юу хэрвээ буруу томъёолчих юм бол Засгийн газар чинь.

Ийм байдлаар ороод ирж болноо гэдгийг бас харгалзаж үзэж энд зориуд энэ томъёоллыг хийж өгөөд байгаа юм л даа. Тэгэхгүй бол тэгээд энийг яахав хоёр дахь хэлэлцүүлэг дээр энэ томъёоллоо ойлгомжтой байхаар янзалъя л даа. Одоо бол Их Хурал бид нар чинь зүгээр л Засгийн газарт бодлогынхоо чиглэлийг л гаргаж өгч байна шүү дээ. Ийм бодлогоор явна шүү та нар. Энийгээ л гаргаж өгөх ёстой. Тэгээд хуулиа. Тийм, тэрийгээ томъёолоод янзалчихъя. Энхийн зориулалт гэхгүй одоо бол олон улсын хийгдэж байгаа гэрээгий нь харахаар энх тайвны зориулалттай гэсэн байгаа байх аа тиймээ. Энхийн биш энх тайвны зориулалтаар. Ингээд явах ёстой л юм байна лээ л дээ. Одоо бол бодлого хэлэлцэж байгаа шүү. Бодлого.

Д.Дэмбэрэл: -Ойлголоо. За санал. Тэр байнгын хороон дээр очиж ярь. Санал хураалт явуулчихъя. Горимынхоо дагуу явъя. Байнгын хороонд дэмжсэн саналыг дэмжье гэсэн санал хураалт явж байна. Эцсийн хэлэлцүүлгийн үед яах вэ энэ дээр үг үсгийн юм байвал хараад ороод ирэг. 

50 гишүүн санал хураалтанд оролцож, 38 гишүүн зөвшөөрч, 76.0 хувийн саналаар санал дэмжигдлээ.

Яахав энийг Тамгын газар бас томъёолол, түрүүн Гантөмөр гишүүн томъёоллын хувьд жаахан зөрчив үү гэж байсан. Энийгээ эцсийн хэлэлцүүлэгт нэг их олон юм өгмөөргүй байна. Тэгж өгдөг ч үгүй шүү дээ. За яг энийг л харъя. Бусдыг нь бол хамаагүй. Баярлалаа.

12 дахь санал. 3.3.1-д татан гэсний дараа оролцуулсан төрийн болон дотоодын хувийн хэвшлийн аж ахуйн нэгжтэй гэж нэмье гэж Эдийн засгийн байнгын хороо, Аюулгүй байдлын байнгын хороо дэмжсэн байна. Хүрэлбаатар, Чулуунбат, Хаянхярваа нарын гаргасан санал. Энэ дээр уг нь цөөнх алга л даа. Чи наад эх, наад тэр хуулинд байж байгаа 3.3.1-д байгаагаа харьцуулаад хар. Наадах чинь зөв харагдаж байна. Санал хураалт.

53 гишүүн санал хураалтанд оролцож, 35 зөвшөөрч, 66.0 хувийн саналаар санал дэмжигдэж байна.

13. 3.3.1.1-ийн а/-г дараахь байдлаар өөрчлөн найруулъя.

а/ Нийтлэг үндэслэлд заасан нөлөө бүхий улсуудтай харьцах тухай бодлого зарчимд нийсэн гэж нэмье гэж Эдийн засгийн байнгын хороо, Аюулгүй байдал, гадаад бодлогын байнгын хороо дэмжсэн байна. Н.Энхболд, Гончигдорж гишүүдийн гаргасан санал. За санал хураалт явуулъя. Байнгын хорооны саналаар дэмжье гэсэн санал хураалт явуулъя.

53 гишүүн санал хураалтанд оролцож, 38 гишүүн зөвшөөрч, 71.7 хувийн саналаар санал дэмжигдлээ.

14. Бодлогын 3.3.1.1-ийн г/ дэх заалтыг дараахь байдлаар өөрчлөн найруулах:

г/ цацраг идэвхт ашигт малтмалын боловсруулалт, борлуулалтаар дэлхийн зах зээлд тогтвортой, тэргүүлэх байр суурь эзэлсэн гэж оруулъя. Эдийн засгийн байнгын хороо дэмжсэн, санал гаргасан УИХ-ын гишүүн Бадамсүрэн, Баярсайхан, Бямбацогт, Дамба-Очир, Одхүү, Тлейхан гишүүдийн саналыг дэмжье гэсэн санал хураалт явж байна.

53 гишүүн санал хураалтанд оролцож, 40 гишүүн зөвшөөрч, 75.5 хувийн саналаар санал дэмжигдлээ.

15 дахь санал. 4.5 дахь хэсгийг дараахь байдлаар өөрчлөх. 

4.5. Гадаад орнуудын туршлагыг судалсны үндсэн дээр цөмийн болон цацраг идэвхт хаягдлын хадгалалт, дахин боловсруулалт, булшлалт зэрэг үйл ажиллагааг нарийн хяналттайгаар орчин үеийн өндөр технологи, техник ашиглан өөрийн оронд хэрэгжүүлэх чиглэл баримтална гэж Эдийн засгийн байнгын хороо дэмжсэн байна. УИХ-ын гишүүн Бадамсүрэн, Баярсайхан, Бямбацогт, Дамба-Очир, Одхүү, Тлейхан нарын гаргасан санал байна.

За Энхбат гишүүн уг кноп дараад.

Д.Энхбат: -За би энэ дээр нэг юм хэлье. Энэ тогтоолын хамгийн гол заалт бол миний хувьд хамгийн гол одоо хуулийн цоорхой гэнэ үү, хамгийн гол нууц бэлтгэгдсэн заалт бол энэ байх шиг байна. Цөмийн цацраг гэдгийн хаягдлыг булшлах тухай асуудал. Үгүй ээ, үнэхээр үнэн. Баригдсан баригдсан. Үнэхээр Монгол Улсын ерөөсөө стратегийн хувьд Монголыг хамгийн их сонирхож байгаа цэг бол булшлалтын асуудал шүү дээ. Бид цацраг идэвхт бодисыг олборлож болно. Тэр байтугай өнөөдөр Япон, Оростой гэрээ хийхдээ булшлалтын асуудал ярьж байгаа Орост. Францууд өөрсдөө маш олон цахилгаан станцтай, булшлалтын асуудлыг Германаар дамжуулж Орост хийдэг. Германы Ногоон нам энэ дээр маш их эсэргүүцээд төмөр замаараа хүртэл тээвэрлүүлэхгүй шийдвэр гаргачихсан байгаа шүү дээ.

Өнөөдөр Германы парламент булшилж байгаа үйл ажиллагаанд оролцохгүй ээ гэдэг хүртэл шийдвэр гарчихсан байгаа. Өөрөөр хэлбэл өөрийн нутгаар дамжуулахгүй гээд. Бид бол өнөөдөр цацраг идэвхт бодисыг ашиглах, магадгүй ганцхан цахилгаан станц байгуулах тухай ярьж байгаа. Энэ булшлалтын бизнес бол өөрөө тусдаа бизнес. Энийг энэ дээр хольж ярьж ерөөсөө болохгүй. Тийм учраас энэ булшлалт гэдэг заалт орж байгаа тохиолдолд энэ 15 дугаар зүйлийг бол ерөөсөө эсэргүүцэх хэрэгтэй Их Хурлын гишүүд ээ. Энэ бол өөр зүйл байхгүй юу. Цацраг идэвхт бодис олборлоно гэдэг бол тусдаа бизнес. Булшлана гэдэг бол тусдаа бизнес. Энэ хоёрыг нэг тогтоолд оруулж болохгүй ээ. Ийм л саналтай байна.

Д.Дэмбэрэл: -Цацраг идэвхт бодисыг Монголчууд ашиглавал булшлах юмаа гадаад оронд аваачихгүй байх аа. За Бат-Үүл. Энэ өөрийнхөө ашиглалтын үед булшлахаа нарийн технологиор булшилъя гэдэг чинь зөв л явж байна шүү дээ. Одоо тэгээд ямар юм яриад байгаа юм бэ. За Гүндалай. Ойлгомжтой юман дээр одоо юм яриад байх юм та нар. За дараа хойшоо тавихгүй, энэ зөв л явж байна.

Л.Гүндалай: -За одоо хэний ч юм тэр цацраг идэвхт бодис боловсруулахад гарсан хог хаягдлыг байрлуулдаг байж болохоор юм шиг ийм юм харагдаж байгаа учраас өөрийн гэдэг үг оруулах нь чухал шүү. Зөвхөн хэрвээ бид өөрсдөө Монгол нутаг дээрээ цацраг идэвхт бодисыг боловсруулах юм бол дотоодынхоо өөрийнхөө хаягдыг тэнд булшилъя гэж ийм байж бол болох байх. 

Миний хэлэх гээд байгаа нэг зүйл юу вэ гэхээр одоо энэ цацраг идэвхт бодисыг ашиглах энэ асуудал чинь үнэхээр бусад улс орнуудын онцгой анхааралд байгаа юмаа. Тэнд байгаа компаниуд нь бол голдуу улсынхаа анхааралд, хараа хяналтанд байдаг, ийм компаниуд байдаг. Аливаа улс гүрэн тэнд нь бас хувь хувьцаа эзэмшиж, тэнд бас бодлогыг нь тодорхойлж байдаг. Тийм учраас миний хэлэх гээд байгаа зүйл юу вэ гэхээр хэрвээ бид бусад улс оронтой хамтарч, энэ газруудаа ашиглая гэж бодож байгаа бол дор хаяж энэ өндөр хөгжсөн 5 улс оронтой, 5 өөр орд газрыг ашиглах хэрэгтэй. Түүнээс биш аль нэгэн хувийн компаниудтай бишээ. Тэр улсад нь байгаа хувийн компани байгаа, гэхдээ тэр улс нь тэнд нь бодлогоороо тодорхойлдог тэр компаниудтай хамтарч ажиллах хэрэгтэй. Тийм компаниуд бол байгаа.

Тэд нартай нь ажиллана уу гэхээс биш хэн нэгэн зуун хувь хувийн хөрөнгө оруулалттай, төр засгаасаа ямар ч хамааралгүй ийм нэг зөвхөн одоо мөнгө, ашгийн төлөө болчихсон ямар ч хариуцлага хүлээхгүй ийм одоо компанитай бол ажиллаж болохгүй ээ. Тийм учраас хувийн хэвшилтэй бид ажилламааргүй байна. Бид улсын Засгийн газрынх нь компаниудтай хамтарч ажиллах хэрэгтэй байна. Тэгэхдээ бид дор хаяж 5 компанитай, 5 улстай ажилламаар байна. Засгийн газартай нь хамтарч. Тэгэхгүй юм бол зүгээр одоо хаа нэгэн тэр Канадын тэр ямар Вестерн Проспект ч гэнэ үү тийм компаниудтай бид нар бас ажилламааргүй байгаа юмаа Их Хурлын дарга аа. 

Энэ ураны асуудал чинь чухал асуудал шүү. Энийг зүгээр нэг ийм өнөөдөр нэг ийм ерөнхий ийм хийж, удалгүй дараагийн юман дээр өөр юм хийе гэдэг маягаар бид хандаж болмооргүй байгаа юмаа Их Хурал аа. Их Хурлын дарга аа. Их Хурлын гишүүд ээ. Ийм асуудал дээр бид нар ингэж хөнгөн хуумгай хандаж, орхиж зориуд гээгдүүлж, ёстой нэг хуулийн цоорхой гэдэг шиг янз бүрийн юм ингэж ил далд юм булж тавьснаас болоод Монгол Улс ерөөсөө хөгжихгүй байгаа шүү. Ийм хариуцлагагүй хандаад байж болохгүй. Энийг Их Хурал бид нар бас өөгшүүлээд, хараад, ингээд болж байгаа юм байна, явж байгаа юм байна гээд тэгэх юм бол байхгүй. Энэ дээр Их Хурлын дарга та бүр захирамж гаргаад, үнэхээр энийг нэг энэ ашигт малтмалыг нарийн сайн цэгцэлж, тэр тусмаа ураны ордоор энэ жишээ авч бид нар энийгээ хөгжүүлэх хэрэгтэй. 

Тэгэхгүй юм бол түрүүчийн миний хэлснээр Монголын бүх газар нутаг, энэ чинь манай газар нутаг өөрөө манай стратеги шүү. Манай энэ ус, манай энэ агаар, манай баялаг, манай байгаль, манай энэ бүх л одоо Монголд орж байгаа тэр орлого, бизнес чинь өөрөө стратеги юм шүү. Тэр болгоныгоо бид нар бүгдийг нь алдаад дуусч байгаа шүү. Тийм учраас ер нь энэ ашигт малтмал, зөвхөн энэ цацраг идэвхт бодис ч биш, энэ дээрээ Их Хурал өдөр шөнөгүй ажилламаар байна. Түүнээс биш бид нар одоо тэр нэг шимийн архины талаар юм хэлэлцээд л, аль эсвэл хаягдал уутны талаар яриад л ингээд цаг бараад суугаад баймааргүй байна. Тийм учраас Их Хуралд орж ирээд асуудал хэлэлцэх гэхээр ичээд байна шүү дээ бараг. Хэлэлцэх юмнууд нь тэр нэг сонин сонин юмнууд болчихсон. Тэрэн дээр нь юу ярих юм бэ. Орж юм ярих гэхээр асуудал нь тийм сонин. Ороод юм ярих гэхээр ийм муухай юм, жижиг юм, амьдрал ахуй хэцүү байхад ийм юм хэлэлцэж суух гэж бодохоос дотор эвгүй оргиод, нуруу хавтайгаад. Ийм байдалд бид нар байгаа шүү Их Хурлын дарга аа.

Тийм учраас энэ орж ирж байгаа цацраг идэвхт бодисын талаархи энэ төрийн бодлогыг нарийн нягт гаргаж, тэр стратегийн ач холбогдолтой тэр цацраг идэвхт орд газруудаа хурааж авмаар байна. Тэрийг тэр монголчууд авч уу, гадныхан авч уу хамаа байхгүй, бүгдийг буцааж авах хэрэгтэй. Ер нь стратегийн ач холбогдолтой бусад орд газраа ч гэсэн яадаг юм бэ буцааж авах хэрэгтэй. Алдсан алдаагаа одоо засах цаг нь болсон. Одоо тэр авчихсан нөхдүүдийг, тэр нь дарга бай, цэрэг бай, хэн бай, гадны нөхөр үү, дотны нөхөр үү айхгүй бүгдээрэнгий нь тэгш адилхан хурааж авах хэрэгтэй. Тэгээд бид нар шинээр эхэлмээр байна. Цаг алдахгүй.

Д.Дэмбэрэл: -За энэ чуулганы ажиллагаатай Аюулгүй байдал, гадаад бодлогын байнгнын хорооны дарга Энхболдын урилгаар Элбэгдорж Ерөнхийлөгчийн тангараг өргөх ёслолд оролцохоор ОХУ-ын Орос технологи корпорацийн ерөнхий захирлын нэгдүгээр орлогч ноён Алешин Алексей, Байгалийн чанадын хөгжлийн корпорацийн төлөөлөн удирдах зөвлөлийн дарга Халанов Валерий нар оролцож байна. Эдгээр зочид төлөөлөгчдөд Улсын Их Хурал баяр хүргэж байна. Тэр бол манай сурвалжлагч нар аа.

Та нар ер нь өнөөдөр юу болчихов оо, байнгын хороон дээр ярьдаг зүйлээ Улсын Их Хурал дээр орж ирээд хүн болгон томъёолол хэлэх гээд байна уу, үгүй юу. Энэ чинь тийм зүгээр санал хураагаад явах зүйл шүү дээ. Тийм. Яахав цөөнх нэр бичүүлээгүй ч гэлээ гэсэн яахав дэмжиж, дэмжихгүй 3 хүн үг хэлнэ гэсэн тийм горим байна л даа. Гэхдээ Гүндалай гишүүн байнгын хороогоо хүндэтгэ л дээ. Хоёрын хоёр байнгын хороо хэлэлцээд, ажлын хэсэг ажиллаад, ороод ирэхэд эцэст нь тэр рүүгээ дайраад л, нөхдийгөө хүндэтгэхгүй энэ чинь эвгүй шүү дээ. За ингээд санал хураалт явуулчихъя гишүүд ээ. Санал хураалт явж байна. Ойлгож байна, ингэе.

52 гишүүн санал хураалтад оролцож, 26 гишүүн зөвшөөрч, үгүй ээ, наадахыг чинь өөр юм болж байгаа бол гурав дахь хэлэлцүүлгийнхээ үед засаад орох боломж байна. 

Байнгын хороо учир начиргүй өөр юм оруулж ирээд байгаа юм бол энийгээ тэгвэл одоо буцаа. Ямар юм та нар оруулж ирчихээд байгаа юм бэ. Энэ хоёр байнгын хороо хэлэлцээд саналаа оруулаад тохироод ороод ирчихсэн явж байна шүү дээ. Ажлын хэсэг ажиллаа биз дээ. Тэгээд одоо саналаа өгөхгүй байгаа юм уу.

Үгүй ээ, та өөрөө Бат-Үүл гишүүн битгий хашгираад бай л даа. Та хашгираад байхаар цаагуур чинь улсууд тэлээд байна шүү дээ.  За санал хураалтыг дахиад явуулъя. За Тамгын газар 50, 50 хувийн саналыг яадаг юм бэ, хариулаад орхи. За битгий хашгичаад бай. Тамгын газар 50, 50 хувийн санал тэнцэж байгаа тохиолдолд юу гэж үзэх вэ.                                                                          (10.10-12.10 Д.Энэбиш)

Д.Насанжаргал:-Уучлаарай гишүүд ээ, санал тэнцэж байгаа тохиолдолд энэ санал үндсэндээ унаж байна гэж ойлгогддог. Тэгэхээр төслийн санал үлдэж байна гэсэн үг. Төслөөрөө. Төсөл санаачлагчийн оруулж ирсэн саналын томъёолол үлдэж байна гэж ойлгогддог. Оруулж ирсэн томъёолол хэвээрээ үлдэж байна гэж ойлгогдоно.

Д.Дэмбэрэл:-За анхны оруулж ирсэн томъёолол үлдэж байна.

Цаашаа явъя. Бодлогын 5.6, 7.1 дэх заалтуудын “боловсронгуй болгоно” гэснийг “тус тус боловсруулж мөрдүүлнэ” гэж оруулъя гэж Эдийн засгийн байнгын хороо дэмжсэн байна. Гишүүд Бадамсүрэн, Баярсайхан, Бямбацогт, Дамба-Очир, Одхүү нарын гаргасан санал байна. Дэмжье гэсэн санал хураалт явуулж байна.

Санал хураалтанд 52 гишүүн оролцож, 29 гишүүн зөвшөөрч, 55.8 хувийн саналаар энэ санал дэмжигдэж байна.

Байнгын хорооны дэмжээгүй саналаар санал хураалт явуулчихъя.

1 дэх санал. 3.1.2-ын “хайгуулын ажлыг” гэсний дараахь “улсын төсвийн” гэснийг хасах. Энэ улсын төсвийн гэснийг хасъя гэсэн санал оруулж байгаа юм байна. Эдийн засгийн байнгын хороо, Аюулгүй байдал, гадаад бодлогын байнгын хороо дэмжээгүй байна. Дэмжих боломжгүй гэсэн санал хураалт явуулчихъя.

Санал хураалтанд 52 гишүүн оролцож, 33 гишүүн зөвшөөрч, 63.5 хувийн саналаар Байнгын хорооны санал дэмжигдэж байна.

2 дахь санал. Бодлогын 3.1.4, 3.2.2 дахь заалтуудыг хасах гэсэн саналуудыг Эдийн засгийн байнгын хороо, Аюулгүй байдлын байнгын хороо аль аль нь дэмжээгүй байна. Санал гаргасан Чулуунбат.

Байнгын хорооны саналаар дэмжих боломжгүй гэсэн санал хураалт явж байна.

Санал хураалтанд 52 гишүүн оролцож, 36 гишүүн зөвшөөрч, 69.2 хувийн саналаар энэ саналыг боломжгүй гэж Байнгын хорооны дэмжигдэж байна.

3 дахь санал хураалт явж байна. 3.1.4-ийг дараахь байдлаар өөрчлөн найруулах.  3.1.4.Цацраг идэвхт ашигт малтмал нь Монгол Улсын үндэсний аюулгүй байдал, эдийн засагт онцгой ач холбогдолтойг харгалзан цацраг идэвхт ашигт малтмалын ордыг хэмжээнээс нь үл хамааран стратегийн ач холбогдол бүхий ордод хамааруулах эсэхийг цөмийн энергийн тухай хуулиар зохицуулна гэсэн саналыг Эдийн засгийн байнгын хороо дэмжээгүй байна. Аюулгүй байдал, гадаад бодлогын байнгын хороо дэмжсэн байна. Саналыг Батсуурь, Жекей гишүүд гаргасан юм байна.

Энэ үндсэн байнгын хорооны саналаар нь санал хураачихъя. Аюулгүй байдал, гадаад бодлогын байнгын хороо санал өгсөн байж таараа л даа. Тэр нь дэмжиж байсан юм байна.

Эдийн засгийн байнгын хороо дэмжих боломжгүй гэж санал өгсөн учраас дэмжих боломжгүй гэсэн санал хураалт явж байна.

Санал хураалтанд 50 гишүүн оролцож, 31 гишүүн зөвшөөрч, 62.0 хувийн саналаар энэ саналыг хүлээж авах боломжгүй гэж Эдийн засгийн байнгын хорооны санал дэмжигдэж байна.

Гишүүд ээ, энэ хуулийн бодлогын баримт бичгийн талаархи зарчмын зөрүүтэй саналуудыг хурааж дууслаа. Төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Энэ дээр гишүүдийн яриад байгаа зүйлүүдийг сайн анхаараад ороод ир. Тэгэхдээ олон юм засахгүй шүү. Харин 3 дахь хэлэлцүүлгийн үед нэг их засвар байдаггүй шүү дээ. 3-ны 2-оор Байнгын хороо санал хураагаад орж ирвэл орж ирдэг.  Гишүүд энэ талаар нэлээд бодлогын шинжтэй, хуулин дээр ярих зүйлүүдтэй  гишүүд олон байх шиг байна. Удахгүй бид нар бас хууль хэлэлцэнэ, тэр үед их сайн оролцож ажиллаарай. За баярлалаа.

Дараачийн асуудалдаа оръё. Улсын бүртгэлийн ерөнхий хуулийн төслийн анхны хэлэлцүүлгийг хийе. 

Уг төслийн талаар Хууль зүйн байнгын хорооны санал, дүгнэлтийг УИХ-ын гишүүн Одбаяр танилцуулна. Одбаяр гишүүнийг индэрт урьж байна. Ажлын хэсгийнхэн байраа эзэлчихье.

Д.Одбаяр:-УИХ-ын дарга, эрхэм гишүүд ээ,

Монгол Улсын Их Хурлын чуулганы 2009 оны 5-р сарын 29-ний өдрийн нэгдсэн хуралдаанаар Улсын бүртгэлийн ерөнхий хуулийн төслийг хэлэлцээд хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Хууль зүйн байнгын хороонд  шилжүүлсэн билээ.

Тус байнгын хороо 2009 оны 6-р сарын 17-ны өдрийн хуралдаанаараа дээрх хуулийн төслийн анхны хэлэлцүүлгийг хийлээ. Байнгын хорооны хуралдаанаар УИХ-ын гишүүн Сайханбилэг улсын бүртгэлийн нэгдсэн ангилал, код, регистрийг улсын бүртгэлийн асуудал эрхэлсэн төрийн захиргааны байгууллага нь Үндэсний статистикийн хороо болон Мэдээлэл шуудан харилцаа, холбоо, технологийн газартай хамтран баталж байх нь зүйтэй. Улсын бүртгэлийн нэгдсэн сангийн мэдээлэл нь үндэсний ДАТА төвд хадгалагдаж, уг санг бүрдүүлэх, ашиглах, хадгалах журмыг Засгийн газар баталдаг байхаар төсөлд тусгах нь зүйтэй гэсэн саналууд гаргасныг хуралдаанд оролцсон гишүүдийн олонхи нь дэмжсэн болно.

Түүнчлэн дээрх асуудлаар Хууль зүйн байнгын хорооноос байгуулагдсан ажлын хэсгээс төслийн 10.3 дахь хэсэгт хуульчийн сонгон шалгаруулалтанд тэнцэж гэрчилгээ авсан хүнийг улсын бүртгэгчээр томилохоор тусгасан. Хуульч сонгон шалгаруулах тухай хуультай зөрчилдөж байгаа тул холбогдох заалтыг хасах, Иргэний улсын бүртгэл, хуулийн этгээдийн улсын бүртгэл, эд хөрөнгийн эрхийн улсын бүртгэлд аваад үзэхэд зарим мэдээлэл нь бусад төрлийн бүртгэлд байгаа мэдээлэлтэй давхардаж байгаа тул төслөөс хасах, мөн Улсын бүртгэлийн ерөнхий хуулийн төслийг хэлэлцэх эсэх асуудлыг Байнгын хорооны болон чуулганы нэгдсэн хуралдаанаар хэлэлцэх явцад УИХ-ын зарим гишүүдээс гаргаж байсан саналын дагуу улсын бүртгэлийн байгууллагын тогтолцоо, удирдлага, чиг үүргийг тодорхой болгохоор зохицуулсан холбогдох зүйл заалтуудыг төсөлд тусгах нь зүйтэй гэсэн саналууд гаргасныг Байнгын хорооны хуралдаанд оролцсон гишүүд санал нэгтэйгээр дэмжсэн.

Улсын бүртгэлийн ерөнхий хуулийн төсөлтэй холбогдуулж Хууль зүйн байнгын хорооноос байгуулагдсан ажлын хэсэг болон тус байнгын хорооны гишүүдээс гаргасан саналуудыг нэгбүрчлэн хэлэлцэж зарчмын зөрүүтэй саналуудаар санал хураалт явуулж нэгтгэн томъёолж та бүхэнд тараасан байгаа. 

УИХ-ын эрхэм гишүүд ээ,

Улсын бүртгэлийн ерөнхий хуулийн төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Одбаяр гишүүнд баярлалаа.

Байнгын хорооны санал, дүгнэлтээс асуух асуулттай гишүүн Гантөмөр. Гантөмөр гишүүн асуултаа асууя.

Л.Гантөмөр:-Баярлалаа. Энэ хууль гарснаар үйлчилгээ нэлээн сайжрах нь гэсэн ийм дүр зураг харагдаж байна л даа. Мэдээллийн сантай болчихож байгаа тохиолдолд нөгөө цахим үнэмлэхний асуудал ямар хугацаанд тавигдах вэ гэдэг ийм асуулт байна. Энийг Байнгын хороо ер нь ярьж байгаа юу? тэгээд холбогдох байгууллагууд нь гэж нэгдүгээрт асуумаар байна.

Хоёрдугаарт, ингээд хууль ороод ирдэг, тэгээд би энэ ажлын хэсэг ажиллаад гаргасан саналуудыг тоолохоор 29 санал гаргачихсан байгаа юм. Тэгээд энэ өргөн барьсан хууль нь яг Их Хурал дээр орж ирээд 29 санал өөрчлөгдчихөөр концепцийн хувьд хадгалагдаж үлдэж байна уу, үгүй юу? энэ дээр Байнгын хороо дүгнэлт хийж байна уу гэдэг ийм асуулт байна.

Ер нь нэг ийм жишиг тогтоод удаж байна л даа. Хууль өргөн барьдаг. Ороод ирдэг, гишүүд яахав ингээд ажлын хэсэг гаргаад 3, 4 гишүүн суугаад ажилладаг. Ажиллаад 29, 30, 40 ийм шинэ санал оруулж ирж байгаа. Тэр өргөн барьсан өөрчлөлтөөс гадуур. Их Хурлын гишүүдийн оруулж байгаа санал нь өөрөө өргөн барьж байгаа субъектынх нь өргөн барьсан үзэл баримтлалд нийцэж байгаа эсэх дээр дүгнэлт гаргаж явж байгаа юу, үгүй юу гэдэг ийм л асуултыг л асуумаар байгаа юм л даа. 

Д.Дэмбэрэл:-Жекей гишүүн. Байнгын хороо хариулъя. Тэр концепц үлдэж байна уу, үгүй юу? олон саналууд их хэлсэн, гишүүд их сайн ажилласан, Байнгын хороо сайн ажилласан байж болох л доо. Концепц нь бүр мөсөн өөрчлөгдөж байна уу, яаж байна? Орж ирсэн төсөл тийм муу байсан юмуу?

Х.Жекей:-Энэ хууль үндсэндээ иргэний улсын бүртгэл, хуулийн этгээдийн улсын бүртгэл, эд хөрөнгийн улсын бүртгэл, энэ бүртгэлүүдийг улсын хувьд нэг сүлжээнд оруулж байгаа тэр концепцийн дагуу явж байгаа гэж. Байнгын хороо Улсын бүртгэлийн ерөнхий хуулийн төслийг хэлэлцүүлэг хийх үед Их Хурлын гишүүдээс гаргасан бүх саналыг нэлээн нягталж үзээд, ажлын хэсэг нэлээн сайн ажиллаад, тэгээд хуулийг нэлээн гайгүй хууль гаргачихъя гэсэн үүднээс ингээд хийсэн. Ерөнхий концепцийн хувьд өөрчлөгдсөн юм байхгүй.

Тэр хуулийн заалтууд, энд гишүүдэд тараасан байгаа зарчмын зөрүүтэй саналын томъёоллууд бол хуулийг боловсронгуй болгох тал руугаа нэлээн түлхүү анхаарсан тийм заалтууд байгаа. Концепцийн хувьд ийм өөрчлөгдсөн юм байхгүй гэдгийг нэгдүгээрт хэлмээр байна.

Хоёрдугаарт, 18 дахь саналыг асууж байх шиг байна. Энэ хуулийн 20-д төслийн 11-р зүйлд 11.10-д лавлагаа мэдээллийг цахим хэлбэрээр олгож болно гэсэн хэсэг нэмэх гээд. 

Лавлагаа мэдээллийг цаашид цахим хэлбэрээр олгох боломжийг бүрдүүлэх үүднээс энэ заалт тусгасан байгаа. Тийм учраас энэ хууль батлагдчих юм бол энэ цаашаагаа хууль хэрэгжээд явах бүрэн үндэслэлтэй гэдэг үүднээс ажлын хэсэг ингэж оруулсан байгаа гэж хариулмаар байна. 

Д.Дэмбэрэл:-Ажлын хэсгийн гишүүдээс Мөнхбаатар-Улсын бүртгэлийн ерөнхий газрын дарга, Ганболд-Улсын бүртгэлийн ерөнхий газрын Хуулийн этгээдийн улсын бүртгэлийн газрын дарга, Майзориг-Улсын бүртгэлийн ерөнхий газрын бүртгэлийн газрын дарга нар чуулганы хуралдаанд оролцож байна. 

Гишүүд асуулт асууж, хариулт авлаа. Гишүүдийг танхимд урья. Санал хураалт сая Гантөмөр гишүүн хэллээ шүү дээ. 20 гаруй санал хураах томъёолол байж байна. Гишүүдийг оруулъя, Тамгын газар. Ирц ямар байна вэ? Ажлын хэсэг нэлээд ажилласан, Байнгын хороо ажилласан байна. За хэдэн хүн байна вэ? 21 гишүүн байна. Санал хураалт явна. Лүндээжанцан даргаа хэдэн хүн дуудаадахаач. Гишүүд санал хураалтад орж ир.

Санал хураалт. Улсын бүртгэлийн ерөнхий хуулийн төслийг анхны хэлэлцүүлгийн үед Байнгын хорооноос гаргасан зарчмын зөрүүтэй санал. 
Байнгын хорооны хуралдаанаар дэмжигдсэн саналууд байна. Төслийн 3.1.1 дэх хэсгийг “үнэн” гэсний дараа “зөв” гэж. Үнэн зөв гэж байгаа юм байна. Редакцийн санал байна даа. Санал хураалт явж байна.

Санал хураалтанд 49 гишүүн оролцож, 33 гишүүн зөвшөөрч, 67.3 хувийн саналаар энэ санал дэмжигдэж байна.

 2 дахь санал. 4.5 дахь хэсгийн 4.5.Өмчийн хэлбэр, өмчлөгчийн иргэний харъяалал харгалзахгүйгээр Монгол Улсын нутаг дэвсгэрт байгаа эд хөрөнгийн эрх үүсэх, өөрчлөгдөх, дуусгавар болохтой холбоотой хуульд заасан бүртгэлийн үйл ажиллагааг эд хөрөнгийн эрхийн улсын бүртгэл гэнэ гэж өөрчлөх. Санал гаргасан УИХ-ын гишүүн Гончигдорж, Одбаяр, Тэрбишдагва, Чойжилсүрэн. Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

Санал хураалтанд 49 гишүүн оролцож, 35 гишүүн зөвшөөрч, 71.4 хувийн саналаар энэ санал дэмжигдэж байна.

3 дахь санал. Төслийн 5.2 дахь хэсгийг улсын бүртгэлийг улсын бүртгэлийн асуудал эрхэлсэн төрийн захиргааны байгууллагын даргын баталсан улсын бүртгэл хөтлөх журмын дагуу хөтөлнө гэсэн саналыг УИХ-ын гишүүн Одбаяр, Гончигдорж, Тэрбишдагва, Чойжилсүрэн нар гаргасныг Байнгын хороо дэмжсэн байна. Санал хураалт явуулъя. Дэмжих нь зүйтэй гэж.

Санал хураалтанд 47 гишүүн оролцож, 35 гишүүн зөвшөөрч, 74.5 хувийн саналаар энэ санал дэмжигдэж байна.

4 дэх санал хураалт. 5.3.10-ын 10-р заалтыг гадаадад зорчих эрхийн гэж өөрчилье гэж дээрх гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтанд 45 гишүүн оролцож, 34 гишүүн зөвшөөрч, 75.6 хувийн саналаар энэ санал дэмжигдэж байна.

5 дахь санал. 5.4.13.Жижиг дунд үйлдвэр эрхлэгч иргэн хуулийн этгээдийн гэсэн заалтыг нэмье гэж дээрх гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтанд 44 гишүүн оролцож, 33 гишүүн зөвшөөрч, 75.0 хувийн саналаар энэ санал дэмжигдэж байна.

6 дахь санал. 5.5 дахь хэсгийн 5.5.11-5.5.15 гэх заалтуудыг тус тус хасах нь зүйтэй гэсэн саналыг дээрх гишүүд гаргасныг Байнгын хороо зөвшөөрсөн байна. Хасах нь зүйтэй гэсэн Байнгын хорооны саналаар санал хураалт явуулъя.

Санал хураалтанд 44 гишүүн оролцож, 32 гишүүн зөвшөөрч, 72.7 хувийн саналаар хасах нь зүйтэй гэж гишүүд үзэж байна.

7 дахь санал. Төслийн 2-р бүлгийн гарчгийг “Улсын бүртгэлийн байгууллагын тогтолцоо, удирдлага, чиг үүрэг” гэж өөрчилье гэж байна. Дээрх нэр бүхий гишүүд санал гаргасныг Байнгын хороо дэмжсэн байна. 

Санал хураалтанд 45 гишүүн оролцож, 38 гишүүн зөвшөөрч, 84.4 хувийн саналаар энэ санал дэмжигдэж байна.

8 дахь санал. 7.1., 15.2, 15.3, 16.3-д заасан алба гэснийг салбар болгож өөрчилье гэсэн санал гарсан байна. Энэ нэр бүхий гишүүд гаргасан санал. Байнгын хороо дэмжсэн байна. Санал хураалт явж байна. Албыг салбар гэж өөрчилье гэж байна. Онож байгаа байх гэж бодож байна.

Санал хураалтанд 45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдэж байна.

9 дэх санал. 7.3 дахь хэсгийг улсын бүртгэлийн асуудал эрхэлсэн төрийн захиргааны байгууллагын харьяанд сургалт, судалгааны нэгж байж болно гэж гишүүд санал гаргасныг байнгын хороо дэмжсэн байна. 

За Нямдорж гишүүн.

Ц.Нямдорж:-Жекей даргаас асуух гээд байна л даа. Энэ нэг жижигхэн агентлагийн даргад сургалт, сурталчилгааны байгууллага байгуулна гээд ингээд яваад байх юм. Хямралын төлөвлөгөөгөөр Засгийн газар юмаа хянаж оруулж ир гээд шал эсрэг даалгавар өгчихсөн байдаг. Энийг ил далдуур юм гуйдаг хүмүүс элдэв юм яриад гүйхээр нь энд нь отож энэ төрийг самууруулаад байдгаа хэзээ болих юм бэ? юу байгуулах гээд байгаа юм? 

Байхгүй болгох ёстой саналыг оруулж ирэх ёстой байхгүй юу, Гончигдорж гишүүн ээ. Энэ чинь төрийн албан хаагчдын сургалтын бааз  нь байж байна, голдуу хуульчид ажиллана, хуульчдын сургалтын газар нь энэ хажуу талд чинь Самбуу даргын хөшөөний хажууд байж байна. Одоо бас дахиад юугаа байгуулж өгөөд, юугаа сургах гээд байгаа юм та нар. Болимоор байна шүү дээ. Энэ талаар ярилцсан уу, Байнгын хороон дээр? Жекей дарга, энэ санаачилсан гишүүд нь ерөөсөө шинэ юм хажууд нь байгуулахыг бүр болих санал гаргачихгүй яасан юм бэ гэж хэлэх гээд байна. 

Тэгээд гишүүдэд уриалах гэж байна. Энийг ерөөсөө унагацгаая. Энэ дахиж хуулиар байгууллага байгуулдгаа больё. Хангалттай сургалтын бааз байна. 

Д.Дэмбэрэл:-Одоо энэ унахаар цаана нь агентлаг үлдэж байна уу? Уг нь зөв л дөө. УИХ энийг агентлаг, төв, алба байгуулаад ингэчихээд өөрсдөө шийдвэр гаргаж өгчихөөд ингээд байдаг. 

За Жекей гишүүн, Байнгын хороо энийг юу гэж үзсэн юм бэ?

Ер нь бид нар нэг гараараа нэг амандаа хэлээд байхаар энийг цөөл гэчихээд, нөгөө гараараа энэ кноп дараад байдаг чинь бас л.

Х.Жекей:-Өргөн баригдсан хуулийн 7.3-т болохоор улсын бүртгэлийн асуудал эрхэлсэн төрийн захиргааны байгууллага нь сургалт, эрдэм шинжилгээний төвтэй байж болно гэсэн ийм байдлаар орж ирсэн юм. Ажлын хэсэг үзээд эрдэм шинжилгээний байгууллагатай байна гэдэг нь илүүдсэн юм байна. Тэр судалгааны нэгж, харъяанд сургалтын нэгж байж болох юмаа гэж үзээд Байнгын хороон дээр энэ асуудлаар санал хураахад гишүүд дэмжсэн. Тэгээд орж ирсэн. 

Нөгөө талаар хуулийн төсөлд тусгах бодит байдалд төдийлөн нийцэхгүй байгаа нэг зүйл юу байна гэхээр хуулийн этгээдийн бүртгэлийн бүртгэгчид ихэвчлэн өөр өөрийн чиглэл чиглэлээр, өөр өөрийн мэргэжлийн хүмүүс бас байгаа юм байжээ. Тэгэхээр чинь зөвхөн хуульч гэдэг үүднээс авч үзэх юм бол бас болохгүй юм байна гэдэг тийм асуудал бас яригдаж, ажлын хэсэг дээр ийм санал гарсан байна. Тийм учраас ингэж орсон. Гишүүд дэмжсэн. Байнгын хороо бас дэмжсэн. Ингээд гишүүд юу гэж үзнэ, тэрүүгээрээ болно биз дээ.

Д.Дэмбэрэл:-Энийг ингээд унагачихаар цаана нь бүр эрдэм шинжилгээний төв учраас … аль алиныг нь унагахаар санал хураачих уу? Дэгээ барина шүү дээ. Энийг нь дэмжихгүй бол цаана нь их том байгууллага үлдэх юм байна, эрдэм шинжилгээний. Тэгэхээр энийг дэмжээд Байнгын хороо 3 дахь хэлэлцүүлгийн үед энийгээ эцсийн хэлэлцүүлгийн үед заагаад байдаг чинь их буруу л даа. За дэмжье. Энэ дэмжихгүй бол болохгүй болчихоод байна л даа.

Санал хураалтанд 45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдэж байна.

Байнгын хороо бол угаасаа тэр цаад талын том байгууллага байгуулъя гэдгийг нь эцсийн хэлэлцүүлгийн үед анхаарч саналтай орж ирье.

10 дахь санал. 7.4 дэх хэсгийг улсын бүртгэлийн асуудал эрхэлсэн төрийн захиргааны байгууллагын дүрмийг Засгийн газар батална гэж өөрчилье гэж гишүүд санал гаргасныг Байнгын хороо дэмжсэн байна. Саналыг дэмжье гэж. 

Санал хураалтанд  48 гишүүн оролцож, 36 гишүүн зөвшөөрч, 75.0 хувийн саналаар энэ санал дэмжигдэж байна.

11 дэх санал. 7.5 дахь хэсгийг улсын бүртгэлийн байгууллагын үйл ажиллагааг улсын төсвөөс санхүүжүүлэх бөгөөд энэхүү төсөв нь уг байгууллагын үүрэг, зорилго, зорилтоо бүрэн хэрэгжүүлэх шаардлагыг хангасан байна гэж өөрчилье гэж гишүүд санал гаргасныг Байнгын хороо дэмжсэн байна.

Санал хураалтанд 48 гишүүн оролцож, 35 гишүүн зөвшөөрч, 72.9 хувийн саналаар энэ санал дэмжигдэж байна.

Угаасаа төрийн бүх байгууллагууд ингэж л явах ёстой л доо.

12 дахь санал. 7-р зүйл. 7.6.Улсын бүртгэлийн байгууллагын орон нутаг дахь салбар, нэгж, ажилтны бүртгэлийн үйл ажиллагааг хэвийн явуулах нөхцөлийг бүрдүүлэхэд аймаг, нийслэл, сум, дүүргийн иргэдийн төлөөлөгчдийн хурал, Засаг дарга дэмжлэг үзүүлнэ гэж нэмье гэж гишүүд санал гаргасныг Байнгын хороо дэмжсэн байна.

Санал хураалтанд 46 гишүүн оролцож, 37 гишүүн зөвшөөрч, 80.4 хувийн саналаар энэ санал дэмжигдэж байна.

13 дахь санал. Төслийн 8.2.9 дэх хэсгийн улсын бүртгэгчийг бэлтгэх, мэргэшүүлэх, сургалт зохион байгуулах гэж өөрчлөх санал оруулсан байна. Байнгын хороо дэмжсэн байна. Дэмжье гэсэн санал хураалт явуулчихъя. 

Санал хураалтанд 46 гишүүн оролцож, 36 гишүүн зөвшөөрч, 78.3 хувийн саналаар энэ санал дэмжигдэж байна.

14 дэх санал. 9.1.Улсын бүртгэлийн асуудал эрхэлсэн төрийн захиргааны байгууллага дараахь бүрэн эрхийг хэрэгжүүлнэ. 

9.1.1.Улсын бүртгэлийн байгууллагын үйл ажиллагааг улсын  хэмжээнд удирдан зохион байгуулах 

9.1.2.Улсын бүртгэлийн үйл ажиллагаанд дагаж мөрдөх дүрэм, журмыг энэ хууль, бусад хууль, тогтоомжид нийцүүлэн баталж, биелэлтийг хангуулах

9.1.3.Улсын бүртгэлийн байгууллагын үйл ажиллагааны стандартыг мөрдүүлэх

9.1.4.Орон нутаг дахь бүртгэлийн байгууллагын дарга, бүртгэгчийг томилох, чөлөөлөх

9.1.5.Улсын бүртгэлийн байгууллагын албан хаагчдын үйл ажиллагаанд хяналт тавьж, түүний хууль зөрчсөн шийдвэрийг өөрчлөх, хүчингүй болгох

9.1.6.Улсын бүртгэлийн байгууллагын албан хаагчийг шагнаж, урамшуулах, сахилгын шийтгэл оногдуулах

9.1.7.Улсын бүртгэлийн байгууллагыг төлөөлж дотоод, гадаадын байгууллагатай харилцах, 

9.1.8.Улсын бүртгэлийн байгууллагын албан хаагчид, бусад ажиллагсдын аюулгүй байдал, эрх, хууль ёсны ашиг сонирхлыг хамгаалах 

9.1.9.Хууль тогтоомжинд заасан бусад бүрэн эрх гэсэн ийм зүйлийг нэмье гэж гишүүд санал гаргасныг Байнгын хороо дэмжсэн байна.

Энхбат гишүүнээр тасаллаа. Нямдорж гишүүн асуултаа асууя.

Ц.Нямдорж:-Одооны цагдаагийн байгууллага л бий болж байна л даа. Тогтолцооны хувьд би ярьж байна шүү дээ. Энэ төвөөсөө бүх юмыг удирддаг. Бүх томилгоог эндээс хийдэг. Хатуу нэгдсэн төвлөрсөн удирдлагатай ийм л шинэ юм бий болгож гаргаж ирж байна шүү дээ. Одоо энэ оруулж байгаа 14 дэх заалт. Орон нутаг дахь бүртгэлийн байгууллагын дарга, бүртгэгчдийг томилж, чөлөөлөх гээд бүгдийг ерөнхий газрын даргад өгсөн байгаа. 

Бид нар 2007 онд байна уу даа, орон нутгийн хууль хийх гээд цэрэг, цагдаа гэх мэтийн зайлшгүй босоо удирдлагатай байхаас бусдыг нь, томилгооных нь эрхийг жишээ нь, орон нутгийн Засаг дарга нь энэ агентлагийн дарга нартай зөвшилцөөд тэндээ шийддэг зарчим руу шилжүүлсэн шүү дээ. Өчигдөр Элбэгдорж ерөнхийлөгчийн хэлсэн үгэн дээр жишээлбэл, орон нутагт эрх мэдэл шилжүүлэх тал руу нь анхаарах ёстой гэдэг дээр би санал нэг байдаг хүн. Хэтэрхий төвлөрүүлж байгаа юм энэ.  Энэ чинь болж байгаа юмуу гэдэг асуудал би асуугаад байна л даа. Тэрэнд орвол энэ дарга, цэргийг нь томилдог асуудлыг нь ерөнхий жишгээрээ энэ газрын даргатай аймгийн дарга нь зөвшилцөөд тэрэн дээрээ томилдог, хуулийн шалгуурууд тавьж өгөх хэрэгтэй, жишээ нь, дээд боловсролтой, эдийн засагч, хуульчийн мэргэжилтэй гэдэг юмуу өөр энэ бүртгэлийн байгууллагад юу байдаг юм ийм ерөнхий нөхцөлүүдийг нь, томилогдох хүмүүсийнхээ нөхцөлүүдийг нь тавьж өгөөд томилгоо хийх эрхийг нь орон нутаг руу нь шилжүүлэх хэрэгтэй шүү дээ. 

Тэр Баян-Өлгий аймагт байгаа улсын бүртгэгчийг энд томилж байхын утга юу байнаа? Байхгүй шүү дээ. Нэг баахан хүнд суртал, чирэгдэл. Ерөнхий энэ нэг явж байгаа жишгээ хармаар байна шүү дээ. Цэрэг, цагдаагийн тухайд цол олгодог нарийн ширийн тусгай ажиллагаатай учраас тэрнийг нь төвлөрүүлж үлдээгээд явж байгаа юм л даа. Ийм байдлаар Байнгын хороо асуудлаа яриагүй юмуу? 

9.1.1 чинь улсын хэмжээнд удирдан зохион байгуулах гээд, дараа нь боловсон хүчний бүх томилгоог нь өгөхөөр энэ яг цагдаатай адилхан батлан хамгаалах жанжин штабтай адилхан байгууллага болж хувирч байгаа байхгүй юу. Ингэж болохгүй шүү дээ. Би энийг буруу гэж бодож байна. Байнгын хороо юу гэж үзэж байгаа юм.

Д.Дэмбэрэл:-Одбаяр гишүүн.

Д.Одбаяр:-Байнгын хороон дээр энэ талаар санал солилцсон. Тэгээд улсын бүртгэл одоо 3 янзын бүртгэл явж байна. Энийгээ нэгтгээд ерөнхий бүртгэлийн газартай болсон. Ер нь бүртгэлийн асуудал гэдгийг ёстой яг л энэ хууль сахиулах байгууллагын хэмжээнд шахуу л авч ярьсан шүү дээ, бид нар. Өөрөөр хэлбэл, бүртгэлийн асуудал гэдэг өөрөө улс орны тусгаар тогтнол, аюулгүй байдалтай холбоотой. Одоо Иргэний бүх бүртгэл явж байна, ингээд аж ахуйн нэгжийн бүртгэл ирэх нь байна, эд хөрөнгийн бүртгэл гээд нэгдээд ороод ирж байгаа. 3 хуулийн дагуу ажиллаж байгаа агентлаг маань нэгдэж байгаа. 

Тийм учраас энэ их чухал асуудал юмаа гэж үзсэн юм. Тэгээд энийг цагдаагийн байгууллагатай адилханаар авч үзэхгүй байгаа л даа. Гэхдээ өөр, бусад ХАА-н газар гэдэг юмуу, аймгийн боловсролын газар гэдэг юмуу бас тэндээ зохицоод ажиллаад байдаг бас тэрэн шигээ хамаагүй тэгж цалгар назгайд нь байлгаж болохгүй, дураар нь боловсон хүчнийг сольчихдог, тэгээд тэндээ бас орон нутгийн нөлөөнд автаад ажиллаад байж болохгүй. Энэ талаас нь нэлээн үзсэн юм л даа. Ингэж ярьж байгаад л нэлээн удирдлага нь төвлөрсөн байя, бусад улсын жишгийг харахад ч гэсэн тийм юм байна лээ. Бүртгэлийн байгууллагаа тараагаад, бутраагаад хаячихдаггүй. Харин нэлээн, нарийн чанд, нарийн зохион байгуулалттай, боловсон хүчний тогтвор суурьшилтай байх тэр тал дээр нь анхаардаг ийм л онцлогууд байна гэж харгалзаж, энэ саналыг ажлын хэсгээс оруулсан.

Анхны хуулийн төсөл дээрээ энэ бүлэг маань бүр тэр чигээрээ орж ирээгүй. Тэгээд л оруулаад ирчихээд байгаа юм. Хуучин энэ маань бас л хууль сахиулах байгууллагын харьяанд байсан л агентлагууд, тэгээд бид нар  яахав гаднын зөвлөлгөөгөөр жаахан тараачихсан юм байдаг. Тэгээд одоо энэ байдалд дэг журамтай, ажлыг нь зөв эхлүүлье гэдэг үүднээс л ингээд хандаад байгаа юм л даа.

Д.Дэмбэрэл:-Нямдорж тодруулъя.

Ц.Нямдорж:-За за наана чинь бусад улсын жишиг гээд нэг их дуугараад байх шаардлага байхгүй л дээ. Хэрвээ бусад улсын жишиг гэдэгтээ хүрч ярих гэж байгаа бол манай энэ эд хөрөнгийн бүртгэл дандаа ёс бус газарт сүүлийн хэдэн жил явлаа шүү дээ. Шүүхийн дэргэд байдаг байгууллага, энэ бол ерөнхийдөө. Германы жишгээр хийсэн юм. 1997 онд Эд хөрөнгийн бүртгэлийн хууль анх батлагдаж, Германы төсөл хэрэгжиж, Германы загвараар шүүхийнхээ хажууд байдаг хуулийнхаа яамны хажууд байдаг системээр нь хийсэн юм байгаа юм. Тэгээд сүүлийн хэдэн жил энэ тэнээд алга болчихсон. Тийм учраас энэ дээр олон улсын жишиг гэдэг юм хэрэглэгдэхгүй байх гэж бодож байна.

Хувилбарын тухайд Одбаяр гишүүн, Байнгын хорооны гишүүд томилгоог нь Иргэний бүртгэлийн ерөнхий газрын даргатай зөвшилцөөд аймгийн дарга нь томилоод, бусад боловсон хүчний томилгоо нь хуулийнх нь шалгууруудыг энэ дотор нь хийж өгөөд, дээд боловсролтой, хуульч, эдийн засагч өөр юу байдаг юм.

Д.Дэмбэрэл:-Жекей

Х.Жекей:-Одбаяр гишүүн сая хариуллаа л даа. Би дээр нь нэг зүйл нэмье гэж бодож байна. Хуулийн төслийн 10.3-т дээд боловсролтой гэдгийг оруулж ирж байгаа юм. Энэ санал дотор бас явж байгаа юм. Тэрэн дотор нэг ийм юм байсан. Зөвхөн хуульчийн сонгон шалгаруулалтанд тэнцсэн гэрчилгээ авсан гэснийг дээд боловсролтой гээд л өөрчлөөд оруулчихаж байгаа юм. Түрүүнд би бас хариулж байсан. Хуульч байна, эдийн засагч байна, бусад төрлийн мэргэжлийн улсууд бас энэ тус тус энэ ажиллагаанд орох улсын бүртгэлийн асуудал эрхэлсэн  төрийн байгууллагад ажиллах ийм тогтолцоо бас байх энэ хуулийн концепц нь өөрөө тийм юм. Зөвхөн хуульч биш.  Тэр утгаараа бас энэ орчихсон байгаа, дээд боловсролтой гэдэг нь.

Нөгөө 3 байгууллага нь үндсэндээ нэгдэж байгаа шүү дээ. Иргэний  бүртгэлийн улсын байгууллага нь, дээр нь тэр хуулийн этгээдийн улсын бүртгэлийнх нь, дээр нь эд хөрөнгийн улсын бүртгэл гээд. Тэгэхээр эхнээсээ жаахан мэргэжлийн хувьд нэг дор төвлөрүүлээд бодлогын хувьд нэлээн гайгүй шиг явуулахад болохгүй юм байхгүй гэж үндсэндээ ажлын хэсэг ч үзсэн, Байнгын хороо ч ингэж үзсэн юм. Тийм учраас мэргэжлийн өвөрмөц шинжийг нь агуулсан тэр талаас нь голдуу анхаарч энэ хэлэлцүүлгийн үед саналыг оруулсан юм.

Д.Одбаяр:-Нямдорж сайдын хэлээд байгаа зөв. Үл хөдлөх хөрөнгийн бүртгэлийн газар нь шүүхийн шийдвэр гүйцэтгэх байгууллагынхаа харьяанд байна гэдэг маань харин би тэрнийг хэлээд байгаа байхгүй юу, олон улсын оролцоо гэдэг нь.Тийм нарийн сайн зохион байгуулалттай юмнууд байх. Бусад газрууд энгийн мөртлөө цаанаа хууль сахиулах байгууллагын тодорхой цолтой, хэргэмтэй, ийм байдлаар ажилладаг л салбарууд шүү дээ. Иргэний бүртгэл, үл хөдлөх. Тэр байтугай хууль зүй, компанийн харилцааны яам гээд хүртэл дэлхий дээр ийм яамтай улсууд байж байгаа. Тэгэхээр өөрөө анхнаасаа энэ асуудлыг бид нар үндсэн чиглэл батлах үед, хэзээ билээ, энийг чинь дотоод хэргийн салбараас нь гаргаад хаячихсан шүү дээ. Уг нь байх ёстой газар нь тэндээ, тэгээд зохион байгуулалтын хувьд нэлээн чамбай ийм зохион байгуулалттай ажиллах ёстой ийм байгууллага юм. Бүртгэлийн байгууллага гэдэг маань.

Энэ чинь эрхийн бүртгэл. Өөрөөр хэлбэл, бид нар энэ хуулийн төслөөр ажлын хэсэг ажиллахдаа нөгөө 3 янзын хууль байгаа. Тэрэнтэй нь зөрчилдөхгүй байх бүх боломжийг нь хангасан. Тэр 3 янзын хууль маань намар орж ирэх ёстой.  Тэр үед тэр байтугай харьяаллын асуудлыг хүртэл яривал ярих ёстой гэж би тэгж боддог юм. Тийм учраас энийг анхнаас нь зохион байгуулалттай чамбай эхлэх ёстой. Боловсон хүчний… энэ чинь мэргэжлийн хяналтын байгууллага бас тийм байгаа шүү дээ. Бид нар орон нутгийн удирдлагууд, боловсон хүчний томилгооны эрхийг өгөхдөө мэргэжлийн хяналтын байгууллагыг яг ийм чиглэлээр авч үлдсэн. 

Тэгэхээр энэ нэлээн онцгой ач холбогдол өгөх ёстой ийм байгууллага юмаа гэдэг үүднээс л хандаад байгаа байхгүй юу. Өөрөөр хэлбэл, эрүүл мэндийн газар биш, орон нутгийн удирдлагын оролцоо маш чухал байх ёстой. Боловсролын салбар, ХАА-н салбар гэдэг юмуу. Гэтэл иргэний бүртгэлийн ерөнхий газар гэдэг бол цаанаа улс орны аюулгүй байдал энэнтэй холбоотой ийм л том ажил тэнд эхэлж байгаа юмаа гэж хэлээд байгаа юм.

Д.Дэмбэрэл:-Гишүүд ээ, энэ Нямдорж сайд 9.1.4 дээр нь ярилаа шүү дээ. Орон нутаг нь зөвшилцөөд тавибал яасан юм бэ гэдгээр нь бусдыг нь дэмжээд санал өгчихөж болж байна уу? 9.1.4 дээр асуудлаа байнгын хороо сайн бодоод ороод ирэг гээд бусад саналыг нь дэмжээд санал хураалт явуулчихъя. Тэгэх үү? За тэгье. Саналыг дэмжье. 9.1.4-ийг Байнгын хороо сайн яриад ороод ир. Бас бидний хуучин гарсан нэг зарчимтай зөрчилдөөд байгаа юм шиг харагдаад байна. Тэгэхдээ тэр тусгай гээд тайлбарлаад байна.

Санал хураалтанд 46 гишүүн оролцож, 34 гишүүн зөвшөөрч, 73.9 хувийн саналаар энэ 9-р зүйлийг бид нар зөвшөөрч байна гишүүд.

9.1.4 дээр байнгын хороо дахиж /сая маргаан үүсээд байна шүү дээ/ Засаг даргатайгаа ядахдаа зөвшилцөнө гэсэн юмаар орох уу, шууд ингээд томилчих уу гэдэг дээр юм яриад байна шүү дээ.

15 дахь санал. 9-р зүйлийн дугаарыг 10 болгон өөрчилж дор дурдсанаар өөрчлөн найруулъя. 10-р зүйл. Улсын бүртгэлийн ажиллагаанд хяналт тавих.

10.1.Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавих чиг үүргийг улсын бүртгэлийн асуудал эрхэлсэн төрийн захиргааны байгууллагын хяналт шалгалтын асуудал эрхэлсэн нэгж хэрэгжүүлнэ.

10.2.Энэ хуулийн 10.1-д заасан нэгж нь хяналтын улсын ахлах байцаагч, хяналтын улсын байцаагчаас бүрдэнэ. 

10.3.Улсын бүртгэлийн асуудал эрхэлсэн төрийн захиргааны байгууллагын дарга нь ерөнхий байцаагч байна. 

10.4.Ерөнхий байцаагчийн эрхийг Засгийн газар хяналтын улсын ахлах байцаагч болон хяналтын улсын байцаагчийн эрхийг ерөнхий байцаагч олгоно.

10.5.Хяналтын улсын ахлагч байцаагч болон хяналтын улсын байцаагч нь улсын бүртгэлийн хяналтын дүрэмд заасан бүрэн эрхийг хэрэгжүүлнэ. Улсын бүртгэлийн хяналтын дүрмийг Засгийн газар батална.

10.6.Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавихдаа улсын бүртгэлийн асуудал эрхэлсэн төрийн захиргааны байгууллагын даргын баталсан журмыг баримтална.

10.7.Улсын байцаагч нь улсын бүртгэгчийн эрхтэй байна гэсэн саналыг гишүүд гаргасныг байнгын хороо дэмжсэн байна. Санал хураалт явуулъя.

Санал хураалтанд 47 гишүүн оролцож, 37 гишүүн зөвшөөрч, 78.7 хувийн саналаар энэ санал дэмжигдэж байна.

За Нямдорж

Ц.Нямдорж:-10-р зүйлийн тухайд би дахиад Байнгын хороонд юм хэлэх гээд байна л даа. Хуулиар хяналтын нэгж гаргаж ирэх юм хийж эхэлж байна. 

Хоёрдугаарт, төрийн  хяналтын шалгалтын хууль гэдэг хууль чинь энэ хяналтын гол хууль шүү дээ. Тэр хуультайгаа зөрчилдсөн юм оруулж ирж байна л даа. Тэр хуулиар юу байдаг вэ гэхээр хяналтын улсын байцаагчийн эрхийг сайд олгодог. Энэ хуулиар бол энэ газрын дарга нь олгохоор юм оруулж ирж байна шүү дээ. Ингээд юм зөрчилдөөд эхэллээ л дээ. Тийм учраас нэгэнт санал хураачихсан юм чинь төрийн хяналтын хуультайгаа энэ юмаа уяж үзэж 2-р хэлэлцүүлгийн үед зөв юм болгоод оруулаад ирээчээ гэдгийг хэлмээр байх юм.

Ер нь манайхан  хууль хийхдээ их сонин сонин зүйлүүд хийгээд байгаа байхгүй юу. Нэгжийг хуулиар гаргаж ирдэг хүртэл юм хийж байгаа. Хяналтын үүргийг улсын бүртгэлийн ерөнхий газар хэрэгжүүлнэ гэдгийг нь л хийнэ үү гэхээс биш хяналтын нэгжтэй байна, тэр нь дарга цэргээс бүрдэнэ ингэж болохгүй шүү дээ. Жекей дарга тийм учраас энэ 10-р зүйлээ 9-тэйгээ хамтруулж үзээд зөв, номоор нь төрийн  хяналтын хуультайгаа уялдуулаад оруулаад ирээчээ гэж хүсэх байна. Одоогийн ерөнхий тогтолцоогоор бол улсын байцаагчийн эрхийг Алтанхуяг сайд л өгөх ёстой юм л даа. Гэтэл юу хийчихсэн юм бэ гэхээр өнгөрсөн оны 12-р сард хуульд өөрчлөлт оруулаад энэ байгууллагыг надаас салгаж явахдаа хуулийн сайд хяналтын байцаагчийн эрхийг өгдөг заалтыг нь хэвээр нь үлдээсэн атлаа байгууллагыг нь тийш нь аваад явчихсан. Одоо улсын байцаагчийн эрх олго гээд нэг баахан хүний материал ирүүлэхээр нь би өнөөдөр буцааж байгаа. Над тийм эрх байхгүй, байгууллагыг нь та нар авчихаад би байцаагчийн эрх олгоно гэж юу байхав дээ, хуулийнхаа өөрчлөлтийг хийцгээ гээд буцааж байна л даа. Ийм ийм давхар юмнууд байна. 

Тийм учраас 10-р зүйлээ анхаараачээ, Жекей дарга. Төрийн хяналтын хуультайгаа ижилхэн болгоочээ. Энэ нэг онцгой гэдэг юмаар далимдуулж янз янзын хүний хүсэл мөрөөдлийг биелүүлдэгээ болимоор байна шүү дээ. Нарийндаа ярих юм бол төрийн албанд жижиг зүйл байхгүй, том зүйл байхгүй, бүгдээрээ ижилхэн. Онцгой гэж худал хэлж байгаад өөрийнхөө жаахан эрх дархаа нэмэх гэсэн юманд нь өгөөш хаяж өгөөд тэгээд ийм хөгийн юм хийдгээ болих хэрэгтэй шүү дээ. Нарийн ярих юм бол манай архив шиг онцгой юм байхгүй шүү дээ. Бид нар бүгдээрээ үхэж үрэгдээд дуусна. Бид нараас үлдэх юм бол архив. Би архивыг онцгой байгууллага учраас архивын бүх ажилтнуудын томилгоог надад өгчих гэж хэлж болно. Одоо архивын бүх ажилтнуудыг орон нутагт томилоод явж болж л байна шүү дээ. Ийм ийм юмаа хараад ерөнхий тогтолцооноосоо гажимгүй байх юм. Гажиг юм хийж байна. Хэтэрхий төвлөрүүлэхийг оролдож байна л даа. Хэтэрхий их эрх мэдлийг авахыг хичээж байна. Тэгээд бусдаас онцгой байгууллагын удирдлага гэж том харагдахыг мөрөөдөж байна. Том харагдахыг мөрөөдөөд байж болно л доо. Өөрөө том болж чадахгүй бол яаж ч мөрөөдөөд том болдоггүй л байхгүй юу. Энийг бас анхаарах хэрэгтэй шүү дээ.

Д.Дэмбэрэл:-Гишүүд ээ, энэ санал хураагдсан байгаа. Энэ дээр саяны хууль хоорондын зөрчил юмуу, бусад хуулиудтай нийцэхгүй байгаа бол Тамгын газар аль ч шатанд энийг засах, боломжтой, эрхтэй хуулиар. Бид нар саналаа хураачихсан шүү дээ.

Энэ дээр би нэг зүйлийг тайлбар хэлж алх цохих гээд байна. Өөр юм байхгүй. Энийг бол хууль хоорондын зөрчлүүд байна уу, үгүй юу. Улсын хяналтын хуультайгаа зөрчилдсөн, тэрнээс даварсан давсан энэ хууль хоорондын зөрчлийг л зохицуулж Тамгын газар эцсийн хэлэлцүүлгийн үед хариу хэлж оруулж ир.

16 дахь санал. За Гантөмөр гишүүн.

Л.Гантөмөр:-Би ганц санаа л хэлэх гэсэн юм. Энэ байгууллага нь өөрөө хуулийн чиглэлийн үйл ажиллагаа явуулдаг. Нарийн чанд сахилга баттай байгууллага байх ёстой гээд Их Хурлын гишүүдийн тавьж байгаа санаа зөв л байх. Одоо ингээд төрөл бүрийн байцаагчдаа өөрсдөө томилдог болоод тэгээд ерөнхий байцаагч гээд ийм цол хэргэм аваад явахаараа нэг зүйл энийг дагаж гарч ирээд байгаа шүү. Дүрэмт хувцастай болдог. Ганц санаа хэлэх гэж байгаа нь энэ байгууллагын удирдлагууд цагдаа шиг битгий хувцаслаарай гэж. Байгууллагын ажилтнуудаа цагдаа шиг битгий хувцаслаарай. Бүртгэл бол зүгээр л бүртгэгчийн ажил. Энийг нэг их хүндрүүлээд, нэг их айхтар хяналтын ажилтнууд шиг тэгж аашилж болохгүй шүү. Далимдуулаад бас нэг зүйлийг хэлэхэд энэ татварынхан, нийгмийн даатгалынхан  хувцаснаасаа татгалзах алхам руугаа орох хэрэгтэй шүү гэдгийг хэлмээр байгаа юм.

Д.Дэмбэрэл:-Энхбат. Саяны зүйлийг анхаараарай.

Д.Энхбат:-Улсын бүртгэлийн асуудлаар Монгол Улсад регистрийн анхны системийг байгуулахад хүртэл оролцож байсан. Энэ дээр Нямдорж гишүүний хэлээд байгаа саналыг та бүгд анхаараачээ гэж би улсын бүртгэлийнхэнд хэлэх гэсэн юм. Нэгдүгээрт, ерөөсөө улсын бүртгэл гэдэг бол өөрөө манай засаглалын дэд бүтэц болохоос биш биеэ даасан нэгж биш шүү дээ. Тэгэхээр засаглал маань төвлөрлөөсөө саарч байгаа. Төвлөрлөө сааруулж байгаа, нэгдүгээрт.

Хоёрдугаарт, төрийн олон функцууд иргэний нийгмийн байгууллага, ялангуяа улсын бүртгэл бол даатгалын байгууллагуудтай маш их холбоотой. Ийм үед даатгал руу гэрээгээр шилжиж байгаа энэ үед дахиад бид нар нэг их айхтар ийм төвлөрсөн пирамид л байгуулаад байна.

Гуравдугаарт, өнөөдөр нэг зүйлийг та бүгд анхаараач, улсын бүртгэлийнхэн. Ямарваа нэгэн бүртгэлийг яг ажлыг нь хийж байгаа биш хүн өөрөө бүртгэнэ гэдэг бол өөрөө маш их зардалтай байдаг. Жишээлбэл, яг тэр үйлчилгээ явж байгаа газартаа бүртгэж байдаг, яг л тэр үйлчилгээ явдаг газартаа мэдээлэл нь хадгалагдаж байдаг. Дэлхий даяар ийм сүлжээ байгаа. Бид бүгдээрээ мэднэ. Дэлхийн 200 орныг дамжчихсан, млрд компьютертэй сүлжээ ажиллаж болоод байхад бид нар яагаад юм болгоныг төвлөрүүлээд байгаа юм.

Тэгэхээр ер нь эндээс харахад засаглалын асуудалтайгаа ч энэ хууль маань уялдаагүй байна. Мэдээллийнхээ технологийн орчин үеийн хандлагад ч уялдаагүй байна.

Гуравдугаарт, ерөөсөө Монгол улс яагаад бүртгэлийг, жишээлбэл, Баян-Өлгийд ажиллах компанийг Улаанбаатарт бүртгэх ёстой юм. Яагаад түүнийг заавал төрийн байгууллага бүртгэх ёстой юм. Магадгүй зарим эдийн засгийн юмнуудыг даатгалын компаниуд гэрээгээр бүртгэж болно шүү дээ. Өөрөөр хэлбэл, нэгдсэн стандарттай тогтолцооны тухай л ярьж байгаа болохоос биш, заавал нэг байшин дотор цөмийг нь төвлөрүүлээд л нэг хүмүүс, тэр тусмаа цөмөөрөө адилхан цэргийн хувцастай хүмүүс ажиллаж байдаг ийм юм хийж болохгүй.

Тэгэхээр энэ улсын бүртгэлийн тогтолцоо маань дүгнээд хэлэхэд дараа дараагийн олон заалтууд дээр, яахав нэг удаа саналаа хэлсэн. Олон энэ бүх юунуудыг харахад төвлөрөл, бүртгэл гэдэг бол төвлөрөл гээд хатуу ойлгочихсон байгаа байхгүй юу. Гэтэл би дөнгөж сая Сингапур, өчигдрийн Страй таймс гэдэг сонинд Сингапурын Засгийн газрын илтгэл байгаа юм. Бүртгэлийн тухай. Тэрэн дээр ганцхан өгүүлбэр байсан байгаа юм. Бүртгэлийг иргэн болгон өөрөө хянана гэсэн байгаа юм. Өөрөөр хэлбэл, өөрийнхөө мэдээллийг өөрөө оруулна, өөрийнхөө мэдээллийг өөрөө хянана, энэ нь иргэнийхээ хуулиар зохицогдоно гэж. Тэгэхээр дэлхийн орнууд, тэр байтугай тийм төвлөрсөн орнууд хүртэл тэр зам руу явж байна. Компаний бүртгэлийн дотоод асуудлуудыг компани өөрөө хийнэ. Төрийн өмнө өөрийнхөө бүртгэлийн зөвийг өөрөө хариуцна гэж. Тэгэхээр ийм нэгдсэн сүлжээнд орж байгаа үед бид яагаад ийм айхтар эрс өөр Улаанбаатарт төвтэй, цэрэгжсэн маягийн байгууллага байгуулах гээд байна. Энийг жаахан бодох хэрэгтэй л юм гэж бодож байна.

Д.Дэмбэрэл:-Санал хураалт явуулъя. Улсын бүртгэгч түүний эрх, үүрэг гэж гарчгийг нь өөрчилж, найрлагын л юм явж байна л даа. Энийг дэмжье гэж. Гишүүдийн хэлээд байгаа юм бол ерөнхийдөө бас концепцийн ажиглах юмнууд ярьж байна. Даанч хэлэлцэх эсэх болон байнгын хороод дээр яригдахаар зүйлүүд энд бас орж ирээд байна.

Санал хураалтанд 46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдэж байна.

17 дахь санал. 10.3 дахь хэсгийн хуульчийн сонгон шалгаруулалтанд тэнцэж гэрчилгээ авсан гэснийг дээд боловсролтой гэж өөрчилье гэж гишүүд санал гаргасан байна. Энэ дээр Нямдорж

Ц.Нямдорж:-Энэ ийм болсон юм гишүүд ээ. Сүүлийн үед энэ хуулийн байгууллагад тохиолдлын хүн ихээр шигж, тэр нь эргээд энэ механизм буруу хөдлөх үндсэн үүрэг болсон ийм хөшүүрэг болсон ийм үйл явдал болчихсон юм байгаа юм. 2004, 2005 оны үед хуульчийн сонгон шалгаруулалтын хууль батлаад энэ хуулийн байгууллагад орж ажиллах хүмүүс тэр шалгаруулалтаар дамжсан тохиолдолд. Одоо ер нь дэлхий нийтийн жишиг бол орсон хүний 30 хувь нь тэнцдэг л дээ, сайндаа. Тэр шалгаруулалтыг давсан тохиолдолд ёс суртахуун элдэв юмнуудыг нь харж байгаад энэ ийм хуулийн чиглэлийн ажилд оруулъя гэдэг хууль батлаад тэр нь хэрэгжиж байгаа. Яг энэ бүртгэлийн байгууллагын тухайд аль ч өнцгөөсөө харсан цэвэр хуулийн үйлчилгээ учраас энэ үйлчилгээ үзүүлээд сууж байгаа хүнд жишээ нь, иргэний эрх зүйн мэдлэг зайлшгүй хэрэгтэй. Аж ахуйн байгууллагын үйл ажиллагааны хуулийн мэдлэг зайлшгүй хэрэгтэй.

Ийм ийм хуулийн нарийн ажил эцсийн дүндээ очиж шүүх, цагдааддаг ийм асуудал учраас одоогийн энэ оруулаад ирсэн төслийнх нь томъёолол зөв байна. Тэр хуулийн сонгон шалгаруулалтыг давсан гэдэг шалгуураар. Тэгэхгүй ямар ч хамаагүй хүн ордог механизм хийчих юм бол төрийн ажил хийж, бүртгэлийг ном журмынх нь дагуу хийдэг биш, зүгээр л танил талын хүмүүс ямар ч шалгуургүйгээр орж ирээд энэ ажлыг дахиад самууруулах ийм хөшүүрэг болж хувирна. Ийм юм байгаа учраас би Гончигдорж гишүүн, бусад гишүүдэд уриалж байна. Энэ хуульч гэдэг юмыг дээд боловсролтой гэдгээр солих тухай саналаасаа татгалзаад. 

Надад бодогдоод байгаа юм бол аж ахуйн нэгжийн бүртгэл авчихсан учраас санхүү, эдийн засгийн чиглэлийн хүн хэрэгтэй юм шиг бодогдоод байгаа юм. Энэ талыг нь үзэх юм бол хуульч, эдийн засагч гэдэг нэг ийм, хуульч гэдэг дээр нь эдийн засагч гэдэг юм нэмж өгөөд, ингээд задгай энэ дээд гэдгээсээ больчихвол яасан юм бэ гэдэг санааг л хэлэх гээд байна л даа. Их осолтой ажил наадах чинь. Одоо энэ улсын иргэний бүртгэлийн хуулинд, эд хөрөнгийн бүртгэлийн хуулинд хуульч гэдэг хатуу үг байдаг юм. Одоо ингээд дээд болчих юм бол тэр хуулийн хуульч, энэ хуулийн дээд хоёр зөрж таарнаа. Зөрнө. Ингээд дахиад хуулийн зөрчил дотор нь гарч ирэх гэж байгаа байхгүй юу. 

Хуульч гээд байдгийн учир нь эд нар эцсийн дүндээ нотолгооны хэрэгсэл бүрдүүлж байгаа л хүмүүс. Эд хөрөнгийн талаар, хүний талаар. Энийгээ хуулийн өмнө хамгаалах ёстой ийм л улс л даа. Тэрнийг л бодолцмоор байна. Санал гаргасан  гишүүд.

Д.Дэмбэрэл:-Одбаяр тайлбар өгье.

Д.Одбаяр:-Нямдорж сайдын хэлж байгааг дэмжих ёстой юм байгаа юм. Гэхдээ энэ байгууллага нь өөрөө энэ чинь ийм л юм болсон шүү дээ. Хууль байхгүй. Тэгээд Засгийн газрын бүтцийн юугаар, Их Хурлын тогтоолоор байгуулагдсан ийм л агентлаг. Тэгэхээр эд маань эрх зүйн ямар орчинд ажил хийж байгаа гэхээр энэ хууль нь байхгүй. Тэгээд олон байгууллагууд яг иргэний бүртгэл мэдээлэл, үл хөдлөх хөрөнгийн бүртгэлийн хоёрын хувьд тийм юм байгаа. Тэгсэн дотор нь нөгөө байгууллагууд нь нийлэнгүүт янз бүрийн мэргэжлийн улсууд ороод ирж байгаа байхгүй юу. Статистикч, хүн ам зүйч, хуулийн шалгалт даваагүй. Тэгэхээр саяны байдлаар энийг дэмжинэ гэвэл энэ хуулийн  заалтыг, аль эсвэл энэ заалтаа батлангуутаа тэнд байгаа хуулийн шалгалтанд ороогүй улсуудыг системтэйгээр цомхотголд оруулж ажилгүй болгох уу? аль эсвэл хоёр жилийн дараа юмуу, жилийн дараа юмуу, тэр ямар боломж байна, тэр хугацааны дараа үйлчлэхээр ийм нөхцөлтэй, боломжтойгоор энэ асуудлыг авч үзэх үү гэдэг ийм л зааг дээр байж байгаа. Асуудлын хувьд бол асуудал мөн.

Д.Дэмбэрэл:-Гишүүд санал хэлнэ үү гэхээс одоо асуулт байхгүй. Би сая томъёолол уншсан шүү дээ. Байнгын хорооны саналыг дэмжье гэсэн санал хураалт явуулъя.

Санал хураалтанд 44 гишүүн оролцож, 18 гишүүн зөвшөөрч, 26 гишүүн татгалзаж, 59.1 хувийн саналаар энэ саналыг хүлээж авах боломжгүй гэж үзлээ.

Гишүүд ээ, протоколын арга хэмжээ байгаад байна. Энэ саналуудыг хурааж дуусгамаар байна .Яагаад гэвэл бид нар үдээс хойш бас ажлууд байна, зөндөө. Үдээс хойш бас протоколын арга хэмжээнүүд байгаад байна. 5 цагаас бөх үзэх ёстой. 5 хүртэл хуралдъя. Энэ саналуудыг хурааж дуусаад Гончигдорж даргын нэг асуулгын хариуг сонсоё. Тэгэх үү. За тэгвэл одоо завсарлачих уу? за тэгье.

Завсарлага



 

Д.Дэмбэрэл:-Гишүүд суудлаа эзэлье. За Жекей гишүүн.

Х.Жекей:-Нэг ийм санал байна. Төслийн 10.3-т сая санал хураагдчихлаа. Тэнд ийм зөрчил гарч ирж байна. Хэрэв хуулийн төсөлд хуульчийн сонгон шалгаруулалтанд тэнцсэн гэрчилгээ авсан гэснийг өөрчлөхгүй бол хуульч сонгон шалгаруулах тухай хуулийн 3.1-д ийм нэг заалт байдаг юм байна л даа. Хуульчийн сонгон шалгаруулалт гэдэг шүүгчийн албан тушаал эрхлэгч сонгон шалгаруулалтанд оролцох, өмгөөллийн болон нотариатын үйл ажиллагаа эрхлэх тусгай зөвшөөрөл авах, мэргэжлийн шалгалтанд оролцох, мөн прокуророор ажиллах этгээд мэргэжлийн шалгалт өгсөн байхыг л заасан тийм заалт юм байна л даа. Тэгэхээр одоо саяны энэ өөрчлөлтөөр явчих юм бол одоо ажиллаж байгаа энэ байгууллагад ажиллаж байгаа олон хүн байгаа юм байна. Санхүүгийн чиглэлээр мэргэжилтэй, эдийн засаг, статистик, хүн ам зүй, эрх зүй, архив, программ хангамжийн зэрэг чиглэлээр ажиллаж байгаа хүмүүсийн нийт бие бүрэлдэхүүнийх нь 70-аад хувь нь тийм мэргэжлийн улсууд байдаг юм байна. 

Тэгэхээр энэ байгууллагад нэлээд бэрхшээл үүсдэг юм байна л даа. Хуулийнхаа саяны юмыг өөрчлөхгүй бол. Тэгэхээр танаас хүсэх юу байна гэхээр дараагийн хэлэлцүүлгээр нөгөө дэгийн хуульд байдаг та хэрэв зааварчлага өгөх юм бол бид дахиж томъёолол бэлдээд тэгээд санал хураагаад 3-ны 2-оор асуудлаа оруулж ирэх тийм боломж бүрдэж байгаа юм. Энэ дээр та нэг анхааралтай авч үзэж чиглэл өгөөчээ гэдэг санал байна.

Д.Дэмбэрэл:-17-р заалтаа саяны тийм байгууллагад бэрхшээл учруулсан төвөгтэй юм болгоод ингээд явчихаж бас болохгүй байх л даа. Тийм учраас 17-г эцсийн  хэлэлцүүлэгт оруулж ирэхдээ Байнгын хороон дээр 3-ны 2-оороо яриад ойлголцоод тэгээд аваад ирье. 10.3-ыг үндсэндээ эцсийн хэлэлцүүлгийн үед дахиж ярилцаж ирье.

18 дахь санал. 10.5.2 дахь заалтыг энэ хуулийн 5.3, 5.4, 5.5-д заасан улсын бүртгэл хийлгэх тухай хүсэлт, түүнд хавсаргасан нотлох баримт бичгийг хүлээн авч хянан улсын бүртгэлд бүртгэх эсэх тухай шийдвэр гаргах гэж өөрчилье гэсэн санал гарсан байна. Байнгын хороо дэмжсэн дээрх нэр бүхий гишүүдийн санал байгаа юм байна, санал хураалт явуулъя.

Санал хураалтанд 55 гишүүн оролцож, 34 гишүүн зөвшөөрч, 61.8 хувийн саналаар энэ санал дэмжигдэж байна.

19 дэх санал. 10.5 дахь хэсэгт 10.5.14.шаардлагатай гэж үзвэл үл хөдлөх эд хөрөнгө байгаа газар биечлэн очиж түүний хэмжээ, байршилтай танилцах гэсэн саналыг Байнгын хороо дэмжсэн байна. Нэр бүхий гишүүд санал гаргасан. Энэ саналыг Байнгын хорооны саналаар санал хураалт явуулъя. Дэмжье гээд.

Санал хураалтанд 53 гишүүн оролцож, 39 гишүүн зөвшөөрч, 73.6 хувийн саналаар энэ санал дэмжигдэж байна.

20 дахь санал. 11.3 дахь хэсгийн байгууллага гэсний дараа мэдээлэл, шуудан холбоо, технологийн асуудал хариуцсан төрийн захиргааны байгууллага гэж нэмэх саналыг Сайханбилэг гишүүн гаргасан байна. Байнгын хороо дэмжсэн байна. Энэ саналаар санал хураалт явуулъя.

Санал хураалтанд 52 гишүүн оролцож, 36 гишүүн зөвшөөрч, 69.2 хувийн саналаар энэ санал дэмжигдэж байна.

21 дэх санал. Төслийн 11.8 дахь хэсгийг улсын бүртгэлийн нэгдсэн сангийн мэдээлэл нь үндэсний ДАТА төвд хадгалагдана. Үндэсний ДАТА төвийг болон улсын бүртгэлийн мэдээллийн санг бүрдүүлэх, ашиглах, хадгалах журмыг Засгийн газар батална гэж Сайханбилэг гишүүн санал гаргасан байна. Байнгын хороо дэмжсэн байна. Энэ саналыг дэмжье.

Санал хураалтанд 52 гишүүн оролцож, 35 гишүүн зөвшөөрч, 67.3 хувийн саналаар энэ санал дэмжигдэж байна.

22 дахь санал. 11.10.Лавлагаа мэдээллийг цахим хэлбэрээр олгож болно гэсэн хэсэг нэмэх гэсэн саналыг Одбаяр, Гончигдорж, Тэрбишдагва, Чойжилсүрэн нар гаргасныг Байнгын хороо дэмжсэн байна. Байнгын  хорооны саналаар санал хураалт явуулъя.

Санал хураалтанд 52 гишүүн оролцож, 39 гишүүн зөвшөөрч, 75.0 хувийн саналаар энэ санал дэмжигдэж байна.

23 дахь санал.12.2 дахь хэсгийг улсын бүртгэлийн эх нотлох баримтыг архивт хадгалах журмыг бүртгэлийн асуудал эрхэлсэн төрийн захиргааны байгууллагын дарга батална гэж нэмж оруулъя гэж дээрх нэр бүхий гишүүд санал гаргасныг Байнгын хороод дэмжсэн байна. Дэмжье гэсэн санал хураалт явуулъя.

Санал хураалтанд 53 гишүүн оролцож, 38 гишүүн зөвшөөрч, 71.7 хувийн саналаар энэ санал дэмжигдэж байна.

24 дэх санал. 12.4, 12.5 дахь хэсгийг тус тус хасах нь зүйтэй гэж нэр бүхий гишүүд санал гаргасныг Байнгын хороо дэмжсэн байна. Байнгын хорооны саналаар санал хураалт явж байна.

Санал хураалтанд 51 гишүүн оролцож, 37 гишүүн зөвшөөрч, 72.5 хувийн саналаар энэ санал дэмжигдэж байна.

25 дахь санал. 14.5.2 дахь заалтын хамааралтай гэсний дараа лавлагаа гэж нэмье гэсэн саналыг дээрх нэр бүхий гишүүд гаргасан байна. Байнгын хороо энэ саналыг дэмжсэн учраас Байнгын хорооны саналаар энэ саналыг дэмжье гэсэн санал хураалт явж байна.

Санал хураалтанд 50 гишүүн оролцож, 36 гишүүн зөвшөөрч, 72.0 хувийн саналаар энэ санал дэмжигдэж байна.

26 дахь санал. Төслийн 14.8 дахь хэсгийг улсын бүртгэлийн асуудал эрхэлсэн төрийн захиргааны байгууллага нь улсын бүртгэлийн тоон мэдээг Үндэсний статистикийн хороо, Төв банк, татварын асуудал эрхэлсэн төрийн захиргааны байгууллагад улирал бүр гаргаж өгнө гэж өөрчлөх саналыг дээрх нэр бүхий гишүүд гаргасныг Байнгын хороо дэмжсэн байна. Байнгын хорооны саналаар санал хураалт явуулж байна, дэмжье гэсэн санал.

Санал хураалтанд 48 гишүүн оролцож, 36 гишүүн зөвшөөрч, 75.0 хувийн саналаар энэ санал дэмжигдэж байна.

27 дахь санал.Төслийн 16.3 дахь хэсгийн мэдүүлэг гэснийг хасах, мөн хэсгийн нотлох баримт гэсний дараа бүрэн гүйцэд гэж нэмье гэсэн саналыг дээрх нэр бүхий гишүүд гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явж байна.

Санал хураалтанд 48 гишүүн оролцож, 38 гишүүн зөвшөөрч, 79.2 хувийн саналаар энэ санал дэмжигдэж байна.

28 дахь санал. Төслийн 17.1.8 дахь заалтыг улсын бүртгэлд өмнө нь бүртгүүлсэн эрх хүчинтэй байхад дахин бүртгэж гэрчилгээ олгох гэж өөрчлөх саналыг дээрх нэр бүхий гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар энэ санал дэмжигдэж байна.

29 дэх санал.17-р зүйлийн дараа дор дурдсан агуулга бүхий зүйлийг нэмэх. 19-р зүйл. Улсын бүртгэлийн үйлчилгээний хөлс

19.1.Хуульд заасан журмын дагуу улсын бүртгэлд бүртгүүлэх, лавлагаа мэдээлэл өгөхөд үйлчилгээний хөлс төлнө

19.2.Үйлчилгээний хөлсний хэмжээг Засгийн газар тогтооно гэсэн томъёоллоор УИХ-ын гишүүд санал оруулсныг Байнгын хороо дэмжсэн байна. Байнгын хорооны саналаар санал хураалт явуулъя.

Санал хураалтанд 48 гишүүн оролцож, 36 гишүүн зөвшөөрч, 75.0 хувийн саналаар энэ санал дэмжигдэж байна.

Ингээд зарчмын зөрүүтэй саналаар санал хурааж дууслаа. Төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлье. Сая 2, 3 асуудал дээр эцсийн хэлэлцүүлэгтээ дахиж яриад ороод ирье.

Гишүүд ээ, одоо бид нар зарим нэг асуудлаа араас нь хэлэлцэхэд боломж муутай байдал бий болчихлоо. Одоо бид нар Засгийн газрын ажлын цагаар, бас Ерөнхийлөгчийн тангараг өргөхтэй холбогдсон асуудал бий, ингээд нэг асуудлыг хэлэлцүүлчихье. Гончигдорж гишүүний тавьсан асуулга их олон удаа хойшлогдсон. Энэ асуудлыг хэлэлцээд явчихъя. Би бас нэг ажил арга хэмжээтэй болчихлоо. Энхболд дарга хуралдааныг энэ асуудлыг удирдаад явуулна.

Ерөнхий сайдын мэдээлэл сонсохыг энэ удаа больчихъё. Яагаад гэвэл 5 цагаас бид нар бас арга хэмжээнд оролцох нь, одоо Гончигдорж гишүүний асуултын …

Н.Энхболд:-Гончигдорж гишүүнээс Монгол Улсын Ерөнхий сайдад тавьсан асуулгын хариуг сонсоё. 

2008 онд улсын төсөв болон зээл тусламжаар гүйцэтгэх зам, барилгын ажлын гүйцэтгэл, үр дүн, өнөөгийн байдал, цаашид хэрхэн ажиллах талаар Зам, тээвэр, барилга, хот байгуулалтын сайдад бас асуулга тавьсан байгаа. Баттулга сайдыг индэрт урьж байна.

Х.Баттулга:-УИХ-ын дэд дарга, эрхэм гишүүд ээ,

УИХ-ын гишүүн Гончигдоржоос Ерөнхий сайд Баярт 2008 онд улсын төсөв болон зээл тусламжийн хөрөнгөөр гүйцэтгэх зам, барилгын ажлын гүйцэтгэл, үр дүн ба өнөөгийн байдал, цаашид хэрхэн ажиллах талаар тавьсан асуултад хариу бэлтгэн та бүхэнд танилцуулж байгаа юм.

2008 оны төсөв болон зээл, тусламжийн хөрөнгөөр гүйцэтгэсэн зам, барилгын ажлын гүйцэтгэлийн талаар мэдээлэл хийе.

Монгол Улсын 2008 оны төсвийн тухай хуулийн дагуу авто замын салбарт 2008 онд улсын төсвөөс 21 тэрбум 611.1 сая, Монгол Улсыг хөгжүүлэх сангаас 43 тэрбум 464.5 сая, нийтдээ 65 тэрбум 75.6 сая төгрөгийн хөрөнгө оруулалтыг  хийхээр заасан байна. Үүнээс гадаадын зээл, тусламжаар хэрэгжиж байгаа төслүүдийн дотоод эх үүсвэрт 5 тэрбум 591.3 сая, авто замын сүлжээний засвар арчлалт, үйлдвэрлэлийн бааз, техник, технологийн шинэчлэлтэд 9 тэрбум 14.5 сая, зураг төсөл, техник эдийн засгийн үндэслэл боловсруулах ажилд 1 тэрбум 300 сая, дотоодын санхүүжилтээр баригдаж байгаа авто зам, гүүрийн барилгын ажлуудыг санхүүжүүлэхэд 47 тэрбум 169.8 сая, эргэн төлөгдөх нөхцөлтэй баригдаж байгаа авто замын барилгын ажлыг санхүүжүүлэхэд 2 тэрбум төгрөгөөр санхүүжүүлэхээр тус тус тусгасан байна.

2008 оны эцсийн байдлаар гадаадын зээл, тусламжийн дотоод эх үүсвэрийн гүйцэтгэл 3 тэрбум 970 сая төгрөг буюу 71 хувь, авто замын сүлжээний засвар арчлалт, үйлдвэрлэлийн бааз, техникийн технологийн шинэчлэлд 8 тэрбум 995.7 сая төгрөг буюу 99.8 хувь, зураг төсөл, техник эдийн засгийн үндэслэл боловсруулах ажилд 949.2 сая төгрөг буюу 73 хувь, дотоодын санхүүжилтээр баригдаж байгаа авто зам, гүүрийн барилгын ажилд 38 тэрбум 3.1 сая төгрөг буюу 80.6 хувьтай байна. Энэ нь нийт хөрөнгө оруулалтын төлөвлөгөөний гүйцэтгэл нь 53 тэрбум 918 сая төгрөг буюу 82.9 хувь болж байгаа юм. 2008 онд Азийн хөгжлийн банк БНСУ-ын Eximbank-ны хөнгөлөлттэй зээлээр Чойр, Сайншанд, Замын-Үүд чиглэлийн 432 км, Кувейтын сангийн хөнгөлөлттэй зээлээр Эрдэнэт, Булган, Уньтын 88 км, Япон Улсын Засгийн газрын буцалтгүй тусламжаар Багануур, Хэрлэнгийн гүүр, Мөрөн чиглэлийн 58 км, ХБНГУ-ын KBW bank-ны хөнгөлөлттэй зээлээр Сэлэнгэ, Дархан-Уул, Завхан аймгуудын 61 км хатуу болон хайрган хучилттай авто замууд, улсын төсөв, Монгол Улсын  хөгжлийн сангийн хөрөнгө оруулалтаар Мянганы замын хэвтээ тэнхлэгийн Улаанбаатар, Лүн, Баяннуур, Дашинчилэн, Орхоны гүүр, Өндөрхаан, Сүмбэр чиглэлд 318.3 км авто зам, мөн 18 м урт гүүр, Хархорин, Цэцэрлэг чиглэлийн 107.7 км авто зам, Цэцэрлэг, Тосонцэнгэл чиглэлд 202.5 км авто зам, 169.08 м урттай гүүр, баруун босоо тэнхлэгийн Ховдын Булган, Үенч, Ховд чиглэлд 60 км авто зам, Арвайхээр, Баянхонгор чиглэлд 100 км авто зам, аялал жуулчлалын бүс нутгийн авто замыг сайжруулах чиглэлээр Хархорин, Хужирт, Хархорин-Хөшөөт-Цайдам-Мөрөн-Хатгал, Хатгал-Жанхай-Тойлигтын нийт 176 км авто зам зэрэг нийт 1744 км авто зам, 1841.52 м-ийн урттай төмөр бетон гүүрийг он дамжуулан буюу шинээр барьснаас 128.6 км хатуу хучилттай авто  зам, 45.8 км хайрган хучилттай авто зам, 403.5 м урт төмөр бетон гүүр барьж улсын ашиглалтанд хүлээлгэн өгөөд байна.

2008 оны хөрөнгө оруулалтын төлөвлөгөөний биелэлт нийт дүнгээр 82.9 хувьтай гарсан байгаа нь дараахь үндсэн шалтгаануудтай гэж үзэж байна. Үүнд:

1.Шатах, тослох материал, зам барилгын үндсэн материал болох витум, цемент, арматурын үнэ 2007 он гарснаар 50-90 хувь өссөн нь гүйцэтгэгч байгууллагуудад хүнд цохилт болж, 2007, 2008 оны үнээр байгуулсан гэрээний үнэнд багтаан ажил гүйцэтгэх боломжгүй болсон тухай захиалагчид албан ёсоор мэдэгдэл гарган үнийн өсөлтийг олгож өгөх талаар хүсэлт гаргасан.

Захиалагчийн зүгээс зах зээлийн бодит үнийн өсөлтийг тооцсон 37 гэрээт ажилд нийтдээ 11.5 тэрбум төгрөгний үнийн зөрүүг олгож өгөх хүсэлтийг Сангийн яаманд тавьсан боловч одоогоор шийдвэрлэгдээгүй байна.

2.Зарим нэг гүйцэтгэгч компаниудын зохион байгуулалт сул, тоног төхөөрөмж, инженер техникийн ажилтны хангалтгүйгээс шалтгаалан гэрээт хугацаандаа ашиглалтанд оруулж чадаагүй. Иймд захиалагчийн зүгээс бодит байдалд дүгнэлт хийн, Хархорин-Хужирт чиглэлийн 15.4 км, Хархорин-Цэцэрлэг чиглэлийн 7.1 км хатуу хучилттай авто замын гүйцэтгэгчтэй байгуулсан гэрээг цуцалсан болно.

3.Гадаадын зээл тусламжаар хэрэгжиж байгаа төсөл арга хэмжээнүүдийн хувьд Азийн хөгжлийн банкны зээлээр хэрэгжиж байгаа бүс нутгийн авто зам хөгжүүлэх төслийн хүрээнд баригдаж байгаа Чойр, Сайншанд, Замын-Үүд чиглэлийн 432 км хатуу хучилттай авто замын барилгын ажлын гүйцэтгэгчийн тоног төхөөрөмж, ажиллах хүчин, бараа материалын гааль, ажлын байрны төлбөрөөс чөлөөлүүлэх талаар Олон улсын гэрээнд Монголын талын үүрэг хүлээсэн ажил удаашралтай явагдсанаас шалтгаалан барилгын ажил төлөвлөгөөний дагуу хийгдсэнгүй. 

Цаашид хийж гүйцэтгэх арга хэмжээний талаар та бүхэнд танилцуулъя.

Монгол Улсын Засгийн газрын 2008-2012 оны үйл ажиллагааны мөрийн хөтөлбөрт Монгол Улсын Олон улсын авто замын сүлжээнд нэгдэн орсон Алтанбулаг, Улаанбаатар, Замын-Үүд, Ярант, Ховд, Өлгий, Улаанбайшин чиглэлийн авто замуудыг барьж дуусгах, аймгийн төвүүдийг Улаанбаатар хоттой хатуу хучилттай авто замаар холбох ажлыг үргэлжлүүлэх, Мянганы зам төслийн ажлыг эрчимжүүлэх, Улаанбаатар хотын авто замын сүлжээг шинэчлэн сайжруулах, авто замын салбарт хувийн хэвшлийн хөрөнгө оруулалтыг нэмэгдүүлснээр төр хувийн хэвшлийн хамтын ажиллагааг хөгжүүлэх, авто замын салбарт дотоодын мэргэжилтэй ажилтан бэлтгэх чиглэлээр багц арга хэмжээнүүдийг авч хэрэгжүүлэхээр тусгасан билээ.

Эдгээр зорилтуудыг хэрэгжүүлснээр олон улсын болон улсын, орон нутгийн чанартай авто замын сүлжээ нийтдээ 3300 орчим км-ээр нэмэгдэж, авто тээврийн хэрэгслээр зорчих хурд нэмэгдэн, зорчигчдын аюул осолгүй, тав тухтай зорчих нөхцөл бололцоо нэмэгдэх юм. Аймгийн төвүүд, зарим хилийн боомтууд хатуу хучилттай авто замаар холбогдсоноор бүс нутгийн нийгэм, эдийн засгийн хөгжилд мэдэгдэхүйц түлхэц өгөх нь дамжиггүй бөгөөд орон нутгийн ард иргэдийн зах зээлд ойртох боломж бүрдэх зэрэг олон эерэг үр дүн авчрах нь дамжиггүй билээ.

Засгийн газрын үйл ажиллаганы хөтөлбөрт Монгол Улсын эдийн засаг, нийгмийг 2009 онд хөгжүүлэх үндсэн чиглэлд тусгагдсан эдгээр арга хэмжээнүүдийн хэрэгжилтийг ханган ажиллахын тулд жилд дунджаар 1500 орчим км авто замыг барьж ашиглалтанд оруулах шаардлага тулгараад байгаа юм. Эдгээр зорилт, арга хэмжээг хэрэгжүүлэхээр тус яам нарийвчилсан төлөвлөгөө гарган ажиллаж байгаа хэдий ч эдийн засаг, санхүүгийн хямралтай өнөө үед төслүүдийн санхүүжилт хүндрэх төлөв байдал харагдаад байна.

Жилд дунджаар 1500 км авто зам ашиглалтанд оруулахын тулд 1.2 их наяд төгрөгийн санхүүжилтийн эх үүсвэрийг шийдвэрлэх шаардлагатай байна. Улсын төсвийн хөрөнгө оруулалт хязгаарлагдмал байгаа энэ үед тус яамнаас хувийн хэвшлийн болон гадаадын хөрөнгө оруулалтыг дэмжин ажиллах бодлогыг баримтлан ажиллаж байгаа билээ.

Монгол Улсын 2009 оны төсвийн тухай хуульд авто замын салбарт улсын төсвийн хөрөнгө оруулалтаар 45.8 тэрбум, Монгол Улсыг хөгжүүлэх сангийн хөрөнгө оруулалтаар 25.3 тэрбум, нийт 71.1 тэрбум төгрөг төлөөд байгаа нь санхүү, эдийн засгийн хямралын үед чамлахааргүй хэмжээний хөрөнгө оруулалт боловч Засгийн газрын үйл ажиллагааны хөтөлбөрийг биелүүлэхэд хангалтгүй тоо юм. 

Улсын төсөв, Монгол Улсыг хөгжүүлэх сангийн хөрөнгөөр 2008-2009 онд он дамжин баригдаж байгаа 1570 км хатуу хучилттай авто замыг үргэлжлүүлэн барихад энэхүү хөрөнгө оруулалтын дийлэнх зарцуулагдах бөгөөд Өлгий-Цагааннуур чиглэлийн 40 км хатуу хучилттай авто замын ажил ганцаар энэ онд шинээр эхэлнэ. 2009 онд гадаадын зээл тусламжийн хөрөнгөөр 54.2 тэрбум төгрөгийн ажил хийгдэхээр төлөвлөгдөөд байна.

Авто замын салбарт гадаадын зээл, тусламжийн хөрөнгийг татан оруулахад анхаарсны дүнд Азийн хөгжлийн банк, БНСУ-ын Eximbank, Германы Сэргээн босголтын банкны хөнгөлөлттэй зээл, Япон улсын Засгийн газрын буцалтгүй тусламжаар баригдаж байгаа зам гүүрийн барилгаас гадна Азийн хөгжлийн банкны буцалтгүй тусламж, БНХАУ-ын хөнгөлөлттэй зээлээр баруун босоо тэнхлэгийн гол зам буюу Ярант-Ховд-Өлгий чиглэлийн замын ажил эхлэхэд одоогоор бэлэн болоод байна.

Мөн Кувейт Улсаас Уньт-Мөрөн чиглэлийн авто зам барихад зориулан 6 сая кувейт динарын хөнгөлөлттэй зээл авах асуудлыг Засгийн газраар дэмжүүлээд байна. Авто замын сүлжээний засвар арчлалтанд үйлдвэрлэлийн бааз, техник технологийн шинэчлэлтийн ажилд зориулан 2009 оны төсөвт 9 тэрбум 202.3 сая төгрөг тусгагдаад байгаа бөгөөд улсын чанартай авто замын арчлалт, урсгал засварын ажилд 7 тэрбум 455.9 сая төгрөг, зам гүүрийн их засвар, зураг төсөл, үйлдвэрлэлийн баазыг бэхжүүлэх болон онцгой ажилд 1 тэрбум 621.4 сая төгрөг, Авто замын тухай хуулийг хэрэгжүүлэхтэй холбоотой зардалд 125 сая төгрөг тус тус төлөвлөгдөөд байна.

Бид бүхнийг сэтгэл зовоосон асуудлын нэг нь яах аргагүй Улаанбаатар хотын зам болоод байгаа билээ. Үүнд яамны зүгээс онцгой анхаарал тавин нийслэлийн удирдлагатай хамтран ирэх 4 жилд Улаанбаатар хотын замыг сайжруулах, томоохон уулзваруудыг 2 түвшинд огтлолцдог болгох, явган зорчигчдод зориулсан гарц, гүүр барих, нийслэлчүүдийг ая тухтай замаар аваарь осолгүй зорчуулах зорилтыг дэвшүүлэн ажиллаж байна.

Хойд, урд хилийн боомт хотууд болох Алтанбулаг, Замын-Үүдийг холбосон хурдны зам барих зэрэг томоохон төсөл хөтөлбөрүүдийг хэрэгжүүлснээр Монгол Улсын эдийн засгийг сэргээж, ажлын байрыг нэмэгдүүлж, ажилгүйдэл ядуурлыг бууруулж, эдийн засгийн хүндрэлийг гэтлэн давахад үр дүнгээ өгнө гэж үзэж байна. 

Зам, тээвэр, барилга, хот байгуулалтын салбарт хэрэгжүүлэхээр төлөвлөж байгаа төслүүдийг санхүүжүүлэх зорилгоор сонирхсон хөрөнгө оруулагч, зээлдэгч нартай хэлэлцээр хийх эрхийг Засгийн газрын 2009 оны 4-р сарын 13-ны өдрийн хуралдаанаас тус яаманд олгосны дагуу хөрөнгө оруулагч нартай хэлэлцээр хийж эхлээд байна.

Монгол орны говийн бүс нутагт орших ашигт малтмалын орд газруудыг ашиглах чиглэлээр тодорхой ажил зохион байгуулагдаж гадаад, дотоодын хөрөнгө оруулалт нэмэгдэж байгаа бөгөөд зарим орд газруудад олборлолт явагдаж, авто тээврийн хэрэгслээр Хятад Ард Улс руу экспортлож байна. Одоо хийгдэж байгаа уул уурхайн тээвэрлэлт нь байгаль орчинд ихээхэн сөрөг нөлөө үзүүлж, говийн бүсийн эмзэг эко системийг дахин сэргэх боломжгүй болгож байгаа тул цаашид уул уурхайн тээвэрлэлтийг шаардлага хангасан хатуу хучилттай авто зам, төмөр зам баригдсаны дараагаар гүйцэлдүүлэх тийм бодлогыг яамнаас барина.

Санхүүгийн хямралтай байгаа өнөө үед банкуудын баталгаа гаргах чадвар  хязгаарлагдмал болж, баталгааг гаргахдаа баталгааны үнийн дүнтэй тэнцүү хэмжээний мөнгө байршуулах шаардлага тавьж байгаа нь 2007, 2008 оны үнийн өсөлтөөс шалтгаалан эргэлтийн хөрөнгийн чадавхигүй, санхүүгийн эх үүсвэргүй болсны улмаас зайлшгүй урьдчилгаа авч гэрээт ажлаа эхлүүлэх шаардлагатай байгаа нь зарим барилгын компаниудын хувьд уг шаардлагыг биелүүлэх боломжгүй болсон байна.

Иймд энэхүү хүндрэлтэй байдлыг харгалзан үзэж зам барилгын ажлын гэрээ байгуулаад ажиллаж байгаа компаниудад урьдчилгаа төлбөрийг баталгаа шаардахгүйгээр олгож өгөхийг хүсч Сангийн сайдад хүсэлт гаргаад байгаа билээ. 

Цаашид гадаадын зээл тусламж, улсын төсөв болон Монгол Улсыг хөгжүүлэх сангийн хөрөнгө оруулалтын үр ашгийг нэмэгдүүлэх үүднээс он дамжин баригдаж байгаа барилгын ажлуудыг гэрээний хугацаанд дуусгах ажлуудыг шат дараатай авч хэрэгжүүлэх, шатах, тослох болон барилгын материалын үнийн өсөлттэй уялдуулан зарим шаардлагатай барилгын ажлын гэрээнд үнийн өсөлтийн зөрүүг тооцон олгох замаар үндэсний аж ахуйн нэгжүүдийг дэмжсэн бодлого явуулах шаардлагатай байгаа билээ.

Түүнчлэн авто замын салбарт гадаадын зээл тусламжийн хөрөнгийг татан оролцуулах, хувийн хэвшлийн хөрөнгө оруулалтыг нэмэгдүүлэх замаар Монгол Улсын Засгийн газрын үйл ажиллагааны хөтөлбөрт тусгагдсан арга хэмжээнүүдийг хэрэгжүүлэх арга хэмжээг авч ажиллах болно. 

Ингээд барилгын ажлын гүйцэтгэл, үр дүн ба өнөөгийн байдлын талаар товч танилцуулъя.

1.Зам, тээвэр, барилга, хот байгуулалтын яамны захиалгаар 2009 оны улсын төсвийн хөрөнгө оруулалтаар баригдаж байгаа барилга объектын талаар:

Зам, тээвэр, барилга, хот байгуулалтын сайдын багцад 2009 оноы төсвийн хуулиар барилга, орон сууц, нийтийн аж ахуйн салбарын 6 барилга, объект барихад нийтдээ 8 тэрбум төгрөг, шинээр баригдах барилга, байгууламжийн зураг төсөл боловсруулахад 260 сая төгрөг батлагдсан. 2008 оноос үргэлжлэн хийгдэж байгаа 8 төсөл арга хэмжээ, зураг төслийн 7 ажил байгааг оролцуулбал нийтдээ зураг төслийн 9, барилга угсралтын 14 төсөл арга хэмжээг хэрэгжүүлж байна.

Монгол Улын эдийн засаг, нийгмийг 2009 онд хөгжүүлэх Үндсэн чиглэлд тусгагдсан Улаанбаатар хотын гэр хорооллыг орон сууцны хороолол болгон хөгжүүлэх хөтөлбөр, хүн амыг эрүүл ахуйн шаардлага хангасан орон сууцаар хангах ажлыг үргэлжлүүлэх, орон сууц үндэсний хөтөлбөр боловсруулж, хэрэгжилтийг эхлэх, шинээр баригдаж эхлэх хорооллын бэлтгэл ажлыг  хангах хүрээнд хот, суурин газрын инженерийн шугам сүлжээг сайжруулах зэрэг бодлого зорилтыг хэрэгжүүлэх ажлын хүрээнд доорхи ажлууд хийгдэж байна.

Аймгийн төвүүдийн орон сууцны инженерийн шугам сүлжээ, Улаанбаатар хотод Баянголын амны орон сууцны хорооллыг дулааны эх үүсвэртэй холбох, инженерийн шугам сүлжээний ажил, дулааны 1Б магистралийн шугамын далд суваг тавих ажил, шинээр баригдах 14-р хорооллын 6-р хэсгийн дулаан, цэвэр, бохир усны шугам өргөлтийн насосын станц, дулааны 12Б магистраль шугамын өргөтгөл, шинэчлэлийн ажлыг шинээр эхлүүлж байна.

2008 оноос үргэлжлэн хийгдэж байгаа дуусаагүй барилгууд болох үерээс хамгаалах далан Архангай, Цэцэрлэг, бохир усны шугам 24 км, Улаанбаатар, Налайх, бохир усны 25-р коллектор 2-р ээлж, 3.2 км, Улаанбаатар, Баянгол дүүрэг, цэвэр усны магистралийн шугам Улаанбаатар 1-р хороолол, Орбитын 3.8 км, дулааны 13-р магистраль ил шугамыг далд сувагт тавьж өргөсгөх, насосны станц 9-ийг шинээр тавих, Улаанбаатараас Буянт-Ухаа, нийслэлийн шинэ хотхон хорооллын инженерийн шугам сүлжээ, Улаанбаатараас Баянголын ам зэрэг томоохон ажлуудыг гүйцэтгэж, барилга, объектыг улсын комисст хүлээн өгөхөд одоогоор бэлэн болоод байна.

2010 оноос шинээр барьж эхлэх барилга байгууламжийн зураг төслийг боловсруулах ажлын хүрээнд орон сууцны 7-р хороолол, Солонгос хороолол, Голден парк хороолол, аймгийн төвүүдэд баригдах орон сууцны гадаад инженерийн шугам сүлжээний иж бүрэн зураг төсөл, хөдөө орон нутагт шинээр баригдах орон сууцны хороолол барихтай холбогдон одоо ашиглагдаж байгаа шугам сүлжээ, инженерийн хийцтэй барилга, байгууламжуудыг өргөтгөн шинэчлэх зураг төслийг хийлгэх ажлуудыг эхлүүлээд байна.

2008 оноос үргэлжлэн хийгдэж байгаа ажлуудаас Баянголын аманд шинээр баригдах орон сууцны хорооллын цэвэр, бохир усны шугам, усан сангийн ажлуудыг  хийж дуусгасан боловч Баянголын аманд баригдах орон сууцны хорооллын барилгын ажил эхлээгүй, хэрэглэгч байхгүй зэргээс шалтгаалан улсын комиссоор хүлээлгэн өгч чадахгүйн улмаас энэ байдлаар 2-3 жил үргэлжлэх тохиолдолд түрүүчийн хийсэн байгууламжууд эвдрэх, тоногдох зэргээр хөрөнгө үрэгдэх нөхцөлүүд үүсээд байна. Цаашид уг барилга объектыг байнгын харж хамгаалахад хөрөнгө, санхүүгийн дэмжлэг хэрэгтэй байгаа юм. Энэ хорооллын дулааны шугамыг барих ажлыг 2007 оноос хэрэгжүүлж эхэлсэн. Нийт 7.8 км дулааны шугам баригдахаас өнөөдрийн байдлаар 6.5 км шугамын барилга, угсралтын ажлыг гүйцэтгээд байна.

2009 оны төсвийн тодотголоор энэ дулааны шугамын үргэлжлэл болох 1.4 км шугамын хөрөнгийг хассанаас уг хорооллын дулааны шугам бүрэн гүйцэд дуусах боломжгүй болоод байна. Бохир усны шугам 24 км Улаанбаатараас Налайхын ажил нь дууссан боловч Улаанбаатар хотын бохир усны төв шугам болох Туул коллекторын барилга, угсралтын ажил нь дуусаагүйгээс туршилт, шахалт хийх боломжгүй болж, ашиглалтанд өгөх хугацаа мөн л хойшилсоор байна.

Дулааны 1Б магистраль ил шугамыг далд сувагт тавих ажилд дулааны 13-р магистраль ил шугамыг далд сувагт тавьж өргөсгөх зэрэг ажлуудын барилга угсралтын ажил нь дууссан. 1 жилийн хугацаанд турших шаардлагын дагуу туршилт хийж байна. Энэ онд ашиглалтанд хүлээлгэж өгнө. 

Дулааны 12Б магистраль нь шугамын өргөтгөл, шинэчлэлийн ажлын тендерийг зарлан гүйцэтгэгчийг шалгаруулан гэрээ байгуулж, ажлыг эхлүүлэхэд бэлэн болоод байна. 

Шинээр баригдах 14-р хорооллын 6-р хэсгийн дулаан, цэвэр, бохир усны шугам, өргөлтийн насосын станцын ажлын тендерийг зарлаад байна. 

2008-2009 онд үргэлжлэн баригдаж байгаа барилга, объект, зураг төслийн ажлын явцын мэдээ: 

Зам, тээвэр, барилга, хот, байгуулалтын яамны захиалгаар барилга, орон сууц, нийтийн аж ахуйн салбар нь 2009 онд улсын төсвийн хөрөнгө оруулалтаар баригдаж байгаа барилга, объектын ажлын явцын талаархи товч тайлбар, санхүүжилтийн мэдээг төсөл, арга хэмжээ нэг бүрээр гаргаж танилцууллаа.

Орон сууцны дуусаагүй барилгуудын талаар:

Эх үүсвэрийн дутагдалтай байдлын талаар шалтгаалан банкууд зээл олголтыг ялангуяа урт хугацаат орон сууцны зээл олголтыг хязгаарласнаас шалтгаалан орон сууцны борлуулалт үндсэндээ зогсож, их хэмжээний орон сууцны барилгын дуусаагүй үйлдвэрлэл бий болсон байна. Монголбанкнаас 2008 оны 9 сарын 30-ны өдрийн байдлаар арилжааны 12 банкийг хамруулан гаргасан судалгаагаар орон сууцны зориулалт бүхий нийт 171 дуусаагүй барилгыг бүрэн дуусгах барилгын угсралтын ажилд тухайн үеийн валютын ханшаар 1 долларыг харьцах нь 1146 төгрөгөөр тооцоход 170 орчим тэрбум төгрөгийн эх үүсвэр шаардлагатай байна.

Түүнчлэн энэ судалгаагаар орон сууц барьж  байгаа барилгын компаниуд, худалдан авагч нараас 174.1 тэрбум төгрөгийн урьдчилгаа авсан, банкнаас барилгын гүйцэтгэгч компаниуд орон сууцны зориулалтаар жилийн 11-30 хувийн хүүтэйгээр нийт 268.4 тэрбум төгрөгийн зээл авснаас 214.3 тэрбум төгрөгийн зээлийн өрийн үлдэгдэлтэй байгаа мэдээ гарсан билээ.

2009 оны 3-р сарын байдлаар улсын хэмжээнд нийтдээ 16.251 иргэнд ипотекийн зээл олгосон, тэдний зээлийн өрийн үлдэгдэл нь 220.63 тэрбум төгрөг байна. 

Орон сууцны дуусаагүй барилгын талаар манай яамнаас энэ оны 5-р сард хийсэн судалгаанаас үзэхэд улсын хэмжээнд 956 тэрбум төгрөгний төсөвт өртөг бүхий 30913 айлын 420 орон сууцны дуусаагүй барилгад 430 тэрбум төгрөгийн ажил хийж, дундаж гүйцэтгэл нь  44 хувьтай, тэдгээрийг гүйцээн барихад 526 тэрбум төгрөг одоогоор шаардлагатай байна. Эдгээр орон сууцны барилгуудаас 7636 айлын орон сууцыг шууд худалдан авахаар барилгын гүйцэтгэгч, хөрөнгө оруулагч байгууллагуудтай гэрээ байгуулсан байна.

Ийнхүү орон сууцны дуусаагүй барилгад худалдан авагч иргэд, барилгын гүйцэтгэгч компани, арилжааны банкны 430 гаруй тэрбум төгрөгийн хөрөнгө түгжигдэж байгаа учир түүнийг яаралтай эргэлтэнд оруулахгүй бол тэртээ тэргүй хөрвөх чадвар нь муудсан арилжааны банкуудыг эрсдэлд оруулж, тэр нь төрөөс баталгаа гаргасан хадгаламж эзэмшигчдийн мөнгийг эрсдүүлж, улсын төсөвт хүндрэл учруулахаар болоод байна. Үүнээс гарах гарцын талаар манай яам болон Монголбанк, Худалдаа аж үйлдвэрийн танхим, барилгын салбарынхантай хамтран судалж, саналаа Засгийн газар, УИХ-д оруулснаас ипотекийн зээлийн эх үүсвэрт зориулж 300 сая төгрөг гаргах, орон сууцны дуусаагүй барилгын санхүүжилтэнд АНУ-ын Мянганы хөгжлийн сорилын сангаас хөрөнгө авах асуудал мөн дэмжлэг аваагүй билээ.

Монголбанкнаас бодлогын хүүгээ өсгөж, арилжааны банкуудын зээлийг зогсоосон нь барилгын салбарт оновчтой шийдэл болж чадсангүй. Харин ч банкнаас зээл авч буй үйл ажиллагаа явуулж байсан бизнесийнхэн, ялангуяа Засгийн газрын 40.000 айлын орон сууцны хөтөлбөрийг хэрэгжүүлэхэд идэвхтэй оролцон хувь нэмрээ оруулж буй барилгын компаниудад хүндээр тусч, банкуудын зээлийн нийт багцын 8 хувийг 200 орчим тэрбум төгрөг эзэлж байгаа ипотекийн зээл эрсдэлд орохоор байна.

Хэрэв энэ байдал үргэлжилбэл барилгын компаниуд хөрөнгийн хомсдолд орж дампуурахад хүрч түүнийг даган тэдэнд зээл олгосон банкууд эрсдэлд орж, эцсийн эцэст хадгаламж эзэмшигчид хохирдог практик бидэнд давтагдахад хүрээд байна. 

Иймд энэ хүндрэлээс гарахтай холбогдуулан дараахь саналыг боловсруулж, Засгийн газрын онцгой үүрэг бүхий түр хорооны 2009 оны 6-р сарын 4-ний өдрийн хурлаар хэлэлцүүлсэн билээ. Үүнээс:

 Барилгын компаниуд нь орон сууцны 1 м кв талбайн борлуулах үнийг одоогийнхоос 200-300 мянган төгрөгөөр бууруулан тогтоосон тохиолдолд 70-аас дээш хувийн гүйцэтгэлтэй дуусаагүй барилгуудыг гүйцээн санхүүжүүлэхэд Засгийн газрын баталгаа гаргуулан Монголбанкнаас арилжааны банкуудад богино хугацаатай 150 орчим тэрбум төгрөгийн зээлийг шинээр олгуулах, мөн ахмад дайчдад 1721 айлын орон сууцыг дараа төлбөрт нөхцөлтэйгээр 1 өрөө байрыг 35 сая төгрөгөөр тооцож 60.3 тэрбум төгрөгөөр Засгийн газар худалдан авч энэ ондоо багтаан олгох, ахмад дайчдыг Халхын голын 70 жилд зориулж энэ ажиллагааг эрчимжүүлэх, ажлын гүйцэтгэл нь 50-70 хувьтай байгаа орон сууцны барилгыг гүйцээн барих зээлийн эх үүсвэрт зориулан Монгол Улсын хөгжлийн сангаас эргэж төлөгдөх нөхцөлтэйгээр арилжааны банкуудад хөрөнгө оруулалтын зээлийг 3 хүртэл жилийн хугацаатайгаар олгох, барилгын компаниудыг гадаадаас санхүүгийн эх үүсвэр олоход нь дэмжлэг үзүүлэх үүднээс гадаадын этгээдээс аккредетивийн зээл авахад дуусаагүй орон сууцыг барьцаалах замаар дамжуулан зээл авах, банкны баталгааг урд нь зээл олгосон банкуудаас гаргаж өгөх, арилжааны банкуудад барьцаа болгосон объектуудын бодит үнэлгээг шинэчлэн гаргуулж, олгосон зээлээс нь илүү барьцаа хөрөнгөнд нь нэмж зээлжүүлэх, эсвэл илүү барьцаалсан объектыг барьцаанаас чөлөөлөн, түүнийг дахин барьцаалж, зээл авах боломжийг ханган, өмнө олгогдсон зээлийн хүүг төлүүлэх асуудлыг банкууд шийдвэрлэх, мөн дутуу барилгуудыг гүйцээн санхүүжүүлэх боломжгүй гэж үзвэл өмнө авсан зээл, зээлийн хүүгийн 2008 оны 10 сараас эхлэн зогсоож, түүнийг төлөх асуудлыг наад зах нь 1 жилийн хугацаатайгаар хойшлуулах, зээлийн хүүгийн төлбөрийн эрсдлийг Засгийн газрын тусгай сангаас 1 удаа нөхөн олгох, түүнд шаардлагатай 30 орчим тэрбум төгрөгийн асуудлыг Засгийн газар, Монголбанк хамтран шийдвэрлэх зэрэг асуудлуудыг хэлэлцүүлсэн.

Барилгын салбарт үүсээд байгаа энэ хүндрэлийг шийдэхэд дан ганц барилгын компаниудад нэмэлт санхүүжилт хийх нь өрөөсгөл учир иргэдийн худалдан авах чадварыг нэмэгдүүлэх хэрэгтэй байна. Ипотекийн хууль батлагдвал барьцаат хөрөнгийн үнэт цаасны хэлбэрт оруулах, 2 дахь зах зээлд гарах эх үүсвэр босгох бололцоо бүрдэнэ гэж бид үзэж байна. Өөрийн хуримтлалаар орон сууцтай болж чадахгүй байгаа хүмүүст өрхийнхөө орлогын түвшинд тохируулаад зээл авч орон сууцтай болох хүсэлтэй байгаа тиймээс дан ганц арилжааны банкны зээлийн эх үүсвэрт найдах төдийгүй орон сууцны хоёрдогч зах зээлийг эрчимтэй хөгжүүлж, иргэдэд бага хүүтэй, урт хугацаат зээл авч орон сууцтай болгох боломжийг олгох хэрэгтэй байна. Анхаарал тавьсанд баярлалаа.

Н.Энхболд:-Баттулга сайдад баярлалаа. Саяны тавьсан асуултын хариулттай холбогдуулаад гишүүд асуулт асууж болно. Цэнгэл гишүүнээр асуултаа тасалъя. 

Амаржаргал гишүүн асуултаа тавья.

Р.Амаржаргал:-Сайд дээр үед төлөвлөгөө давуулан биелүүлнэ гэдэгтэй адилхан зам барилгын тухай асуудал ярина гэсэн чинь бас барилга гэж тусад нь гаргаад ярьчих шиг боллоо. Асуултаа Гончигдорж даргын тавьсан асуулгын хүрээнд л асууя л даа. Хоёр зүйлийг асуух гэсэн юм.

Нэгдүгээрт, таны энэ хэлж байгаа дүн дотор 65 млрд төгрөгний асуудал яригдаж байна. Энэ 65 млрд төгрөгийг чинь ингээд ангилаад аваад үзэх юм бол жишээ нь дотоодын эх үүсвэрээр гэхэд 8 хувь нь болж байх шиг байгаа юм. Засварын баазыг бий болгох, техник, технологийн шинэчлэл хийх гэдэг маань 13, 14 хувь болж байх шиг байгаа юм. Техник эдийн засгийн үндэслэл боловсруулахад зарцуулж байгаа мөнгө нь 1.99 болж байх шиг байгаа юм. Замынхаа үндсэн ажилдаа 72 хувь, эргэн төлөх нөхцөл гэдэг маань 3 хувь байх шиг байгаа юм. Энэ харьцаа аль зэрэг зөв харьцаа гэж та боддог юм бэ? иймэрхүү харьцаа байх ёстой юмуу гэдгийг л би сонирхоод байна л даа.

Яагаад жишээ нь, техник, эдийн засгийн үндэслэл гэдэг юманд  нийт дүнгийнхээ дөнгөж 2 хүрэхгүй хувийг зарцуулж байгаа юм бэ? Миний ойлгож байгаагаар бол энэ маань ядаж 10 хувь хүрэх ёстой юм шиг санагдаад байгаа юм. Техник эдийн засгийн үндэслэл нь хийгдчихсэн, зураг төсөл нь хийгдчихсэн тийм байгаа нөхцөлд л энэ зам барилгын ажлууд чинь явдаг гэж ойлгоод байгаа шүү дээ. Тэгэхээр энэ харьцаанууд ер нь аль зэрэг зөв зохистой харьцаа гэж бодож байгаа юм. Цаашдаа ер нь энэ харьцаанууд өөрчлөгдөх юмуу? үгүй юмуу ямар бодлого барих юм бэ гэсэн нэг ийм асуулт байна.

Хоёрдугаарх нь маш тодорхой асуудал, Говь-Алтай хүртэлх хар зам хэзээ ер нь ашиглалтанд орох вэ? гэсэн ийм л асуулт байна.

Н.Энхболд:-Ажлын хэсгийн хүмүүс байна. Зам, тээвэр, барилга, хот байгуулалтын яамны төрийн нарийн бичгийн дарга Бат-Эрдэнэ, Барилгын газрын дарга Баасан, Авто замын газрын дарга Энхтөр нар өнөөдрийн  хуралдаанд бас орж байгаа. Тодруулах зүйл дээр туслаарай. Баттулга сайд хариулъя.

Х.Баттулга:-ТЭЗҮ-д гараад байгаа нь 2 хувь гэж байгаа юм. Энэ нь бол ерөнхийдөө манай ТЭЗҮ 2 хувь гэдэг нь их бага тоо юм. Хятадад яг стандартаар бол 3 хувь байдаг юм байна, Европын холбооны улсад нэлээн өндөр байдаг, 5-8 хувь. Зарим өндөр технологийн ТЭЗҮ-нүүд бол 10 хувь хүртэл байдаг юм байна лээ. Тэгэхээр энэ хоёр хувь бол онцолж асуугаад байх шиг байна. 2 хувийг манай нөхцөлд боломжтой, манай өөрийнхөө нөхцөлд л боломжтой гэсэн утгаар л авч байна л даа.

Говь-Алтайн замын асуудал байна. Ерөөсөө Говь-Алтайн замын асуудал биш. Нийтдээ Монгол Улсад аймгийн төвүүдийг хатуу хучилттай замаар холбох гэдэг дээр нийтдээ 3500-4000 км зам хэрэгтэй гэж байгаа юм. Ерөөсөө энэ санхүүжилттэй холбоотой. Санхүүжилт гэдэг маань өнөөдөр би танилцуулгад дурдсан байгаа. Бид нар энэ хууль эрх зүйн орчинг өөрчлөх ёстой. Хувийн хөрөнгийг дэмжсэн, тэрнийг хамгаалсан хөрөнгө оруулалт дэд бүтцэд оруулж ирэхгүй бол өнөөдөр бид нар улсын төсвөөр яриад байвал Говь-Алтайн зам байтугай өнөөдөр энэ Улаанбаатар хотын зам ч тавигдахгүй. Дандаа санхүүжилттэй холбоотой байгаа.

Их Хурлаар хүлээгдэж байгаа Концессын хууль, Public-private partnership гэсэн энэ хуулиудыг, мөн B.O.T. Build-Operate-Transfer гэсэн энэ хуулиудыг л бид нар яаралтай баталмаар байгаа юм. Гаднынхантай хэлэлцээр хийгээд эхлэхэд нэгдүгээрт манай оруулж байгаа хөрөнгө танай улсын баталгаа алга байна, хууль эрх зүйн орчин, эргээд барьцаалах юмгүй байна гэсэн ийм асуудлууд дээр унаад байгаа байхгүй юу. том хэмжээний замын компаниудтай ярихад ерөнхийдөө 1000, 2000 гэсэн км-ыг бөөнд нь тендерээр аваад В.О.Т нөхцөлөөр барих тийм боломжууд байдаг юм байна. Тэгэхээр би Говь-Алтайн зам гэдгийг тэгж тусад нь хариулмааргүй байна л даа. Нийт Монгол Улсын авто зам гэдэг бол ийм нөхцөл байдалтай л байж байгаа. Тийм учраас хууль эрх зүйн орчин байгаа, энэ эрх зүйн орчинг дагаад санхүүжилтийн орчинг бүрдүүлэх асуудал байгаа. Энийг Их Хурлаар баталж өгөөчээ гэсэн ийм хүсэлтээр хариулмаар байна.

Н.Энхболд:-Бадамсүрэн гишүүн хариулъя.

Х.Бадамсүрэн:-Баттулга сайдын мэдээлэлтэй холбогдуулж асуух тодруулах 3 чиглэлийн асуулт байна. Нэгдүгээрт, говийн бүсийн дэд бүтцийн асуудал үнэхээр тулгамдаж байна л даа. Одоо бид Тавантолгой, Оюу Толгойн асуудлыг яриад байдаг. Эцсийн эцэст энэ төслүүдийг хэлэлцэх, барилга, байгууламжийг барих, бүтээгдэхүүнээ экспортод гаргах асуудлыг чөдөрлөх асуудал нь авто зам, төмөр зам л болчих гээд байна.  Ялангуяа Тавантолгой ч ялгаагүй, Нарийнсухайт ч ялгаагүй энэ жилийн хувьд тус тусаас нь 5, 5 сая тн нүүрс гаргачих боломж байдаг. Та түрүүнд хэллээ. Үнэхээр замын асуудал хүнд. Тийм учраас энэ асуудлыг ер нь бид нэлээн тийм түргэлүүлэхгүй бол болохгүй нь ээ. Саяхан Засгийн газар авч яриад эргэн төлөх нөхцөлтэйгээр баригдах энэ дэд бүтцийн барилга байгууламжид тавих нөхцөлийг бас жаахан тийм өнөөдрийн санхүү, эдийн засгийн хүндрэлтэй нөхцөл байдал руу уялдуулах шиг боллоо. Энэ асуудлыг энэнтэй холбож түргэлэх юмуу, аль эсвэл Оюу Толгой, Тавантолгойнхоо хөрөнгө оруулалтын гэрээний хүрээнд авч үзэх юмуу, энийг та нэг тодруулж. 

Би саяхан орон нутгаар яваад байдлыг газар дээр нь танилцаж үзсэн л дээ. Үнэхээр хүнд байна. Тийм учраас сайд танд би хүсэлт болгож байна. Танай яам, Эрдэс, баялаг, эрчим хүчний яам, Байгаль орчны яам, санхүүжилтийн асуудал байдаг юм бол Сангийн яам хамтарч Ерөнхий сайд дээр цуглаж, шаардлагатай гэвэл энэ асуудлыг Засгийн газрын хуралдаанаар хэлэлцэхгүй бол ер нь хэцүү байна гэсэн нэг асуудал.

Дараагийн асуудал бол түрүүнд Амаржаргал гишүүн асуулаа. Аймгийн төвүүдийг холбох асуудал, та ерөнхий байдлаар хариуллаа л даа. Тэгэхдээ энэ чинь бас нэг ээлж дараа тогтоохгүй бол Өмнөговь хөгжил дэвшлийн сайхан юм болох гээд байна гэдэг, одоо ерөөсөө 2008 онд Улаанбаатар-Мандалговь-Даланзадгадын зам тавигдчих ёстой тийм төлөвлөгөөтэй байсан шүү дээ. Одоо бол эхлэх байтугай яах нь ч тодорхойгүй байна. Энийг сайд тодруулж өгнө үү.

Орон сууцны асуудлыг та бас мэдээлэл хийчихлээ. Энэ дээр аймгийн төв, сумын орон сууцны асуудлыг яах юм бэ? тэр тусмаа үндэсний хөтөлбөр орон сууцны чиглэлээр гарах юм байна, энд яаж шийдэгдэх юм бэ?

Н.Энхболд:-Баттулга сайд хариулъя.

Х.Баттулга:-Өнөөдөр бид нар Тавантолгой, Оюу Толгой гээд нэлээн удаан ярьж байна. Одоогоор хууль нь ч батлагдаагүй байна. Үнэхээр энийг зэрэг яримаар юм шиг санагдаад байгаа юм, салбарын бодлогын хувьд. Хууль ярих нь уурхайгаа ашиглах хууль гэдгийг ярих нь хэрэгтэй л байх л даа, гэхдээ өнөөдөр бид нар дэд бүтэц маань зэрэг, бодлогын хувьд дэд  бүтцээ түрүүлж яримаар байгаа юм. Яаж байна гэхээрээ хүн орон сууц барихдаа хүртэл дэд бүтэцтэй газар нь үнэтэй байдаг. Өнөөдөр бид нар дэд бүтцийнхээ, ялангуяа төмөр замынхаа асуудлыг түрүүлээд  шийдчих юм бол бид нарын тэр яриад байгаа, гадаадынхантай гэрээ хэлэлцээр хийгээд байгаа уул уурхайн үнэ маань өөрөө өсч орж ирэх байхгүй юу. Энэ тал дээр бас Их Хурлаас дэмжлэг авна гэсэн ийм бодолтой байгаа.

Тавантолгой, Оюу Толгой гээд асуудал яригдахаар дандаа гаднын хөрөнгө оруулалтын асуудал яригдаад, энэ асуудал нь замхраад байх шиг байгаа юм. Өнөөдөр хувийн уурхайтай улсууд машинаар цааш нь тээгээд тэр зам бол өөрөө их тийм хүнд байдалтай байж байгаа. Манай яамнаас энэ замын нөхдүүд очоод энэ замуудыг нь зогсоодог юм байна л даа. Зогсоогоод орон нутгаасаа нэг чиглэл аваад дахиад ачаад гаргаад байдаг гэсэн ийм мэдээлэлтэй байж байгаа. Таньтай санал нэг байна. Яаралтай Засгийн газрын хурлаар оруулж энэ асуудлыг нэг мөр болгоё гэж.

Энэ асуудал яагаад удаад байсан бэ гэхээр мэдээж Монгол Улс хоёр хөрштэй. ОХУ, Хятад гэсэн. Өнгөрсөн оны 11 сард ОХУ-ын тээврийн сайдын урилгаар энэ тал дээрээ бодлогоо солилцоод, Хятадын тээврийн сайд, мөн төмөр замын сайдад нь уулзах санал тавьсан, хүсэлт тавьсан боловч урилга нэлээн сүүлдэж ирээд, энэ 6 сард ирсэн юм байгаа юм. Ингээд Хятадын сайдуудтай уулзаад бодлогын хувьд манайх саналаа тавиад ийм байдалтайгаар үнэхээр сунжирчихаад байгаа. Би энүүгээр юу тайлбарлах гээд байна гэхээр энэ төмөр замынхаа бодлого дээр хөршүүдийнхээ бодлоготой уялдсан тийм бодлогыг гаргаж ярья гэсэн санаанаас яриад байгаа юм.

Улаанбаатар-Мандалговь-Даланзадгадын зам 2008 онд тавигдахаар төлөвлөгдөөд одоо байхгүй байна гэдэг маань энэ нөгөө л хөрөнгө мөнгөтэй л холбоотой. Үндсэндээ сая нэлээн олон зам төсөвлөгдсөн байсан. Хямралтай холбоотойгоор. Шинээр тавигдах замуудын зураг энэ тэр гэсэн бүр анхан шатны хөрөнгө мөнгө маань хасагдлаа шүү дээ. Түрүүнд хэлсэн байгаа Амаржаргал гишүүний асуултанд хариулахдаа хэлсэн. Бид нар өнөөдөр гадаадын хөрөнгө оруулалтаар л энэ дэд бүтцүүдийг тавьж нааш нь цааш нь хөдөлгөөнд оруулах юм чинь энэ хууль эрх зүйн орчин гэдэг юман дээрээ УИХ анхаарч өгөөчээ гэж бас дахин  хэлмээр байгаа юм.

Орон сууцны тал дээр 40.000 айлын орон сууц хөтөлбөрт нийтдээ сумуудад, мөн аймгийн төвүүдэд 20 орчим хувь нь баригдсан байдаг юм байна лээ. Энийг орон сууцны корпораци гэж Сангийн яам, Улаанбаатар хот, Барилгын яам 3 нийлээд байгуулсан энэ барилгын корпорациар дамжуулж барьсан мэдээллүүд байдаг. 100.000 айлын орон сууцны хөтөлбөр дотор мөн 25 хувийг нь хөдөө орон нутагт барьж байгуулна гэсэн ийм төлөвлөлт бас явж байгаа юм. Түрүүнд бас хэлсэн. Бид нар энэ ипотекийн хуулийг батлаад яг энэ урт хугацааны зээл ороод ирэх юм бол хөдөө орон нутагт мөн хүмүүс энэ зээлийг авч орон сууцаар хангагдаад байх ийм боломж байгаа гэсэн ийм тоогоор хариулт хэлмээр байна.

Н.Энхболд:-Ганбямба гишүүн асууя.

Н.Ганбямба:-65 тэрбум төгрөгний замын ажлыг төлөвлөхдөө ер нь үр ашгийг нь хэр тооцож төлөвлөдөг юм бол гэж сонирхох гээд байгаа юм л даа. Техник эдийн засгийн үндэслэл нь хамгийн түлхүү боловсрогдож, тэрэн дээрээсээ үндэслэгдэж үр ашиг гарах тооцоогоор энэ замаа төлөвлөдөг болов уу гэж. Энэ босоо, хэвтээ тэнхлэгээс чинь бүр гараад явчихсан босоо, хэвтээ тэнхлэг нь бүр хамаарахгүй замууд хэдэн хувийг нь эзэлж байна. Өөрөөр хэлбэл, сайн лобби хийж чадах юм бол бараг тэр Мянганы замын хөндлөн, босоо тэнхлэгээс бусад газар зам тавих боломж байгаа юм биш үү? Хэд хэдэн газар тавьчихаад байгаа юм биш үү? Энийг тооцож үзсэн юм байна уу? хэдэн хувь нь энэ 65 тэрбум төгрөгний хэдэн хувь нь энэнээс бусад замуудад тавихаар хийгдсэн байдаг юм бол?

Улаанбаатар хотын зам сайжрах төлөв байна уу? бухимдлыг багасгахын тулд ядаж энэ Улаанбаатар сангийн ордог, тээврийн товчоонууд дээр, 22-ын товчоо, юун дээр авдаг Улаанбаатар сангийн мөнгийг болиулчихмаар юм. Энэ чинь эргүүлээд зам засахад зориулж байгаа гээд л олны дургүйцэл төрүүлсэн нэг л мөнгө аваад байдаг. Тэртээ тэргүй улсын чанартай замаас 500 төгрөг авчихаад дахиад Улаанбаатар луу ороход нь бас дахиад Улаанбаатар сан гээд дахиад 500 төгрөг аваад байдаг. Ийм мэтийн юмнуудыг бараг болимоор юм биш үү гэж асуумаар байгаа юм.

Таны мэдээлэл дотор барилгын салбар хөндөгдлөө. Мэдээллийн төгсгөлд. Тэгэхээр барилгын салбар бол их ашигтай явж ирсэн салбар л даа. Тэгэхдээ яг нарийндаа мэргэжлийн байгууллагуудын дүгнэлтээр энд барилгын материал өндөр байх үед, өөрөөр хэлбэл уржнан жилийн тооцоогоор 1 м кв талбай бүхий барилгыг барихад 250-300 долларын өртөг зардлаар барьж иржээ. Тэгэхээр зарагдаж байгаа үнэ нь энэнээс 2,3 дахин их өндөр үнээр, зарим нь 4 дахин өндөр үнээр байршлаасаа болоод зарагдсан байгаа юм. Зарагдаж ирсэн байгаа юм. Тэгтэл яг нарийндаа энэ хямралын үед энэ түгжээнээс гарах нэг арга бол одоо яг бодит үнэ дээрээ бууж ирэх болоогүй юм болов уу? энэ салбар. Гарч байгаа зардал. Одоо барилгын материалын үнэ хямдарчихаад байхад 1 м кв талбайн зардал чинь еще багассан байж л таараа шүү дээ. Барилгын материалын үнэ үнэтэй байхад 250-300 долларын үнэтэй байсан энэ өртөг зардал чинь одоо барилгын материал хямдарчихсан үед еще багассан байх ёстой. Гэтэл яг нарийндаа барилгын зар сурталчилгаанууд дээр зориуд асуудаг юм, маш өндөр үнэтэй байх юм.

Тэгэхээр зэрэг бүх юмыг зүгээр төр засгаас бэлэн мөнгө нэхээд, тэгээд ер нь Засгийн газар алив давай 300 сая төгрөг гаргаад ир, Мянганы сорилын санд хамрагдуул гэсэн хамгийн амархан аргыг хэрэглээд хөөцөлдөөд байсны оронд, цаг алдсаны оронд яг бодит хөрсөн дээрээ үнээ буулгаад яг өртөг зардлаасаа тодорхой хувиар, 10, 15 хувийн, 50 хувийн тийм ашиг гарах хэмжээнд буулгаад тэгээд энэ түгжээнд байгаа барилгыг эдийн засгийн эргэлтэнд оруулж зах зээлийн эргэлтэнд оруулах тийм боломж байдаггүй юм болов уу? ер нь бэлэн мөнгө нэхсэн ийм байдал ганц барилга биш л дээ. Төмөр зам хүртэл өөрсдөө баахан шахааны бизнесээр /асуулт асуух минут дуусч микрофон хаагдав/

Х.Баттулга:-65 тэрбум төгрөгийг асууж байна. Энэ мөнгөнөөс лоббины зам нь хэд вэ, лобби биш нь хэд вэ гэсэн утгатай асуулт гэж ойлголоо. Энэ бол яахав ашигтай зам руугаа хөрөнгө оруулж байгаа юмуу, хүн явдаггүй зам руу хөрөнгө оруулж байгаа юмуу гэсэн л асуулт гэж ойлгож байгаа. Тэгэхээр яг энэ дээр гаргасан статистик тоо байхгүй, одоогоор. Би хариулахад хэцүү байна. Одоо яг ингээд ингээд тавь гээд төсөв нь гараад, замын чиглэл нь гараад зураг төсөл нь хийгдчихсэн байгаа,тэрний дагуу л яваад байгаа болохоор энэ дээр хариулж чадахгүй байна. Яаж хариулмаар юм мэдэхгүй байна.

Улаанбаатар хотын замын тал дээр түрүүнд тайланд бас товчхон танилцуулсан байж байгаа. Хэдийгээр Зам, тээвэр, барилга, хот байгуулалтын яаманд Улаанбаатар хотын зам хамрагддаггүй ч гэсэн бид нар бодлогын хувьд Улаанбаатар хоттойгоо хамтарч ажиллая. Нийтдээ 420 км зам байгаа.Шинээр засах шаардлагатай. Энэ зам бол үндсэндээ бид нар ямар зам тавихаасаа шалтгаалаад байгаа юм л даа. Үнэхээр барууны хотод байдаг шиг тийм стандартын зам тавих юмуу, үнэ мөнгөндөө баригдсан хямдхан зам тавих юмуу гээд. 

Энэ бухимдлыг арилгахын тулд өнөөдөр бид нар яаж байна гэхээр Германы технологийг ашиглая, Германы тэр өдөрт 1 км зам тавиад одоогийн хуучин асфальтан замыг нь боловсруулаад тавиад байдаг машин байдаг юм байна. Энэ сарын 22-нд энэ төлөөлөгч нар ирнэ, манай замын компаниуд 2 удаа Германд очиж энэ тал дээр туршлага судалсан байж байгаа. Ингээд хувийн хэвшлийнхнийг энэ германуудтай хамтруулаад хятадын замын компаниудыг бас хамтруулаад хөрөнгийг нь гаргуулах тал дээр ингээд тавих юм бол богино хугацаанд 420 км замыг засаад янзалчих тийм боломж байгаад байгаа юм. Ийм хариулт өгмөөр байна. 

Бухимдалтай байгаа юу гэвэл үнэхээр бухимдалтай, өнөөдөр бид нар нийтийн тээврийнхээ 40 орчим хувийг шийдчихлээ, эргээд зам нь гологдоод эхэлж байгаа байхгүй юу.

Улаанбаатар сангийн мөнгийг хэн авдаг юм бэ гэдэг асуултыг удаа дараа Ганбямба гишүүн тавьж байнаа. Үнэхээр энэ дээр мэдээж авдаг хүмүүс нь аваад зориулалтынхаа юманд зориулаад явдаг болов уу гэж бодсон юм. Энэ тал дээр манайхаас хариулт байна уу? манай замын газрынхан  хариулт өгөх байх.

Барилгын салбар дээр өндөр үнэтэй байх үедээ буюу 2007 онд м.кв нь 250-300 доллар байсан гэж байгаа. Тэгэхээр энэ барилга өөрөө их олон янз байгаад байгаа юм.Жишээ нь, тансаг хэрэглээ, дунд хэрэглээ, хямд хэрэглээ гээд. Тэгэхээр бүгдийг нь базаад 1м.кв 2007 онд 250-300 байсан гэж хэлэхэд бас их чамлалттай байгаа юм л даа.                                                                                 (12.10-16.20 цаг. Ц.Нарантуяа)

Жишээ нь, тансаг хэрэглээ бол 2000 хүртэл хүрч байсан шүү дээ. Тэр нь юу гэхээр плитаны үнийн дүн, хаалга бол чанартай байх гэдэг ч юм уу, нойлын өрөөнд гэдэг юмнуудаасаа байж байгаа байх. Тэгэхээр тэр хямдхан байж байгаад одоо гурав дахин өндөр үнээр зардаг гээд бас тийм биш юм шиг байгаа юм. Энэ барилгын компаниудтай уулзаад үзэхээр гурав, дөрөв дахин өндөр үнээр зарж байсан тийм компани бол байхгүй байгаа юм. Жишээ нь хямд өртгийг бол 300 доллараар барьсан хямд орон сууцнууд бол үндсэндээ нэг 400, 420 орчим доллараар зараад, 500, 600-гаар барьсан тэр дунд хэрэглээнийхэн бол 700, 800-гаар зараад ийм юмнууд бол явсан байгаад байгаа юм. Зүгээр мэдээллээр сонсоход бол жишээ нь, хямд орон сууцны метр квадрат нь 300 гээд зарж байгаа нь 750, 800 гээд зар явахаар энэ хоорондын зөрүүгээр хүмүүс нугалж зараад байна гэсэн ийм л мэдээлэл аваад байх шиг байгаа юм л даа. 

Тэгээд өнөөдөр Ипотекийн хууль гээд байн байн яриад байгаа нь ямар учиртай вэ гэхээр арилжааны зээлээр авсан барилгын компани жишээ нь сарын хоёр хувийн хүүтэй бариад барилга бол дор хаяж хоёр жилийн явц болно. Жилдээ 12 хувийн, 24 хувийн хувийн хүү, хоёр жил болоход нийтдээ 48 хувийн хүү болж байгаа байхгүй юу. Барилгын компани сая долларын зээлээр барилга барилаа гэхэд тэр хоёр жилийн зээлийн хүү 48 хувь гэдэг маань 1.488.000 долларыг зөвхөн банкинд буцааж төлөх болж байгаа юм. Энэ компани маань өөрөө ашиг хийх ёстой. Ашгаа 15-аас 20 хувь гээд бодоход нөгөө барилгын салбарын үнэ маань ийм байгаад байгаа учраас тэр ипотект зориулсан хөрөнгийг гадны эх үүсвэрийг татаж ирүүлээч ээ гэж яриад байгаа нь ийм учиртай юм л даа. 

Тэгэхээр дахиад хэлэхэд арилжааны зээлээр барилга явж явж барьж байгаад ерөөсөө энэ гадаадаас орж ирж байгаа урсгал манайд багасахад энэ банкууд өөрөө суучихсан ийм л үнийн дүн гараад байгаа байхгүй юу. Түрүүний тэр бэлэн мөнгө яриад байгаа юм шиг үзүүлэлтүүд бол бид нар өнөөгийн боломжуудыг барилгын компаниудтай уулзлаа. Их хурлаа хийлээ. Дотоод проблемуудыг нь сонслоо. Ийм ийм үүднээс гаргаж ирж байгаа юм. Үнэхээр зам, барилга хоёр бол суучихсан байгаа байхгүй юу. Түрүүн хэлсэн байж байгаа замын компаниуд урьдчилгаагаа өгч чадахгүй байнаа гээд. Тэгэхээр энэ урьдчилгаан дээрээ байдаг тендерийнх нь юмыг өөрчлөөд хувиараа хөрөнгө оруулж байгаа хүмүүс нь замаа барьчихаад гурван жилийн дараанаас мөнгөө авдаг биш, замаа бариад 70 хувиа барьсан бол 50 хувиа маргааш нь авдаг. Зуун хувь барьсан бол маргааш нь авдаг ийм схемээр хөрөнгө оруулагчийг урьж дуудахгүй бол өнөөгийн манай тендерийн хуулиар хөрөнгө оруулагч орж ирнэ гэдэг үнэхээр хүнд байгаад байгаа юм. Тэгээд энэ нь эргээд бас хуультай юм байна лээ. Их Хурлаар орно. Их Хурал дээр бол гишүүд маань дэмжиж өгөх болов уу гэж бодож байна. 

Тэр төмөр замын тал дээр цухас хэлээд авлаа. Энэ яахав асуулгатай холбоогүй ч гэсэн бас хариулъя. Үнэхээр төмөр замын байдал бол хүнд байгаа. Тэнд байгаа менежментийг ор үндсээр нь солихгүй бол одоогийн энэ менежментээр бол өөрөө өөрийгөө идээд дууссан ийм л аж ахуйн нэгж. Эхний хийж байгаа алхам юу вэ гэхээр ерөөсөө төмөр зам дээр хөдлөх бүрэлдэхүүн буюу тээвэр зуучийнхаа компаниас төмөр зам татгалзъя гэсэн ийм бодлого барьж байгаа. Өөрсдөө тээврийн компани байгуулчихдаг. Замаар нь хүн явъя гэхээр өөрсдийнхөө вагоноор тээг тавиад ингээд үйлчилгээнийх нь сервис унаад байдаг. Ийм асуудлууд бол анхаарал татагдаад байгаа юм. Баярлалаа. 

Н.Энхболд: - Замын газрын дарга Энхтөр энэ дээр нэмж хариулах уу? Тэр босоо, хэвтээ тэнхлэгээс өөр хаагуур ямар зам байна? Улаанбаатар санд ордог мөнгөтэй холбоотой асуудлаа тодруулъя. 

Б.Энхтөр: - Тэгэхээр тэр Ганбямба гишүүний асуусан 65.0 тэрбумын үр ашиг гэдэг дээр бол ер нь босоо, хэвтээ тэнхлэг аймгийн төвүүдийг холбох үндсэн бодлого нь тэгж явж байгаа гэж ойлгож байгаа. Тэгж ч явж байгаа. Зүгээр энэ дээр нэмээд Их Хурлаар батлагдсан тэр одоо арай гадна талд нэг хэдэн зам, гүүрүүд бий л дээ. Энэ бол дараах гурван чиглэлээр бодлого болгож оруулж байгаа гэж бид ингэж ойлгож байгаа. Энэ нь нэгдүгээрт, аялал жуулчлалыг хөгжүүлэх чиглэлээр аялал жуулчлалын бүс нутаг руу зам салбарлуулж тавих. Хоёрдугаарт нь төв суурин газрын хүн амын хүнсний хангамжийг, ялангуяа фермерийн аж ахуйг дэмжих үнэ, хүнсний хангамжийг сайжруулах чиглэлээр тухайлбал, Жаргалант руу салсан зам ч гэдэг юм уу, Борнуурын зам ч гэдэг юм уу, ингээд Германы төслөөр хэрэгжиж байгаа ийм замуудын чиглэл оруулж байгаа юм. 

Гурав дахь нь бол Баян-Өлгий аймагт ч бий. Тодорхой газруудад гүүр баригдаж байгаа. Тэр нь ерөөсөө хэдий чинээ орон нутгийн зам байсан ч гэсэн тэр орон нутгийн хүмүүс нааш цаашаа сум руугаа явахад бартаа саадыг нь арилгаж өгье гэсэн үндсэн дээр хуучин модон гүүр нь эвдрээд болохгүй болсон ийм газруудад гүүр тавьж байгаа. Ийм гурван чиглэлээр замууд нэмэгдэж, замын дагуу гүүр нэмэгдэж баригдаж байгаа бодлогын ийм чанартай гэж ойлгож байгаа. Энэ бол Их Хурлаар батлагдаж байгаа. 

Ер нь цаашдаа босоо, хэвтээ тэнхлэгтээ анхаараад энэ нэмэгдэл юмыг тэр лоббиг нь багасгая гэдэг дээр бол бас зөв л санаа гэж ойлгож байна. Улаанбаатар хотын замын санд мөнгө төвлөрүүлж байгаа юм бол үнэхээр улсуудыг бухимдуулаад, цаана нь Засгийн газраар шийдвэрлэгдсэн хуулийн дагуу улсын чанартай замаас авч байх наана нь товчоон дээр аваад байгаа энэ давхардаад байгаа гэж ойлгоод байгаа. Энийг бол хот талбарлахдаа Улаанбаатар хотод явж байгаа машин Улаанбаатар хотын тэр дөрвөн зуун хэдэн километр зам дээр явж байгаа учраас эндээс л барьж авахаас өөрөөр одоо баригдахгүй байна. Авах боломж алга гэсэн тайлбараар ингэж авч байгаа. 

Хоёр жилийн урд та бүхэн санаж байгаа бол нэг оролдлого хийгээд Улаанбаатарынхан энийг нөгөө үзлэгийн үед нь хэдэн төгрөг нэмээд үзлэгийн хураамж дээр нэмж авчихъя гэж ингэтэл дараагаар нь улсуудаас бас иргэдээс гомдол, санал гарч ирээд тэрийг нь Засгийн газраас тэр гарсан шийдвэрийг нь Улаанбаатар хотын иргэдийн хурлаас гаргасан шийдвэрийг нь хүчингүй болгосон байгаа юм. Бидний ойлгож байгаагаар бол энийг нэг талд нь болгоод тэрийг үзлэгт орох үед нь Улаанбаатар хотын замаар зорчиж байгаад нь тэр бага хэмжээгээр авах нь зүйтэй юм гэсэн ийм саналтай байдаг. 

Н.Энхболд: - Баярлалаа. Тлейхан гишүүн асуултаа асууя.

А.Тлейхан: - Баярлалаа. 2008-2012 онд хэрэгжүүлэх Засгийн газрын мөрийн хөтөлбөрт 30.0 гаруй триллион төгрөгийн хөрөнгө батлагдсан. Энэ хөрөнгийн мэдээж дийлэнх нэг хэсэг нь бол энэ зам, тээвэр, гүүр, барилгын чиглэлд ашиглагдах ёстой гэж бодож байгаа. Сая Баттулга сайд хэлж байна. Хөрөнгө мөнгөгүй сууж, ихээхэн ажил алдаж байна гээд. Ер нь энэ дөрвөн жилд барилгын болон авто замын салбарт хэдий хэмжээний хөрөнгө хэрэгтэй байгаа юм бэ, хэрэгцээ. Тэрнийхээ хэдий хэмжээний хөрөнгийг олох боломж энэ нэг жилийн хугацаанд бүрдсэн. Цаашдаа хэдий юм олох юм бэ гэдгийг нэгдүгээрт тодруулмаар байна. 

Хоёрдугаар асуудал маань энэ жилийн төлөвлөгөөт ажил маань удааширч байгаа. Энэний гол шалтгаан нь юу байна? Та бол мөнгө хөрөнгөтэй холбоотой л юм ярьж байна л даа. Тийм шалтгаан бол мэдээж байгаа. Хямралтай холбоотой юм бий. Тэгэхдээ зохион байгуулалттай холбоотой юм байгаа юм биш биз дээ. Захиалагчийн зүгээс, гүйцэтгэгчийн зүгээс ажлын хариуцлага алдаж юмаа хийхгүй байгаа юм шиг бидэнд бас ажиглагддаг тал бий л дээ. Тухайлбал, Баян-Өлгий аймгийн баригдаж байгаа зарим объектын талаар тодруулж хэдэн зүйлийг үзэхэд ийм тал байгаа юм болов уу гэж бодоод байгаа юм. Тухайлбал, Баян-Өлгий аймгийн Цэнгэл сумын нутаг дээр Ховд гол дээр жижигхэн модон гүүр 2007 онд эхэлсэн байдаг. Одоо болтол дуусаагүй байгаад л байгаа. Яагаад тэр байгаад байдаг юм. Тэр захиалагч нь ямар хүмүүс байдаг юм, энэ яагаад дуусдаггүй юм? 

Хоёрдугаарт нь Өлгий Цагаан нуурын 40 километрийн зам энэ жил эхлэх ёстой. Тендер нь зарлагдсан ч юм шиг, үгүй ч юм шиг, болж байгаа ч юм шиг, болохгүй ч байгаа юм шиг ингээд байгаад байх шив дээ. Мөн одоо 2009 оны үндсэн чиглэлд Өлгий хотоос Ховд руу нэг 15 километр зам баригдана гэж ингэж орсон байдаг. Гэтэл төсөв дээр мөнгө нь суугаагүй. Энэ чухам ямар байдлаар хийгдэх вэ. Хятадын тэр 300.0 сая зээлийн хөрөнгөөр эхлэх ёстой юу. Энэ ажлын явц хэр байдалтай байгаа юм бэ. Ингээд бүхэлд нь хэлэхэд ер нь мөнгө хөрөнгө дутаж байгаа гэдгээсээ хажуугаар ажил хариуцаж байгаа хүмүүсүүдийн ажлын хариуцаж байгаа байдалд нь хандуулж асуудлаа яривал илүү юм бид бас нөөц бололцоог ашиглах юм биш байгаа. Энэ тал дээр сайдын зүгээс чухам ямар дүгнэлт хийдэг юм бэ гэсэн ийм зүйл асууя. Баярлалаа. 

Н.Энхболд: - Баттулга сайд. Баттулга сайдын микрофоныг ер нь байнга асаалттай байлгаж бай. 

Х.Баттулга: - Ирэх дөрвөн жилд одоо замын асуудал дээр бол хичнээн хэмжээний хөрөнгө мөнгө хэрэгтэй байгаа юм бэ, судалгаа байна уу гэж байна. Тэгэхээр энэ тал дээр бол бид нарт судалгаанууд бол байж байгаа. Зүгээр хэдэн хувийг нь хүртэл тавих вэ гэдэг асуудал байгаа. Нийтдээ Монгол Улсад 4000-аас 6000 орчим километр зам хэрэгтэй байж байгаа. Үнэхээр тэр толгойнууд нь хуулиараа батлагдаад гадны хөрөнгө оруулалт орж ирээд яах юм бол дор нь тавьчих байх. Эдийн засгийн байдал маань ийм хэмжээтэй байгаад байх юм бол 10, 20, 30 жил ч тавьж чадахгүй ийм л дүр зураг харагдаад байна л даа. Зүгээр тооцоо, судалгаанууд бол бүгдээрээ байж байгаа. 

Хөдөө, орон нутгийн замыг бол одоогийн байдлаар 220-иос 230, нэг километр замыг долларын хэмжээнд үнийн дүнгээр тавьж байгаа. Энүүгээрээ бодоод километрээр үржүүлэхэд бол тоо гараад ирж байгаа. Улаанбаатар хотын зам бол арай тусдаа үнэ байна. Бид нар хурдны зам, highway гэж нэрлэдэг. Хурдны зам тавих юм бол бас үнийн дүн өөр байх ийм тооцоонууд гараад байгаа. Стратегийн хувьд бол бид нар ямаршуу төлөвлөлт байж байгаа гэвэл Мянганы замаа бол гүйцээж дуусгана. Алтанбулаг, Замын-Үүдийг чиглэсэн 940 километр замыг бол хурдны зам байлгая. Ямар учиртай юм бэ гэхээр Замын-Үүдээс Алтанбулаг хүртэл Хятад, Оросын худалдааны ахуйн тээврийг дэмжсэн ийм зам байхад бол хөрөнгө оруулалтыг өндөр хийж болохоор байж байгаа. Нөгөө талдаа бол хөндлөн талдаа яриад байгаа нь бол Өмнөговь аймгийн нэг боомтоор дээшээ босоо зам яваад, Баянхонгороор яваад, Завханаар дайраад, Завханы Тэсээр гараад тэр Алтайский Каръер руу гардаг бас нэг тийм баруун аймгуудыг хөндлөн холбосон, экспорт, импортыг дэмжсэн ийм зам байж байгаа. 

Энэ нь бол хурдны зам биш, ерөнхийдөө одоо бид нар энэ… Улаанбаатар, Дарханы зам шиг ийм хэмжээний зам тавьж бол болж байгаа. Бүр баруун тэр Ховд, Ярантын замыг түрүүн хэлсэн байж байгаа. Энэ бол үндсэндээ Азийн хөгжлийн банк, Хятадын зээлээр ингээд босчиход бол газар нутгийнхаа байрлалаар ерөнхийдөө гурван хөндлөн зам, нэг босоо зам байхад бол ерөнхийдөө замаар хүмүүс маань яваад байна. Гурван босоо, нэг хөндлөн гэсэн үг. Ингээд эд нарыг түшиглээд, аймгуудаа энэ төв замууд руугаа холбоод байх боломж бол харагдаад байгаа. Энэ тал дээр бол зураг, судалгаа бол хийгдсэн. Мэдээж энийг одоо зураг руу нь зураг хийлгэе гэхээр улсын төсөвт мөнгө байхгүй. Хувийн компаниудыг одоо панаалдаж гэх юм уу даа, худлаа ярьж хийлгэсэн л нэг ийм л юмнууд байж байгаа. Жишээ нь, одоо тэр хурдны замын төсөл гэхэд л хоёр тэрбумаар баригдахад гурван хувь нь ТЭЗҮ гарч байгаа байхгүй юу. Тэгэхээр чинь энэ хэд вэ, 600.0 сая. 60.0 сая долларын техник, эдийн засгийн үндэслэл байж байгаа. 

Тэгэхээр энэ бол мэдээж Улсын Их Хурлаар батална гэж байхгүй учраас иймэрхүү байдалтай явж байна. Тэр удааширч байгаа нь бол зохион байгуулалттай холбоотой тийм юм байгаа гэж байна. Энэ тал дээр бол түрүүн бид нар танилцуулгандаа цухас дурдсан байгаа. Хэрвээ гишүүн ажигласан бол мэдээж хөрөнгө мөнгөнөөс гадна бас менежментийн юм байж байгаа. Энэ дээр нэг зовлонтой юм нь юу гэж байна гэхээр энэ нэг тендерийн асуудал байгаад байгаа юм. Тендер болгон асуудал үүсгэдэг. Тендер болгон хэл ам таталдаг. Сайдын хувьд бол тендер рүү орох ямар ч тийм нөхцөл, боломж байдаггүй юм байна лээ. Одоогийн байдлаар манай замынхнаас саяын тэр Тлейхан гишүүний Баян-Өлгийн зам гээд асуугаад байна. Тэд нарыг хариулаад өгөх үү, Өлгийн зам байгаа юм уу, байхгүй юм уу?

Н.Энхболд: - Энхтөр дарга, нэмэлт хийх үү? Тодруулга хийх үү? Наранпүрэв ярих юм уу? Энхтөр үү? За. 

Б.Энхтөр: - Энэ Баян-Өлгийн аймгийн нутагт бол одоогийн байдлаар бол гурван гүүр баригдаж байгаа юм. Хоёр төмөр бетон гүүрийн ажил нь гайгүй. Өнгөрсөн жил эхэлсэн. Энэ жил бол бас эрч гайгүй явагдаж байгаа. Энэ Цэнгэл суманд байгаа модон гүүрийг бол “Монросс Алтай” гэсэн ийм компани барих ёстой. Энэ бол нэгдүгээрт, компаний хүчин чадал, менежмент хангалтгүйтэй ч холбоотой байгаа. хоёрдугаарт, энэ жилийн ажлаа эхлээд цаашаа явуулахаар урьдчилгаагаа авч чадахгүй, түрүүн сайдын илтгэл, мэдээлэлд гарсан ийм асуудалтай холбоотой ийм хоёр учир шалтгаанаас энэ ажил нь бол явж чадахгүй байгаа. Та анзаараарай.

 Би нэгдүгээрт нь энэ компаний өөрийнх нь хөрөнгө, хүчин чадал, менежмент, зохион байгуулалттай холбоотой байгаа юм. Энэ бас л өөрсдөөс нь шалтгаалж байгаа. Таны хэлдэг бас өөрсдөдөө дүгнэлт хийх ёстой гэж зарим гүйцэтгэгч компаниуд дээр үнэхээр ийм юм бол бий. Өлгий, Цагаан нуурын 40 километр замын тендер бол эхний удаад нэг удаа зарлагдсан. Ингээд орж ирсэн компаниудаас шаардлага хангасан компани төдийлөн гараагүй учраас нэг удаа Сангийн яаман дээрээс буцчихаад байгаа гэсэн ийм мэдээлэлтэй байгаа. Өлгийгөөс Ховд чиглэлд бол 15 километр зам баригдана гэсэн юм яриа байдаг. Гэхдээ энэ жилийн хөрөнгө оруулалтын төлөвлөгөөнд бол суугдаж чадаагүй. Ер нь бол энэ босоо тэнхлэгийн зам бол нилээн дэмжлэг авч, Азийн хөгжлийн банкны тусламж, дэмжлэгээр, буцалтгүй тусламжаар баригдаж байгаа. Мөн хятадын 300.0 сая долларын буцалтгүй тусламжаас бас тодорхой хэмжээг нь энэ босоо тэнхлэгийн замд Өлгий, Ховдыг холбох энэ чиглэл рүү бол орно гэсэн ийм төлөвлөгөөтэй явагдаж байгаа. 

Н.Энхболд: - Хүчин чадал нь хүрэхгүй гэсэн юу гэсэн үг вэ. Тендерт ялчихаад сүүлд нь компанийхаа талыг нь татан буулгачихдаг юм уу, эсвэл чадахгүйгий нь мэдсээр байж тийм жижигхэн хүчин чадал нь хүрэлцэхгүй компанид тендерийг нь өгсөн байдаг юм болов уу. 

Б.Энхтөр: - Ерөөсөө л одоо компаниуд, тендерт шалгарсан компаниуд дээр ийм юм бол нуугаад яахав нилээн хэд байдаг. Хэд хэдэн компаниуд дээр бий. Зарим дээр нь бол түрүүн сайд хэлсэн. Гэрээг нь цуцалсан. Энэ бол үндсэндээ тендерт орохдоо мэдээллүүдээ худлаа хийсэн байна гэсэн үг. Нөгөө талаар бол мэдээллүүдийг шалгах, шалгаруулах ажиллагаа нь ч бас тийм сайн болж чадаагүйгээс ийм байдал үүслээ гэсэн үг болж байгаа юм. Зарим нэг компаниуд дээр бол шууд гэрээ байгуулагдсан байгаа. Тэд нар дээр бол бас ийм хүчин чадал хүрэхгүй ийм юмнууд бол үүсээд байгаа. 

Н.Энхболд: - Жекей гишүүн асууя. 

Х.Жекей: - Баярлалаа. Сайдын мэдээллийг сонслоо. Ер нь энэ Мянганы замыг зөвхөн авто замаар төсөөлөхөөс гадна төмөр зам, агаарын зам гээд цогцоор нь авч үзээд төрийн бодлогод еще нэмэлт оруулах тийм зайлшгүй шаардлага байх шиг байгаа юм. Тэгэхээр зам, тээврийн, зам, барилгын асуудал хариуцаж байгаа Засгийн газрын гишүүний хувьд энэ талаар ямар бодолтой байгаа юм бэ? Би яагаад ингэж хэлэх гэж байна гэхээр хил орчмын нутаг дэвсгэрт бас давуу талууд их байна. Зэргэлдээ улсад төмөр зам их ойрхон газрууд байна. Авто зам одоо хурдны байрлал, бусад авто замд ойрхон газрууд байна. Тэр давуу талыг ашиглаж, тэгээд одоо агаарын зам гээд тэгэх юм бол бас энэ хөгжлийг өнөөгийн даяарчлалын үед боловсронгуй болгох бодлогоо бас нилээн сайжруулах тал руугаа юм хийх нь бас нэг хүлээгээд байх асуудал биш болоод байх шиг байна. Энэ талаар ямар бодолтой байгаа юм бэ? 

Тэгээд хоёрт нь тэр би энэ тойргийн чанартай хоёр, гурван асуудал дээр тогтчихоод асууя гэж бодож байна. Өлгий, Цагаан нуурын авто замын асуудал ноднин тендерээр зарлагдсан. Тэгээд будилсаар будилсаар жил яваад нэг ч ажил хийгдэхгүй ингээд хаагдсан. Эргээд энэ жил бас нэг тендер зарлаад тэр нь будилаад ингээд явж байгаа юм байна. Тэгэхээр тэр тендерийг одоо юу зарлаад, тэгээд тэр дүгнэж байгаа тэр хүмүүсүүд дээрээ жаахан анхаараач ээ. Яг ний нуугүй хэлэхэд тэнд л одоо хамаг “но” байна. Бид бас янз бүрийн мэдээлэл байна. Одоо энэ тендерийг жаахан олигтойхон шиг явуулаад өгөөч ээ. Энийг нилээн анхааралдаа аваач ээ. Яамны зүгээс. Юу гэхээр тэнд тендерт оролцож байгаа компаниудыг ингээд хараад байхад урд нь тэр Цагаан нуурын замыг барьж байгуулж байгаа газар байгаад байхгүй юу. Тэр нь үргэлжлээд цаашаа барихад болохгүй юм байхгүй байгаа байхгүй юу. Гэтэл тэс хөндлөнгийн ямар ч техникгүй юмыг оруулж ирж будилуулж хаячихаад, ноднин нэг жилийн хугацаанд энэ асуудлыг алга хийсэн. Энэ жид бас тийм байна. Энэ асуудал.

Хоёрдугаарт, Даян улаан байшинтын 200 километрийн замыг Хятадууд барьж өгье гээд байгаа. Тэр Хятадуудаар энэ замыг бариулчих юм бол нөгөө талд аялал жуулчлалын чөлөөт бүс зарласан байна. Хоёр улс. Хоёр талд. Оросынх нь ч, Хятадынх. Нэг талдаа 3.0 сая жилд ирэх юм байна. Нөгөө талдаа 1.0 сая жуулчид ирэх юм байна. Тэгэхээр энэ зам тавигдах юм бол бараг 4.5 сая хүн энүүгээр жуулчлах нөхцөл бүрдэх юм байна. Энийг бас анхаараач ээ. Нөгөөдөх нь тэр Казакстан улсад. . . /Минут дуусав./

Н.Энхболд: -Асуултаа асуучих. Тайлбар багатай шиг яахгүй бол 3 минутандаа та нар. Асуултаа тавьчих. Жекей гишүүн. 

Х.Жекей: - Товчхон асууя. Тэр бүсчилсэн хөгжлийн үзэл баримтлалд бас орсон байдаг юм. Баруун талдаа тэр Баян-Өлгий аймгийн Улаанхус сумаас шууд тэр цаашаагаа Оросын нутгаар 67 километр дамжаад, Казакстаны нутаг руу орох тийм нэг хэсэг бий. Энийг би бас тэр бүсчилсэн хөгжлийн үзэл баримтлалд оруулаад цаашдаа тийм зам барих нь зүйтэй гэсэн тийм юм байгаа. Энэ талаар олон жил яригдаж байгаад сая Засгийн газраас бас ажлын хэсэг гараад ажиллаж байгаа юм байна лээ. Тэгэхээр хэрэв энэ зам тавигдах юм бол дунд ази руу орох бас нэг гарц нээгдэж байгаа байхгүй юу. Энэ талаар энэ ажлын явц ямархуу байдалтай явагдаж байна? 

Н.Энхболд: - Баттулга сайд хариулъя. 

Х.Баттулга: - Хөрөнгө оруулалт шаардлагатай. Тэр хөрш орнуудын төмөр замын бодлогыг дэмжсэн бодлого байх юм бол одоо бүс нутгуудын хөгжилд нэмэртэй гэсэн санаа хэлж байх шиг байна л даа. Жекей гишүүн. Авто замын хувьд бол түрүүн хэлсэн байгаа. Мянганы зам гээд уртаашаа нэг, хөндлөн гурван зам төлөвлөөд байгаа гээд түрүүн хэлсэн байж байгаа. Авто замын хувьд бол ийм байж байгаа. Агаарын замын хувьд бол ер нь ОХУ, Хятад улсын хөршүүдтэй юу гээд байна гэхээр бүс нутагт энэ нислэгийг ганцхан компанид өгдөг эрхийг хоёр, гурван компанид өгдөг болгоё гэсэн. Жишээ нь МИАТ нислэг авчихсан бол тэгээд нисч чадахгүй бол дараагийн нислэг Airline нисч чадахгүй байгааг болиод хоёр юм уу, гурван компанид өгдөг болъё. Ялангуяа хувийн хэвшлийг дэмжье гэсэн ийм юмыг бол хөрш орнуудтай санал солилцоод явж байгаа юм. 

Төмөр замын хувьд бол энэ дээр нэг зовлонтой юм нь Хятадын талаас тулгаад байдаг нэг асуудал нь нарийн царги гээд байдаг. Манай төмөр замын бодлого нь болохоор бүдүүн царги гээд байдаг. Энэ хоёр царгийн асуудал нь өөрсдөө нэг тийм, түрүүн би хэлсэн. Хятадын төмөр замын сайдын урилга нь 6 дугаар сард ирээд ингээд оройтсон учраас энэ бодлогынхоо асуудлыг Засгийн газар Их Хуралд танилцуулах нь оройтсон юмаа гээд. Ийм асуудлууд байгаад байгаа. Мэдээж түрүүн хэлсэн байж байгаа. Говийн бүсийг хөгжүүлэх төмөр зам гэдэг биш, уул уурхайг түшиглэсэн дэд бүтцийн хөгжил гэсэн энэ нэр томъёоноосоо хүртэл бид нар анхаарч хандмаар юм шиг байж байгаа. Жишээ нь зарим төмөр замын урьдны агентлагууд юу гэсэн гэхээр төмөр замын сүлжээ гээд авто замын сүлжээнээсээ илүү сүлжээтэй зураг барьчихсан явж байгаа байхгүй юу. Авто замаа тавьж чадахгүй байж төмөр зам тавина гээд. Тэгээд энд Говь-Алтай руу төмөр зам тавьж яах юм гэхээр Говь-Алтайгаас хот руу төмөр замаар ирнэ гээд нэг ийм бодлогын хувьд тийм зөрчилдөөний юмнууд байдаг юм байна лээ. Тэгээд энэ тал дээр удахгүй Их Хурал дээр танилцуулга хийнэ гэсэн ийм бодолтой байж байгаа. 

Тэр тойргийн талаар хоёр асуудал хөндөгдөж яригдаж байна. Тендер одоо будлиантай байна. Үнэхээр энэ тендер бол байнга будлиантай болоод байдаг нэг зовлонтой юм. Түрүүн хэлсэн тендерийнх нь материал нь бол яаж ийж байгаад ороод тэнцдэг. Тэгээд нэг хямд үнэ гэж нэг юм тавьчихдаг. Хямд үнэ гэдэг нь юу гэж байна гэхээр худлаа үнэ тавиад, тендерт ялчихдаг. Ялсны дараа бол энэ мөнгө хүрэхээ байлаа гээд эргээд дахиж лобби хийгээд мөнгөө авчихдаг тийм юмнууд харагдаад байгаа байхгүй юу. Тэгэхээр энэ тендерийн одоо энэ шалгаруулж байгаа комисс дээр арга хэмжээ аваач ээ гэсэн санаа хэлээд байх шиг байна. Манайхан тэр саяын тэр Улаан байшинт энэ тэр гэсэн газруудыг нь хэлээд өгөх үү. Тэгээд тэр нэг Жекей гишүүн тоо андуурав уу, үгүй юу. 4.0 сая жуулчин авна гэж ярих юм. 4.0 сая жуулчин манайх авах юм бол одоо уул уурхайн асуудал ярих хэрэггүй болчихож байгаа байхгүй юу. 

Х.Жекей: -/Микрофонгүй ярив./

Н.Энхболд: - За, харилцан ярилцлага болох нь ээ. Энхтөр дарга сая сайдынхаа хэлсэний дагуу нэмж. 

Х.Баттулга: - Тэр тооцоог нь авчихъя. Хэрвээ 4.0 сая жуулчин үнэхээр ирэхээр байвал тийшээ хамаг хөрөнгөө л оруулах л.

Н.Энхболд: - Энхтөр.

Б.Энхтөр: - Энэ Даян, Улаан байшинтыг холбох Улаан хусаас Орос, Казакстан руу тавих энэ асуудлууд бол яригдаж, нэг их нарийн судалгааны хүрээнд биш ч гэсэн нилээн яригддаг асуудал. Энэ бол санал тавьж анхаарч үзээч ээ гэсэн ийм байдлаар Жекей гишүүнийг хэллээ гэж ойлгож байна. Энийг бол дараа дараагийнхаа юманд анхаарч үзэж, судалж анхааръя. 

Н.Энхболд: - Зоригт гишүүн асууя. 

Д.Зоригт: - Баярлалаа. Сайдаас мэдээлэл өгч байгаатай холбогдуулж нэг бодлогын шинж чанартай гурван асуулт асууя. Дараа нь би энэ яамны холбогдох албан тушаалтнуудаас нэг дөрвөн замын явцын талаар асууна. 

Н.Энхболд: - Гурван минутандаа багтаана шүү. 

Д.Зоригт: - Нэгдүгээрт, 2009, 2012 онд энэ Улаанбаатарын замд ач холбогдол илүү өгч байна уу, аймаг, орон нутаг руу чиглэсэн замд ач холбогдол илүү өгч байна уу. Бодлогоо яаж барьж байнаа яам? Улаанбаатарт монголын нийт машины гуравны хоёр нь байна. Хөдөө тийш өдөрт 30 машин, 40 машин явдаг зам руу хөрөнгө оруулах уу, Улаанбаатартаа хөрөнгө оруулах уу гэдэг энэ бол ойлгомжтой л байгаа. Энэ чиглэлээр ямар бодлого барьж байна вэ гэсэн нэг ийм асуулт байна. 

Хоёрдугаарт, барилгын салбарт мэдээлэл, барилгын салбарын байдлын талаар мэдээлэлд дурдагдсан. Тэгэхээр Засгийн газар, Монголбанк ойрын хугацаанд, ойрын өдрүүдэд, ойрын сард энэ барилгын салбарт үүсээд байгаа хүндрэлтэй асуудлыг шийдэх талаар дорвитой арга хэмжээ авах ийм бодол, төлөвлөгөө байна уу. 6 сарын 4-ний өдөр хэлэлцсэн юм байна. Энийг хэлэлцсэний дагуу ямар шийдвэр гарч байгаа вэ. Энэ дуусаагүй олон барилгыг яах юм, худалдан авалтыг яах юм. Энэ чиглэлээр ойрын үед ямар арга хэмжээ авах гэж байна.

 Гуравдугаар асуулт нь зам, барилга, хот байгуулалт, орон сууцны салбарт энэ эргэн төлөгдөх нөхцөлөөр ажлыг дэмжинэ гэж яригдаж байгаа. Би сонсоход бол бас энэ төлбөрт нь бараа, нүүрс нийлүүлэх ийм боломжийн чиглэлээр гадны хөрөнгө оруулагч нартай ярьж байгаа зүйл байгаа юм байна лээ. Энэ талаараа жаахан дэлгэрэнгүй мэдээлэл өгөх боломж байна уу гэж сайдаас асууж байна. 

Энэ Бат-Эрдэнэ дарга, Энхтөр дарга нараас манай улсын хувьд их чухал зам байна. Энэ урагшаа чиглэсэн Чойр, Сайншанд, Замын-Үүдийн замын байдал ямар байна вэ, энэ жил энэ хэзээ дуусах вэ. Хоёрдугаарт, энэ Лүнгийн зам хэзээ дуусах вэ. Энэ бол баруун чиглэлд явж байгаа стратегийн зам байгаа. Их олон аймгийг холбосон. Гуравдугаарт, энэ манай тойрогтой холбоотой юм. Ер нь бол манай замын ажлын зохион байгуулалтын байдлыг их тод харуулж байгаа хоёр жишээ байна л даа. Хархорин, Хужиртын 39 километр зам, Арвайхээр, Баянхонгорын 23 километр зам байгаа. Тэр Заабар компани гүйцэтгэгч. Энэ хоёр зам бол 2006, 2007 оноос ажил нь эхлээд ерөөсөө явахгүй байгаа. Зарим ажлын гэрээ нь цуцлагдсан байна. Энэ хоёр зам хэзээ дуусах юм бэ.Та бүхэн энэ жил ямар ажил хийхээр төлөвлөж байна вэ. Ийм асуултуудад хариулт өгнө үү. Баярлалаа. 

Н.Энхболд: - Баттулга сайд хариулъя. Бусад хүмүүс хариултаа бэлтгэж байгаарай. 

Х.Баттулга: - Зоригт гишүүний асуултанд хариулъя. Энэ хот, хөдөөгийн замын бодлого гэж байна уу, хөдөө рүү бол яах гэж байгаа юм, 40, 50 машин яваад байгаа газар луу зам тавиад байгаа юм бэ. Хэдэн мянгаараа явдаг хот руугаа түлхүү анхаараач ээ гэсэн утгатай асуулт гэж ойлголоо. Замын төсвийг бол УИХ-аар баталдаг. Мэдээж Засгийн газрын хөтөлбөрт оруулаад, тэгээд УИХ-аар баталдаг. УИХ-д маань ерөнхийдөө орон нутгаас сонгогдсон гишүүд их олон байдаг учраас энэ тал дээрээ жаахан лобби нь хүчтэй байдаг юм болов уу гэсэн. Бодлого нь энд л явагдаад байх шиг байгаа юм. Тэгэхээр бид нар өөрсдөө энэ бодлогон дээр сууж байгаа болов уу гэж. Мэдээж хүн амынхаа 50 хувь төвлөрсөн Улаанбаатар хот руугаа хандалгүй яахав. 

Гэхдээ Улаанбаатар хотын зам бол Улаанбаатар хотын одоо харьяанд бас харъяалагддаг юм байна лээ. Барилгын тал дээр Засгийн газраас дорвитой арга хэмжээ авч байна уу гэсэн асуулт асууж байна. Түрүүн энэ танилцуулганд дурдагдсан 6 зүйл байгаа. Та сонсож амжсан бол. Жишээ нь ахмад дайчдад энэ Халхын голын 70 жилээр нэгэнт Засгийн газрын тогтоол гарсан юм чинь нэг 1721 хүн байдаг юм байна. Нэг өрөө байрыг 35.0 сая төгрөг гээд үнэлээд барилгын компаниудын нэг өрөө байруудыг худалдаж аваад, Засгийн газраас мөнгө гаргаад энэ ахмад дайчдад өгчих юм бол нэгэнт 70 жилийн ой болж байгаа ийм үед бол нөгөө ахмадууд нь баярлаад, мөн тодорхой хэмжээний барилгын компаниудын нэг өрөө байрууд 60.5 тэрбум төгрөгөөр хүртэл ингээд зарагдаж байгаа юм. Бид нарын энэ үйлдэл маань амжилттай болох юм бол нийт төсвийн ажилчдын орон сууцжуулах ажиллагааг бас энэ хэлбэрээр хийж болж байгаа юм. 

Нэгэнт энэ төсвийн ажилчид буюу жишээ нь эмч нар, багш нар, хуульч энээ тэрээ гээд ярихад бол бүгдээрээ албан ёсны цалин авдаг энэ улсуудыг Моргежийн зээлд хандуулаад орон сууцны компаниудаас улс тодорхой үнийг нь улс “discount”-тайгаар орон сууцуудыг нь худалдаж аваад, Моргежийн зээл рүү хамруулаад явахад бол үндсэндээ нэг 50-60 мянган айлын орон сууцыг бас ийм хэлбэрээр борлуулах боломж байгаа юм гэсэн ийм зүгээр хоёр тодорхой жишээг хэлэхэд ийм байна. 

Түрүүн хэллээ. Дэд бүтэцтэй холбоотой хөрөнгө оруулалтыг Засгийн газраас манай яаманд тодорхой боломж өгөөд нийгмийн шинж чанартай дэд бүтцийг барих хөрөнгө оруулагч нартай хэлэлцээрийн явцаа Засгийн газартаа танилцуулаад, тэгээд хэлэлцээр хийх эрхийг өгсөн байгаа. Энэ юу гэж байна гэхээр жишээ нь 100 мянган айлын орон сууцанд хөрөнгө оруулах, мөн Улаанбаатар хотын замд хөрөнгө оруулах, мөн Монгол Улсын замд хөрөнгө оруулах ийм хөрөнгө оруулагч нарыг оруулаад ирэхэд оронд нь юу төлөх юм бэ гэхээр нэгэнт хуулиараа Засгийн газрын баталгаа гэдэг юм байхгүй учраас хорин сая тонн нүүрс, 10 сая тонн нүүрс ч гэдэг юм уу, 2 сая тонн төмрийн хүдрийг зөрүүлээд барьцаанд нь тавих баартер маягаар хийх тийм эрх өгсөн байж байгаа. Энэ үндсээр бол 2-оос 3 компаниуд сая тэр Хятадын төмөр замын сайдын урилгаар айлчлахад уулзалт хийхэд нэг тийм идэвхтэй маягаар хүлээж авч байна лээ. 

Тэгээд яг одоогоор гэрээ, хэлэлцээр хийсэн юм байхгүй. Зүгээр “agreement”… хэмжээнд бол хийгдсэн байгаа юм. Зүгээр л нэг тэрбум доллартай тэнцэх зам тавихад коксжсон нүүрсийг 60 доллараар бодохоор хэд болж байна. 10-хан сая тонн нүүрсээр л бид нар нэг тэрбум доллартай тэмцэх зам тавьж болж байгаа байхгүй юу. Тэгээд нөгөө их том бодлогын хэмжээнд Таван толгой, Оюу толгой гээд яриад байгаа юм маань бид нарын нас хүрэхгүй хэмжээ рүү ойртож байна шүү дээ. Тэгэхээр ерөөсөө тэндээс нэг жаахан атга аваад 10 сая тонн, 20 сая тонн өгөөд байхад зөрөөд дэд бүтэц ороод тэр нь зэрэг яваад байя гэсэн ийм л санаа байгаа юм. Ер нь жаахан амьдралтай ойртож жижиг тийм юм руу орохгүй бол болохгүй болчихоод байгаа юмаа. Тэгээд 10 тэрбум доллартай тэнцэх хөрөнгө оруулалт байлаа гэхэд нэг 100 сая тонн нүүрс л байгаад байгаа. Ийм л юм явагдаж байгаа. Тэгээд энэ тал дээр Засгийн газар дээр танилцуулга явагдаад, Их Хурлаар бас тодорхой асуудлууд оруулж ирүүлнэ гэсэн ийм л бодолтой байж байгаа. 

Н.Энхболд: - Баярлалаа. Бат-Эрдэнэ дарга, Энхтөр дарга нар нэмэх зүйл байвал нэмье. Ер нь хариулт бас таван минутад багтах ёстой шүү. Баттулга сайд аа, нэг удаа хариулахдаа л 5 минутад. За Бат-Эрдэнэ дарга. 

Ж.Бат-Эрдэнэ: - Чойр, Сайншанд чиглэлийн зам уг нь энэ жил ашиглалтанд орох ёстой. Тэгэхдээ бас сайнгүй явж байгаа. Нэг нь бол Жо инженеринг гэсэн Хятадын компани хийж байгаа. Энэ компани бол энэ жилдээ ер нь өгчих болов уу гэж бодож байна. Бид бас энэ талаас нь нилээд шахаж байгаа. Нөгөө нь Ханьшин инженеринг гээд Солонгосын компани байгаа. Энэ компани гэрээгээ цуцлая гэдэг саналыг 8 сард өгчихсөн. Тэгээд бид энэ компанитай Засгийн газар дээр ярьж байгаад хэлэлцээр хийгээд, энэ компани маань 14 сая, 7 сая долларын нэмэлт ажил, 7 сая хавьцаа долларын ханшийн зөрүүг биднээс нэхэж байгаа. Энэ талаар нь хэлэлцээр хийгээд явагдаж байгаа. Ер нь бол цуцлагдаж таарах байхаа. 

Лүнгийн зам гэрээгээ шинэчилсэн. 12 тэрбум хавьцаа гүйцэтгэл гарсан байдаг юм. Цаашдаа одоо бол 34 километр зам үлдсэн. Энэ жил дуусгах амлалт аваад гэрээгээ сунгасан. Ажил нь бага сагаар хийгдэж байгаа. Бас нэг мөнгөний юм л яриад байгаа. Бид бол ямар ч байсан та нар эргэн төлөгдөх нөхцөлөөр авсан бол энэ хугацаандаа өөрсдөө мөнгө төгрөгийг гаргаж хийж гүйцэтгээ гэсэн ийм шаардлагыг тавиад явж байгаа. Улаанбаатар, Өвөрхангайгийн чиглэлийн Заабар компанитай тооцоо хийлээ. 23 километр. Энэ 7 сарын 30-нд ашиглалтанд өгөх ийм гэрээтэй. Энэ жил бол урьдчилгаа төлбөрөө авч чадаагүй. Сая урьдчилгаа төлбөрийнхөө баталгааг гаргаад явж байгаа сурагтай байна. Тэгээд урьдчилгаа төлбөр нь гараад ажилдаа орох байх аа.

Ер нь бол бас гүйцэтгэл бол нэг их сайнгүй явж байгаа л даа. Энэ жилийн хувьд бол ажилдаа гарч чадаагүй байгаа. Түрүүний сайдын ярьсанчлан урьдчилгаа төлбөрөө авч чадаагүй байгаа.

Б.Энхтөр: -Хархорин, Хужиртын 35 км зам бий. Энэнээс 21 км замыг нь Хархорин Азай компани барьж байгаа. Энэ бол 5, 6 км, 5.5 км замын хучилт үлдээд байгаа. Гүүрийн ажил нь нэг гүүрийн ажил бол бас нэлээдгүй үлдэгдэлтэй байгаа. Энэ жил ашиглалтанд өгчихнө. Гүүрийн ажил нь бол эхэлчихсэн явж байгаа. Мөн тэр урьдчилгаа төлбөр дээрээ гацаад байгаа, зүгээр бид бол тэнд нь зохицуулаад одоо гүүрийнхээ ажлыг нэг зээл аваад жаахан явуулаад тэрнийх нь гүйцэтгэлийг гараад тэрүүгээр нь ингээд явъя гэсэн ийм байдал дээр явж байгаа. Энэ компани нь бол урьдчилгаа төлбөрийн баталгаагаа бол түрүүн барьцаагаа гаргаад тавигдчихсан, зээл авчихсан учраас урьдчилгаа төлбөрийнхөө баталгааг гаргаж чадахгүй ингээд саатаад байгаа юм.

За үнэхээр Зоригт гишүүний хэлж байгаа үнэн л дээ. Энэ 37, 36 км замын ажил бол их удаан явж байгаа. Нэг 14 км замыг нь барьж байсан компани нь бол ажлаа хийчихэж чадахгүй болоод гэрээгий нь цуцалсан. Одоо тэрнийх нь харин оронд нь үлдсэн ажлын тоо хэмжээгий нь гаргаад, энэ жил одоо болж өгвөл бага зэрэг хөрөнгө үлдсэн тэр наад талаасаа тэр дээрээ үлдэж 14 дээрээ ноогдох бага зэрэг хөрөнгөн дээр нь одоо тендер зарлаж, гүйцэтгэгчийг нь шалгаруулъя гэсэн ийм байдлаар одоо бол үлдэгдэл ажлынх тоо хэмжээг шалгах ийм юманд явж байгаа. Тэр нь үлдэгдэл хийсэн ажил нь бас одоо нарийн гаргахгүй бол үерт урсаад ингээд явчихсан өнгөрсөн жилийн юугаар бас ийм юм гарч байгаа. 

Тэр компаниудын удирдлага зохион байгуулалт, тэр хүчин чадлаас хамаараад энэ зам бол удаан явсан. Зоригт гишүүний шүүмжлэл бол яах аргагүй бас хүлээж авууштай ийм шүүмжлэл.

Н.Энхболд: -За Буд гишүүн асууя.

Р.Буд: -Баярлалаа. Над нэг хэдэн асуулт байна. Нэгдүгээрт нь энэ ОХУ, Хятад улстай хийх транзит тээврийн, авто тээврийн транзит тээврийн хэлэлцээр хийгдээд дууссан уу. Яагаад би энийг асууж байна вэ гэхээр Замын-Үүд, Улаанбаатар чиглэлийн замыг ашиглалтанд ороход энэ тээврийн хэлэлцээр бэлэн болчихсон байвал олон улсын транзит тээвэр явах ач холбогдолтой юм. Энэ хийгдсэн үү нэгдүгээрт.

Хоёрдугаарт нь энэ Замын-Үүдийн замд тэр Солонгосын компани гэрээгээ цуцалмаар ярьж байгаа юм байна. Хэрвээ тэгсэн тохиолдолд В.О.Т-гийн систем нэвтрүүлж болохгүй юу. Одоо бол нэг үеэ бодвол энэ зам чинь эдийн засгийн хувьд үр ашигтай болчихсон, техник, эдийн засгийн үндэс нь боловсрогдчихсон, энэ хоёр улсын хооронд явах транзит тээвэр, жижиглэн бизнесийн тээвэр бол явахад нь ойлгомжтой болчихоод байна. Өнөөдөр БНХАУ-д Германтай хамтарсан үйлдвэрийн бензийн одоо том том даацын тэрэгнүүд бараг шөнө, өдөргүй хойшоо цувж байна шүү дээ. Тийм учраас ийм боломж байгаа. Энийг юу гэж үзэж байна вэ гэсэн.

Дараагийн асуулт энэ замын компаниудад нөхөн олговор, үнийн зөрүүний нөхөн олговрыг олгох тухай асуудлыг төсвийн тодотгол хэлэлцэх үед яриад Улсын Их Хурлын тогтоолоор нэлээн 5 дугаар заалтаар 5 сарын 1-ний дотор шийдвэрлэх асуудлыг Засгийн газарт даалгасан. Энэ одоо хаахнаа явна вэ. Хэрвээ энэ 11.5 орчим тэрбум төгрөгний асуудлыг шийдэхгүй бол замын ажил энэ жил явахгүй л юм байна лээ шүү дээ. Бодит үнэн тэр байгаа. Сайд сая сонсголдоо бас тодорхой ярих шиг боллоо. Үнэхээр одоо Монголын төр дэмжье, энэ дэд бүтцийнхээ салбарыг хөгжүүлье гэж байгаа энэ асуудлыг нь Улсын Их Хурал яаралтай шийдэж өгмөөр санагдаад байгаа юм. 

За тэгээд үүнтэй холбоотойгоор Засгийн газрын мөрийн хөтөлбөрт улсын нийслэлийг аймгийн төвүүдтэй хатуу хучилттай авто замаар холбоно гээд биччихсэн. Энэ жил 2009 онд үндсэндээ ажил явахгүй юм байнаа. 10, 11 он үлдлээ. 12 он сонгууль гээд юу ч хийхгүй ээ. Тийм учраас одоо ер нь Засгийн газрыг ажиллаж байгаа хүний хувьд, энэ асуудлаа хариуцаж байгаа сайдын хувьд энэ Засгийн газрын бодлогод тодотгол хийх бодол байна уу, биелэгдэхгүй болох нь байна шүү дээ гэсэн. 

Дараагийн нэг зүйл бол Мянганы зам, хэвтээ тэнхлэг, босоо тэнхлэгийн 5 босоо тэнхлэгийн замтай батлагдсан юмаа анх. Тийм учраас энэ хэвтээ тэнхлэгийнхээ замыг урагшлуулах тал дээр яам ер нь нэгдсэн бодлого байна уу. Энэ нэг хүч тарамдуулаад, ялангуяа баруун аймгууд руу явж байгаа 3, 4 чиглэлийн зам байна. Хөрөнгийн боломжтой үед бол аль алийг нь барих хэрэгтэй зам. Даанч харамсалтай нь өнөөдөр улсад тийм хөрөнгийн боломж алга. Тавигдаж байгаа зорилтууд том байна. Тийм учраас нэг чиглэлийнхээ зам руу, нэг чиглэл рүү хөрөнгө оруулалт хийх, ялангуяа зүүн чиглэл рүү явж байгаа зам шиг ийм маягаар төвлөрлийг үүсгэж, хөрөнгөө төвлөрүүлж, ажлынхаа эрчмийг эрчимжүүлэх ийм бодлого яаманд байна уу гэсэн дараагийн асуулт байна.

Дараагийн нэг зүйл нь бол энэ тендер их л будилах юм л даа. Хуучин арай л гайгүй байсан. Гэхдээ бид нар ядаад энэ ажлыг эрчимжүүлэх үүднээс тендерийн хуулинд нэг заалт хийгээд өгсөн шүү дээ. Зам, эрчим хүчний салбарт үйл ажиллагаа явуулж байгаа компаниуд, хэрвээ Засгийн газар боломжтой гэж үзвэл шууд гэрээ хийх нөхцөлийг нь хийгээд өгчихсөн юмаа. Энэний заалтыг одоо хэрэглэхэд бас… (минут дуусав)

Н.Энхболд: -Нэг минут байхгүй ээ. 3 минутанд багтаагаад асуух ёстой. Цаг 30 минут бас энэ юунд хамаагүй ээ дэгээрээ. За Баттулга сайд хариулъя.

Х.Баттулга: -За Буд гишүүний асуултанд хариулъя. Хятад, Оросын холбооны улсын транзит тээврийн тал дээр гэрээ хийгдсэн үү, үйл ажиллагаа ямар шатандаа явж байнаа. Эрх зүйн орчин бүрдчихсэн гэсэн утгатай асуулт асууж байна. Энэ дээр бол ер нь энэ транзит тээврийг бид нар дэмжих ёстой. Нэгэнт одоо манай улсыг зах зээл бага, хүн ам цөөтэй учраас том хөрөнгө оруулалт бага гэдгийг бид нар ямар хэлбэрээр ашиглах ёстой вэ. Энэ хоёр орны худалдааны эргэлтэн дээр нь бид нар тээврийг нь хийж өгье гэсэн ийм санаагаар бол энэ оны 3 сарын 19-нд транзит Монгол гэсэн одоо форумыг зарласан байгаа. Энэ ямар утгатай вэ гэхээр энд та нар хөрөнгө оруулаач ээ, яагаад вэ гэвэл энд бизнес байнаа, 2004 онд Хятад, Оросын төрийн тэргүүнүүд уулзаад нийт худалдааны эргэлт нь одоо 20 тэрбум байна, 2010 он гэхэд 80 тэрбумын долларын эргэлтэнд оруулъя гэсэн ийм гэрээ хийгдсэн юм байна лээ. Тэгэхэд бид нар энэ хоёр том орны дунд байгаа учраас бас зүгээр суухгүйн үүднээс энэ транзит тээврийг бол нэлээн сонирхсон байгаа.

2009 оны байдлаар энэ хоёр орны худалдааны эргэлт 57 тэрбумд хүрсэн байгаа. Тэгээд түрүүн би нэг асуултанд хариулахдаа хэлсэн байж байгаа. Энэ транзит гэдэг замаар бол трак том, том оврын тракнууд явах учраас энэ замын өртөг бол өөрөө нэлээн өндөр гарах төлөвтэй байгаа. Хоёр эгнээгээр нэг урсгалтай, нөгөө урсгал нь дахиад хоёр эгнээгээр… барихад үндсэндээ нэг 2 тэрбум орчим доллар гарч байгаа. 940 км зам тавихад. Тэгээд энэ замын техник, эдийн засгийн үндэслэлийг хийхэд л 60 сая доллар болж байгаа байхгүй юу. Тэгэхээр энийг бол улсын төсвөөр барьж байгуулна гэдэг бол бид нар байхгүй учраас түрүүн хэлсэн байж байгаа. Засгийн газраас дэмжлэг үзүүлээд, ийм эргэн төлөгдөж болох буюу нийгмийн шинж чанартай төслүүдийг хэрэгжүүлэхийн тулд 10, 20 сая тонн нүүрс зарах эрхтэйгээр гэрээ хэлэлцээрт ороорой гэсэн ийм хэмжээнд явж байгаа учраас энүүгээр бол хийж болно гэсэн ийм бодолтой байж байгаа юмаа. 

Тэгээд хоёрдугаар асуулт энэ Чойр, Замын-Үүдийн 174 км зам байж байгаа. Солонгосын Экзем банкаар санхүүжүүлэгдэнэ гээд. Солонгосын Ханьшин групп гэж, Ханьшин констракшин гэж компани орж ирээд үндсэндээ энэ ажлынх нь бараг 2-4-хөн хувь нь хийгдсэн байж байгаа. Уржигдар зөвхөн энэ асуудлаар Солонгосын элчин сайдтай уулзаад танайх ажлаа хийвэл хий, хийхгүй бол одоо дараагийн хүнд нь тавьж өгөө гээд. Удахгүй энэ тал дээр хариу ирэх байх. Энэ нөгөө Солонгосын ерөнхийлөгч Монголд айлчлахад энэ тал дээр бол Солонгосууд их санаа зовоод байгаа юм байна лээ. Тэгээд энэ замыг бид нар Мянганы сорилын сангийн нөгөө төмөр замаас буцсан мөнгийг оруулж өгөөч ээ гээд мөн Мянганы сорилын санд уржигдар санал тавьчихсан байж байгаа. Тэгээд та В.О.Т-ийн нөхцөлөөр одоо хийлгэж болдоггүй юм уу гэж асууж байна. Тэгэхээр В.О.Т-ийн нөхцөл маань өнөөдөр Их Хурлаар орж батлагдаагүй байгаад байгаа юмаа.

Нэгэнт хууль нь гараагүй байхад энэ нөхцөлийг гадаадын хөрөнгө оруулагч нарт тавихад бол танай хууль хэзээ гарах юм бэ гэсэн асуулт тавьж  байгаа. Засгийн газраас бол өнгөрсөн энэ гурав дахь өдрийн хурлаар бол энэ тунхаглалыг нь бол баталсан байж байгаа. Ирэх 7 хоногийн 3 дахь өдөр бол хуулийг нь оруулна гэсэн. Тэгээд Их Хурлаар орж ирэхэд Их Хурлын гишүүдийг дэмжиж өгөөрэй гэж хариулмаар байна.

За тэр 11.5 тэрбум төгрөгний асуудлыг бол манай гишүүд бүгдээрээ мэдэж байгаа. Энд яагаад дэмжигдээд, яагаад унасныг. Энийг бол үнэхээр дэмжээд гаргаад өгчихмөөр байгаа юмаа. Энэ мөнгийг шийдсэний дараа бол замын компаниуд бол дараагийнхаа ажил руу бол урам зоригтой орох тийм боломж байж байгаа. Нэгэнт төр засаг л юм чинь энэ хувийн хэвшлүүдээ бол дэмжих ёстой гэсэн ийм бодолтой байна. За тэгээд 2009 онд бол юм хийгдэхгүй юм байнаа гэж. Үнэхээр энэ түрүүн дурдагдсан байгаа. Энэ 70 тэрбум орчим төгрөг зам дээр суусан байж байгаа. Тэгээд энийг бол бас явцыг нь бол энэ тайландаа дурдсан. 2010-2011 он гэж ярьж байгаа нь юм хийхгүй биш хийх ёстой. 

Дахиад би хэлье. Саяын тэр энэ дэд бүтцийн яам нь өөрөө хөрөнгө оруулагч нартай тийм тодорхой хэмжээний бавтораар төлбөрийг нь төлье гэсэн тохиолдолд бол 2010, 2011 онд энэ 2009 онд гэсэн бид нар энэ цаасыг нь гэрээ хэлэлцээрийг нь хийчихэд бол энэ том том зорилтуудаа хэрэгжүүлээд явчих боломж бол харагдаад байгаа юм. За тэр босоо тэнхлэг янз бүр гээд ярьж байснаас хэвтээ тэнхлэг рүүгээ бодлогоо хүчээ зузаатгаач ээ гэж байгаа юм. Энэ бол зөв өө. Энэ тал дээр бол бас бид нар ажил хийгдэж байгаа тэр тодорхой км замаар нь манай хүмүүс хариулаад өгөх үү.

Ж.Бат-Эрдэнэ: -Сая  сайд хэллээ.  72 тэрбум төгрөг энэ 2009 онд тусгагдсан. Энэнээс одоо үндсэндээ ерөөсөө 45 тэрбум цэвэр замын хөрөнгө оруулалтанд байгаа. Энэнээс 4.5 нь уртаашаа дөнгөж л гарч байгаа. Дөнгөж л 45 тэрбумаас 4.5 тэрбум л дөнгөж одоо урьдчилгаагаар гарч байна.  Өдийд одоо 7 сар өнгөрчихөөд байхад. Энэ нөгөө түрүүний ярьсан л урьдчилгаа төлбөр авч чадахгүйгээгээс ингэж боогдоод байгаа байхгүй юу. Нөгөө баталгаа гаргаж өгч чадахгүйгээс. Засварын ажилд 9.2 тэрбум байхаас 2.1 тэрбум нь гарсан байна. Хэвтээ тэнхлэгийг төвлөрүүлэх тал дээр Буд гишүүн хэллээ. Энэ бол бас бид нарын төвийн яамнаас барьж байгаа бодлогын хүрээнд бол мянганы замаа бол түлхүү явуулах хэрэгтэй, хэвтээ тэнхлэгээ бас түлхүү явуулъя гэсэн ийм бодлого барьж байгаа. Гэхдээ энэ маань бид нарын Сангийн яаманд өгсөн санал маань буцаад гишүүдээс оруулсан саналтай ингээд задраад ороод ирдэг ээ. Энийг та бүхэн бас мэдэж байгаа байх аа. Аймаг аймгийн одоо жаахан жаахан замууд тавих гээд ингээд ер нь бол задарчихдаг л даа. 

Я.Батсуурь: -За энэ Чойр, Сайншанд, Замын-Үүдийн зам үнэхээр чухал зам аа. Энэ зам одоо аль 2008 оны 11 сард ашиглалтанд орно гэж анх яригдаж байсан. Тэгээд одоо өнөө болтол байдаггүй. Сая би Замын-Үүд ороод ирсэн тэр Ханьшиных чинь буцаад юмаа хамаг техникээ урагшаа татаж байна лээ шүү дээ. Зөөж байна лээ шүү дээ. Үйл ажиллагаагаа зогсоогоод. Тэгээд яриа хэлэлцээ явж байна гэх юм. Тэгэхээр энэ зам бол ашиглалтанд ороогүйгээс болоод өнөөдөр Монголын эдийн засаг тэр чигээрээ хохирч, ард иргэд хэрэглэгч бүгдээрээ хохирч байгаа юм. Хоёр, гурван жилийн өмнө эдийн засаг эрчимтэй өсөх үед Замын-Үүд дээр хамаг Эрээн дээр хамаг ачаа бараа түгжрээд, цементийн үнэ тэрнээс болоод барилгын материал, цементийн үнэ хоёр дахиж нэмэгдсэнээс болоод Улаанбаатарт орон сууцны үнэ огцом нэмэгдсэн. Эрээнд бол Хятадад бол цементийн үнэ огт нэмэгдээгүй гэж байгаа шүү дээ, одоо ч хэвээрээ гэж байгаа юм. Энэнтэй адилхан бүх төрлийн барааны үнэ нэмэгдэж инфляцид идэгддэг. 

Тэгэхээр энэ одоо хамгийн чухал замаа одоо болтол тавьдаггүй. Энэ чинь бол Азийг Европтой  холбосон, Оросыг Хятадтай холбосон, манай одоо гол эдийн засгийн төвийг одоо Хятадтай холбосон, энэ хамгийн чухал зам шүү дээ. Монголын гадаад худалдааны бараг 70-аас илүү 80-аад хувь нь Эрээн, Замын-Үүдээр дамжин нэвтэрч байгаа. Бүх төрлийн бараа, бидний идэж хэрэглэдэг. Монголчууд бүгдээрээ энүүгээр одоо бараа таваараа дамжуулж авдаг. Үүнээс бүх төрлийн барааны үнэ нэмэгдээд байна. Одоо эдийн засаг хойтонгоос юм уу, одоо хэвийн байдалд орох юм бол дахиад л энэ байдал үргэлжилнэ. Инфляцид нэрвэгдэнэ эдийн засаг тэр чигээрээ. Энэ чухал замаа өдий болтол тавиагүй, төмөр зам болохоор ачааллаа даадаггүй, монополь эрхтэй үнээ байнга нэмж байдаг. Хэрэв энэ зам ашиглалтанд орчих юм бол энэ Нарантуулын одоо мянган лангуу энэ Улаанбаатарын бүх дэлгүүр хоршооных чинь бүгдээрээ өөрсдийнхөө тохирсон жижиг оврын авто машинтайгаа энэ замаар ачаа бараагаа цаг хугацаанд нь татаад, энэ одоо бараа таваарыг нь тогтвортой байх ийм магадлалтай, бодитой үндэслэлтэй юм шүү дээ.

Гэтэл одоо энэ замдаа ингээд хөрөнгө оруулалт хийдэггүй, ажлыг нь зогсчихоод байдаг. Гэтэл тэр одоо бусад одоо аймаг хоорондын, сум хоорондын жижиг замууд баруун тийшээ, зүүн тийшээ яваад байдаг. Одоо тэр зүүн талын зам хэдэн жилийн өмнө одоо Дорнод руу явж байгаа замыг тэр одоо дарга нар нь Сүхбаатарынх  урагшаа  татаад л даялуулаад байсан. Баруун тийшээ явж байгаа замыг бас тэр жил бас солонготын давааны хойгуур, урдуур ч билүү энэ Дашинчилэнгийн замыг дээгүүр, доогуур болгоод л нааш цаашаа дарга нар дээш доошоо татаад л байсан. Дарга хаанаас төрнө вэ зам тийшээ даялдаг. Энэ бол бодитой явдал. Одоо тэгсэн чинь саяхан Уньт мөрөнгийн зам гэж Их Хурлаар байнгын хороогоор хэлэлцсэн шүү дээ. Тэр 80 км зам Кувейтийн сангаас 20 сая доллар өгнө гээд. Бас л одоо дарга нь хаанаас байна зам нь тийшээ тавьж байна. Ингээд сум хоорондын зам нь яваад байдаг, хамгийн гол замандаа мөнгө оруулдаггүй. Энэнээс болоод бүгдээрээ хохироод байдаг. Энэ бол миний тойргийн асуудал биш, Монголын Улсын эдийн засгийн ач холбогдолтой ийм асуудал шүү.

Н.Энхболд: -Асуулт чинь гарч ирэхээс өмнө нөгөө цаг чинь дууслаа шүү. За энэний мөнгийг хэзээ шийдэх вэ гэж асууж байна.

Х.Баттулга: -Сая хариуллаа. Энэ Ханьшингийн асуудал яригдаад байгаа юмаа. Тэгээд би хэлсэн. Уржигдар би Солонгосын Элчин сайдтай яг энэ асуудлаар Ханьшингийн дэд захиралтай ингээд гурвуулаа уулзсан. Маш тодорхой хэлсэн. Хийвэл хий, байвал бай. Хийхгүй бол бид нар энэ замыг чинь өөр газраар тавиуллаа гэдгийг хэлээд тун удахгүй хариу хэлнэ гэсэн байж байгаа. Тэгээд мэдээж энэ тойргийн асуудал биш тойргийн л асуудал л даа. Тэгээд ингээд явж байгаа.

Н.Энхболд: -Ямар хугацаанд хариу хэлье гэсэн гэнэ ээ Баттулга сайд аа.

Х.Баттулга: -Ер нь өнөө маргаашгүй хариу хэлье гэсэн. Энэ яагаад вэ гэхээр бас энэ тэд нартай нэг их сүрхийдээ ч тэгээд байгаа юм биш, Солонгосын Ерөнхийлөгч ирэхэд нь Солонгосоос орж ирж байгаа тэр Солонгосын Экзем банкнаас орж ирж байгаа төсөл нь ийм хэмжээнд байна гэдэг нь нөгөө талдаа тайлбар тавихад их хэцүү юм байна л даа. Тийм учраас эд нар бас их яаравчлаад байгаа юм байна. Тэгээд бид нар бүр Мянганы сорилын санд танайх тэр манайд өгч байгаа 188 сая доллар дээрээ нэмээд мөнгө гаргаад, энэ Хятад, Оросыг холбосон замд хөрөнгө оруулаач ээ гэж бас санал уржигдар тавьчихсан байж байгаа. 

Н.Энхболд: -За Одбаяр гишүүн асууя.

Д.Одбаяр: -Баярлалаа. Нэгдүгээрт сая Өндөрхаан Сүмбэрийн замаар яваад ирсэн л дээ. Тийшээгээ 50 км сайхан зам тавигдчихсан байна. Цаашаагаа 20-иод км далан ингээд тавигдаад замын ажил нь зогсчихсон байгаа юмаа. Тэгээд энэ замын хувь заяа ямархуу байгаа вэ. Хоёрдугаарт, газрын тос олборлож байгаа тэр Тамсаг, сайдаас асууж байгаа юмаа. 

Газрын тос олборлож байгаа тэр Тамсагийн районд Хятадын нөхдүүд бол одоо тэрь байгаль дэлхийг сүйтгээд, зам гэдэг юм бол одоо бүр нутгийн насаараа жолооч хийсэн нутгийн жолооч нар хүртэл төөрөөд, ингээд учир зүй нь олдохоо больчихож байгаа юм. Тэгээд сонсоод байхаар тэр Хятадын нөхдүүд зам тавих гээд байгаа ч юм шиг тийм яриа гараад, энэ талаар одоо яам ямархуу мэдээлэлтэй байгаа вэ. Ер нь зүгээр тэр байгаль орчин сүйтгэсэн байдал, тэр орон нутгийн иргэд нь байгаль дэлхийтэйгээ харьцаж чадахгүй, мал хунараа бэлчээж чадахгүй энэ байдлыг харахаар дээрээс нь дэд бүтэц байхгүй, зам байхгүй, эрчим хүч байхгүй ингээд бодохоор энэ газрын тосны үйл ажиллагаа Монголд ер нь заримдаа хэр үр дүнгээ өгч байгаа юм. Бараг энийг зогсоовол ч яасан юм гэсэн ийм бодол нутгийн иргэдэд, надад ч хааяадаа төрдөг. Тэгээд энэ талаар замыг нь бариулах. Энэ барих гэж байгаа замыг Мянганы замын нөгөө бодлоготойгоо уялдуулах, тэр чиглэлээр яам ямар мэдээлэлтэй, ямар бодлоготой байна вэ гэж. 

Гуравдугаарт, хэдийгээр хөрөнгө мөнгөний талаар дутагдалтай байгаа боловч тулгамдсан одоо асуудлуудыг шийдэх ёстой шүү дээ. Жишээлбэл тэр Хөлөнбуйр сум, Хэрлэн голын Батханы гүүр гээд нэг гүүр байгаа тиймээ. Голын урд, хойд талыг холбосон. Тэр гүүр бол одоо сүүлийн 10-аад жил засвар хийгдээгүй, ингээд модон гүүр нурлаа, энийг нураачих уу, аль эсвэл тулгамдсан асуудлын хүрээнд шийдэх ийм боломж байна уу, засвар хийх. 

Дараа нь нэг зүйлийг хэлмээр байгаа юм. Сая нэг жаахан тийм эвгүй зүйл хэлчихлээ шүү дээ сайд. Юу вэ гэхээр хувийн хэвшилтэй холбоотой. Тэгэхээр хувийн хэвшилтэйгээ хамтарч ажиллахаар одоо жишээ нь юм хийхгүй бол сая одоо нэг тийм бодлогын хувьд алдаатай хоёр өгүүлбэр явчихлаа даа. Энэ дээр анхаараарай гэж зөвлөж байгаа юм. Баярлалаа.

Н.Энхболд: -За сайд хариулъя.

Х.Баттулга: -Эхний асуултыг манайхан хариулчих уу. Тэр 20 км замын тухай. Хоёрдугаар асуултнаас нь хариулъя. Би үнэхээр Одбаяр гишүүнтэй бол санал нэг байна. Би өөрөө энэ Дорнодын талд олзворлож байгаа Хятадын нефтний компани дээр өөрөө очиж үзэж байсан. Үнэхээр тэр тээвэрлэлтийн асуудал бол хүнд байдаг юм байна лээ. Замгүй газар, уг нь бол тэр гэрээндээ бол зам тавиад, тэр замаараа олзворлолтоо тээвэрлэнэ гэсэн тийм гэрээндээ байдаг юм байна лээ. Одоо эд нар яаж байна гэсэн нэг тийм хайргархуу юм тавиад, тэрүүгээрээ зөөдөг. Тэрүүгээрээ зөөж байхад нь нефть нь гоождог. Тэр гоожиж байгаа нефтээр эргээд тэр дахиж ногоо ургана гэсэн, өвс ногоо ургана гэсэн ойлголт бол байхгүй юм байна лээ. Тэгэхээр тэнд байгаа тэр орон нутгийн засаг захиргаа бас юу хийж байгаа юм бүү мэд. Ерөөсөө тэгээд тэнд Монголын талаас төлөөлөөд сууж байдаг хүмүүс нь бас яг Хятадын талаас хамгаалаад л сууж байдаг. Өө зайлуул, эд нар чинь ч ёстой зовж байгаа, ингэж байгаа, ингэмээр юм, тэгмээр юм. Байнга шалгалт ирдэг гэсэн нэг ийм хариулттай сууж байдаг юм билээ.

Тэгээд шингээр мэдээлэл хийхэд бол үндсэндээ 160-аад цооног бол өрөм тавьчихсан байгаа юм байна лээ. Энэ 2009 онд нийтдээ нэмээд 90 цооног одоо өрөм тавина, нийтдээ 380 орчим сая долларын хөрөнгө оруулалт оруулна гэсэн ийм төлөвлөгөө гаргачихсан байгаа юм байна лээ. Тэгэхээр энэ дээр юу гээд байна вэ гэхээр бид нар яамны зүгээс ямар бодлого барьж байгаа юм, ерөөсөө тэр тээвэрлэж байгаа асуудлыг зогсоогоод, цаашаагаа зам тавих асуудлыг тавиад, тавихгүй ээ гэвэл түрүүн хэлсэн байж байгаа. Таван толгойгоос Сайншанд руу төмөр зам тавиад бид нар Сайншандаас Чойбалсан руу 580-аад км зам шинээр тавья гэж байгаа. Тийм тохиолдолд эргээд Хятадын хил рүү машин замаар зөөдөг биш тэр тавьсан төмөр замаар тэр түүхий нефтээ зөөгөөд, тэгээд Эрээнээрээ гаргадаг байя. Ийм тохиолдолд бол тэр зүүн аймгууд руу төмөр тавьж байгаа төмөр замын дэд бүтцээ шийдэх тохиолдолд манайд Монгол Улсад ямар ашигтай вэ гэхээр тэр нефтийг манай төмөр замаар зөөгөөд эхэлж байгаа юм. 

Түрүүн хэлсэн би. 380 сая орчим долларын хөрөнгө оруулалтаар эрэл хайгуулаа нэмэгдүүлнээ гэдэг маань тэнд бол тодорхой хэмжээний серезный судалгаа хийгдчихсэн байгаад байгаа байхгүй юу. Ийм тохиолдолд манайх ямар ашигтай вэ гэхээр Сайншанд дээр бид нар тодорхой хэмжээний түүхий нефтийг одоо боловсруулах үйлдвэр байгуулаад, энэ байгуулсан боловсруулах үйлдвэрээр дотооддоо хангаад байх ч гэсэн тийм давхар арга хэмжээ харагдаад байгаа юм л даа. Тэгэхээр яамны бодлого бол ерөөсөө зүүн тийшээ Сайншандаас Чойбалсангийн тэр мухар зам руу бүдүүн төмөр зам, бүдүүн царгиа төмөр зам татаад, тэр төмөр замаараа одоо тэр нефтийг олзворлоод Хятад руу гаргая, замаас нь бид нар боломж байх юм бол бага оврын хэмжээний түүхий нефть боловсруулах үйлдвэр бас бариад, дотоодын хэрэгцээг хангах ийм боломж харагдаад байна. Ийм л бодлоготой байж байгаа.

Н.Энхболд: -За Бат-Эрдэнэ нэмж хариулах уу.

Ж.Бат-Эрдэнэ: -За Өндөрхаанаас Сүмбэр чиглэлийн 50 км-ийн зам ноднин бол бас тодорхой хэмжээний ажил хийсэн. Өөрсдийнх нь ноднин тавигдсан мөнгөндөө би ноднин хэдэн төгрөг тавьсанаа бас хэлж чадахгүй байна. Энэ жилдээ бол 1.5 тэрбум төгрөг тавигдсан. Бишээ 1 тэрбум төгрөг тавигдсан. Энэ хэмжээндээ бол ажлаа хийчих байх аа гэж бодож байна. Өнөөдөр манай Монгол Улсад хийгдэж байгаа замын компаниуд дотроосоо нэг, хоёртоо орох компани байна. Тийм болохоор энэ ажил бас явах ёстой гэж бодож байгаа юм.

Та түрүүн тэр маршрутыг асуусан. Дорнодын талаар явсан маршрутыг бол 2007 онд бил үү, манай Цэнгэл сайдын үед маршрутыг нь заагаад өгчихсөн юм байна лээ. Та эртээд надаас асууж байсан л даа. … гишүүн. Тэгээд маршрутыг нь манайхан тогтоочихсон юм билээ. Одоо бид чухам ямар маршрут байна гэдгийг нь буцаж эргэж харахаар. Тамсагаар явсан нэг компанид зам тавья гэж хүсэлт гаргаад. Тэрийг бол зохих журмынх нь дагуу бол ямар юугаар, маршрутыг нь тогтоогоод өгсөн юм билээ. Зөвшөөрлөө авчихсан.

Н.Энхболд: -Дондог гишүүн асууя.

Д.Дондог: -Баярлалаа. Цаг явж байна шүү. За асуулт асууя. Тэр замаас болж ер нь олон хүн эдийн засгийн хохирол амсч байгаа би ингэж ойлгодог шүү дээ. Яагаад вэ гэвэл зам муу баригдсанаас болж машин нь дандаа эвдрэл авч байгаа. Барагтаа одоо байдаг л мөнгөө хуримтлуулж байгаад л нэг машин авч байгаа айл өрх болгон. 2 жил орчим яваад л машин нь дуу орж эхэлж байгаа. Заръя зарж болдоггүй, унъя унаж болдоггүй л болчихож байгаа юм. Энэнтэй ер нь манай замын салбарын улсууд ер нь санал хэр нийлж байнаа. Улаанбаатар хотын зам дээр жишээ авч хэлэх гэж байна. Бүр хамгийн ойроор бодоход нэгдүгээр асуулт энэ.

Хоёрдугаарт Улаанбаатар хотын зам ер нь энэ янзаараа байх юм уу, нэг жаахан зам нэмж тавьчихаад л, зунд тэгээд байгаад байх юм уу, дорвитой арга хэмжээ авах юм уу. Тэгээд эргэн төлөгдөх нөхцөлөөр энэ жил Улаанбаатар хотод чинь зам тавигдах уу, үгүй юу. Зам гүүр нөгөө нэг давхар эргүүлгийн чинь юм юу болж байна аа. Энэ талаар яригдаж байгаа юм байна уу, үгүй юу. Гүүрэн зам. 

Гуравдугаарт бол энэ Налайх, Зуунмодын замыг би олон жил ярьж байгаа юмаа. Буд гишүүн Замын газрын дарга байхдаа тухайн үеийн Ерөнхий сайдтай бид нар цуг явж үзэж, Мянганы замыг энэ маршрутаар тавина гэж тохирцгоож, үзэж, харж тэрнийг нь олон түмэнд очиж мэдэгдэж ингэж явж байсан. Тэгээд одоо болтол байхгүй. Одоо энэ зүүн талын гүүр эвдэрсэнтэй, засал хийж байгаатай холбогдуулаад бүх одоо 3 тонноос дээших ачааны автомашин энэ замаар явж байгаа. Өчнөөн салаа зам, өчнөөн улаан тоос. Энэ тэртээ тэргүй зүүн барууныг холбосон энэ зам, хорин хэдэн километр замыг яагаад холбож болдоггүй юм бэ. Энийг би Энхтөр даргаас асуух гээд байгаа юм. Олон жил замын ажил хариуцаж байгаа хүн. Олон жил одоо энэ салбарынхан Их Хурлын гишүүнийг хуурч, худлаа ярьж ингэж байгаа. Зураг төсөл нь хийгдсэн. Ирэх оны төсөлд суулгах гэж байгаа. Тухайн үеийн сайд нар нь ч ялгаагүй ийм л хариулт өгч байсан. Энийг бүр нэг тодруулж асууя. Агентлаг одоо бид нар зам хэрэгтэй гээд агентлагийг нь байгуулаад л өглөө. Тэгээд ингээд тавьж байгаа юмыг, Их Хурал дээр яригдаж байгаа юмыг анхаарч ажилламаар байна гэдгийг давхар хэлье. 



                              (16.20-17.20 Б.Нарантуяа)










Энэ баруун зам яг хэдий хэмжээний зам үлдчихээд байгаа вэ. Хэдийд ашиглалтад орох юм бэ? Энүүгээр чинь бид нар  маш их хэл аманд орж байна шүү дээ ерөөсөө. Орон нутгаас нь сонгогдсон гишүүний хувьд, Лүнгийн замыг ярьж байна. Уг нь бага үлдсэн юм шиг байгаа юм. Тэгээд эргээд бас чанаргүй ховхроод байна гэж байна. Одоо энэ хяналт юмаа тавьж байгаад нэг мөр хурдан оруулах боломж байна уу, үгүй юу гэж хэлэх гэж байна. 


Дараа нь бас нэг асуудал байна. Жаргалант – Борнуурын зам яг ямар түвшинд байгаа юм бэ? Жижигхэн жижигхэн салаа замууд байгаа. Энийг бас нэг хэлж өгөөчээ гэж. 


Нэг асуудал бол, түрүүн яах вэ Х.Баттулга сайд дэлгэрэнгүй мэдээлэл хийсэн учраас би нэг зүйл асууя. Улаанбаатар хотын дулаан хангамж ер нь хүчин чадалдаа тохирч дийлэх юм уу, үгүй юм уу? Орон сууцных ч ялгаа байхгүй, объект барилгынх ч ялгаа байхгүй. Сая би Боловсролын их сургууль дээр ирээч гэхээр нь очсон. Өвөл гадуур хувцастайгаа хичээл хийдэг гэх юм. Энэ чинь Улаанбаатар хотод сууж байгаа дээд сургууль. 


Н.Энхболд : - Х.Баттулга сайд хариулъя. 


Х.Баттулга: - Замын асуудал нийгмийн шинж чанартай чухал асуудал. Арай гэж нэг машин авдаг. Ийм замаар явснаас болж 2 жилд машин засвар руу ордог. Энэ нь өөрөө эдийн засгийн дарамт гэр бүлд хүрдэг гэж. Энэнтэй санал нэг байгаа юм. 


Тэгээд үнэхээр энэ бол ялангуяа Улаанбаатар хотод, түрүүн хэлсэн байж байгаа Улаанбаатар хотын 420.0 орчим километр замыг шинээр тавих ёстой. Шинээр тавихын тулд бид яах юм, яг одоогийнх шигээр ингээд зам хаачихаад л тэгээд нэг тийм наадам дөхөхөөр нэг юм хийгээд байх юм уу? Эсвэл бүр менежментийг нь өөрчлөх юм уу гэдэг юмыг шийдмээр байгаа юм. Тэгээд бид энэ тал дээр Улаанбаатар хоттой нэлээд санал солилцсон. Яасан бэ гэхээр ерөөсөө дэлхийн нэг номер буюу Германы тэр технологийг оруулж ирье. Өдөр 1 км зам тавьдаг гэж байгаа байхгүй юу? Өдөрт 1.0 км зам тавьдаг 4 машин авчраад л Улаанбаатар хотын дөрвөн талаас нь зэрэг эхлэхэд өдрийн 4.0 км зам явчихаж байгаа байхгүй юу. 


За яах вэ мэдээж тэр замын доод талын сүлжээ гээд нэг тийм юм байж байгаа. Өдөрт 4.0 км зам тавиад байхад 100 хоногт 400.0 км зам тавьчихаж байгаа юм л даа. Тэгээд энэ сарын 22-нд энэ Германы Виртгэн [WIRTGEN GmbH] гэж компанийн хүмүүс ирээд бидэнд ямар машин, ямар технологи, яаж яаж оруулах тухай сургалт явуулаад тэр юмаа танилцуулах юм. Энэ оны 1 сард ажлын айлчлалын үеэр энэ компанитай уулзаад манайх саналаа тавьсан. Тэгээд урилга нь явуулаад одоо ирэх тийм юу орж байгаа. Тэгээд энэ дээр бид Монголын замын компаниуд Хятадын хөрөнгө оруулагч нар, мөн Германы технологийн хөрөнгө оруулагч нар гэсэн энэ гурван хүмүүсийг нийлүүлсэн компани байгуулъя гэсэн ийм бодолтой байж байгаа юм. 


Энэ давхар гүүрэн замын асуудлууд нэлээн яригддаг. Энэ дээр Энхтөр дарга хариулна биз. Налайх – Зуунмодын замын асуудал байна. Энхтөр дарга хариулна биз. 


Баянзүрхийн гүүрний тал дээр үнэхээр энэ гүүр байгуулагдсан цагаасаа хойш засвар хийгдээгүй. Байдал бол онц муу байгаа. Тэр замын засвар луу нь тэр гүүрний компаниудыг оруулсан байгаа боловч хөрөнгө мөнгөнийх нь асуудал бас саатаад байж байгаа. Аргаа ядаад л тэр төмөр замын гармаар ингэж гаргаж байгаа юм л даа. Бүр арга ядаад юу яригдаж байна вэ гэхээр тэр Батлан хамгаалахад байдаг тэр хийлдэг гүүрийг ядаж түр тавья гэж байгаа юм. Нэгэнт одоо гүүр нь ороод ирсэн. Хэрэглэдэггүй юм бол тэрийг түр тавиад явахад, нөгөө дайны зориулалттай, танк тээвэрлэдэг учраас одоогийн ахуйн тээврийг зөөгөөд байх боломж байж байгаа. Яах вэ арга ядсан л хэрэг л дээ. 


Тэр засвар руу нь оруулсан байгаа компани нь өөрөө хөрөнгө мөнгөө өөрөөсөө гаргаад явж байгаа байхгүй юу. Дээрээс нь боломж байвал бид хөрөнгө мөнгө нэмэх юм бол энэ засвар хийгдэх байх. Гэхдээ энэ ондоо багтахгүй юм билээ. Энэтэй холбоотой мөн энэ Их Тэнгэрийн гүүр байж байгаа. Бас нэг компани тендерт ялсан. Ажил нь ингээд удаашралтай яваад байдаг. Жил болгон 500-хан сая төгрөг хуваарилдаг. 500 саяар нь тоног төхөөрөмжөө аваад л дуусчихдаг. 2 жил болоод, 2 жилд л гэхэд 1.0 тэрбум төгрөг авсан байгаа. Ажлын гүйцэтгэлийг очоод шалгахад 70.0 хувьтай байж байгаа. Дахиад л мөнгө шаардаад сууж байгаа байхгүй юу. Ийм ийм байдалтай байгаад байгаа юм. 


Тэгээд тэр Лүнгийн замын асуудал бол энэ замын асуудал яригдахад байнга яригддаг ийм юм байгаа. Тэгээд одоо ийм юмнуудыг бид бас энэ бодлогын хувьд анхааралдаа авмаар байгаа юм. Өнөөдөр 2009 он. Ер нь 2000-2005 оноос хойшхи барилга, замын компаниудын тэр компанийн түүх гэдэг юмыг нь бид тендерийн материалд оруулдаг болъё гэж заагаад байгаа юм. Тэгэхгүй бол зам барьдаггүй, барилга барьдаггүй компаниуд ирээд тендерт ялдаг. Эргээд нөгөө замынхантайгаа хүн хүчээ хөөцөлдөх, тоног төхөөрөмжөө оруулж ирэх гэсээр байтал 1 жилийн хугацаа дуусдаг. Ийм асуудал бол энэ Лүнгийн зам дээр гарсан юм болов уу гэж бодож байгаа. Гэхдээ одоо Лүнгийн замын компани бол нэлээн туршлагатай болсон байх л гэж горьдохоос өөр аргагүй л дээ. 


Тэгээд бас нэг 13.0 тэрбум орчим төгрөг дутаад, тэрийгээ шийдэж өгөхгүй бол гэсэн байгаа юм. Тэгээд үнэхээр зориулсан мөнгөндөө чанаргүй зам тавьсан байдал нь бол бас энэ хэвлэл, мэдээллээр нэлээн гарсан байгаа. Тэгээд хариуцлага тооцдог механизм нь бас дутуу юм харагдаад байгаа юм. Тендерт яагаад ялсан юм. Ямар компани ялав гээд ингээд яривал зөндөө л юм байна л даа. Одоо тэгээд энийгээ ярих ёстой юм уу, ёсгүй юм уу би бас мэдэхгүй байна. Д.Одбаяр гишүүн намайг айлгасан. Буруу зөв юм яриад байна гээд. 


За тэр Жаргалангийн зам, Улаанбаатар хот. Улаанбаатар хотын дулааны хангамжийн тал дээр үнэхээр санаа зовсон асуудал байж байгаа. Сая бид 40 мянган айлын орон сууц гэсэн хөтөлбөр хэрэгжүүлсэн. Үндсэндээ барилгын компаниудад нэлээн үсрэнгүй хөгжил авчирсан байж байгаа. Эргээд орон сууц нэмэгдэх хэрээр энэ дулааны асуудал гарч ирж байгаа. Дулааныг хоёр янзаар шийдэх ийм судалгаа байгаа. 


Нэгдүгээрт, шинээр цахилгаан станц барих асуудал. Эсвэл Германы тэр дулаан хадгалдаг, дулааныг тогтоодог тийм нэг технологи оруулаад ирсэн байж байгаа. Тэрний хэрэгжихгүй байх зовлон нь юу вэ гэхээр угсармал, одоо манай Улаанбаатар хотын бараг нийт 50.0 орчим хувь нь, 60.0 орчим хувь нь энэ угсармал байшингууд байгаа, хуучин. Тийм нэг дулаалга оруулж ирээд тавьдаг юм билээ. Тэгээд орон сууцанд амьдарч байгаа хүмүүсээс нь сар болгон мөнгө аваад байхад дулаан хадгалагдаад, эрчим хүч нь хэмнэгдээд ирсэн тохиолдолд Улаанбаатар хотод шинээр байшин барихад цахилгаан станц нэмж хэрэггүй гэсэн ийм судалгаа байдаг л юм байна. Энэний нэг зовлон нь нөгөө сууж байгаа, даараад байгаа хүмүүс маань дулаалганыхаа мөнгийг төлдөггүй гэж байгаа юм. Та нар яах гэж манай байрыг дулаалсан юм, бид өөрсдөө даарахдаа дуртай ч байгаа юм уу гэсэн тийм эсэргүүцэлтэй тулгардаг гэж байгаа юм. Бодит л юм ярьж байна. 


Тэгээд энэ проект үндсэндээ ингээд гацсан байдалтай. Та нар санаж байгаа байх тэр аль хороололд билээ, Ханамаса гэж байсан шүү дээ. Тэрний дээр нэг байшинд яг тэр германы хөрөнгөөр байгуулаад нэг 5 давхар угсармалыг дулаалаад өгсөн байгаа байхгүй юу. Цонхийг нь солиод, хаалгыг нь солиод, орцыг нь солиод, ханыг нь солиод өгсөн. Тэр айл бол азаар даарахаа байсан. Хажуугийн айл руу орохоор тэгвэл та нар эд нарыг үнэгүй хийгээд өгсөн манайхыг үнэгүй хийгээд өг гэсэн нэг иймэрхүү юмнууд болоод байгаа байхгүй юу. 


Тэгэхээр энэ цахилгаан станцын асуудлыг бид ярьж шийдэх л асуудал байгаа юм. 


Д.Оюунхорол: - Би хоёр гурван санал, асуултыг асууя гэж бодож байгаа юм. Ер нь өнөөдөр Х.Баттулга сайдын энэ мэдээлэл бол цаг үеэ олсон, бас Их Хурлын гишүүдийн ярих ёстой сэдвийн нэг мөн байсан юм байна гэж. Тэгээд бас сайд бол нэлээн гайгүй мэдээлэл бэлтгэж орж ирсэн юм байна гэж ойлгож байна. Бас олон дэмжиж өгөх ёстой асуудал өнөөдөр байгаа юм байна гэдгийг ойлгож сууна. 


Нэгдүгээрт, өнөөдөр Завхан аймгийн Цэцүүх-Тосонцэнгэлийн 80 км зам тавих асуудлын хөрөнгийн асуудал таны ярьж байгаа 65.0 тэрбум төгрөгийн зам засварын ажилд орсон уу, орох уу? Нэг ийм асуулт байна. 


Хоёрдугаарт, би хөдөөнөөс сонгогдсон Их Хурлын гишүүн. Гэхдээ би Улаанбаатар хотын замыг сайжруулах, өөрөөр хэлбэл 420 км замыг сайжруулах төслийн асуудал байгаа юм байна шүү дээ. Энийг 100.0 хувь хоёр гараа өргөөд дэмжинэ гэж ойлгож байгаа. Сая манай гишүүдийн яриад байгаа үнэхээр Улаанбаатар хотод бид бас нэг нийслэл хотын маань царай, өнгө төрх ямархуу арчаагүй байдалтайгаар байгаа вэ гэдгийг аягүй сайн ойлгож байгаа. Энэтэй холбоотойгоор Х.Баттулга сайдаа, давхар Улаанбаатар хотын зам засварын ажлаас гадна Улаанбаатар хотод хугацаа нь дууссан, олон жил төмрийн хог дээр хаяхаар машинуудыг хилээр импортоор оруулж ирж байгаа асуудал дээр татварыг нэмэгдүүлэх асуудлыг цуг оруулаачээ. Үнэхээр одоо бараг сая миний мэдэхээр 350 гаруй, бараг 70-аад оны хогийн машин одоо манай хилээр орж ирээд номер олгоод өнөөдөр ингээд үйл ажиллагаа явуулаад, хотын замын түгжирлийг бий болгоход нэмэр болгоод гадна талд нь будаг түрхээд ингээд оруулж ирээд ашиглаад, зараад тэгээд татваргүй даже оруулж ирсэн. 


Энэ бол дахиад дараагийн жилд автораллид оролцсон германы тэр машинуудыг татваргүй оруулж ирэх ийм боломж бололцоо бас бүрдүүлж байна. Тийм учраас энэ юм нь дээрээ нэгдүгээрт хяналт тавиад, импортоор орж ирдэг хуучин машины татвараа нэмэгдүүлээчээ гэдэг асуудлыг та дээр анх нэг оруулж ирж байсан, сайд болчихоод. Энэ асуудлаа дахиж оруулж ирээчээ гэж санал болгомоор байна. 


Дараа нь 100 мянган айл орон сууц хөтөлбөрийн талаар та маш их зөв гоё саналуудыг ярьж байна. Үнэхээр энэ дээр тодорхой санхүүжилтийг Монголбанк бас дэмжиж өгмөөр юм байна. Дутуу баригдсан барилгуудыг Засгийн газар тэр дутуу орон сууц барьсан байгаа барилгуудад хөрөнгө оруулалтыг нь хийгээд, энэ асуудлыг хурдан яаралтай шийдэх дээр санал өгмөөр байна. Тийм учраас тэр Монголбанкны бодлогын хүүг зөвхөн барилгын салбарт, бизнес эрхэлж байгаа хүмүүст олгоход хөнгөлөлттэйгээр олгодог тэр нөхцөлийг бас хууль санаачилж оруулж байгаад яривал бас их зүгээр юм байна гэсэн ийм ойлголт байна. 


Гуравдугаарт, миний ярих гээд байгаа гуравдугаар асуудал бол дуусаагүй барилга дээр хөрөнгө оруулалтыг хийгээч. Ахмад дайчдын орон сууц дээр одоо бол 1816 ахмад дайчинд байр, орон сууц олгох тухай асуудал байгаа юм. Энэний 95 хүнд нь 30 сая төгрөгөөр мөнгийг олгосон. Өөрөөр хэлбэл 30 орчим сая төгрөгийг Монгол Улсын Засгийн газар гаргаад одоо шийдвэрлэсэн. 


Н.Энхболд: - Илүү минут байхгүй л дээ. Тийм. За товчхон асуучих. Дараа нь хариулахдаа хүмүүс тэр түрүүн Д.Дондог гишүүний дутуу орхисон асуултад хариулт өгөөрэй. 


Д.Оюунхорол: - Тэгээд тэр 30.0 орчим сая төгрөгийг тараасан. Одоо 1721 хүнд өөрөөр хэлбэл Засгийн газар 30 сая төгрөгөөр бодож 1 өрөө байрны мөнгө өгнө гэж үзсэнийг нь тооцох юм бол ойролцоогоор таны хэлдэгээр 52.0 орчим тэрбум төгрөг байгаа байх гэж би бодож байгаа юм. Гэтэл олгогдсон шүү дээ нэг хэсэг нь. Энэ бол аягүй зөв юм. Тэгэхдээ хэрвээ энэнээс доош үнэтэйд нь 15.0 саяыг хөдөө орон нутагт байгаа зарим, өөрөөр хэлбэл ахмад дайчин, надад өөрт минь өгөөч дээ, 30.0 саяыг биш гэхэд би өгчих юм бол хөдөө орон нутагтаа өөрөө байр, орон сууцтай болчихмоор байна гэж санал тавьдаг хүмүүс байдаг. Тийм учраас энийг бас нэг талд нь бодоочээ. 


Хоёрдугаарт, тэр тендерийн хуулийг нэг жаахан эргэж хараачээ. Үнэхээр энэ төрийн албаны нэр хүндийг унагаж байгаа. Авилгач гэж хэлэгдэж байгаа энэ олон юм чинь бол энэ тендертэй холбоотой байгаа юм. Тийм учраас энэ төсвийн сахилга, хариуцлага гэдэг юм нь дээр маш сайн хяналт тавьж энийг одоо уялдаатай авч үзэх тийм шаардлага байна гэж ойлгодог. 


Дараа нь тэр төмөр замын тухай хуульд байдаг шүү дээ. Хувийн компаниуд бол төмөр замаа өөрсдөө тавиад ингээд яана. Манай Завхан аймагт Баянхонгор хүртэл татах төмөр зам тавигдах тийм боломж байна гэсэн судалгаа байна гэж би ойлгож байгаа. Уул уурхайн салбарууд энэ чиглэл рүү зам тавьж байгаа юм шиг байна лээ. Миний ойлгосноор Монгол Алт компани тэр 43 км замыг Баянхонгороос Шивээ Овоогоос наашаа ингээд татаад явсан. Тэр замыг үргэлжлүүлээд наашаа 270 татах юм бол баруун аймгуудын тэр 270 км зам тавигдах юм бол бас нэлээн амьдрал нь бас шийдэгдэх, нийгмийн асуудлаа шийдвэрлэх, бас тэр хил орчмоороо худалдаа наймаагаа хийх тийм боломжууд бас бүрдэх юм шиг байна лээ. Нээлттэй болгоод, байнгын үйл ажиллагаатай тэр Шивээ Овоогийн хилийн боомтыг нээгээд өгөх юм бол. Тийм учраас нөгөө цаашаа явах зам нь хот руу орж ирэхгүйгээр бас шийдчих тийм боломж гарц байна. Энэ талаар төсөл бичээд танд би санал хүргүүлье гэсэн бодолтой байгаа. Энэ юмыг дэмжиж өгөөчээ гэж санал ирүүлж байгаа хүмүүс байдаг юм. Энэ дээр ямар боломж байдаг юм бэ гэж асуух гэсэн юм. Ийм саналууд байна. 


Н.Энхболд: - Бат-Эрдэнэ дарга хариулаарай. Д.Дондог гишүүний асуусныг үргэлжлүүлээд хариулчих. 


Ж.Бат-Эрдэнэ: - Цэцүүх – Тосонцэнгэлийн замыг хөрөнгө оруулалтыг нь бид саналаа оруулаад, Сангийн яам руу оруулаад тэгээд энд батлагдах явцад энэ замын санхүүжилт нь энэ жилийн хувьд хасагдсан. Энийг дараа жил бид тодотголдоо, энэ жил дахиад тодотгол хийнэ. Дахиад бас оруулна. Тэр нь дээр та дэмжиж өгөөрэй гэж хүсэхээр байна. 


Улаанбаатар хотын замын хувьд бол үнэхээр яамны хувьд бас тодорхой хэмжээнд дэмжих бодлогыг явуулж байгаа. Ер нь Хятадын зээлээр ч гэсэн 50.0 сая долларын хэмжээнд Улаанбаатар хотын замыг засъя гэсэн ийм саналуудыг явуулж байгаа. Одоо Хятадаас авах тэр 3.0 тэрбум долларын санхүүжилт дээр хүртэл Улаанбаатар хотын замыг санал болгоод ингээд явж байгаа. Ер нь дэмжих. 


Д.Дондог гишүүн асуулаа. Тэр давхар замууд гэж. Давхар замуудыг хэд хэдэн газар хийхээр Японы техникийн туслалцаагаар тодорхойлолтуудыг гаргасан. Баруун дөрвөн зам, зүүн дөрвөн зам, хойно Чингэлтэйн зөрлөг дээр. Тэгэхээр эд нар маань одоогоор хөрөнгө тавигдаагүй байж байгаа. Зургийг нь хийх мөнгө хүртэл бас тавигдаж чадахгүй ингээд зүгээр хийх ёстой л гэдгээс цааш бид хэтэрч чадахгүй байгаа юм. Улаанбаатар хотод тодорхой санхүүжилтийг хотынхоо шугамаар оруулж ирээчээ гэсэн саналуудыг. Эргэн төлөгдөхөөр дотор нь орсон байгаа. Чингэлтэйн уулзварынх байх. Эргэн төлөгдөх юугаар явж байгаа. 


Эвдэрлийн хувьд бол Авто замын тухай хуульд энэ заалт байгаа. Гагцхүү яг ийм автомашины ийм хонхорхойноос болж ийм машин эвдэрлээ, энэнээс болж ийм машин онхолдлоо гэсэн ийм юм авто дээр бүртгэгдэж ирсэн юм бол байдаггүй юм, одоохондоо. Акт тавигдсан юм байхгүй. Гэхдээ ийм нөхцөлд бид хэрвээ гаргаад ирсэн нөхцөлд төлбөрийг тавих тийм хууль зүйн заалт нь байж байгаа. 


Тэгэхээр зам тавьж байгаа, зам арчилж байгаа компаниудад энэ хариуцлага нь ногдсон байж байгаа. 


Б.Энхтөр: - Энэ Налайх – Зуунмодны замыг бол одоо хэлж байна, Д.Дондог гишүүн. Үнэхээр энэ нөгөө Мянганы замыг Улаанбаатар хотыг тойруулах гээд энүүгээр тойруулъя гэдгээ маршрутаа тогтоод энүүгээр зам тавья гэдэг юм яригдаж эхэлсэн юм. Яригдаад явж байтал бас одоо дараагийн шатанд нь өнгөрсөн Их Хурлын үед юу гарч ирсэн бэ гэхээр зэрэг ерөөсөө энэ замыг энэ урдуур 17 км зам тавиад, Яармагийн гүүрнээс Богд уулыг хаяалдуулаад Баянзүрхийн гүүртэй холбоод, энэ тойрох транзит замыг энүүгээр хийнэ гээд бас нэг саармагжуулсан юм. Ингээд энэ 17 км-ын техник, эдийн засгийн үндэслэл энд хийгдээд бүр нэлээн асуудал болоод ирсэн чинь одоо яг баригдах болохоор зэрэг, дөхөөд ирэхээр зэрэг нэгдүгээрт мөнгө нь маш өндөр, Хоёрдугаарт, замын трасууд орсон газруудад барилгууд баригдаад. Гуравдугаар нь, байгаль орчин, ер нь гадны хөрөнгө оруулалтууд эндээс юунаас их зугтаж байгаа вэ гэвэл та нарын энэ нөгөө дархан цаазтай хотод байгаа ганц уул юм байна. Ийм газар төсөл хэрэгжүүлэхэд татгалзсан юу их байдаг юм байна. Ингээд энэ асуудал бас саармагжаад ирсэн. Сая харин дахиж сөхөгдөж тавигдаад, одооноос 20-иод хоногийн өмнө бид дахиж явж үзээд ерөөсөө Мянганы замын тойрох юуг хуучнаар нь Өлзийт хорооллоор явуулаад, Зуунмодныхоо замд оруулаад, Зуунмодноос Налайх руугаа холбоё гэдэг юм дахиад яригдаж байгаа. Энэ дахиад яригдана. Тэгэхээр та бас дэмжиж тал талаасаа анхаарч хөөцөлдье. Нэгдүгээрт нь энэ. 


Лүнгийн замын тухайд одоо түрүүн Бат-Эрдэнэ дарга нөгөө наад талын юуг хасаад хэлээд жаахан юу яалаа. 50 орчим км зам үлдчихээд байгаа. 8 сарын 20-нд ашиглалтад оруулах ёстой. Бид бол одоо өдөр шөнөгүй гэхэд бараг болох, шахаж. Би хэлтсийн дарга улсуудыг хүртэл тэнд нь тавьчихаад ингээд одоо ажиллаж байна. Гэхдээ л энд ер нь саатал гараад болохгүй байна. Явж байгаа. Одоо энэ жил эхлээд өнөөдрийн байдлаар 7 км хатуу хучилтыг нь тавьчихаад байна. Нэг сууриа бол 15 км хийчихээд байгаа. Ингээд цаашаа ахиад явж л байгаа. Эхлэх нь бол эхэлсэн. 7 км тавьсан. Өнгөрсний дууссанаас одоо сая эхлээд тавьсан шүү дээ. Наанаасаа тавигдаад эхэлж байгаа. 


Жаргалантын замын тухайд бол харин 25 км замыг Германы зээлийн төслөөр нөгөө түрүүний миний хэлдэг нөгөө төвлөрсөн суурингийн хүн амыг хүнсний хэрэгцээгээр хангах, экологийн цэвэр бүтээгдэхүүнээр хангах үүднээс гээд Жаргалантыг 25 км замаар холбох ийм төсөл ороод явж байгаа. Энд орж ирж бас батлагдаж юу яаж байгаа байх. Орж байгаа. Орно. Тэрийг бас сайн дэмжиж өгөөрэй гэж хүсэх байна. 


Н.Энхболд: - Х.Баттулга сайдаа, Д.Оюунхорол гишүүний асуултуудад, хоёр ч асуулт гарах шиг байсан. Тэрэнд нь та..


Х.Баттулга: - Д.Оюунхорол гишүүний асуултад хариулъя. Бас саналууд яваад байна. Тийм ээ. Тэр 65 км зам дотор Завханы зам орсон уу гэдэг. Тэрийг Энхтөр дарга хариулаарай. Тэр машины түгжрэлтэй үнэхээр санал нэг байна. Энэ тал дээр одоо анх бараг сайд болоод оруулж ирсэн. Улаанбаатар хотын түгжрэлийн гол асуудал бол гадаад оронд ашиглагдахаа байсан машиныг 300 доллар, 200 доллараар аваад 2000 доллараар тээвэрлээд, оруулж ирээд айл болгон нэг машинтай болох гэсэн санаа яваад байх шиг байгаа юм. Тэр нь буруу биш. Эргээд энэ нь өөрөө эдийн засгийнхаа хувьд гэр бүлдээ аймаар дарамттай. Нөгөө хуучин машин чинь жил болгон, сар болгон, долоо хоног болгон сэлбэг авдаг. Сэлбэгийг хаанаас авах вэ гэхээр зах дээрээс авдаг. Зах нь Солонгосын сэлбэгүүд байж байдаг. Жил болгон бид 45-аас 50 сая долларыг зөвхөн Солонгосын хуучин машины сэлбэгт гаргаж байгаа байхгүй юу. Солонгосын хуучин машины экспортыг дэмжиж байна гэсэн үг байна л даа. 


Тэгээд энэ машины насжилтыг залуужуулах зорилгоор одоо татвар тавьж оруулж ирсэн. Их Хурал дээр дэмжигдээгүй. Энэ өөрөө түрүүн хэллээ. Гэр бүлдээ өөрөө дарамттай.Утааны асуудал, нийгэмдээ хортой. Тэгээд машины түгжрэл гэдэг юм байгаа. Тэгэхээр энийг бид цогцоор нь шийдэх асуудал яригдаад. Юу гэж байна вэ гэхээр тэгвэл нийтийн тээвэр маань сайн байх ёстой. Хэрвээ нийтийн тээврээ, такси үйлчилгээгээ бид сайжруулахгүйгээр айлуудын өрх гэр рүү татварын бодлогоор орох юм бол эргээд эсэргүүцэлтэй тулгараад байдаг.


Тэгэхээр бид нийтийн тээвэр дээр энэ дээр яагаад том оврын 400 автобусыг оруулж ирэх тал дээр Их Хурлаар дэмжлэг авахуулаад төсөвт суулгаад оруулж ирж байгаа. Энэ дээр ингэж байгаа. Одоо бид таксины үйлчилгээгээ шинэчлээд, таксиныхаа сервисийг сайжруулсан тохиолдолд айл болгон унаатай байгаад, гадаанаа нөгөө контейнертэй, гаражтайгаа байлгах асуудал бол Улаанбаатар хотод ч гэсэн хэрэгтэй байгаад байгаа юм. 


Тэгэхээр гурван юмыг сайжруулж өгмөөр байгаа юм. Түрүүн хэллээ. Нийтийн тээвэр гээд. Ямар ч байсан тодорхой хэмжээгээр том оврын автобусны 40.0 хувийг бид шийдсэн. Таксиг бол энэ олон таксиг нэгтгээд нэгээс хоёр такси болгоод зөвхөн үйлчилгээн дээр нь цензур тавиад оруулахад нөгөө хүн гарангуутаа унаанд суудаг асуудал шийдэгдээд ирж байгаа юм. Дараагийн нэг асуудал бол хотын замын асуудал байж байгаа. Энэ гурвыг шийдсэний дараа энэ рүү зэрэг орохгүй бол энийгээ шийдээгүй байж шууд хүний юм руу орохоор эргээд нөгөө үйлчилгээний асуудал нь доголдолтой учраас хүн маань ажилдаа яарч очиж чаддаггүй ийм асуудал гараад байгаа байхгүй юу. 


Тэгэхээр нэг сонирхолтой тоо хэлэхэд энэ хуучин машины байдлаас болоод аваарын хэрэг гардаг. Аваарын хэргийн бараг 65.0-аас 70.0 хувь нь хөдөө орон нутагт гэж байгаа байхгүй юу. Одоо хүн бодохдоо бол Улаанбаатар хотод байдаг юм байна гэхэд хөдөө орон нутагт ерөөсөө ямар ч техникийн нөхцөл хангаагүй машинаар явдаг асуудал их өндөр байдаг. Жил болгон бараг 370 орчим хүн манайд машины аваараар нас бардаг гэсэн ийм тоо байдаг юм билээ. 


Тэр орон сууцтай холбоотой асуудал ярьж байна. Орон сууцны асуудлыг цухас дурдсан байж байгаа. Ахмадуудын байрыг шийдээд болох юм бол энэ схемээрээ төсвийн ажилчдын тэр эмч, сувилагч, шүүгч энэ тэрийн байрыг энэ схемээрээ бас шийдчихье гэсэн ийм дараагийн зураг явж байгаа шүү гээд хэллээ. Тэгээд түрүүн ахмадуудад мөнгийг нь өгч болдоггүй юм уу гэдэг байж байгаа. Ахмадуудын судалгааг хийхэд сая тэр 1721 гэсэн байж байгаа. Ахмадууд маань хаана байрладаг юм бэ гэхээр Улаанбаатар хотод, аймаг, сум, хөдөө гэсэн ийм 4 газар байрлаад байгаа байхгүй юу. Ерөнхийдөө 70.0 орчим хувь нь Улаанбаатар хотод, 20.0 орчим хувь нь аймаг, сумуудад, үлдсэн 10.0-аад хувь нь хөдөө мал дээрээ байдаг гэж байгаа юм. Тэгэхээр яг мал дээрээ байгаа хүмүүст бол бэлэн мөнгө өгч болж байгаа юм. 


Өнөөдөр сая тэр бэлэн мөнгө өгдөг асуудал эхлээд яригдаад эхлэхэд ямар проблемтэй тулгарсан бэ гэхээр хоёр дайнд оролцсон хүмүүс маань одоо үндсэндээ нөгөө ухаан санаа, оюун санааны хувьд юмаа хөөцөлдөх чадваргүй, шийдвэр гаргах чадваргүй учраас тэр нь дээр байгаа үр хүүхдүүд нь, одоо бас л хүний араншин гарч эхэлж л байгаа юм л даа. Мөнгийг нь аваад, бэр нь ч гэдэг юм уу, хүргэн нь ч гэдэг юм уу, ач нь ч гэдэг юм уу аваад хэрэглэх, хэрэглэхдээ нийгэмд, гэр бүлд ямар ч хэрэглэгээгүйгээр үрэх сонирхол байгаад байгаа байхгүй юу. 


Тэр бэлэн мөнгө шаардаж байгаа улсууд нь дандаа ийм хүмүүс байж байгаа. Хэл амтай. Манай аавыг үхэхээс нь өмнө мөнгийг нь өгөхгүй бол би амиа хорлоно ч гэдэг юм уу тийм хүмүүс байгаад байгаа учраас Засгийн газар дээр энийг яриад ерөөсөө энэ бэлэн мөнгө гэдэг маань яг зориулсан тэр нөгөө хоёр дайнд оролцсон ахмаддаа бол очихгүй байна. Ерөөсөө тэнд очоод тэр өдрөө хуваагдаад л алга болдог. Нөгөө хөгшин чинь ядаж 3 хоног дулаан байранд байж байгаад нийгмийнхээ төлөө явж байсан хүмүүс нийгмийнхээ халамжийг 3 хоног, 30 хоног, 3 жил хүртээд бурхныхаа оронд явах асуудлыг шийдээд. Тийм учраас орон сууц гэдэг дээр хатуу тогтъё. Гэхдээ хөдөө яг мал дээр байгаа хүмүүсийн судалгаагаар нь яг тэнд нь бэлэн мөнгө өгье. Бусдыг нь орон сууцаар шийдье гэж байгаа юм. Жишээ нь аймагт орон сууц барьж байгаа шүү дээ. Сумуудад ч барьж байгаа. Сумуудад өнөөдөр баригдаад зарагдаагүй байшингууд зөндөө байж байгаа байхгүй юу. Тэгэхээр ийм бодлогоор явж байгаа юм. 


Тендерийн хуулийн тал дээр бараг гишүүн болгон асуулаа. Хариулсан. Үнэхээр хамгийн их хэл амтай байдаг. Хэл амгүй ч юу биш юм шиг байгаа юм. Цэвэрхэн явсан ч хэл амтай. Бохир явсан ч хэл амтай байдаг ийм. 


Төмөр замын асуудал дээр ийм байгаа юм. Өнөөдөр бид энэ өрхийн орлого буюу иргэдийн орлого ийм байгаа түвшинд өндөр өртөгтэй төмөр зам тавиад тэрүүгээрээ тээвэр байхгүй л бол тэрүүгээр ахуйн тээвэр явна гэж байхгүй. Өнөөдөр төмөр зам бол аль ч оронд иргэдийн тээвэрлэлт бол алдагдалтай байдаг. Дотациар явдаг. Өнөөдөр манай төмөр зам тийм байж байгаа. Оросын төмөр зам бас тийм байж байгаа. Хятадын төмөр зам, Германы төмөр зам бол ерөөсөө нийтийн тээвэр нь дотацитай явдаг юм билээ. Төмөр зам өөрөө өртөг өндөртэй. Урсгал зардал өндөртэй учраас юунаасаа төмөр зам ашиг олдог вэ гэхээр ерөөсөө ачаа тээврээсээ олоод байгаа байхгүй юу. Тэгэхээр ачаа тээвэр 24 цагаар буюу жилийн 365 хоногийн 80.0 хувьд нь зогсолтгүй ачаа тээвэр явж байж төмөр зам ашигтай байдаг. Тэр ашгаасаа тодорхой хэсгийг нийтийн тээвэр рүүгээ татдаг учраас. Би ч гэсэн Баянхонгороос гарсан учраас төмөр зам тавьчихмаар л байна л даа. Тэгэхдээ энүүгээр хүн явахгүй юм билээ. 


Тэгэхээр тэр төсөл байгаа гэж байна. Тэрийг нь үзье. Монгол Алт компанийн тавих гээд байгаа зам бол үндсэндээ шууд Шивээхүрэнгээр гарч байгаа уурхайгаасаа татаж байгаа Хятад руу тавьсан нарийн царигтай төмөр зам байхгүй юу. Ийм тохиолдолд бодлогын хувьд бид яах ёстой вэ гэхээр Монголд өнөөдөр түүхий эдээ байнга гаргаад байх юм уу эсвэл тодорхой хэмжээний олдсон баялгаа боловсруулах үйлдвэр болгоод нэмүү өртөг шингээгээд дотооддоо татвар төлдөг, ажлын байртай байлгадаг байх юм уу гэдэг асуудлыг төмөр замынхаа бодлого дээр манай улс өөрөө тусгамаар юм билээ. Яам бол энэ дээр нэмүү өртөг шингэсэн, ажлын байр шингэсэн, дор хаяж хагас боловсруулдаг тийм үйлдвэрүүдийг дэмжсэн төмөр зам, дэд бүтцийг баръя гэсэн бодлоготой байж байгаа. 


Бидэнд гашуун туршлага байж байгаа шүү дээ. 40 сая малтай мөртлөө малынхаа түүхий эдийг боловсруулдаг нэг ч үйлдвэр байхгүй. Та нар энэ дээр санаа нэгтэй. Яаж байгаа вэ гэхээр бүгд энэ боомтуудаар гараад явчихдаг. Сая хүртэл УИХ-аар тэр татварыг аваад л хаяж байна гэдэг маань яг үнэндээ өнөөдөр малчдын гэрт ноолуур байхгүй байгаа байхгүй юу. Бүгдийг нь Хятадын компаниуд авчихсан. Энэ хуулийг хүлээгээд л сууж байсан. 4 мянган төгрөгийн татвар байхгүй болсон. Хятадын компаниуд бүгд татвартаа төсөвлөсөн байсан мөнгө нь хармаанд нь уначихаж байгаа байхгүй юу. 


Ноолуурын асуудал дээр түүхий эдийг ярилаа. Өнөөдөр бид олдож байгаа баялгаа яг энэ хэлбэрээр гаргаад цацах юм бол зүгээр л Хятад руу түүхий нүүрс нийлүүлдэг, Хятад руу зэсийн баяжмал нийлүүлдэг, Хятад руу ингээд ингээд ингэдэг ийм түүхий эдийн бааз орон болох магадлалтай байгаад байгаа юм. Тийм учраас төмөр зам дээр бид яг энэ уул уурхайтай холбоотой чиглэлээр бодлого боловсруулаад ерөнхийдөө дуусаж байгаа. Удахгүй Засгийн газар Их Хурлаар танилцуулна. Тэгээд яамны бодлогыг дэмжиж өгөөрэй гэсэн ийм бодолтой байна. 


Н.Энхболд: - Р.Гончигдорж гишүүн. 


Р.Гончигдорж: - Би асуулт гэхгүйгээр 5 минутаа ашиглаад асуултаа санал хэлбэртэй хэлье. Тэгэхдээ асуухаас аргагүй ганцхан зүйл байгаа юм. Би яг энэ Хархорин Солонготын даваа чиглэлийн замуудын зогсолттой холбоотойгоор. Халзанбүргэдээс Солонготын даваа 100.0 км-ыг нь нэг компани тендерт ялсан. Тендерт ялсныхаа дараагаар ерөөсөө нэг жилийн, хоёр жилийн гүйцэтгэлийг нэг жилд хийнэ. 25, 25 км-ээр нь 4 баг шууд зэрэг орж, ингээд энэ жил дуусгана гэсэн тийм яриа ярьж байсан. Гэтэл одоо хүртэл байхгүй байгаа. Энэ одоо ямар учир шалтгаан үүсэж бий болов гэдгийг асуумаар байгаа юм. 


Асуух зүйл бол энэ. Би тэгээд асуулга тавьсны хувьд саналаа зам дээр голлоод яръя. Барилга дээр ярих асуудал нь бол өнөөдөр санхүүжилтийн асуудал. Санхүүжилтийн асуудал нь бол барилгаа санхүүжүүлэх гэхээсээ илүү барилга худалдан авах, орон сууцанд орох гэж байгаа хүмүүсийгээ санхүүжүүлэх арга хэлбэрийн асуудал. Энэ дээр бодож санаж байгаа юмнууд байгаа юм байна. Ялангуяа Монголбанктай хамтарсан үйл ажиллагаа энэ дээр зайлшгүй шаардлагатай. Моргежийн зээл болон бусад өөр олон янзын аргаар энэ хийгдэх боломжтой. Энэ талаар бодол санаа, баримтлал байгаа юм байна гэж ингэж ойлгож байна. 


За ингээд замын байдал яагаад өнөөдөр гүйцэтгэл ийм муутай байгаа юм бэ гэдэг дээр сайд их тодорхой ярилаа. Энэ ярьсан зүйлүүдтэй нь санал нэгтэй байгаа. Энийг харин одоо цаашид яаж засах вэ гэдэг асуудал. Нэгдүгээрт нь, үнэхээр одоо түүхий эд материал, энэ битумын үнийн өсөлт, бензин шатахууны үнийн өсөлттэй нь хийсэн гэрээнийхээ үнээс 10.0-аас дээш хувийн гажилттай гарсан тохиолдолд түүнийг засварлаж, түүнд гэрээ хэлцлээ дахин хийж цаг тухайд нь тэр хөрөнгийн дутууг нөхөж байх энэ үйл ажиллагааг шуурхай болгох шаардлагатай. 


УИХ-аар 11.5 тэрбум төгрөг орж ирсэн. Орж ирсэн улс төрийн нөхцөл байдал, орж ирсэн үеийн тайлбар нөхцөлүүд бол энийг гишүүдэд ойлгуулж чадаагүй. Тийм учраас энэ асуудал хийгдээгүй. Энийг энэ тэргүүнд энийг хийгээд тэгээд цаашаа ийм нөхцөл байдлууд үүсэхэд энийгээ шуурхай хийж байж энэ ажлуудыг цаг хугацаанд нь хийх ийм боломжийг бүрдүүлэх болно гэдэг дээр цаашаа анхаарах зайлшгүй шаардлагатай юм. 


Энийг юугаар нөхөж болох вэ гэсэн санаа оноо байгаа юм. Зам тавигдахгүй бол тэртээ тэргүй карьер ашиглагдахгүй. Карьер ашиглагдахгүй юм бол тэртээ тэргүй орон нутаг болоод төсөв рүү хайрга болон түгээмэл тархацтай ашигт малтмалын орлого орж ирэхгүй шүү дээ. Тийм учраас эхний ээлжинд ерөөсөө энэ хайрга, хайрга шорооны үнийг тухайн компаниас авалгүйгээр түүнийг дараачаар нь гүйцэтгэлийн хөрөнгө оруулалт дээр тооцоод явдаг ийм журмыг одоо Засгийн газар тогтоож, шаардлагатай бол УИХ руу оруулж энийг шийдэх юм бол замын ажил шуурхай явах боломжууд бүрдэнэ гэж ингэж бодож байгаа. Энд бас бишгүй мөнгө зарцуулдаг ийм учир утгатай юм билээ. 


Нэгэнт зам тавигдаж байгаа үед 2008 оны 5 сард, 6 сард батлагдсан эргэн төлөгдөх нөхцөлтэй замуудын тогтоол бий. Энэ тогтоолтой холбогдоод, тухайлбал одоо Монроудын тавьж байгаа зам, Өндөр-Улаан сум руу эргэн төлөгдөх нөхцөлтэйгээр 8 км-ын зам гэсэн ийм тогтоол байгаа. Энэ 8 км-ын эргэн төлөгдөх нөхцөлтэй зам. Ийм замуудыг нэгэнт техник технологи нь, техникийн үзүүлэлт нь хийгдсэн үед тэрийг энэ далимаараа гүйцэтгэх боломжийг нь харгалзан үзээд ийм эргэн төлөгдөх замуудыг хийх гэрээнүүдийг шуурхайлаад хийчихвэл энэ нэг мөр бага өртөг зардалтайгаар ингэж хийгдэх боломжууд бүрдэнэ. Тийм учраас энэ гол магистралийн замыг тавиад, түүнээс ямар нэг хэмжээгээр жижиг салаалалтын хэлбэртэйгээр, эргэн төлөгдөх нөхцөлтэй, зайлшгүй шаардлагатай гэж УИХ-ын тогтоолоор тогтоогдсон тэр замууд дээр энэ гүйцэтгэлийг анхаарч ажиллах зайлшгүй шаардлагатай гэж ингэж үзэж байгаа. 


За мөн замын компаниудын тавьдаг бас нэг саналууд бол энэ материал бэлдэцийнхээ үнэ өртгийг ажлын гүйцэтгэлдээ тооцуулаад, тэгээд дараачаар нь ажлын гүйцэтгэлийн хэмжээгээр санхүүжилт авдаг байсан үед бас их боломжууд байсан. Тухайлбал, битум хямдхан үед нь ихээхэн хэмжээгээр татан төвлөрүүлэлт хийж байгаад тэгээд явах юм бол дараа нь битумын үнийн өсөлтөөс бас өөрийгөө хамгаалах болно. Түүнээс гадна тодорхой хэмжээгээр бэлдэц таталтаа нэг мөр, нэг төлөвлөгөө хөтөлбөрөөр хийчих юм бол өртөг зардал бага хийгддэг. Гэтэл энийг одоо эндээ оруулдаггүй болсон учраас жижиг дуслаар энэ бэлдцүүдээ хийдэг. Энэ бол өртөг зардлыг нэмэгдүүлдэг бас нэг томоохон юм болж байна гэж. Тийм учраас эргээд өмнө нь баримталдаг байсан энэ бэлдэц материал, түүхий эдээ бэлтгэсэн өртгийг ажил гүйцэтгэсэн балансад нь оруулж тооцдог энэ журмуудыг бас эргэж харж бий болгох.. /минут дуусав/


Н.Энхболд: - Минут болсон л доо. 


Р.Гончигдорж: - Ийм байдлаар бас энэ ажилд нь дэм болох. Тэртээ тэргүй зардал нь өндөрсөөд байгаа үед зардал хямдруулах шинжтэй ийм ажлууд дээр нь бас анхаарал тавьж ажиллах ийм зайлшгүй шаардлага байна гэж ингэж бас ойлгогдоод байгаа юм. Замын асуудлууд дээр. 


Дараачаар нь өөр нэг том юмыг манай Засгийн газар анхаарах ёстой. Түүн дотроо одоо яам бол анхаарах ёстой юм. Өнөөдөр зөвхөн Лүнгийн зам хугацаандаа тавигдахгүйгээс болсон нийт иргэдэд болон учирсан хохирол юм уу илүү зардал гэхэд зөвхөн замын тойролтоос үүссэн илүү километрийг нь тооцоод үзэхэд л 10.0 гаруй тэрбум төгрөгийн хэмжээний зардал энгийн иргэдийн хармаанаас гарсан. Дээр нь эвдрэл гэмтэл, бусад юмнуудыг нь гаргаад, бартаатай байсан учраас гарах бензиний нэмэгдэл зардлуудыг тооцоо үзэхэд ахиад нэг ийм хэмжээний зардал гарна. 


Дээрээс нь энэ замыг тавьж дуусаагүйтэй холбогдож байгаль орчны элэгдлийн хохирол бас дахиад олон арван тэрбум төгрөг гарна. Ингээд үзэхэд бараг энэ Лүнгийнхээ замыг тавих хөрөнгө оруулалтаас чинь хэд нугалсан зардал цаана чинь иргэдийн хармаанаас, байгаль орчноосоо гарсан байж байгаа байхгүй юу. Энийг бид хэзээ ч тооцдоггүй. Энийгээ иргэдэд гарч байгаа нийгмийн зардал гэдгээр нь үздэг. Дээрээс нь аваар ослын байдал, тэнд одоо хүмүүсийн бичсэн амь нас хохирсныг үнэлээд үзэх юм бол энэ бол бас өөр зүйл. 


Ингээд бодохоор хачин зөрчилтэй байдал үүсэж байхгүй юу. Хэдхэн тэрбум төгрөгийн замаасаа хэд нугалсан зардал аль хэдийн гарчихсан. Тэр нь бидэнд улсын төсөв болоод бусад юманд мэдэгддэггүй болохоор зэрэг бидэнд мэдрэгдээгүй юм шиг ингэж байдаг. Энийг таслан зогсоох хэрэгтэй. Бүр шаардлага гарах юм бол иймэрхүү тооцооллыг хохирол гэдэг тооцоолол дээр яагаад замаа хугацаанд нь тавиагүй бол энийг одоо үүссэн хохирол тооцно. Энийг шүүхээр болон шүүхээр эргэж маргахгүй зарчмаар энийг төлүүлдэг. Конпенсаци хийдэг ийм хариуцлагуудыг нь зэрэгцүүлж тавих асуудал дээр бодох ийм зайлшгүй шаардлага байгаа гэж ингэж бодож байгаа юм. За ийм зүйлүүдийг би хэлье. 


Тэгээд ер нь юмаа зоригтойхон хэрэгжүүлээчээ гэж хэлмээр байна. Үнэхээр одоо сая коксжсон нүүрсийг төлбөржүүлж зам тавих боломжуудын тухай асуудлууд ингэж байна. 


Тийм учраас төсөв тусламжийн хөрөнгө гэдгээсээ илүү ийм замаар гэрээ хэлэлцээрээ шуурхай хийгээд. Энэ замуудыгаа нэг дайралтаар хийх юм бол өөрийн өртөг нь ч гэсэн хямдхан төсөр байдлаар хийгдэнэ. Мөн чадалтай компаниуд хүчтэй орж ирж замын чанар ч гэсэн нэг мөр сайжирна. Ийм тохиолдолд тендерийнхээ асуудлыг өөрчлөөд, одоо Х.Баттулга сайдын хэлснээр тухайн компанийн зам тавьж байсан практик, зам тавьж чадаж байсан, гүйцэтгэж байсан тэр үнэлэмж дээр нь тулгуурлаад өнгөрсөн жилийн тендерийн хуульд орсон өөрчлөлтийн дагуу тендерээр биш шууд гүйцэтгэх гэрээ байгуулах замаар тийм нэг онцгой байдлыг хийж болмоор байна. 


Н.Энхболд: - Автозамын газрын дарга Энхтөр тэр Р.Гончигдорж гишүүний хамгийн түрүүнд тавьсан асуултад хариулчих уу? 


Ж.Бат-Эрдэнэ: - Халзанбүргэдээс Солонготын давааны тендер ноднин намар шалгаруулалт нь явж дууссан л даа. Тэгээд шалгарсан компани нь 1.0 тэрбум төгрөгийн урьдчилгаа аваад тэгээд үндсэндээ барилгын сезон дууссан. Одоо тоног төхөөрөмжүүдээ оруулж ирж байгаа. Ажиллах хүчээ оруулж ирж байгаа. Ажиллагаа эхлэхэд шаардлагыг бид тавьж байгаа. Тэгэхдээ үйл ажиллагаа эхлэхэд бас энэ жилийн тусгагдсан 2.0 тэрбум байдаг байхаа төгрөг тусгагдсан байдаг юм. Тэгээд тэрийг авъя гэсэн саналыг манайд тавиад үйл ажиллагааг эхлүүлье гэсэн. Бид өмнөөс нь нөгөө л урьдчилгаа төлбөрийн баталгаа гэдэг юмаа нэхээд л тэгээд л ажил нь эхлээгүй зогсож байгаа л даа. 


Н.Энхболд: - Тэр баталгаа чинь хуулиар заавал авах ёстой юм уу? 


Ж.Бат-Эрдэнэ: - Авах ёстой юм. Энийг одоо бид Сангийн яамтай хэд хэдэн удаа энийг ямар нэгэн байдлаар. Анх тендер эхлэхдээ урьдчилгаа төлбөрийн баталгаа авч байгаа. Гаргаж өгч байж урьдчилгаагаа авч байгаа. Тэгэхээр нэг удаа гаргаад дараагийнх нь гүйцэтгэлээр тооцдог журам руу орвол яасан юм бэ гэсэн саналыг тавьж байсан. Үгүй ээ, хуулийг уншихад ерөөсөө авах болгондоо л урьдчилгаа төлбөрийн баталгааг заавал ч үгүй гаргах ёстой гэсэн ийм юманд бид тулчихаад байгаа юм л даа. Хоёр сайдыг хооронд нь, Х.Баттулга сайд, С.Баярцогт сайдыг хооронд нь уулзуулсан. Доод талын хүмүүстэй нь ярьж үзсэн. Тэргүүн шадар сайд дээр бид уулзалт хийсэн. Ер нь хуулийг яаж ч байсан зөрчиж болохгүй юм байна гэсэн дүгнэлтэд хүрсэн. 


Н.Энхболд: - Ж.Энхбаяр гишүүн асуултаа тавья. 


Ж.Бат-Эрдэнэ: - Эргэн төлөгдөх нөхцөлтэй замуудыг ноднин бид Баянхонгорын замыг зарлаж үзсэн. Сайншанд явах 62.0 км замыг зарлаж үзсэн. Ноднингийн хувьд нөгөө инфляци өндөр байсан болохоор ерөөсөө хоёр дахин үнэтэй дандаа орж ирээд байсан. Тэгээд л хүчингүй болсон. 


Гэхдээ эргэн төлөгдөх нөхцөлтэй, Их Хурлаар баталсан жагсаалт байж байгаа шүү дээ. Бид тэрийг бол дахин тэр чигээр нь оруулж байгаа. Ганцхан нөхцөлөө өөр болгож байгаа. Тэр орж ирж байгаа Монроудын юуг судалж үзэж болно. 


Н.Энхболд: - Ж.Энхбаяр гишүүн асуултаа тавья. 


Ж.Энхбаяр: - Орон сууцны борлуулалт, захиалга авч байгаа байдал дээр сайдын тушаалаар зохицуулалт хийх бололцоо бий юу? Одоо 80.0 хувийн гүйцэтгэл хийсэн байшинг нийтэд зарах эрхийг одоо яаралтай тогтоож өгөхгүй бол. Энэ цаасан дээр байшин барьдаг. Энэ сүүлдээ луйврын хэмжээнд очлоо. Миний мэдэхийн хэд хэдэн том луйврууд одоо бодитой бүрдсэн. Шүүхийн шатанд очсон. Банкууд барьцаалсан карказаа ямар нэг үл маргах журмаар шууд авч байна. Тэнд захиалга өгсөн иргэдийн төлбөр үндсэндээ эзэн биегүй. Улмаар хадгаламж зээлийн хоршоо шиг. Тэрнээс хэд дахин илүү энэ хохирлын асуудал. За тун удахгүй дээ. Намар гэхэд босож ирнэ. Банкууд түрүүчээсээ улсуудыг хөөгөөд эхэлсэн. Байрандаа орсон мөртлөө тэр байшингийн өмчлөх эрх нь үүсээгүй. Яагаад гэвэл банкны барьцаанд тавиад дараагийн ажиллагаа явсан. Банк 2 жил хүлээсэн. Өнөөдөр өөрийнхөө эх үүсвэрүүдийг салгаж эхэлж байна. Энэ дээр яаралтай тодотгол. Ялангуяа 80.0 хувийн гүйцэтгэл хийсэн нөхцөлд борлуулах эрхийг нь яаралтай зохицуулж өгөөч. Энэ бол сайдын тушаалаар болох байна гэж. 


Мөн танай яамнаас олгогдож байгаа энэ олон улсын тээвэр зуучийн асуудал, ялангуяа Өмнөговийн тэр нүүрсний орд дээр явж байгаа. Өнөөдөр 40 гаруй аж ахуйн нэгж байх шиг байна. Энэ тээвэрлэлтийн асуудлаа цэгцлээчээ. Лав 10 гаруй хуулийн зөрчилтэй ийм тээвэрлэлт явагдаж байгаа. Энийгээ янзлахгүй бол энэ бол. Өнөөдөр Өмнөговь бол аялал жуулчлалын бүс нутаг байсан бол өнөөдөр тэнд очсон жуулчид толгойгоо сэгсрээд ирж байна шүү дээ. Ахиж энэ Өмнөговь бол аялал жуулчлалын бүс биш болж эхэлж байгаа. Энэ дээр та нэг анхаараачээ, цэгцлээч. Тэр замыг нь тавиулаач. Уг нь актыг нь тавиад, зургийг нь гаргуулаад хийлгэхээр болсон юм. Тэгээд яагаад хийлгэхгүй байгаа юм бэ гэж. 


Дээрээс нь барилгатай холбоотой энэ салбарын хөрөнгө оруулалтуудыг хурдхан шиг зах зээлийн багтаамжийг нь гаргаж өгөөч. Улаанбаатар хот лав миний мэдэх 30-аад зураг нь үр дүнтэй болчихлоо. Ихэнхи нь дампуурч байна. Хичнээн тоосгоны, блокны үйлдвэр бий болсон юм. Энэний зах зээлийн багтаамжийг нь гаргаад, хэмжээг нь гаргаад, тийм тийм байна гээд мэдээллийг нь гаргаж өгөхгүйгээс хувийн компаниуд чинь хөрөнгө оруулалтууд нь буруу хийгдээд, бие биенээ татаж унагаасан юм болоод байна л даа. Энэ дээр зохицуулалт их хурдан хийж өгөөч. 


Эргэн төлөгдөх нөхцөлтэй зургуудыг одоо чөлөөтэй хийлгээчээ. Автозамын зургуудыг. Өнөөдөр зургаа хийж чадаагүй байж бид одоо жил өнгөрсөн. Засгийн газрын мөрийн хөтөлбөр хэрэгжихгүй. Автозамын зурагтай болмоор байна. Зургууд дээр эргэн төлөгдөх нөхцөл хийх бололцоо бий юу? гаргаад. Тэгвэл бид ч гэсэн өөрсдөө санхүүжүүлээд аж ахуйн нэгжид нь олгоод тэр зургийг нь хийлгэе. Ядахдаа аймаг руугаа ч зургаа нэг хийлгээд, мөнгийг нь гаргаад ирэх жилийн төсөвт суулгах ажлуудаа хиймээр байна. Ийм санаачилгатай юмнуудаа хурдхан шиг. Хурд их дутаад байна гэж хэлэх гээд байна. Үндсэндээ 2 жил Монголын эдийн засаг үндсэндээ пассив, хасах. /минут дуусав/


Н.Энхболд: - Х.Баттулга сайд хариулъя. 3 минутад багтааж асуух ёстой. 


Х.Баттулга: - Орон сууцны борлуулалт дээр сайдын гарын үсгээр гэж юм байхгүй ээ. Яагаад гэвэл энэ бүх орон сууц, барилга барьж байгаа компаниуд ер нь дандаа хувийнхан учраас энэ тал дээр тэр жаахан биелэгдэх талдаа сул байна. Тэгэхээр хувийнхан өөрсдөө банкнаас зээл аваад барилгаа барьсан байдаг. Саяны хямралтай холбоотойгоор янз бүрийн болоод барилгын асуудлууд ингээд гүйцэхгүй болохоор ямар асуудал болсон бэ гэхээр банкуудаас өгч байгаа зээл маань тэр мөнгөний эх үүсвэр хэнийх вэ гэхээр хадгаламж эзэмшигчдийн мөнгө байгаад байгаа байхгүй юу. Хадгаламж эзэмшигчдийн мөнгө сар болгон хүү төлдөг. Эргээд энийгээ банк руу өгөөд ийм өндөр хүүтэй мөнгөөр барьсан барилга бол тодорхой хэмжээний дараа гацаанд ордог ийм л юм байгаа юм. 


Тэгээд энэ дээр дахиад хэлэхэд нөгөө л ипотекийн хууль байж бид гадагшаагаа Монголбанк маань манайд энэ ипотекийн хууль, орон сууцны хууль Их Хурлаар гарсан юм шүү. Та энэ орон сууцныхаа зээлийг манай Монгол Улсад оруулахад ийм ашигтай гэж яриа хэлэлцээр орох нөхцөл бүрдэж байгаа байхгүй юу. Хэдийгээр 80 ч бай, 90 ч бай ингээд банк өөрөө хадгаламж эзэмшдэг мөнгийг барилга руу оруулаад, эргээд хадгаламж эзэмшигчдийнхээ хүүг төлөхөд нь нөхцөлтэй банкны хариуцлага байдаг. Ийм тохиолдолд орон сууцны асуудал маань ийм байхад банк хурааж авахаас өөр аргагүй байгаад байгаа юм. 


Энэ асуудлыг үнэхээр одоо бид эргэж хараад, саяны тэр тайлан дээр тавьсан тэр 6 санаа бол үндсэндээ энийг шийдье гэсэн санаанууд юм л даа. Тодорхой хэмжээний хоёр дахь зах зээл рүү оръё. Гэхдээ Ипотекийн хуулиа батлаад өгөөч. Ингэсний дараа үнэт цаас гаргаад ингээд ингээд зохицуулъя гээд. Түрүүн хэлсэн ахмад дайчид дээр явуулж байгаа схем маань болох юм бол бид энэ дутуу баригдсан барилга руу мөнгө оруулаад, дуусгаад төсвийн ажилчид буюу эмч, багш нар гэсэн ийм ажилчдын орон сууцны асуудлыг шийдээд явахад боломжтой. Тэд нар нь өөрсдөө цалинтай. 10-аас 15 жилийн зээл өгчихнө. Тэрнийхээ тогтмол цалингаа ингээд аваад явна гэсэн ийм санаанууд байгаа юм. 


Хөдөө орон нутгийн замын асуудал гэж байна. Сая тэр Өмнөговь жуулчны Өмнөговь байсан бол одоо юуны зам болжээ гэж, санаа нэг байна. Ингээд манай замын газраас хүмүүс очоод энэ тээвэр хийх эрхийг нь зогсоочихоод байна. Орон нутгийнхан аваачаад өгчихдөг байхгүй юу. Тэгээд орон нутгийнх нь хэсэг улсууд энэ тал дээр давуу эрх эдэлдэг. Одоо ямар хэмжээгээр эрх ашиг нь яаж явдгийг мэдэхгүй. Мэргэжлийн хяналтын газар, манай газар хоёроос байнга шалгалт хийж хэд хэдэн удаа замыг зогсоосон. Ингээд дийлэхгүй байгаад байгаа юм. 


Түрүүн тэр Д.Одбаяр гишүүн хэлж байна. Дорнодоос цаашаагаа Тамсагаас нефть олборлож байгаа. Бас яг ийм байгаа байхгүй юу. Тэгээд орон нутгийн хүмүүс нь тодорхой хэмжээгээр тэр хүмүүстээ үйлчилдэг болсон ийм тогтолцоо нь өнөөдөр энэ байдлыг яаж ч хэлээд нэмэргүй болгосон байгаа юм. 


За тэр тоосгоны үйлдвэрийн асуудал байж байгаа. Бид 40 мянган айлын хөтөлбөр зарласны дагуу барилгын салбар нэлээн хөгжсөн. Эргээд энэ хямралтай холбоотойгоор энэ бизнес унахад нэлээн олон үйлдвэрүүд хаалгаа барьж эхэлж байгаа. Энэ тал дээр санал нэг байна. Тэгэхдээ энийг хямарлаа гээд унагаах биш төрийн зүгээс эргээд босгох бодлого баръя гэж байгаа юм. Тэр нь юу вэ гэхээр орон сууц, өнөөдөр та нар харж байгаа Улаанбаатар хотод хөдөлгөөн хийж байгаа нэг ч кран байхгүй. Энэ крануудыг хөдөлгөөн хийхэд түрүүний гаргаж байгаа тайланд тавьсанд 6 саналууд бол өөрсдөө injection болж очих ийм саналууд байгаад байгаа юм. Ийм тохиолдолд энэ хаалгаа барьсан тоосгоны үйлдвэрүүд бол өөрсдөө босгох тийм магадлалтай. Бид цементийн үйлдвэр гээд энэ төсөлд 40 мянган айлын хөтөлбөр хэрэгжиж байх үед цементийн үйлдвэр гээд л ярьж байсан. Энэ хөтөлбөр ид дундаа байхад жилийн хэрэглээ 1 сая 200 мянга орчим цемент байсан. Энэний зөвхөн 30.0 хувийг нь Хөтөл, Эрэлийн цементээс хангадаг байсан бол 70.0-аас 80.0 хувь импорт байсан бол одоо Хөтөлийн цемент борлогдохоо байсан гэсэн. Ерөөсөө зах зээл чинь ийм хөрөөний ир шиг болчихоод байгаа байхгүй юу. Тэгэхээр энийг яаж шийдэх вэ. Ерөөсөө л хууль эрх зүйн орчин тогтвортой байгаад бид зах зээлээ дээрээс нь харж байж олон жилийн ийм программ хийхгүй бол нэг зарласан хөтөлбөрөөс болж асуудлууд ийм болоод байдаг гэсэн ийм дүгнэлт л хийж байгаа юм. Мэдээж тоосгоны үйлдвэр ашигтай байна гээд хоёр хүн яриад шинээр тоосго барьчихдаг. Эднийг зогсооно гэдэг аягүй хэцүү байхгүй юу. 


Энэ замын зургийн асуудал байж байгаа. Зураг дээр маш бага мөнгө төсөвлөгдсөн байж байгаа. Мэдээж зураг байхгүй бол ажил явагдахгүй. Зураггүй газар бол тендерт орохгүй. Сая үндсэндээ энэ 2009 оны төсвийн тодотголоор ихэнхидээ бүх зурагдах гэж байсан зурагтай байсан бүх тендерүүд хасагдсан шүү дээ. Гишүүн өөрөө мэдэж байгаа байх. Тийм ээ. Энийг яах вэ хувийн зүгээсээ хийнэ гэдэг бол бас санаачилгын ажил л даа. Гэхдээ өнөөдөр хичнээн гишүүн бас хувиасаа энэ мөнгүүдийг гаргаад яваад байх вэ гэдэг бас эргэлзээтэй байгаа юм. 


Түрүүн би хэлсэн байж байгаа. 940 км хурдны зам Хятад, Оросыг холбосон барихад зөвхөн техник, эдийн засгийн үндэслэл нь 60 сая доллар байна гээд. Тэгээд яг л адилхан зовлонгууд яриад байна л даа. Тэгэхээр энийг шийдэх асуудал юу вэ гэхээр түрүүн би хэлсэн байж байгаа. энэ замыг чи хөрөнгө оруулагчаа бариад өг, бид эрх зүйн орчингоор нь хангаад өгье. Бариулсан хөрөнгийг чинь бид энэ дээр төлөөд өгье гээд. Нөгөө ядуу хүний зовлон байна л даа. Бартер гэдэг юм. Жишээ нь малчин хүн дээр очоод нэг машин зарахад тэр хүн юугаа өгдөг юм мал, мах, арьсаа л өгдөг. Яг л энэтэй адилхан хэлбэрийг л бид барьж авч байгаа байхгүй юу. 


Н.Энхболд: - За тодруулах юм байвал Ж.Энхбаяр гишүүн. 


Ж.Энхбаяр: - Тэр хувиасаа биш л дээ. Тэр эргэн төлөгдөх нөхцөлийн боломжийг нь гаргаад өгвөл тэрийг нь хурдан хийлгэмээр байна. Тэрийг тодорхойлоод өгөөч. 


Хоёрдугаарт тэр яг өнөөдөр Говь-Алтай аймагт бид 60.0 орчим тэрбум төгрөгийн хөрөнгө оруулалт хийгээд, нэг уурхай нээгээд, өнөөдөр 168 км бид шороон хучилттай зам тавиад үндсэндээ дуусаж байна. 168 км төмөр замын техник, эдийн засгийн үндэслэл боловсруулаад яамаар чинь орууллаа. Энэ бүгдийн эргэн төлөгдөх бололцоог тэр, түүхий эд болох бололцоог танай яам дэмжээд өгч чадах уу? Танай дээр удахгүй очно. Та тэр дээр бүр анхаараад үзээрэй. Хувийн хөрөнгө оруулалтаар. Гадны биш шүү. Монголын хөрөнгө оруулалтаар 168 км шороон хучилттай зам бид тавиад дуусаж байна. Бургастайн боомт руу. 168 км. Хамтарсан биш. Авто зам биш. 168 км төмөр замын техник, эдийн засгийн үндэслэлийг боловсруулаад, зураглалыг нь гаргаад хийгээд дуусаад яаманд өгсөн байгаа шүү. Энэ дээр та анхаарч дэмжиж өгөөрэй. Хэрэв энэ ажлыг ингээд хувийн хөрөнгөөр хийгээд дуусаж байна. Энэ дэмжигдээд цаашаа явбал энэнээс зөвхөн тэр ордын ашиглалтаас манай гурваас доошгүй аймаг шууд 100.0 хувь бие дааж байгаа юм. Тэгээд дээрээс улсад…/минут дуусав/


Н.Энхболд: - Хоёр асуултад хариулъя. Тэр түрүүн нэмж өгсний хувьд ийм дэгтэй юм шүү Ж.Энхбаяр гишүүн ээ. Асуулга тавьсан хүнд нь үг өгнө. Өөр хүнд үг байхгүй, дэгээрээ. Тэгээд Р.Гончигдорж гишүүн асуулга тавьсан болохоор 5 минут үг хэлэх эрхтэй. Тэрнийх нь дагуу өгсөн үг шүү. За Х.Баттулга гишүүн. За Ц.Цэнгэл гишүүн асууя. 


Ц.Цэнгэл: - Гишүүдтэй давхцаж байна. Урьд хийгдэж байсан замуудыг ч ярьж л байна. Ер нь 2008-2009 онд энэ 120.0 км зам л тавьжээ. Энэ бол дэндүү бага байна гэж миний хувьд үзэж байгаа. 


Энэ эргэн төлөгдөх нөхцөлтэй энэ Кёкүшюзаны Японы хөрөнгө оруулалтаар 500 км замыг Дундговийн чиглэл рүү 300, зүүн чиглэл рүү 200 км зам тавина гээд л манай яамнаас бүх техник, эдийн засгийн үндэслэлийг нь үзээд, гар хөлийн үсэг зураад ингээд явуулсан юм. Тэгээд Сангийн яаман дээр болоод яасан юм уу, энэ талаар мэдээлэл байна уу? Нэгдүгээр асуудал. 


Хоёрт нь, энэ Монроудын эргэн төлөгдөх нөхцөлтэй тавьсан 58 км зам тухайн үед нь, баригдаж байх үед нь тэр Очир төв хоёрыг баригдаж байх үед нь одоо энэ манай газрын улсууд байна. 3.0 тэрбум төгрөг гаргаад шууд Монроуд 2.0 тэрбумыг нь, 1.0 тэрбумыг нь Очир төвд өгч байсан. Ингэснээрээ энэ компаниуд үйл ажиллагаагаа маш хурдан явсан. Тэгээд энэний дараа одоо яах вэ Очир төвийн хувьд зам нь хоёр дахин урт нөгөөдөх нь нэг дахин бага, хугацааны хувьд тодорхой адилхан хугацаатай байсан. Ер нь бол цаашдаа яг одоо намайг ажил өгөх үед ахиад 4.0 тэрбум төгрөгийг энэ хоёр илүү арай хурдацтай явж байгаа Монроудэд, нөгөөхөд нь өгөөрэй гэсэн тэгээд ерөөсөө өгөөгүй шууд Монроудэд бүх санхүүжилтийг өгсөөр байгаад одоо бол мөнгөө авчихсан. Очир төв бол бидний магистрал зам. Бид бол яах вэ эргэн төлөгдөх нөхцөлтэй магистрал зам тавихыг энэнээс сургамж авлаа гэж ойлгож байгаа. Магистрал зам учраас ингээд барилга байгууламж буюу далангийн ажил чинь 70-аас дээш хувь байдаг. Энэ дээр нь энэ асуудлыг шийдэж өгөөгүй нэлээн удаж. Энийг ер нь тэгээд одоо яах юм бэ? Энэ хэзээ дуусах юм бэ? Энэ баруун аймгийн бүх улсууд энэ дээр явдаг. Ёстой түрүүний Р.Гончигдорж гишүүн бол маш зөв хэллээ. Тэрнээс илүү хохирол гараад байна. Энэ дээр сайдын хувьд та ямар, бидний алдсан алдааг яаж засмаар байгаа юм. Энэ дээр хөрөнгө мөнгө олох нь уу, үгүй юу? Энэ дээр хариулт авъя. 


Дараагийн асуулт бол яах вэ гадаадын хөрөнгө оруулалтаар баригдаж байгаа замууд хэр явагдаж байгаа юм бэ? Замын-Үүдийн чиглэлийн барилга байгууламж, Катарын 10 саяын зүүн тийш, баруун тийш явагдаж байгаа зам хэдэн хувьтай яваа вэ гэдгийг асуумаар байна. 


Мөн зам засварын хөрөнгийг Сангийн яаман дээр таны өмнөөс танд асуулга тавьчихаад та хариу өгөөгүй. Би Сангийн яамаар явж санаа зовж асуулт тавьсан. Тэгсэн замын санд төвлөрдөг мөнгийг өгөөд байдаг. Ингээд замаа хийхгүй байна гэсэн. Одоо бол үнэхээрийн бидний үед замын ажил ерөөсөө 4 сарын 1-нээс эхэлдэг ийм л байсан. Одоо дөнгөж эхэлж байна. Энэ ялангуяа Дархан, Сэлэнгийн чигт…/минут дуусав/ 


Н.Энхболд: - За хурдхан шиг тодруулчихъя. 


Ц.Цэнгэл: - Ингээд тендер их оройтоод байна уу? Энэ Сангийн яам нь үнэхээр худлаа яриад байна уу? Энийг та хэлж өгнө үү? 


Тэр говийн зам бол ерөөсөө ингээд хаах гээд болдоггүй юм. Энэ бол Гадаад хэргийн яамнаас хамаардаг юм. Жил болгон Хятад улстай Гадаад хэргийн яам квот тогтоогоод тэдэн тонны машин, машиных нь тоогоор хоёр хоёр мянган машин хоёр тал руугаа 20 км-ын гүн орно гээд ингээд заачихдаг. Тэгэхэд л нөгөө талаас баахан том даацын тэрэг орж ирдэг. Энийг та бид хоёр дийлэхгүй. Тэгэхдээ энэ дээр нэг бодлого боловсруулаад Засгийн газарт юм уу, Аюулгүй байдал, гадаад бодлогын байнгын хороогоор оруулж ирмээр байна. Энэ асуудлыг шийдэхгүй бол яг энэ чигээрээ яваад та бид хоёр дийлэхгүй байхаа. 


Ер нь баяжмалыг ачих юм бол замаа тавь гээд баяжмалыг нь ачуулахгүй байх тийм арга хэмжээг хүртэл авмаар байгаа юм. Тэртээ тэргүй хэрэгцээтэй юм чинь замаа тавиад авах юм шиг байна лээ. 


Эцэст нь энэ хотын авто замын агентлаг гэдэг юмыг болимоор байна шүү дээ. Өөрсдөө юм хийхгүй тэгээд л юм болоод л, хамаг буруугаа болоод ирэхээр л../минут дуусав/


Н.Энхболд: - Х.Баттулга сайд хариулъя. 


Х.Баттулга: - Ц.Цэнгэл гишүүний асуултад хариулъя. Тэр Кёкүшюзаны 500 км зам гээд л яриад байдаг. Энэ манайхан хариулах байх. Яагаад тэрийг нь барьж өгөөгүй юм бэ? Энэ одоо хэдэн оны юм байгаа юм. Надад л лав ерөөсөө энд орж ирээгүй. Сонгуулиас өмнөх л юм болов уу гэж бодож байна. Энэ 2008 оны мэдээлэл яваад байгаа шүү дээ. Ерөөсөө асуулга нь тийм байсан. Тэгээд өнгөрсөн 2008 оны төсөвт 500 гаруй км зам төсөвлөсөн юм билээ. Ингээд намайг энэ ажлыг авахад 70 км зам нь тавигдсан байсан. Өвөл болсон байсан. Тэгээд яагаад ийм бага байдаг юм бэ гэсэн ер нь л ийм байдаг юм даа гэсэн. Ер нь тэгээд яах байсан юм, ингээд л явна даа гэсэн. Ер нь бас л ингээд явдаг юм байна. Хөрөнгө мөнгөтэй холбоотой. Өөрөө энд сайд байсан учраас мэдэж байгаа. 


Яагаад гэвэл Их Хурал дээр, энэ бол бидний бодит зовлон л доо. Гишүүд маань орон нутгийнхаа замыг лоббидсоор байгаад төсөвлөөд оруулчихдаг. Эргээд энэ нөгөө хармаа руугаа өнгийхөөр гүйцэтгэл нь тийм байгаад байдаг. Гэсэн би ийм л дүгнэлттэй яваад байна л даа. Төсөв бол өндөр тавигддаг. Километрийнхээ уртаар. Амьдрал руу орохоороо яг тийм болчихдог гээд. Тэгэхээр энэ дээр бид улсын төсвөөр ер нь дэд бүтцийг хөгжүүлнэ гэж ер нь байхгүй юм байна гэсэн ийм ойлголттой болоод байгаа. Заавал гадны хөрөнгө оруулалт байна. Гадны хөрөнгө оруулах юм бол энэ хуулийг нь өөрчилж өг. Яг зориулалтынх нь тэр хуулиар эрх зүйн орчинг нь бүрдүүлээд, тэр хөрөнгө оруулсан хүний сонирхлыг дэмждэг болох юм бол богино хугацаанд бид энэ дэд бүтцээ хөгжүүлэх юм болов уу гэсэн ийм хариултаар таны асуултыг хариулмаар байна. 


За тэр Монроуд, Лүнгийн зам, Очир төв хоёрын асуудлыг ярьж байх шиг байна. Энэ тал дээр бас надад авсан мэдээллээр Очир төвийнх нь зам бол эргэн төлөгдөх нөхцөлөөр гэж байгаа юм. Энэ дээр манайхан хариулаад өгөөрэй. 3.0 тэрбум төгрөгийн 2.0-ыг нь Монроудэд өгөөд 1.0-ийг нь Очир төвд өгөөд дараа нь 4.0 тэрбум аваад бүгдийг нь Монроудэд өгсөн гэж байгаа байхгүй юу. Энэ ямар учиртай юм бэ гээд. Энийг нь манайхан хариулаад өгөх байх. Ер нь цаашдаа мөнгө олдох уу гэдэг асуудал гарч байна. Хэллээ. Дэд бүтэц гэдэг маань ер нь бага мөнгө ярьдаггүй юм байна. Их мөнгө ярих юм байна. Их мөнгө ярина гэдэг дээр бол тодорхой хэмжээний Засгийн газрын бодлого, Их Хурлын бодлого давхцаж энэ дээр дэмжлэг өгөх юм бол энэ хэмжээний юмыг бол босгоод ирэх боломж байна. Нэлээн олон орнуудаар ажлын айлчлал хийлээ. Хийх гэж байгаа ажлуудаа танилцууллаа. Боломжтой байна гэсэн хариултуудыг авсан байж байгаа юм. 


Тэр Улаанбаатар хотын авто замын агентлагийг одоо татан буулгаачээ гэдэг санал тавьж байна. Энэ хэн татан буулгана гэж байгаа юм. Манайх бол яахгүй биз дээ. Яг иймэрхүү асуулга дээр Улаанбаатар хотын замынхан бол сууж баймаар л юм шиг байгаа юм. 


Тэгээд саяны тэр асуудалд манайхан хариулах уу? Нисэхийг юмыг манайхан хариулчих. Зүгээр ямар ч байсан орон нутгийн нислэг МИАТ компани хийж чадахаа байсан байсан. Энийг одоо энэ долоо хоногоос бид нөгөө Боингоор орон нутгийн нислэгийг хийхээр болсон байгаа шүү. Сая энэ жуулчны улирал эхэллээ. Ер нь хувийн хэвшлийнхэнд энийгээ алдсан байсан. 30 км хүртэлх хувийн ачаатайгаар одоо Хөвсгөл, Ховд гэсэн чиглэлээр нислэг үйлдэхээр болсон байж байгаа. Тэгэхээр бодвол нисээд болоод байгаа юм чинь тэр замыг нь зассан байх л даа. 


Н.Энхболд: - Бат-Эрдэнэ дарга. 


Ж.Бат-Эрдэнэ: - Кёкүшюзан компани ноднин жил орж ирсэн надад дээр. Тэгээд тэр гэрээгээр 500 км зам гээд. Миний санаж байгаагаар Мандалговь чиглэлийн зам орж байсан. Өөр зүүн чиглэлийн, Өндөрхаан чиглэлд байсан байх. Ийм зам хийнэ гэж. Ийм гарын үсэг зурсан, зөвшөөрөгдсөн юм байгаа гэж. Би Монгол Улсын худалдан авах хуулийн дагуу явна. Тийм болохоор наад дээр чинь тендер зарлана гэж хэлээд. Нэг хэсэг нь өөрөө эргэн төлөгдөх нөхцөлтэйгээр заагдсан. Гэсэн хэдий ч энэ бол Монгол Улсын хуулийнхаа дагуу тендер зарлах ёстой гэж хэлээд явуулсан. Тэгээд буцаж ирээгүй. 


Хил орчмын тээвэрлэлт дээр ажлын хэсэг гараад одоо өнөө маргаашгүй бид бас нэг ажлын хэсэг явуулах гэж байгаа. Урд нь бас ажиллаж л байсан. Тэгээд ажлын хэсэг явуулаад ямар ч байсан яг өнөөдрийн байдлаар газар дээр бас ямар байна вэ гэдгийг бас нэг дүгнэе. Тэр дотор мэргэжлийн хяналтаа оруулж байгаа. Бас байгаль орчныг оруул гэсэн. Ингээд ажлын хэсгийг одоо манай ахалж байгаа дарга маань уг нь дараагийн долоо хоногт явуулъя гэсэн. Урагшаагаа хил орчмын хэлэлцээрт Хятад улстай хийх авто тээврийн хэлэлцээр рүү явахаар боллоо. Тэрийг ямар ч байсан бид явуулаад, Өмнөговь руу явуулаад тэр байгаа байдлыг ямар нэгэн байдлаар гаргая. Сурвалжлагч юмнууд авч явъя. Нэг дүгнэлт гаргая. Энийгээ түрээд тэр компаниудад өөрийн хөрөнгөөрөө замаа тавьдаг байх. Байгаль орчин дээрээ гаргасан юмнуудаа хохирлоо төлөх гэсэн иймэрхүү байдлаар. 


Нөгөөтэйгүүр тээвэрлэлт хийж байгаа машинуудыг одоо ямар байдлаар байх юм. Зөвшөөрөлтэй байгаа юм бол зөвшөөрөлтэй, зөвшөөрөлгүй байгаа бол зогсоогоод ямар нэгэн байдлаар арга хэмжээ авъя гэсэн ийм удирдамж бичээд өнөө маргаашгүй ер нь явна. 


MCS-ийнхэн техник, эдийн засгийн үндэслэлээ хийчихсэн, зургаа хийчихсэн, бид зам тавья гэсэн санал гарах гэж байгаа л гээд байгаа. Түүнээс биш бусад тэр компаниудаас бид ингээд эргэн төлөгдөх нөхцөлөөр замаа тавья гэсэн санал одоохондоо яаманд ирээгүй байгаа. Тийм болохоор бид ямар ч байсан очоод дахиад нэг юу гэдэг юм бужигнуулна гэдэг шиг тийм арга хэмжээнүүдийг аваад эндээ тэр компаниудад дахин өөрсдийнхөө болзлыг хуулийн дагуу, журмын дагуу болзлоо тавиад тэгээд тэд нараас саналуудыг нэгтгэж гаргаад явъя гэсэн ийм бодолтой байж байгаа. 


Дөрвөн онгоцны буудал бол тодорхой хэмжээнд явж байгаа. Говь-Алтайн онгоцны буудал бол бас гүйцэтгэл нь жаахан хараахан муухан явж байгаа. Бусад нь тусгасан юуныхаа хэмжээнд. Тухайн жилийнхээ төсөв, зардлын хэмжээнд гүйцэтгэл нь гараад явж байгаа. 


Н.Энхболд: - Баярлалаа. УИХ-ын гишүүн Р.Гончигдоржоос Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонсож, гишүүд асуулт тавьж хариулт авлаа. Энэ асуулгын хариуг сонслоо. 


Цаг ч ер нь дууссан байна. Энд нэг эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулгыг гишүүдэд өгсөн байх ёстой. Байгаа гишүүдээс эцсийн найруулга дээр санал байна уу, тайлбар байна уу? Алга байна. Тэгвэл Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо. Өнөөдрийн нэгдсэн хуралдаанаар хэлэлцэх асуудал дууслаа. Чуулганы хуралдаан хаасныг мэдэгдье.                (17:20-18:23 Ц.Алтан-Од)

Хуралдаан 18 цаг 23 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

